
ᓯᕗᓪᓕᖅᐹᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᐊᐃᑉᐱᖅ, ᒫᑦᓯ 24, 2009 
 

 

ᖁᑉᐱᕐᓂᓖᑦ 285ᒥᒃ 341ᒧᑦ 
 
 
 

ᐃᖃᓗᐃᑦ 
 
 
 

 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒫᑦᓯ 24, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᓯ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ ᐸᐅᓗᓯ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ 
ᑕᐹᖅᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᒃᑯᑦ 
ᒪᑐᐃᖅᑕᐅᓂᖓ 

 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): 
ᐅᓐᓄᓴᒃᑯᑦ. ᒥᔅᑕ ᑰᓕ ᐱᒋᐊᓚᐅᓐᖏᓐᓂᑦᑎᓐᓂᑦ 
ᐊᐱᕆᔪᒪᓪᓗᒍ ᑐᒃᓯᐊᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ. ᒥᔅᑕ ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. 
ᐅᓐᓄᓴᑦᑎᐊᕙᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, 
ᒪᓕᒐᓕᐅᖅᑎᐅᖃᑎᒃᑲᓗ. ᐊᒻᒪᑦᑕᐅᖅ 
ᓄᓇᕗᒻᒥᐅᓕᒫᑦᑎᐊᑦ, ᐅᓐᓄᓴᑦᑎᐊᕙᒃᑯᑦ.  
 
ᑕᐃᒪ ᐱᒋᐊᕐᓂᐊᓐᖏᓐᓂᑎᓐᓂ ᖃᐅᔨᒪᖁᕙᔅᓯ 
ᒫᓐᓇ ᒪᕐᕈᐃᓐᓇᕐᓂᑦ ᐱᔨᑦᑎᕋᖅᑎᖃᕋᑦᑕ ᑕᒫᓂ. 
ᑖᒃᑯᐊ ᑕᕝᕙᓂ ᑲᑎᒪᕕᕗᑦ 
ᐊᓯᐊᓅᖅᑎᑕᐅᖃᑦᑕᔾᔮᓐᖏᑲᓚᐅᕋᑦᑎᒍᑦ, ᑖᒃᑯᓄᖓ 
ᐃᖅᑲᓇᐃᔭᖅᑎᖏᓐᓅᕈᒃᔨᖃᑦᑕᖏᑲᐃᓐᓇᕐᓗᑎᒃ 
ᒫᓐᓇ ᐊᒥᒐᖅᓯᒐᑦᑕ. ᑖᓐᓇ ᓯᕗᓪᓕᖅᐹᒥᑦ 
ᖃᐅᔨᒪᔭᐅᖁᖦᖤᖅᐸᕋ.  
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᐃᑦ 2. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 

ᐊᖓᔪᖅᑳᑉ ᐅᖃᐅᓯᖓ 034 - 3(1): ᖁᓪᓕᖅ 
ᐃᑯᒻᒪᖅᑯᑎᓕᕆᔨᒃᑯᑎᒍᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ 
ᐱᓕᕆᐊᖅ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᐊᒻᒪ ᐅᓐᓄᓴᒃᑯᑦ. ᐅᖃᖅᑏ, 
ᑐᓴᖅᑎᔪᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐱᒻᒪᕆᐊᓗᒻᒥ ᓴᖅᑭᓚᐅᖅᑐᒥ ᐃᖅᑲᓇᐃᔭᖅᑏᑦ 
ᑲᓱᖅᑎᑕᐅᓂᖏᑦ ᓄᓇᕗᒥ 
ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ ᐃᖃᓗᓐᓂ ᒫᑦᓯ 2 
ᐊᒻᒪᓗ 3-ᖑᑎᓪᓗᒍ ᑕᒫᓂ ᐊᕐᕌᒍᒥ. ᓴᓇᔨᐅᔪᐃᑦ 
ᐃᓄᐃᑦ! 
  
ᐅᖃᖅᑏ, ᓴᓇᔪᓕᕆᓂᖅ ᑕᑯᔭᐅᙲᓐᓇᕐᓂᑰᓯᒪᒻᒪᑦ 
ᐃᖅᑲᓇᐃᔮᖑᓗᓂ ᐅᕝᕙᓘᓐᓃᑦ ᓈᒻᒪᓐᖏᑦᑑᓗᓂ 
ᐃᖅᑲᓇᐃᔮᕆᔭᐅᓗᓂ. ᑭᓯᐊᓂᓕ, ᒪᕐᕉᒃ ᓴᓇᔨᐅᔫᒃ, 
ᑕᒪᒃᑮᒃ ᑯᐊᐳᕇᓴᒦᓐᖔᖅᑑᒃ, ᐊᓯᔾᔩᓯᒪᒻᒪᑎᒃ 
ᐃᓱᒪᒋᔭᐅᔪᓂ ᑕᒪᒃᑯᓂᖓ ᑕᐃᑲᓂ 
ᑲᑎᒪᕕᔾᔪᐊᖅᑐᖃᖅᑎᓪᓗᒍ. ᐊᓪᐳᑦ ᓇᑦᓯᖅ, 
ᓇᓗᓇᐃᒃᑯᑕᖅᑖᖅᓯᒪᓕᖅᑐᖅ ᐅᐊᔭᓕᕆᔨᐅᔪᖅ 
ᐊᒻᒪᓗ ᑰᑎ ᑏᓐ, ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᖅ 
ᐅᐊᔭᓕᕆᔨᐅᓪᓗᓂ ᐅᖃᓪᓚᒋᐊᖅᑐᖅᓯᒪᓚᐅᕐᒪᑎᒃ 
ᑲᔪᓯᓂᖃᑦᑎᐊᕐᓂᖏᓐᓂ ᓴᓇᔨᐅᓪᓗᑎᑦ ᐊᒻᒪᓗ 
ᑲᑎᒪᕕᔾᔪᐊᖅᑐᖃᖅᑎᓪᓗᒍ 
ᓈᓚᒃᑕᐅᓛᖑᓚᐅᖅᑐᑎᒃ. ᐅᖃᖅᑏ, ᑕᒪᒃᑮᒃ 
ᑕᐃᑲᙶᖅᓯᒪᔫᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᓐᖓᓂ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᓂ. 
ᐊᓪᐳᑦ ᓇᑦᓯᖅ ᓯᕗᓪᓕᖅᐹᖑᓚᐅᖅᓯᒪᔪᖅ ᖁᓪᓕᖅ 
ᐆᒻᒪᖅᑯᑎᓕᕿᔨᒃᑯᑦ ᑯᐊᐳᕇᓴᓐᖓᑕ ᓯᕗᓪᓕᖅᐹᕐᒥ 
ᐊᒃᓱᕈᖅᑎᑕᐅᓪᓗᓂ ᐱᓕᕆᑎᑕᐅᓪᓗᓂ ᐊᒻᒪᓗ 
ᐱᔭᕇᖅᑐᓂ ᑎᓴᒪᓄᑦ ᐊᕐᕌᒍᓄᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᒥᓂᐅᓪᓗᓂ 
ᐊᐃᐳᕈ 2006-ᖑᑎᓪᓗᒍ.  
  
ᐅᖃᖅᑏ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᓐᖓᑦ ᐱᓕᕆᐊᖃᕐᓂᐊᕐᓂᕋᖅᓯᒪᒻᒪᑦ 
ᐃᓄᐃᑦ ᐃᖅᑲᓇᐃᔭᖅᑎᑖᕆᔭᐅᓗᑎᑦ ᐊᒻᒪᓗ 
ᐱᕕᖃᖅᑎᑕᐅᓗᑎᑦ ᐃᖅᑲᓇᐃᔭᕈᓐᓇᕐᓂᐊᕐᒪᑕ 
ᓴᖅᑮᓚᐅᕐᓗᑎᑦ ᖃᐅᔨᒪᔪᓂᒃ ᓴᓇᔨᓂᒃ ᐃᓄᓐᓂᒃ 
ᓄᓇᕗᒥ ᑎᓴᒪᓄᑦ ᐊᕐᕌᒍᓄᑦ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔭᖅᑎᒋᔭᖃᖃᑦᑕᕐᓗᑎᑦ ᐅᐊᔭᓕᕆᔨᐅᔪᓄᑦ 
ᓯᓚᒥ, ᐊᐅᓚᐅᑎᓕᕆᔨᓄᑦ, ᐅᐊᔭᓕᕆᔨᐅᔪᐃᑦ 
ᐊᒻᒪᓗ ᐃᓚᒃᓴᓕᕆᔨᐅᔪᓂᑦ. ᒫᓐᓇᐅᔪᖅ ᑎᓴᒪᐃᑦ 
ᐃᓕᓐᓂᐊᓯᓐᓈᑦ ᐃᖅᑲᓇᐃᔮᒃᓴᖃᖅᑐᑎᑦ 
ᑯᐊᐳᕇᓴᓐᑯᑦ.  
  
ᑭᖑᓪᓕᖅᐹᒥᒃ, ᐅᖃᖅᑎᑦᑎᔩ, ᖁᔭᓐᓇᒦᕈᒪᕙᒃᑲ 
ᐊᒻᒪᓗ ᐅᐱᒋᕙᒌᕐᓗᒋᑦ ᒍᕌᓐᑦ ᐱᐊᓂ, ᓯᓚᒥ 
ᐅᐊᔭᓕᕆᓂᕐᒧᑦ ᐋᖅᑭᐅᒪᑎᑦᑎᔨᒃᑯᑦ ᐊᖓᔪᖅᑳᖓᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᓐᑯᖏᓐᓃᑦᑐᖅ, ᐱᒻᒪᕆᐅᓯᒪᒻᒪᑦ 
ᓴᖅᑮᖃᑕᐅᓯᒪᓪᓗᓂ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔮᕐᓂᒃ ᐊᒻᒪᓗ 
ᓇᓗᓇᐃᒃᑯᓯᖅᑖᕋᓱᐊᖅᑎᓪᓗᒋᑦ ᐋᖅᑮᓯᒪᓂᑰᒻᒪᑦ 
ᐊᐅᓚᓂᖏᓐᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ  

ᑯᐊᐳᕇᓴᓐᖓᓂᒃ ᐊᒻᒪᓗ ᐃᓕᓴᕆᔭᐅᔪᓐᓇᖅᑐᓂ 
ᐱᔭᕇᖅᑐᒥᓂᐅᒍᑎᑦ ᓯᕗᓪᓕᖅᐹᒥ ᓄᓇᕗᒥ ᓯᓚᒥ 
ᐅᐊᔭᕆᔨᐅᔪᐃᑦ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑰᓕ. 
 

ᐊᖓᔪᖅᑳᑉ ᐅᖃᐅᓯᖓ 035 - 3(1): ᓄᓇᕐᔪᐊᒥ 
ᐳᕙᓪᓗᓐᓇᕐᒧᑦ ᐅᓪᓗᖓ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ):ᖁᔭᓐᓇᒦᒃ, 
ᐅᖃᖅᑏ. ᓄᓇᕐᔪᐊᒥ ᐳᕙᓪᓗᓐᓇᕐᒧᑦ ᐅᓪᓗᖓ ᒫᑦᓯ 
24-ᒥᐅᕙᑦᑐᖅ ᐊᕐᕌᒍᑕᒫᑦ. ᐱᔾᔪᑎᖃᖅᑎᑕᐅᓯᒪᔪᖅ 
ᑭᒃᑯᑐᐃᓐᓇᐃᑦ ᖃᐅᔨᒪᓕᖅᐹᓪᓕᖁᓪᓗᒋᑦ 
ᐳᕙᓪᓗᓐᓇᖅ ᓱᓕ ᓴᖅᑭᐅᒪᓪᓚᕆᓐᓂᖓᓂᒃ 
ᓄᓇᕐᔪᐊᒥ ᓄᓇᕗᒻᒥᓗ, ᐃᓅᒍᓐᓃᕈᑕᐅᒍᓐᓇᖅᑐᓂ. 
 

ᓘᑦᑖᖅ ᕌᐳᑦ ᑳᒃ (Robert Koch), 1882-ᒥ, 
ᖃᐅᔨᒋᐅᓚᐅᖅᓯᒪᔪᖅ ᐱᒋᐊᕈᑎᖃᖅᑐᓂ 
ᓇᓗᓇᐃᖅᓯᒍᓐᓇᓂᕐᒧᑦ ᐋᖅᑭᑦᓯᒍᓐᓇᓂᕐᒧᓪᓗ 
ᐳᕙᓪᓗᓐᓇᕐᒥᒃ. 
 

ᓄᓇᕗᒻᒥ ᐳᕙᓪᓗᓐᓇᖅᑐᓕᕆᓂᕐᒧᑦ ᐱᓕᕆᐊᖅ 
ᐱᒋᐊᖅᑕᐅᓚᐅᖅᓯᒪᔪᖅ 2000-ᒥ ᑲᒪᕙᑦᑐᑎᒃ 
ᐋᓐᓂᐊᕐᕕᓕᐊᖅᑐᓂᒃ; ᖃᐅᔨᓴᖅᑕᐅᓪᓗᑎᒃ 
ᐳᕙᓪᓗᑦᑐᐃᑦ ᐃᓅᓕᓴᖅᑕᐅᕙᑦᑐᑎᒃ; 
ᖃᐅᔨᓴᖅᑕᐅᖏᓐᓇᖅᑐᑎᒃ ᓱᕈᓰᑦ ᐃᓕᓐᓂᐊᕐᕕᓐᓂ 
ᐊᐃᑦᑐᕐᓗᑦᑕᐅᒍᓐᓇᓂᖅᓴᐃᓪᓗ; ᐱᓕᕆᕗᓪᓗ 
ᑐᑭᓯᐅᒪᑎᑦᓯᒋᐊᖅᐸᑦᑐᑦ ᐳᕙᓪᓗᓐᓇᐅᑦ ᒥᑦᓵᓄᑦ. 
 

ᐅᖃᖅᑏ, ᐱᓕᕆᐊᕗᑦ ᐋᖅᑭᑦᓯᒍᑕᐅᓯᒪᔪᖅ 
ᐊᑐᐊᖅᑕᐅᒋᐊᓕᓐᓂᒃ ᓄᓇᓕᓐᓂ ᐋᓐᓂᐊᕐᕕᓐᓄᑦ, 
ᐅᖁᒪᐃᓐᓂᓂᐊᕐᕕᓐᓄᑦ, ᐋᓐᓂᐊᕐᕕᐊᓗᓐᓄᑦ 
ᐅᐸᑦᑕᐅᖃᑦᑕᖅᑐᓄᓪᓗ ᐋᓐᓂᐊᕐᕕᓐᓄᑦ. 
ᖃᐅᔨᓴᕈᑎᖃᖅᑐᒍᑦ ᐋᖅᑭᑦᓱᖅᑕᐅᓯᒪᔪᒥᒃ. 
ᐳᕙᓪᓗᓐᓇᖅᑐᓕᕆᓂᕐᒧᑦ ᐱᓕᕆᐊᕗᑦ 
ᐊᐅᓚᓂᖃᑦᓯᐊᖅᑐᖅ. 
 

ᐅᖃᖅᑏ, ᓇᓗᓇᐃᖅᓯᓯᒪᕙᑦᑐᒍᑦ 
ᐋᓐᓂᐊᕐᕕᓕᐊᖅᐸᑦᑐᑦ ᓇᓗᓇᐃᖅᑕᐅᓯᒪᔪᑦ 
ᐳᕙᓪᓗᓐᓇᖅᑐᖃᕐᓂᖏᓐᓂᒃ, 
ᐊᐃᑦᑐᕐᓗᐃᒍᓐᓇᕐᒪᖔᑕ, ᐊᐃᑦᑐᕐᓗᐃᒍᓐᓇᖅᑐᓂᒃ 
ᐊᐃᑦᑐᕐᓗᐃᒍᓐᓇᖏᑦᑐᓂᓪᓘᓐᓃᑦ, 
ᐄᔭᒐᐃᓐᓇᖃᑦᑕᖁᓪᓗᒋᑦ ᑕᑯᓐᓇᖅᑎᓪᓗᒋᑦ 
ᐋᓐᓂᐊᓯᐅᖅᑏᑦ. ᑕᒪᓐᓇ ᑐᑭᓕᒃ, 
ᓇᓗᓇᐃᖅᓯᒪᖁᓪᓗᑕ ᐃᓅᓕᓴᖅᑕᐅᔪᑦ ᓈᒻᒪᑦᑐᓂᒃ 
ᐄᔭᒐᖃᑦᑕᖁᓪᓗᒋᑦ ᐃᑲᔪᖅᑕᐅᓗᑎᓪᓗ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᒪᔨᑕᕐᓄᑦ. 

ᐅᖃᖅᑎᑦᑎᔩ, ᐱᓕᕆᕕᕗᑦ ᐱᒋᐊᕈᑎᖃᖅᓯᒪᓕᖅᑐᑦ 
ᐱᕚᓪᓕᖅᑎᑦᓯᒋᐊᖅᓯᒪᓪᓗᑎᒃ ᐃᓅᓕᓴᐃᖃᑦᑕᓂᕐᒧᑦ 
ᐱᓕᕆᐊᒥᒃ ᓴᖅᑭᕈᑕᐅᓯᒪᓕᖅᑐᓂ 
ᒪᓕᑦᓯᐊᖃᑦᑕᓂᖅᓴᐅᓂᖏᓐᓂᒃ 
ᖃᑦᓰᓐᓇᕈᖅᐹᓪᓕᖅᓯᒪᓪᓗᑎᓪᓗ ᐃᓅᓕᓴᖅᑕᐅᓯᒪᔪᑦ 
ᐋᖅᑭᑦᑕᐅᙱᖃᑦᑕᖅᑐᒥᓂᕐᓂᒃ. 
 

ᐱᓕᕆᐊᖃᖅᑎᓪᓗᑕ ᐋᖅᑭᑦᓯᒐᓱᐊᕐᓂᕐᒧᑦ 
ᐳᕙᓪᓗᓐᓇᖅᑐᓕᓐᓂᒃ, ᖃᐅᔨᒪᔪᒍᑦ 
ᐱᔭᑦᓴᖃᒃᑲᓐᓂᕐᓂᐊᕋᑦᑕ ᓯᕗᕐᖓᒍᑦ 
ᓄᖅᑲᖓᑎᑦᓯᒐᓱᐊᕐᓂᕐᒥᒃ - ᓲᕐᓗ 
ᓂᕿᑦᓯᐊᕙᓕᕆᓂᒃᑯᑦ ᐃᓪᓗᒥᐅᖃᑎᒌᓪᓗ 
ᑕᑕᐅᑎᓗᐊᕈᓐᓃᖁᓪᓗᒋᑦ. ᖃᐅᔨᒪᔪᒍᑦ ᑮᓇᐅᔭᐃᑦ 
ᐊᑐᖅᑐᑦᓴᐃᑦ ᓇᓗᓇᐃᖅᑕᐅᕋᑖᓚᐅᖅᑐᑦ ᐋᑐᕚᒥ 
ᑮᓇᐅᔭᖃᖅᑎᑦᓯᓂᕐᒧᑦ ᐃᓪᓗᓕᕆᓂᕐᒧᑦ 
ᑲᒪᕙᓪᓕᐊᒍᑕᐅᓂᐊᖅᑐᖅ ᐃᓪᓗᓕᕆᓂᕐᒧᑦ 
ᐃᓱᒫᓘᑕᐅᔪᓂᒃ. ᓂᕿᑦᓯᐊᕙᓕᕆᓂᕐᒧᑦ 
ᐸᕐᓇᐅᑎᑎᒍᑦ ᑲᒪᒋᔭᖃᖅᐸᓪᓕᐊᔪᒍᑦ 
ᓂᕿᑦᓯᐊᕙᓕᕆᓂᕐᒥᒃ ᓄᓇᕗᒻᒥᐅᓄᑦ. 
 

ᑭᖑᓪᓕᖅᐹᒥᒃ, ᐅᖃᖅᑎᑦᑎᔩ, ᐅᖃᓕᒫᒐᕋᓛᓂᒃ 
ᑐᑭᓯᒋᐊᕈᑎᓂᓪᓗ ᐊᑐᐃᓐᓇᖅᑕᖃᖅᑐᒍᑦ 
ᑭᒃᑯᑐᐃᓐᓇᕐᓄᒃ ᓯᑕᒪᐅᓕᖓᓪᓗᑎᒃ 
ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐅᖃᐅᓯᖏᑦ. ᒥᓂᔅᑕ 
ᑯᓱᒐᖅ. 
 

ᐊᖓᔪᖅᑳᑉ ᐅᖃᐅᓯᖓ 036 - 3(1): 
ᐆᒻᒪᖅᑯᑎᑐᓗᐊᖅᑕᐃᓕᒍᑎᓂᑦ 
ᓴᓇᒋᐊᖃᑦᑕᕐᓂᕐᒧᑦ ᐱᓕᕆᐊᖅ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᓪᓗᒥ ᑐᓴᖅᑎᑦᓯᔪᒪᓪᓗᖓ 
ᑲᑎᒪᔨᐅᖃᑎᑉᑎᓐᓂ. ᑖᒃᑯᐊ ᐃᑭᑦᑕᖅᑐᓂ 
ᐱᓕᕆᐊᖃᕐᐸᓪᓕᐊᓕᕋᑉᑕ ᒐᕙᒪᒃᑯᑦ ᐃᓗᐊᓂ.  
 

ᐊᕐᕌᓂ ᐅᖓᓪᓕᕐᒥ ᒐᕙᒪᒃᑯᑦ ᓄᓇᓕᖕᓄᑦ 
ᖃᐅᔨᒋᐊᕐᓂᖅᑕᖃᓚᐅᕐᒪᑕ ᐹᓇᒃᐸᓪᓕᐊᕝᓗᑎᒃ 
ᖃᓄᖅ ᐃᑭᑦᑕᖅᑐᓂᒃ 
ᐊᑐᓗᐊᓐᖏᑉᐹᓪᓕᕈᓐᓇᕋᔭᕐᒪᖔᑉᑕ ᓄᓇᕗᒻᒥᐅᑎᒍᑦ  
ᑖᓐᓇᓗ ᑕᒡᕙᓂ ᐃᑯᒻᒪᑎᒃ ᑎᑎᖅᑲᖓᓐᓂᒃ 
ᓇᓗᓇᐃᖅᓯᒪᑉᓗᑎᒃ ᖃᓄᖅ ᐱᕙᓪᓕᐊᔪᓐᓇᕐᒪᖔᑦᑕ 
ᑕᒪᑐᒪ ᒥᒃᓵᓄᑦ. ᒐᕙᒪᒃᑯᑦ ᓄᓇᕗᒻᒥ ᑖᒃᓱᒧᖓ 
ᐃᑭᑦᑕᖅᑐᓂᑦ ᐊᑐᓗᐊᓐᖏᓐᓂᐅᑉ ᒥᒃᓵᓄᑦ 
ᖃᐅᔨᓴᖅᑎᓪᓗᒋᑦ ᑐᓴᓚᐅᖅᐳᑦ ᒐᕙᒪᒃᑯᒎᖅ 
ᓯᕗᓪᓕᐅᓇᔭᕐᒪᑕ ᑕᒪᑐᒥᖓ ᐱᓕᕆᐊᖃᖅᑎᓪᓗᒋᑦ, 
ᒪᓕᒃᑕᐅᒋᐊᕈᓐᓇᖁᓪᓗᒋᑦ. ᑖᒻᓇ ᐃᑭᒃᑕᖅᑐᓂ 

ᐊᑐᓗᐊᖃᑦᑕᖏᒃᑐᓂᒃ ᐃᓕᐅᖅᑲᐃᓂᖅ ᒐᕙᒪᒃᑯᑦ 
ᐃᒡᓗᖁᑎᖏᓐᓄᑦ ᑕᐃᒪᓐᓇ ᑕᕝᕙ 
ᐱᓕᕆᐊᖃᖅᑐᖅ. ᐅᖃᖅᑎᑦᓯᔩ, ᑕᒪᓐᓇ 
ᓇᓗᓇᐃᖅᓯᕙᓪᓕᐊᒻᒪᑦ ᑖᒃᑯᐊ ᒐᕙᒪᒃᑯᑦ ᓄᓇᕗᒻᒥ 
ᐃᑭᑦᑕᖅᑐᓂᒃ ᐊᒻᒪ ᐃᑭᑦᑕᖅᑐᖅᑐᓗᐊᖏᑦᑐᓂᒃ 
ᐊᑐᕆᐊᕐᓂᖅ ᒐᕙᒪᒃᑯᑦ ᐃᒡᓗᖁᑎᖏᓐᓂᒃ. 
 

(ᑐᓵᔨᑎᒍᑦ) ᐊᕐᕌᒍᒐᓚᐅᓂᐊᖅᑐᓂ ᓄᓇᕗᑦ 
ᒐᕙᒪᒃᑯᖏᑦ ᓴᓇᒋᐊᖃᑦᑕᓂᐊᖅᑐᑦ ᐃᓪᓗᕐᔪᐊᓂᒃ 
ᐆᒻᒪᖅᑯᑎᑐᙱᓂᖅᓴᐅᓕᖅᑎᓪᓗᒋᑦ. ᐃᓪᓗᕐᔪᐊᕗᑦ 
ᐆᒻᒪᖅᑯᑎᑐᙱᓂᖅᓴᐅᓕᖅᑎᓪᓗᒋᑦ 
ᐊᐅᓚᑕᐅᔾᔪᑎᖏᓪᓗ ᐊᑭᑭᓪᓕᒋᐊᖅᑕᐅᓗᑎᒃ. 
ᐃᑲᔪᕐᓂᖃᕐᓂᐊᕐᒥᔪᖅ ᐊᑐᙱᓂᖅᓴᐅᓂᕐᒧᑦ 
ᐱᓕᕆᔾᔪᑎᑦᓴᑎᓂᒃ ᒥᑭᓪᓕᕚᓪᓕᖅᑕᐅᓗᑎᓪᓗ 
ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓂᒃ 
ᐃᓯᐊᕿᕙᑦᑐᓂᒃ. 
 

ᓯᕗᓪᓕᖅᐹᒥᒃ ᐱᒋᐊᕈᑕᐅᓂᐊᖅᑐᑦ 
ᐃᓚᒋᓕᐅᔾᔭᐅᓗᑎᒃ ᐋᖅᑭᑦᓱᖅᑕᐅᓂᖏᑦ ᓯᕿᓂᕐᒧᑦ 
ᐆᒻᒪᖅᑯᑎᓕᐅᕈᑏᑦ ᕿᑭᖅᑕᓂ ᐋᓐᓂᐊᕐᕕᐊᓗᒻᒥ, 
ᐋᖅᑭᑦᑕᐅᓗᑎᒃ ᓄᑖᑦ ᐆᒻᒪᖅᑯᑎᑐᙱᓂᖅᓴᐃᑦ 
ᐃᓪᓗᒥᐅᑕᐃᑦ ᐅᐊᔭᒨᖅᑐᑦ ᐊᒻᒪᓗ ᖃᐅᒪᓄᑦ 
ᐃᑭᑦᑕᐅᑎᖏᑦ ᐃᓪᓗᕐᔪᐊᖁᑎᑦᑎᓐᓂ. 
ᖃᐅᔨᓴᕐᓂᐊᖅᑐᒍᑦ ᐊᓯᖏᓐᓂᒃ ᐆᒻᒪᖅᑯᑎᑐᕈᑎᓂᒃ, 
ᓲᕐᓗ ᐊᓄᕆᒧᑦ ᐆᒻᒪᖅᑯᑎᓕᐅᕈᑎᓂᒃ, 
ᖃᐅᔨᒐᓱᐊᕐᓗᑕ ᐊᑐᖅᑕᐅᖔᕈᓐᓇᕋᔭᕐᒪᖔᑕ. 
 

ᐅᖃᖅᑎᑦᑎᔩ, ᐊᑭᑦᑐᖅᓯᒪᑎᓪᓗᒋᑦ ᐅᖅᓱᐊᓗᐃᑦ 
ᐊᑦᑐᐃᓂᖃᖅᐸᑦᑐᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ. 
ᐆᒻᒪᖅᑯᑎᑐᓗᐊᑦᑕᐃᓕᓂᕐᒧᑦ ᓴᓇᒋᐊᖃᑦᑕᓂᕐᒧᑦ 
ᐱᓕᕆᐊᖅ ᐃᓚᒋᓕᐅᔾᔨᓯᒪᓂᐊᕐᒥᔪᖅ 
ᐱᓕᒻᒪᑦᓴᐃᖃᑦᑕᓂᕐᒧᑦ ᐃᓪᓗᕐᔪᐊᓂᒃ 
ᐊᐅᓚᑦᓯᔨᑦᑎᓐᓂᒃ, ᐆᒻᒪᖅᑯᑎᓕᕆᓂᕐᒧᓪᓗ 
ᖃᐅᔨᒪᓕᖅᑎᑦᓯᒋᐊᕐᓂᕐᒧᑦ ᐱᓕᕆᐊᖅᑕᖃᕐᓗᓂ 
ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᓄᑦ. 
ᐱᓕᒻᒪᑦᓴᐃᖃᑦᑕᕐᓂᖅ ᖃᐅᔨᒪᓕᖅᑎᑦᓯᒋᐊᕐᓂᕐᓗ 
ᓇᓗᓇᐃᖅᓯᓯᒪᒍᑕᐅᓂᐊᖅᑐᖅ ᐆᒻᒪᖅᑯᑏᑦ 
ᐊᑐᖅᑕᐅᑦᓯᐊᖃᑦᑕᖁᓪᓗᒋᑦ ᐃᑲᔪᕐᓂᖃᕐᓗᓂᓗ 
ᓄᓇᕗᑦ ᒐᕙᒪᒃᑯᖏᓐᓂᒃ ᐃᓕᑉᐸᓪᓕᐊᖁᓪᓗᒋᑦ 
ᖃᓄᐃᓕᐅᕈᓐᓇᕐᒪᖔᑕ 
ᐆᒻᒪᖅᑯᑎᑐᓗᐊᑦᑕᐃᓕᓗᑎᒃ ᐃᖅᑲᓇᐃᔭᕐᕕᖏᓐᓂ 
ᐊᖏᕐᕋᖏᓐᓂᓗ.  
 

ᐆᒻᒪᖅᑯᑎᑐᓗᐊᑦᑕᐃᓕᓂᖅ ᐱᒻᒪᕆᐅᓪᓗᓂ 
ᑐᕌᒐᕆᔭᐅᔪᖅ ᐆᒻᒪᖅᑯᑎᓕᕆᓂᕐᒧᑦ 
ᖃᓄᖅᑑᕈᑎᑦᑎᓐᓂ. (ᑐᓵᔨᑎᒎᕈᓐᓃᖅᑐᖅ) 
ᐅᖃᖅᑎᑦᓯᔩ, ᑖᒃᑯᐊ ᐃᑭᑦᑕᖅᑐᓂᑦ  
ᐊᑐᓗᐊᓐᖏᓐᓂᕐᒧᑦ ᐸᕐᓇᕐᓂᖅ ᐱᓕᕆᐊᖃᕐᓂᕐᓗ 
ᒐᕙᒪᒃᑯᓐᓂᑦ ᓇᓗᓇᐃᔭᐃᒻᒪᑦ ᒐᕙᒪᒃᑯᑦ 

ᐊᑐᓗᐊᕈᓐᓃᕈᒪᓂᕆᔭᖓ ᑕᒪᒃᑯᓂᖓ ᐃᑭᑦᑕᖅᑐᓂᑦ 
ᐊᑐᖅᑐᓂᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑕ ᓯᐅᑦᓴᒃ. 
 

ᐊᖓᔪᖅᑳᑉ ᐅᖃᐅᓯᖓ 037 - 3(1): 
ᐃᓄᑐᖃᐃᑦ ᐅᖃᐅᔾᔩᒋᐊᖅᑏᑦ ᑲᑎᒪᔨᕋᓛᑦ 
ᑲᑎᒪᓂᖓᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᑦᑐᖓ 
ᐅᖃᐅᓯᖃᕈᓐᓇᕋᒪ ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᑦ ᐊᕙᑎᓕᕆᓂᕐᒧᑦ ᑲᑎᒪᓂᐊᕐᖓᑕ 
ᓯᕗᓪᓕᖅᐹᒥᒃ ᐃᖃᓗᓐᓂ ᐊᐃᐳᕉᓕᖅᑲᑦ.  
 

ᑖᒃᑯᐊ ᑲᑎᒪᔨᕋᓛᑦ ᐱᖁᔭᖅᑎᒍᑦ ᓴᖅᑭᖅᑕᐅᓯᒪᔪᑦ 
ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᖅᑎᒍᑦ 
ᐱᒻᒪᕆᐅᔪᓂᓪᓗ ᖃᐅᔨᒪᔨᑕᐅᓪᓗᑎᒃ 
ᐊᕙᑎᓕᕆᔨᒃᑯᓐᓄᑦ. ᑲᑎᒪᔨᕋᓛᑦ 
ᐅᖃᐅᔾᔨᒋᐊᖃᑦᑕᓂᐊᖅᑐᑦ 
ᐊᑐᓕᖁᔨᔾᔪᑎᓕᐅᖃᑦᑕᕐᓗᑎᓪᓗ ᐅᕙᓐᓄᑦ 
ᐊᐅᓚᑕᐅᓂᖓᓄᑦ ᐆᒪᔪᓕᕆᓂᕐᒧᑦ ᐱᖁᔭᖅ, 
ᐱᓗᐊᖅᑐᒥ ᐃᓚᒋᓕᐅᔾᔨᓂᕐᒧᑦ ᑐᓐᖓᕕᖏᓐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᑦ ᐆᒪᔪᓕᕆᓂᕐᒧᑦ 
ᐊᐅᓚᑦᓯᓇᓱᐊᕐᓂᕐᒧᑦ, ᓄᖑᓗᐊᑦᑕᐃᓕᑎᑦᓯᓂᕐᒧᑦ, 
ᐊᕙᑎᑦᑎᓂᓪᓗ ᓴᐳᔾᔨᓯᒪᓂᕐᒧᑦ ᓄᓇᕗᒻᒥ. 
 

ᐃᓚᒋᔭᐅᖃᑕᐅᔪᑦ ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᓐᓄᑦ ᐊᕙᑎᓕᕆᓂᕐᒧᑦ ᒌ ᑲᑭᐊᕐᓂᐅᓐ 
ᑰᒑᕐᔪᒻᒥᐅᖅ, ᐹᑉ ᑯᓇᓇ ᐅᖅᓱᖅᑑᒥᐅᖅ, ᑖᒥ 
ᐱᒐᓛᒃ ᖁᕐᓗᖅᑑᕐᒥᐅᖅ, ᓚᐃᓴ ᓂᖏᐅᖅ 
ᐊᐅᓱᐃᑦᑐᕐᒥᐅᖅ, ᐸᓂᓗ ᓴᖑᔭ ᒥᑦᑎᒪᑕᓕᒻᒥᐅᖅ, 
ᖁᕕᐊᓇᖅᑐᓕᐊᖅ ᑕᑉᐸᐅᖓᐃ ᑭᓐᖓᕐᒥᐅᖅ, ᐲᑕ 
ᐊᓚᕆᐊᖅ ᐊᕐᕕᐊᒥᐅᖅ, ᔭᐃᑯᐱ ᐃᑭᓂᓕᒃ 
ᖃᒪᓂᑦᑐᐊᕐᒥᐅᖅ ᐊᒻᒪᓗ ᔮᓐ ᖃᐅᓐᓇᖅ 
ᓇᐅᔮᒥᐅᖅ. 
 

ᓂᕆᐅᑦᓯᐊᖅᑐᖓ ᑐᓴᖅᑎᑕᐅᒍᓐᓇᓛᕐᓂᓐᓂᒃ 
ᐊᑐᓕᖁᔭᖏᓐᓂᒃ ᐊᕙᑎᓕᕆᔨᒃᑯᓐᓄᑦ. 
ᓇᓗᙱᑦᑐᖓ ᓯᓚᑐᓂᖏᑦ ᖃᐅᔨᒪᓂᖏᓪᓗ 
ᐱᐅᓯᕚᓪᓕᕈᑕᐅᓂᐊᕐᖓᑕ ᐱᓕᕆᕕᑦᑎᓐᓂ  

ᑲᒪᒋᔭᖃᖃᑦᑕᕐᓂᖏᓐᓄᑦ ᐊᕙᑎᓕᕆᓂᕐᒧᑦ 
ᓴᖅᑭᐅᒪᔪᓕᒫᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᑉ ᐅᖃᐅᓯᖓ 038 - 3(1): 

ᓂᐅᕐᕈᓂᐅᓚᐅᖅᑐᖅ ᒥᑦᑎᒪᑕᓕᒻᒧᑦ 
(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓂᒃᑳᑲᐃᓐᓇᕈᒪᔪᖓ ᒪᓕᒐᓕᐅᖅᑎᓄᑦ 
ᐳᓛᕆᐊᑲᐃᓐᓇᓚᐅᕋᑦᑕ ᓯᕗᓕᖅᑎ ᐋᕆᐊᕐᓗ 
ᒥᓂᔅᑕ ᓯᐅᑦᓴᒃᓗ ᓄᓘᔮᓂ ᓴᕕᕋᔭᑦᓴᓂᒃ 
ᐅᔭᕋᕐᓂᐊᕕᑦᓴᒧᑦ.  
 
ᒥᑦᑎᒪᑕᓕᒻᒧᓪᓗ 
ᑕᓪᓕᒥᕐᒥ ᐅᓐᓄᓴᒃᑯᑦ ᐊᐅᓪᓚᓚᐅᖅᑐᒍᑦ, 
ᐊᖏᔪᒻᒪᕆᐅᓘᓂᖓᓂᒃ 
ᑲᔾᔮᓇᖅᑐᒻᒪᕆᐊᓘᓂᖓᓂᓪᓗ ᖃᐅᔨᓚᐅᖅᑐᒍᑦ 
ᓄᓇᒋᔭᕗᑦ ᑕᑯᓪᓗᑎᒍ ᐃᑦᓯᐊᕋᖅᑐᑕ ᖃᖓᑕᔫᒥ 
ᖃᖅᑳᓗᖏᑦ ᑲᖏᖅᑐᖏᓪᓗ ᖁᑦᓯᑐᖓᓂ 
ᕿᑭᖅᑖᓘᑉ. 
  
ᒥᑦᑎᒪᑕᓕᒻᒥᐅᑦ ᑐᓐᖓᓱᑦᑎᑦᓯᑦᓯᐊᓚᐅᖅᑐᑦ 
ᓄᓇᖓᓄᑦ ᐅᓐᓄᒃᑯᑦ ᑕᑯᕋᓐᓈᖅᑎᑕᐅᓪᓗᑕ 
ᓄᓇᓕᓐᓂ ᐱᙳᐊᖅᑎᓄᑦ, ᕿᓚᐅᔾᔭᖅᑎᓄᑦ 
ᓂᔾᔭᐅᓯᔭᖅᑎᓄᓪᓗ, ᑕᐃᒃᑯᐊ 
ᐃᓚᐅᖃᑕᐅᔪᐃᓐᓇᐅᓚᐅᖅᑐᑎᒃ 
ᑕᕐᕆᔭᐅᓕᐅᖅᑕᐅᓪᓗᑎᒃ ᓂᕆᖃᑎᒌᑦᓯᐊᖅᑐᑕᓗ 
ᒪᒪᖅᑐᒻᒪᕆᓐᓂᒃ ᐃᓄᑦᓯᐅᑎᓂᒃ. 
  
ᖃᐅᒻᒪᑦ, ᖃᖓᑕᓚᐅᖅᑐᒍᑦ ᓄᓘᔮᓂ ᓴᕕᕋᔭᑦᓴᓂᒃ 
ᐅᔭᕋᕐᓂᐊᕕᑦᓴᒧᑦ ᑐᑭᓯᕚᓪᓕᕈᒪᓪᓗᑕ ᖃᓄᖅ 
ᐅᔭᕋᕐᓂᐊᕐᕕᐅᓕᖅᑲᑦ ᐊᐅᓚᑕᐅᒐᔭᕐᒪᖔᖅ 
ᓯᕗᓂᑦᓴᑎᓐᓂ. 
  
ᐅᖃᖅᑏ, ᓄᓘᔮᓅᓚᐅᕐᓂᕗᑦ 
ᖃᐅᔨᕚᓪᓕᕈᑎᒋᓚᐅᖅᑕᕗᑦ ᑕᑯᓪᓗᑎᒍ 
ᐱᕙᓪᓕᐊᓂᐅᔪᑦ ᓄᓘᔮᓂ ᓴᕕᕋᓴᑦᑕᓂᒃ 
ᐅᔭᕋᕐᓂᐊᕕᑦᓴᒥᒃ. ᑕᑯᓪᓗᑎᒍ ᐅᒥᐊᕐᔪᐊᒃᑯᑦ 
ᐃᑭᕋᐃᕕᖓᑦ Milne Inlet-ᒥ, ᐊᑐᕆᐊᑯᑖᖓᑦ  

ᐊᖏᔪᐊᓗᒻᒧᑦ ᐊᐅᓪᓛᖅᓯᒪᕕᖓᓄᑦ, ᒥᑦᑕᕐᕕᖓᑦ 
ᓄᓘᔮᓂ, ᓄᓇᓯᐅᑎᑯᑖᒃᑯᓪᓗ ᐊᖅᑯᑎᑦᓴᖓᑦ 
Steensby Inlet-ᒧᑦ ᓯᑯᓰᓚᕐᒥᐅᑦ ᐃᒪᖓᑕ ᓵᖓᓂ, 
ᖃᐅᔨᓇᓚᐅᖅᑐᖅ ᐊᖏᔪᐊᓘᑎᒋᓂᖓᓂᒃ 
ᐅᔭᕋᕐᓂᐊᕐᕕᑦᓴᖅ ᐱᕚᓪᓕᕈᑕᐅᒍᓐᓇᕐᓂᖓ 
ᓄᓇᕗᒻᒧᑦ.  
 
ᐃᓱᒪᔪᖓ, ᐅᖃᖅᑎᑦᑎᔩ, ᓄᓘᔮᓂ 
ᐅᔭᕋᕐᓂᐊᕐᕕᑦᓴᖅ, 500-ᕈᔪᓐᓂᒃ 
ᐃᖅᑲᓇᐃᔮᑦᓴᖃᕋᔭᕐᓂᖓᓂᒃ ᐊᕐᕌᒍᑕᒫᑦ 25 
ᐊᕐᕌᒍᐃᑦ ᐅᖓᑖᓄᑦ. ᐱᕙᓪᓕᐊᒍᑕᐅᓂᐊᖅᑐᖅ 
ᓴᓇᔭᐅᒍᓐᓇᕐᓂᖏᓐᓂᒃ ᐊᑭᑐᔫᑎᑦ ᓄᓇᓕᓐᓂ, 
ᓇᒻᒥᓂᖃᖅᑎᐅᔪᓂᓪᓗ ᐱᕙᓪᓕᐊᒍᑕᐅᓗᓂ 
ᓄᓇᕗᓕᒫᒥ. ᖃᐅᔨᒪᔪᐃᓐᓇᐅᔪᒍᑦ 
ᐊᑦᑕᓇᖅᑐᒃᑰᕐᓂᖏᓐᓂᒃ ᐅᔭᕋᕐᓂᐊᖅᑐᓕᕆᔩᑦ 
ᐅᓪᓗᒥ, ᑭᓯᐊᓂ ᐳᓛᕆᐊᓚᐅᖅᑎᓪᓗᑕ ᑕᑉᐸᐅᖓ 
ᓂᕆᐅᓐᓂᖃᕐᓂᖅᓴᐅᓕᕈᓐᓇᖅᑐᒍᑦ ᓯᕗᓂᑦᓴᑎᓐᓄᑦ 
ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ, ᐱᔪᓐᓇᕐᓂᖏᓐᓂᓪᓗ 
ᐃᑲᔫᑕᐅᒍᓐᓇᕐᓂᖏᓐᓄᑦ ᐃᓄᖁᑎᑦᑎᓐᓄᑦ.  
 
ᐅᖃᖅᑎᑦᑎᔩ, ᓄᓇᕗᒻᒥᐅᑦ 
ᐱᕚᓪᓕᕈᑎᖃᕈᓐᓇᖁᓪᓗᒋᑦ, 
ᐊᑦᓱᕉᑎᖃᕆᐊᖃᖅᑐᒍᑦ. ᐱᓗᐊᖅᑐᒥ, 
ᑐᕌᒐᖃᕆᐊᖃᖅᑐᒍᑦ ᐃᓕᓐᓂᐊᖅᑐᓕᕆᓂᕐᒥᒃ 
ᐱᓕᒻᒪᑦᓴᔭᐅᒋᐊᖃᕐᓂᖏᓐᓂᓪᓗ 
ᐊᑐᐃᓐᓇᐅᓯᒪᖁᓪᓗᒋᑦ ᐃᖅᑲᓇᐃᔮᖅᑖᕈᓐᓇᓂᕐᒧᑦ 
ᓇᒻᒥᓂᖁᑎᖃᕈᓐᓇᓂᕐᒧᓪᓗ, ᐅᖃᖅᑎᑦᑎᔩ, 
ᐳᓛᕆᐊᖅᓯᒪᓚᐅᖅᑎᓪᓗᑕ ᓇᓗᙱᓂᖅᓴᐅᓕᖅᑐᒍᑦ 
ᑕᐃᒪᐃᒍᓐᓇᕐᓂᑎᓐᓂᒃ.  
 
ᓇᓗᓇᐃᕈᑕᐅᔪᖅ ᓄᓇᕗᒻᒥ, ᐊᔾᔨᒌᖏᑦᑑᑎᓂᒃ 
ᑮᓇᐅᔭᓕᐅᕈᑎᖃᕈᓐᓇᓂᑦᑎᓐᓂᒃ, ᐊᓯᖏᓐᓂᒃ 
ᐱᕙᓪᓕᐊᑎᑦᓯᓂᒃᑯᑦ ᓄᓇᒦᖔᖅᑐᓂᒃ. 
ᐃᓚᐅᖃᑕᐅᓂᕗᑦ ᑕᒪᒃᑯᓄᖓ 
ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ ᑐᓐᖓᕕᖃᕐᓂᐊᖅᑐᖅ 
ᓴᓇᑐᒍᓐᓇᕐᓂᖏᓐᓂᒃ ᓄᓇᕗᒻᒥᐅᑦ, ᑕᐃᒪᑦᑐᓂᒃ 
ᑕᑯᓚᐅᖅᑐᒍᑦ ᒥᑦᑎᒪᑕᓕᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 066 - 3(1): 

ᐸᐅᒃᑑᑎᒃᑯᑦ ᐊᕐᕌᒍᑕᒫᑦ ᑲᑎᒪᕐᔪᐊᕐᓂᖓ 
(ᐊᕐᕚᕐᓗᒃ) 

ᐊᕐᕚᕐᓗ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 
ᓇᖏᖅᓯᔾᔪᑎᖃᖅᑐᖓ ᐅᓪᓛᖅ 
ᑕᑯᔭᖅᑐᖅᓯᒪᖅᑲᐅᒐᑦᑕ ᑖᒃᑯᐊ 
ᒪᓕᒐᓕᐅᖅᑎᑐᐃᓐᓇᐃᑦ ᐱᖃᑎᒋᓪᓗᒋᑦ ᑖᒃᑯᓄᖓ 
ᐃᒃᓯᕙᐅᑕᐅᓪᓗᖓ ᑕᑯᔭᖅᑐᖅᓯᒪᖅᑲᐅᒐᑦᑕ 
ᐸᐅᒃᑑᑎᒃᑯᑦ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᑎᓪᓗᒋᑦ, 
ᑕᓯᐅᖃᑦᑖᖅᖢᑎᒍᓪᓗ ᐅᖃᐅᓯᐅᓪᓗᑕᓗ 
ᑭᓇᒃᑰᒻᒪᖔᑦᑕ ᐃᒥᓂᓪᓗ ᐅᖃᐅᓯᕆᒋᓪᓗᑎᒃ. 
 
ᑕᒪᑐᒪᖓ ᐊᕐᕌᒍᒥᑦ 25-ᓂᒃ ᐅᑭᐅᓂᒃ ᐸᐅᒃᑑᑎᒃᑯᑦ 
ᒪᑭᑕᓕᕐᒪᑕ ᑖᒃᑯᐊ ᑭᒡᒐᖅᑐᖅᖢᑎᒃ ᐊᕐᓇᓄᑦ 
ᐃᓄᖕᓄᑦ ᑲᓇᑕᒥᑦ. ᑕᕝᕙ ᑖᒃᑯᐊ ᐸᐅᒃᑑᑎᒃᑯᑦ 
ᑲᑎᒪᒻᒪᑕ ᑕᒫᓂ ᐃᖃᓗᓐᓂᑦ ᐱᓇᓱᐊᕈᓯᕐᒥᑦ 
ᑕᒪᑐᒪᓂ ᐊᒻᒪᓗ ᖁᕕᐊᓱᖅᑲᐅᔪᒍᑦ 
ᑕᑯᔭᖅᑐᖅᑲᐅᒐᑦᑎᒍᑦ ᐅᓪᓛᖅ. ᐊᒻᒪᓗ ᑖᒃᑯᐊ 
ᐅᔾᔨᕐᓇᖅᑲᐅᒻᒥᔪᑦ ᐋᖅᑭᒃᓯᒪᓕᖅᑕᖏᑦ 
ᐱᓕᕆᐊᕆᓯᒪᖃᑦᑕᖅᑕᖏᑦ ᑕᒪᒃᑯᐊ ᐊᕐᕌᒍᐃᑦ 25 
ᐊᑐᖅᑎᓪᓗᒋᑦ ᐊᒻᒪᓗ ᐸᕐᓇᒐᓱᐊᖅᑐᑦ 
ᓯᕗᓂᔅᓴᒥᓐᓂᒃ ᖃᓄᖅ 
ᐱᕙᓪᓕᐊᔪᓐᓇᕐᓂᐊᕐᒪᖔᕐᒥᓂᒃ.  
 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐸᐅᒃᑑᑎᒃᑯᒃ 
ᐊᖏᖅᓯᒪᑦᑎᐊᕐᒪᑕ ᑕᒪᒃᑯᐊ ᐊᕐᓇᐃᑦ ᐃᓄᐃᑦ 
ᓂᐱᖏᑦ ᓈᓚᑦᑕᐅᑦᑎᐊᕋᓗᐊᕐᒪᖔᑕ ᑕᒫᓂ 
ᑲᓇᑕᒥ. ᑖᒃᑯᐊ ᑲᑐᔾᔨᖃᑎᒌᖑᔪᑦ 
ᐱᑦᑎᐊᑦᑐᒻᒪᕆᐅᕙᑦᑐᑦ ᐊᐅᒻᒧᑦ 
ᐊᓐᓇᐅᒪᔾᔪᑎᖃᕈᓐᓃᕐᓂᕐᒧ ᐊᐅᓚᖃᑦᑕᖅᑐᒥᓃᑦ 
ᐃᓕᓐᓂᐊᖅᑐᑦ ᐃᕐᓂᓱᔅᓰᓂᕐᒧᑦ ᐃᑲᔪᖅᑐᐃᓪᓗᑎᓪᓗ 
ᓇᒻᒥᓂᖅ ᐱᓕᕆᕕᖃᖅᑐᓂᒃ ᐃᓄᓐᓂᒃ 
ᓴᐳᔾᔨᓯᒪᓇᓱᑦᑐᑎᓪᓗ ᑕᒪᒃᑯᓂᖓ ᐃᓄᐃᑦ 
ᐃᓕᖅᑯᓯᖏᓐᓂᒃ ᐊᒻᒪ ᓴᓇᕐᕈᓯᖏᓐᓂᒃ. 
 
ᐅᖃᖅᑏ, ᑕᐃᒪᓕ ᒪᓕᒐᓕᐅᖅᑎᐅᖃᑎᒃᑳ 
ᐃᓕᓴᖅᓯᖃᑎᒋᔪᒪᕙᒃᑲ ᐊᕐᕌᒍᓂᒃ 25-ᓂᒃ 
ᑲᔪᓯᓂᖃᑦᑎᐊᓕᕐᒪᑕ ᐸᐅᒃᑑᑎᒃᑯᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒥᔅᑕ ᑕᑉᑑᓇ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 067 - 3(1): 

ᖁᕐᓗᖅᑑᒥ ᐊᕿᑎᑦᑎᓂᖓᑦ (ᑕᑉᑑᓇ) 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᓇᓱᐊᕈᓯᐅᓚᐅᖅᑐᒥᑦ 
ᖁᕐᓗᖅᑑᒥᐅᑕᐅᔪᑦ 17 ᑐᖔᓂᑦ ᐊᕐᕌᒍᓖᑦ 
ᐊᕿᑎᑦᑎᓚᐅᕐᖓᑕ ᐊᖑᑎᓂᒃ. ᑕᐃᒃᑯᐊ 
ᑕᐱᕇᖑᓪᓗᑎᒃ ᖃᒪᓂᑦᑐᐊᕐᒥᑦ, ᑭᓐᖓᕐᓂᑦ, 
ᑲᖏᖅᖠᓂᕐᒥᑦ, ᐃᖃᓗᓐᓂᓪᓗ. 
 
ᐅᖃᖅᑏ, ᑖᒃᑯᐊᓕ ᖁᕐᓗᖅᑑᖅ ᑕᐃᒫᒃ 
ᐅᐸᑦᑕᐅᖃᑦᑕᖅᓯᒪᔫᒐᓗᐊᖅ, ᖁᕕᐊᓱᑉᐳᖓ 
ᓯᕗᓪᓕᖅᐹᒥᒃ ᑕᐃᒃᑯᐊ 17 ᑐᖔᓂᑦ ᐅᑭᐅᓖᑦ 
ᐊᖑᑏᑦ ᖁᕐᓗᖅᑐᕐᒥᐅᑦ ᑐᖏᓕᕆᔭᐅᓚᐅᕐᖓᑕ. 
ᐊᒻᒪᓗᑦᑕᐅᖅ ᐅᐱᒋᔪᒪᔭᒃᑲ, ᑖᒃᑯᐊ 17 ᑐᖔᓂᑦ 
ᐊᕐᕌᒍᓖᑦ ᐃᖃᓗᒻᒥᐅᑕᐅᔪᑦ ᒎᓗᑖᓚᐅᕐᖓᑕ ᐊᒻᒪᓗ 
ᑲᖏᖅᖠᓂᕐᒥᐅᑦ ᑭᖑᓪᓕᖅᐹᖑᓪᓗᑎᑦ.  
 
ᐅᖃᖅᑏ, ᐊᒻᒪᓗᑦᑕᐅᖅ ᐃᓕᓴᕆᔭᕆᐊᖃᕐᒥᔭᕗᑦ 
ᑕᒪᒃᑯᐊ ᐊᖏᖅᓯᒪᓂᕆᔭᖏᑦ ᐊᖓᔪᖅᑳᕆᔭᐅᔪᑦ 
ᐊᒻᒪ ᑲᒪᔨᐅᔪᓪᓗ. 
ᑲᒪᔪᓐᓇᓐᖑᐋᑕᖅᓯᓐᓇᖃᑦᑕᕐᖓᑕ ᐊᕿᒋᐅᔅᓴᓂᕐᒧᑦ 
ᐃᑲᔪᖅᑐᖏᑉᐸᑕ ᑕᒪᒃᑯᐊᓘᓐᓃᑦ ᑲᒪᔨᐅᖃᑦᑕᖅᑐᑦ 
ᑕᑯᔅᓴᐅᖃᑦᑕᕈᓐᓇᕋᔭᓐᖏᒻᒪᑕ. 
 
ᐅᖃᒃᑲᓐᓂᕐᓗᖓ, ᐅᐱᒋᔭᐃᓐᓇᕆᔭᒃᑲ 
ᐃᓚᒋᔭᐅᓚᐅᖅᑐᓕᒫᑦ ᐊᖅᑭᓂᖃᖅᑎᓪᓗᒋᑦ 
ᑕᐃᒃᑯᐊᓗ ᖁᕐᓗᖅᑑᕐᒥᐅᖃᑎᒃᑲ ᑕᐃᒪᐃᑦᑐᓂᒃ 
ᑲᒪᖃᑦᑕᒃᑲᓐᓂᖁᓇᕐᓂᐊᖅᑯᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 068 - 3(1): 

ᐃᖃᐃᓕᓴᕐᓂᐅᑉ ᐱᒻᒪᕆᐅᓂᖓ ᐃᓅᓱᒃᑐᓄᑦ 
(ᓂᓐᖓᖅ)  

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ 
ᑕᒪᒃᑯᐊ ᕿᑎᒋᐊᖅᑐᖃᑦᑕᕐᓂᖅ ᒪᒃᑯᒃᑐᑦ ᓄᓇᐅᑉ 
ᐊᓯᐊᓄᑦ ᐃᓕᑕᕆᔪᒪᓪᓗᒍ ᐊᒻᒪᓗ 
ᐃᑲᔪᖅᑕᐅᖁᓪᓗᒍ. ᐆᒪ ᐃᓗᐊᓂ ᑲᒻᒪᒃᑕᐅᔪᒃᓴᐅᔪᖅ 
ᒪᒃᑯᑦᑐᑦ ᐊᒥᓲᓕᕐᒪᑕ ᐊᒥᓲᓂᖅᓴᐅᓕᕐᒪᑕ 
ᐃᓐᓇᕐᓂᑦ. ᓂᕈᐊᖅᑕᐅᒐᑦᑕ ᑭᓯᐊᓂ, 
ᓂᕈᐊᖅᑕᐅᓪᓛᕋᑉᑕ ᐆᒪ ᐃᓗᐊᓃᓐᓇᑉᑕ. 
 
ᐅᖃᖅᑎᑦᑎᔩ, ᓄᑕᕋᐅᓪᓗᑕ ᐃᓐᓇᐅᓕᖅᑐᑎᒍᑦ 
ᖀᖃᓕᖅᑐᑎᒍᑦ ᐅᖃᐅᑎᔭᐅᕙᓚᐅᕋᑉᑕ 
ᐊᓄᕆᒃᐸᒡᒎᖅ ᐊᓃᖅᐸᒃᑕ ᐱᓐᖑᐊᖃᑕᐅᕙᒃᑕ. 
ᐃᓱᒫᓗᓕᕌᖓᑉᑕᒎᖅ ᐃᓄᖕᓂᑦ ᐱᓐᖑᐊᖅᑐᓂ 
ᓄᑕᖅᑲᓂᓗ ᐃᓚᐅᖃᑦᑕᖅᑕ. ᑕᒪᓐᓇ ᑎᒥᒧᑦ 
ᐃᖢᐊᖅᑐᖅ ᐊᒻᒪ ᖃᕆᑕᕐᒧᑦ ᐃᖢᐊᖅᑐᖅ 
ᐱᓐᖑᐊᕆᐊᖅᑐᖃᑦᑕᕐᓂᖅ. 
 
ᑕᒪᒃᑯᐊ ᒪᒃᑯᒃᑑᑎᕗᑦ ᐱᓐᖑᐊᖃᑦᑕᖅᖢᑎᑦ 
ᖁᕕᐊᒋᖕᒪᔾᔪᒃ, ᐱᓐᖑᐊᕐᓂᖅ ᐃᓕᓐᓂᐊᕐᓂᐅᕗᖅ. 
ᐱᓐᖑᐊᕐᓂᖅ ᓂᓐᖓᒃᑕᐃᓕᓂᐅᕗᖅ, ᐱᓐᖑᐊᕐᓂᖅ 
ᐊᖓᔪᖅᑳᓂᑦ ᑕᐅᑐᒃᑕᐅᓪᓗᓂ ᖁᕕᐊᒋᔭᐅᕗᖅ. 
ᐊᖓᔪᖅᑳᖑᔪᑦ ᐱᓐᖑᐊᖅᑐᓂᑦ ᑕᐅᑐᒃᖢᑎᑦ 
ᓴᕆᒪᓱᖃᑦᑕᕐᒪᑕ ᖁᕕᐊᓱᒃᖢᑎᒡᓗ.  
 
ᐊᒻᒪᓗ ᓄᓇ ᐊᓯᐊᓅᓐᖔᕋᒥ 
ᐱᓐᖑᐊᕆᐊᖅᑐᖅᓯᒪᔪᑯᓗᐃᑦ ᐃᓚᓐᓇᕆᔭᒥᓂᒃ 
ᐊᑯᓂᐊᓗᒃ ᑕᑯᓐᖏᑕᒥᓂᒃ ᑕᑯᓲᖑᕗᑦ. 
ᐅᖃᖅᑎᑦᑎᔩ, ᐊᒻᒪᓗ ᓄᑖᓂᑦ ᐃᓚᓐᓇᖅᑖᓲᖑᕗᑦ 
ᑕᒪᓐᓇ ᐱᕈᖅᐸᓪᓕᐊᓂᐅᕗᖅ ᑎᒥᒧᑦ, ᑕᕐᓂᒧᑦ 
ᐊᒻᒪᓗ ᐃᓱᒪᒧᑦ.  

ᐊᒻᒪᓗ ᓯᕗᓂᒃᓴᒧᑦ ᓄᓇᒥᑦ ᑕᑯᖃᑦᑕᖅᖢᑎᒃ 
ᖃᐅᔨᕙᓪᓕᐊᓲᖑᕗᑦ. ᐊᑏᒃ, ᑕᒪᓐᓇ ᐱᓐᖑᐊᕐᓂᖅ 
ᑮᓇᐅᔭᒧᑦ ᐊᒻᒪᓗ ᐊᐅᓪᓚᖃᑦᑕᕐᓂᖏᑦ ᒪᒃᑯᒃᑑᑎᑦᑕ 
ᐃᑲᔪᕈᒪᒍᑦᑎᒍ ᐃᓱᒪᒋᑦᑎᐊᕐᓂᐊᖅᐸᕗᑦ, ᒫᓐᓇᓗ 
ᓯᕗᓂᒃᓴᑦᑎᓐᓂᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 069 - 3(1): 

ᕿᑭᖅᑖᓗᒻᒥ ᐃᓅᓱᒃᑐᑦ ᑲᑎᒪᔨᖏᑦ 
(ᐃᐊᓕᐊᑦ)  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᖁᔭᓕᔪᒪᓪᓗᖓ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖑᔪᑦ 
ᐅᕕᒃᑲᓕᕆᔨᒃᑯᖏᓐᓄᑦ ᖃᐃᖁᔨᓚᐅᕐᒪᑕ 
ᐅᖃᕐᕕᖃᕐᓂᐊᖅᑎᓪᓗᒋᑦ ᕿᑭᖅᑖᓗᒻᒥ ᐅᕕᒃᑲᐃᑦ 
ᑲᑎᒪᔨᖏᑦ ᑲᑎᒪᑎᓪᓗᒋᑦ ᐱᓇᓱᐊᕈᓯᐅᓚᐅᖅᑐᒥᑦ. 
 
ᐃᓚᒋᔭᐅᖃᑦᑕᖅᓯᒪᒐᒪ ᐃᒃᐱᐊᕐᔪᒻᒥ 
ᖁᕕᐊᓱᑦᑎᐊᒻᒪᕆᓚᐅᖅᐳᖓ ᐱᖃᑕᐅᒋᐊᒃᓴᖅ. 
ᑮᓇᐅᔭᓕᐅᕋᓱᖏᑦᑐᓂᑦ ᑕᐃᑲᓂ ᐃᒃᐱᐊᕐᔪᒻᒥ 
ᖃᓄᐃᓘᖃᑦᑕᖅᓯᒪᓂᕆᔭᖏᑦ.  
 
ᐊᒻᒪᓗ ᑕᐃᒃᑯᐊ ᒪᕐᕉᖑᔫᒃ ᐃᒃᐱᐊᕐᔪᒻᒥᐅᑕᐅᔫᒃ 
ᐃᖃᓗᒻᒥᐅᑕᐅᓕᖅᑑᒃ. ᐃᒫᒃ, 
ᑲᔪᓯᑦᑎᐊᕐᓂᖃᖃᑦᑕᕐᖓᑦ 
ᐃᑲᔪᕈᓐᓇᓚᐅᕐᒥᒻᒪᑎᑦᑕᐅᖅ. ᐊᒻᒪᓗ ᐅᕕᒃᑲᕆᔭᕗᑦ 
ᐃᓚᖓᑦ ᑐᖏᓕᕆᔭᐅᓕᖅᑐᓂ ᕿᑭᖅᑖᓗᒻᒥ 
ᐅᕕᒃᑲᐅᔪᑦ ᑲᑎᒪᔨᖏᓐᓄᑦ. 
 
ᐅᖃᖅᑏ, ᑖᒃᑯᐊ ᐱᓇᓱᐊᕈᓯᐅᓚᐅᖅᑐᒥᑦ 
ᐃᖃᓗᓐᓃᓚᐅᕐᒪᑕ  

ᐊᐅᓚᑦᑎᔨᖏᓐᓂ ᓂᕈᐊᖅᑐᑎᑦ ᖃᐅᔨᒪᒐᔅᓯ 
ᕿᑭᖅᑖᓗᒻᒥ ᐅᕕᒃᑲᐅᔪᑦ ᑲᑎᒪᔨᐅᔪᑦ 
ᐊᖅᑯᑎᒋᔭᐅᓪᓗᐊᑕᖃᑦᑕᕐᒪᑕ ᐅᖃᐅᓯᖃᖅᑐᑎᑦ 
ᐃᓱᒫᓗᒋᔭᐅᔪᓂᑦ.  
 
ᐅᖃᖅᑏ, ᐅᕕᒃᑲᓕᕆᔨᐅᔪᑦ ᐃᓚᒋᒻᒪᒍ ᕿᑭᖅᑕᓂ. 
ᑕᐃᒪ ᐱᔾᔪᑎᒋᓗᐊᖅᑕᖓ ᐊᐅᓚᑦᑎᔨᐅᔪᖅ 
ᐃᑲᔪᖅᑐᐃᓪᓗᑎᑦ ᕿᑭᖅᑖᓗᒻᒥ ᐅᕕᒃᑲᐅᔪᑦ 
ᑲᑎᒪᔨᖏᓐᓄᑦ ᑐᑭᓯᒋᐊᕐᕕᐅᕙᑦᑐᑎᒃ ᑕᒪᒃᑯᓄᖓ 
ᒪᒃᑯᑦᑐᓄᑦ.  
 
ᑖᒃᑯᐊ ᐃᓅᓯᓕᕆᓂᕐᒧᑦ ᓴᖅᑭᑕᐅᓚᐅᖅᓯᒪᔪᖅ 
1996 ᑲᒪᓂᐊᕐᓗᑎᑦ ᐅᕕᒃᑲᓕᕆᓂᕐᒧᑦ. ᐱᖓᓱᓂᑦ 
ᐃᖅᑲᓇᐃᔭᖅᑎᖃᓕᖅᑐᑦ ᐊᒻᒪᓗ ᑲᒪᖃᑦᑕᕐᒃᖢᑎᑦ 
ᖃᓄᐃᓘᕈᑕᐅᓂᐊᖅᑐᓂᑦ ᒪᒃᑯᒃᑐᓄᑦ 
ᐱᕚᓪᓕᕈᑕᐅᓂᐊᖅᑐᓂᑦ. 
 
ᑕᐃᒃᑯᐊ ᖁᕕᐊᓱᖃᑎᒋᕙᒃᑲ ᑲᑎᒪᔨᓐᖑᓚᐅᖅᑐᑦ 
ᐊᒻᒪᓗ ᐱᐊᑭ ᕿᓚᕝᕙᖅ ᐊᒻᒪᓗ ᑖᒪᔅ ᔮᓐᓯᑕᓐ. 
 
ᖁᔭᒋᓪᓗᒋᓪᓗ ᑕᒪᑐᒥᖓ ᐊᐅᓚᑦᑎᖕᒪᑕ, 
ᐃᑲᔪᖅᑐᖅᐸᕗᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 070 - 3(1): 

ᐃᑲᔫᑎᑦ ᐃᖃᓗᒐᓱᓐᓂᕐᒧᑦ ᐸᓐᓂᖅᑑᒥ 
(ᖁᒻᒧᐊᑦᑐᖅ)  

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᓪᓗᒥ ᓂᑯᕕᑉᐳᖓ ᐃᑲᔪᖅᓱᐃᔪᒪᓪᓗᖓ 
ᖃᓄᐃᓕᐅᕐᓂᐅᔪᓂᒃ ᐃᖃᓗᓕᕆᓂᕐᒧᑦ ᐸᓐᓂᖅᑑᒥ. 
 
ᐅᖃᖅᑏ, ᐅᖃᓚᐅᕋᒪ ᐱᓇᓱᐊᕈᓯᕐᒥ ᐅᑭᐅᒃᑯᑦ 
ᐃᖃᓗᒐᓱᓐᓂᐅᔪᖅ ᒫᓐᓇ ᑕᐃᒪᐃᒻᒪᑦ 
ᐅᖃᕐᕕᒋᖃᑎᒋᒍᓐᓇᓚᐅᕋᒃᑭᑦ ᐃᖃᓗᓕᕆᕕᒻᒥ 
ᐃᑉᐸᔅᓴᖅ ᑐᓴᖅᑎᑦᑎᓚᐅᖅᑐᖅ 104,000 ᐸᐅᓐ 
ᐅᖓᑖᓃᑦᑐᓂᒃ ᖃᓕᕋᓕᔅᓯᒪᓕᕐᒪᑕ ᑕᖅᑮᓐᓂᒃ 
ᒪᕐᕉᓐᓂᒃ.  
 
ᐅᖃᖅᑏ, ᐸᓐᓂᖅᑑᕐᒥ ᐃᖃᓗᓕᕆᔨᒃᑯᑦ 
ᐃᖅᑲᓇᐃᔭᖅᑎᑦᑎᖃᑦᑕᖅᑐᑦ 60-ᓂᒃ ᑕᕝᕙᓂ 
ᓄᓇᑦᑎᓐᓂ ᒫᓐᓇᐅᔪᖅ 22-ᖑᒻᒪᑕ ᐃᖃᓗᒐᓱᑦᑐᑦ 
ᐊᐅᓪᓚᖅᓯᒪᔪᑦ ᐃᑭᕐᒥ ᐊᒻᒪᓗ 19-ᓂᒃ ᐃᑲᔪᖅᑎᓖᑦ 
40 ᐅᖓᑖᓂ ᐊᐅᓪᓚᖅᓯᒪᔪᑦ ᐃᖃᓗᒐᓱᑦᑐᑦ 
ᑎᑭᑎᑦᑎᒐᐃᒻᒪᑕ ᐃᖅᑲᓇᐃᔭᖅᑎᑎᒃᑲᓂᖅᐸᑦᑐᑦ 
ᖁᓕᒃᑲᓂᕐᓂᒃ. ᐸᓐᓂᖅᑑᖅ ᒥᑭᔫᑎᓪᓗᒍ ᑖᒃᑯᐊ 
ᐱᒻᒪᕆᐅᒻᒪᑕ ᐃᖅᑲᓇᐃᔮᖑᔪᑦ ᐊᒻᒪᓗ 
ᐃᑲᔪᖅᑐᖅᑐᒋ ᐸᓐᓂᖅᑑᒥ ᐃᖃᓗᓕᕆᔨᒃᑯᑦ 
ᐊᖏᓪᓕᒋᐊᖁᓪᓗᒍ.  
 
ᐅᖃᖅᑏ, ᐸᓐᓂᖅᑑᒥ ᐃᖃᓗᓕᕆᔨᒃᑯᑦ ᐃᓚᒋᔭᐅᒻᒪ 
ᓄᓇᕗᑦ Development Corporation-ᑯᓐᓂᒃ 
ᖁᕕᐊᓱᑉᐳᖓᓗ ᓴᖅᑮᖃᑦᑕᕐᒪᑕ ᑖᒃᑯᐊ 
ᓯᕗᒧᐊᑉᐸᓕᐊᒻᒪᑕ ᑮᓇᐅᔭᑎᒍᓪᓗ 
ᒪᑭᒪᑦᑎᐊᕈᓐᓇᓕᖅᑐᑎᒃ,  
 
ᐅᖃᖅᑏ, ᑕᒪᓐᓇ ᐃᖃᓗᒐᓱᓐᓂᐅᔪᖅ 
ᐱᒻᒪᕆᒋᔭᐅᒻᒪᑦ ᓄᓇᕗᒻᒥ 
ᑮᓇᐅᔭᓕᐅᕈᑕᐅᑦᑎᐊᕈᓐᓇᖅᑐᒧᑦ ᕿᓚᓈᖅᑐᖓᓗ 
ᑲᑐᔾᔨᖃᑎᖃᕐᓂᐊᕆᐊᔅᓴᖅ ᐊᕐᕌᒍᓕᒫᑦᑎᐊᖅ 
ᐃᖃᓗᒐᓱᖃᑦᑕᕐᓂᐅᓂᐊᖅᑐᒥᒃ  

ᓄᓇᑦᑎᓐᓂ ᐸᓐᓂᖅᑑᒥ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑲᖏᖅᖠᐅᑉ ᓂᒋᐊᓄᑦ 
ᑎᑭᕋᕐᔪᐊᒧᓪᓗ, ᒥᔅᑕ ᑯᓱᒐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 071 - 3(1): 

Hᐋᑭᕐᓂᕐᒥᒃ ᓵᓚᒃᓴᖅᑐᑦ ᑲᖏᖅᖠᓂᕐᒥ 
(ᑯᓱᒐᖅ)  

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑲᑎᒻᒪᔨᐅᖃᑎᒃᑲ ᑐᓴᑉᑎᑦᑐᒪᑉᓗᒋᑦ 
ᒪᒃᑯᑦᑐᑯᓗᐃᑦ, ᓄᑲᑉᐱᐊᑯᓗᐃᓂᓛᒃ 
ᕼᐊᑭᒋᐊᒃᑐᖅᓯᒪᓚᐅᕐᒪᑕ ᑲᖏᖅᖠᓂᕐᒥᒃ ᑕᐅᓄᖓ 
ᑖᒻᓴᓐᒧᑦ ᒪᒃᒪᓐ ᐊᒻᒪ ᔩᑦᔅ Cup-ᒥᒎᖅ 
ᕿᑎᒋᐊᖅᑐᖅᖢᑎᒃ, ᑖᒃᑯᐊ ᓯᑕᒪᐃᖅᖢᑎᒃ 
ᕿᑎᓚᐅᕐᒪᑕ ᓵᓚᐅᓐᖏᑕᐃᓐᓇᖅᖢᑎᒡᓗ 
ᓴᕆᒪᒋᕙᕗᑦ ᑲᖏᖅᖠᓂᕐᒥ. 
 
ᑖᒃᑯᐊᖑᕗᑦ: ᐃᐊᓕᐊᑦ ᐋᑕᒻᔅ, ᑎᐊ ᐋᑕᒻᔅ, ᕼᐊᓐᑐ 
ᐊᓗᕈᑦ, ᐋᓕᒃᓵᓐᑐ-ᔭᐃᒥᓯ ᑰᓕ, ᐳᕆᑦ ᕙᑐᕆᖕᕼᐊᒻ, 
ᔭᐃᑲᑉ ᐃᑕᐃᓪᐸᐅ, ᐋᓐᑕᓂ ᑲᑕᓗᒃ, ᐳᕋᐃᔅ ᑯᓱᒐᒃ, 
ᖃᕆᑕᖅ ᑯᓱᒐᒃ, ᑑᒑᖅ ᓂᖏᐅᖓᓐ, ᐊᓚ ᐅᑐᕿ, 
ᔭᐃᑕ ᐱᓚᑲᑉᓯ, ᓇᓇᐅᖅ ᕿᔪᒃ, ᐊᕚᓛᖅ ᓵᐳᕋᓐ, 
ᐳᕌᑦ ᓯᒍᑦᓴᓐ, ᔭᐃ ᐃᐅᓪ ᑕᒍᕐᓈᖅ, ᐊᒻᒪ ᐳᕋᐃᑕᓐ 
ᐅᓗᖅᓯ, ᐃᓐᓇᖃᖅᖢᑎᒃ, coach-ᖃᖅᖢᑎᒃ ᐴᔾᔪᑦ 
ᑯᓱᒐᖅ, ᐹᑐᕆᒃ ᑕᒍᕐᓈᖅ, ᐊᒻᒪ ᑕᐃᕕᑦ 
ᓂᖏᐅᖓᓐ.  
 
ᓵᓚᐅᓐᖏᑕᐃᓐᓇᖅᑐᑯᓘᓚᐅᕐᒪᑕ ᓴᕆᒪᒋᕙᒃᑲ 
ᑖᒃᑯᐊ ᕿᑎᒋᐊᖅᑐᓚᐅᖅᑐᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐱᑕᖃᕈᓐᓃᖅᐸᑦ, ᑲᑎᒪᔾᔪᑎᒃᓴᑦᑕ ᑎᓴᒪᖓᓐᓅᕐᓗᑕ. 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓂᒃ ᑭᐅᔾᔪᑏᑦ. 
ᒥᓂᔅᑕ ᑰᓕ. 

 
ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 019 - 

3(1): ᐋᓐᓂᐊᔪᓂᑦ ᐊᐅᓪᓚᐅᔾᔨᖃᑦᑕᕐᓂᖅ 
ᐃᓄᓐᓂᑦ ᐊᒻᒪ ᐃᓅᓐᖏᑦᑐᓂᑦ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᒫᑦᓯ 17-ᖑᑎᓪᓗᒍ, 2009, ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᕿᑭᖅᑖᓘᑉ ᓂᒋᐊᓄᑦ 
ᐃᓱᒫᓗᓐᓇᖅᑐᖁᑎᒥᓂᒃ ᓴᖅᑭᑦᑎᓚᐅᖅᓯᒪᒻᒪᑦ 
ᐊᐱᖅᑯᑎᖃᖅᖢᓂ ᑕᐃᑲᓐᖓ ᓄᓇᖓᓂᓐᖔᖅᑐᓂᒃ 
ᑕᕝᕗᖓ ᐋᓐᓂᐊᕕᖕᒨᓐᖓᐅᓯᒪᔪᑦ ᓇᖕᒥᓂᕉᖅ 
ᐃᓂᒃᓴᓕᐅᕆᐊᖃᓕᓚᐅᖅᓯᒪᓐᓂᕐᒪᑕ. 
 
ᐅᖃᖅᑏ, ᑖᓐᓇᓗ ᒪᓕᒐᓕᐅᖅᑎᐅᖃᑎᒐ 
ᐅᖃᖃᑎᒋᐱᓪᓚᓚᐅᖅᓯᒪᓪᓗᒍ ᑕᒪᑐᒪ ᒥᒃᓵᓄᑦ 
ᐊᒻᒪᓗ ᐅᖃᐅᑎᓚᐅᖅᓱᒍ ᑖᒃᑯᐊ ᐱᓕᕆᕝᕕᕆᔭᕋ 
ᑕᒪᓐᓇ ᖃᐅᔨᒋᐊᕐᓂᐊᕐᓂᕋᖅᖢᓂᐅᒃ.  
 
(ᑐᓵᔨᑎᒍᑦ) ᐅᖃᖅᑏ, ᑐᓴᖅᑎᒍᒪᔭᒃᑲ 
ᒪᓕᒐᓕᐅᖅᑎᐅᖁᑎᒃᑲ ᑕᑉᐱᓐᓇ ᑐᔪᕐᒥᕕᐅᔪᖅ 
ᐃᖃᓗᓐᓂ ᑕᑕᒐᐃᒻᒪᑦ ᑖᒃᑯᐊ ᑐᔪᕐᒥᕕᐅᔪᑦ 
ᐋᖅᑭᑦᓱᐃᖃᑦᑕᕆᐊᖃᖅᑐᑦ ᐊᓯᖏᓐᓂᒃ 
ᑐᔪᕐᒥᕕᐅᓂᐊᖅᑐᓂᒃ ᑕᐃᒃᑯᓄᖓ ᑎᑭᓯᒪᔪᓄᑦ, 
ᑕᐃᒪᐃᑦᑕᕋᐃᒻᒪᑕ, ᐋᓐᓂᐊᕕᓕᐊᖅᑐᑦ ᑕᒻᒫᑕᕐᕕᖕᒧᑦ 
ᐅᖃᕈᓐᓇᖅᑐᑦ ᑐᔪᕐᒥᔪᒪᔪᒪᓐᓂᖅᑲᑕ ᐱᖃᓇᕆᔭᒥᓂ 
ᐃᓚᒋᔭᒥᓂᓘᓐᓃᑦ ᐃᖃᓗᓐᓂ ᐅᕝᕙᓘᓐᓃᑦ 
ᑐᔪᕐᒥᕕᐅᔪᖅ ᑐᔪᕐᒥᕕᔅᓴᐅᔪᒥᒃ ᓇᓂᓯᔾᔪᔾᔨᔪᓐᓇᕐᒥᔪᑦ 
ᑕᐃᒃᑯᐊ ᐃᒫᒃ ᑕᕝᕙᓴᐃᓐᓇᐅᒐᓗᐊᖅ 
ᑐᔪᕐᒥᐊᖃᕈᒪᑉᐸᑕ. ᑐᔪᕐᒥᕕᔅᓴᖅᑕᖃᓐᖏᑉᐸᑦ 
ᐃᓪᓗᖃᖅᑐᓂ ᑕᐃᒃᑯᐊ 
ᑐᔪᕐᒥᕕᐅᔪᓃᑎᑕᐅᒍᓐᓇᕐᒥᔪᑦ. ᑕᐃᒃᑯᐊ 
ᐋᓐᓂᐊᕕᓕᐊᖅᑐᑦ ᐊᐃᑉᐸᖃᖅᑐᓪᓗ 
ᐊᑭᓖᖃᑦᑕᖏᑦᑐᑦ ᐃᒻᒥᓂᒃ ᑐᔪᕐᒥᔾᔪᑎᖏᓐᓄᑦ 
ᑖᒃᑯᐊᓕ ᐊᑭᓖᖃᑦᑕᖅᑐᑦ ᓇᖕᒥᓂᖅ ᐃᓛᒃ, 
ᐊᖏᕐᕋᕆᔭᐅᔪᓃᑦᑐᓂᒃ ᑐᔪᕐᒥᕕᒻᒥᓘᓐᓃᑦ.  
 
ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᖃᐅᔨᒪᑦᑎᐊᖅᑑᒐᓗᐊᑦ 
ᐋᓐᓂᐊᕕᓕᐊᖅᑐᓄᑦ ᐃᓛᓐᓂᒃᑯᑦ ᐊᔅᓱᕈᕐᓇᓲᖑᒻᒪᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᖁᓚᕐᓇᐃᖅᓯᒍᒪᕗᑦ 
ᒪᓕᒐᓕᐅᖅᑎᓄᑦ ᓄᓇᕗᒻᒥᐅᓂᓪᓗ ᑖᒃᑯᐊ  

ᐊᖏᕐᕋᖏᓐᓃᓐᖏᑲᐃᓐᓇᑎᓪᓗᒋᑦ, ᐃᒫᒃ, 
ᖃᓄᐃᖁᔪᒥᓇᖅᐸᖁᓇᓐᖏᒃᑲᓗᐊᕐᖓᑕ  
ᐊᑭᓖᖁᓚᒋᓪᓗ ᑮᓇᐅᔭᒥᒃ ᓇᖕᒥᓂᖅ 
ᐋᓐᓂᐊᕕᓕᐊᖅᑎᓪᓗᒋᑦ.  
 
ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐊᖏᖅᓯᒪᑦᑎᐊᖅᑐᑦ ᕿᒥᕐᕈᑲᓐᓂᑦᑎᐊᕆᐊᔅᓴᖅ 
ᐃᓱᒫᓗᒍᑎᒋᔭᐅᔪᓂᒃ ᑲᒪᒋᔭᐅᓂᐅᕙᑦᑐᓂ 
ᐋᓐᓂᐊᕕᓕᐊᖅᑐᓂᒃ ᓄᓇᕗᒻᒥᐅᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᐊᒻᒪ 5. ᒪᓕᒐᓕᐅᕐᕕᒻᒧᑦ 
ᐳᓛᖅᑐᓄᑦ ᐃᓕᓴᖅᓯᓂᖅ. 6. ᐅᖃᐅᓯᒃᑯᑦ 
ᐊᐱᖅᑯᑎᑦ. (ᑐᓵᔨᑎᒍᑦ) ᑕᓯᐅᔭᕐᔪᐊᒧᑦ 
ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 058 - 3(1): ᓴᓂᑭᓗᐊᕐᒥ 

ᐃᒥᑦᑕᕐᕕᐅᕙᒃᑐᖅ ᖃᓄᐃᓕᖓᓕᕐᓂᖓ 
(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᑲᒪᔪᒧᑦ ᓄᓇᓕᓐᓂᑦ ᒐᕙᒪᒃᑯᓐᓄᑦ 
ᐱᔨᑦᓯᖅᑎᓄᑦ.  
 
ᐅᖃᖅᑏ, ᑕᒪᒃᑯᐊ ᐃᒥᖅᑕᐅᒻᒧᑦ ᑯᕝᕕᕕᐅᔪᑦ 
ᓴᓂᑭᓗᐊᒥ ᐱᑐᖄᓘᓕᕐᖓᑦ 
ᐊᑲᐅᓐᖏᓪᓕᐅᕈᑎᖃᖅᑐᑎᓪᓗ. ᒥᓂᔅᑕᐅᔪᖅ 
ᑐᓴᖅᑎᑦᑎᔪᓐᓇᖅᑳ ᖃᓄᐃᓕᖓᓕᕐᒪᖔᖅ ᑕᐃᓐᓇ 
ᐃᒥᖅᑕᕐᕕᐅᒐᔭᖅᑐᖅ ᓴᓂᑭᓗᐊᒥ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᓂᕐᒧᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓚᒋᐊᕈᑎᑎᒍᑦ 
ᑕᐃᓐᓇ ᐊᖏᓚᐅᖅᑕᕗᑦ ᓄᑖᒥᒃ ᐱᑕᖃᓚᕐᖓᑦ 
ᐊᕐᕌᒍ ᐱᒋᐊᖅᐸᑦ ᑖᒃᑯᐊ ᑕᐃᒃᑯᓂᖓ 
ᑳᓐᑐᕌᒃᑖᕈᑎᔅᓴᐅᔪᓂᒃ ᑐᔅᓯᕋᓛᖅᑐᑦ ᑕᐃᔅᓱᒧᖓ 
ᓴᓇᔾᔪᑎᔅᓴᐅᒐᔭᖅᑐᒥᒃ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒥᓂᔅᑕᐅᔪᖅ ᑭᐅᒻᒪᑦ. ᒥᓂᔅᑕᐅᔪᖅ 
ᐅᖃᕈᓐᓇᖅᑳ ᑖᓐᓇ ᐳᓪᓚᔅᓴᐃᕕᐅᒐᔭᖅᑐᖅ 
ᐃᒻᒥᒃᑯᑦ ᐊᐅᓚᐅᑎᖃᕋᔭᕐᒪᖔᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ 
ᓂᓐᖓᖅ. 
 
ᐊᐱᖅᑯᑦ 059 - 3(1): ᐃᒡᓗᓕᕆᓂᖅ ᑰᒑᕐᔪᒻᒥ 

(ᓂᓐᖓᖅ) 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ 
ᒥᓂᔅᑕᒧᑦ ᐃᒡᓗᓕᕆᔨᕐᔪᐊᑯᓐᓄᑦ. 
 
ᑕᐃᓐᓇ ᐊᑲᐅᓐᖏᓪᓕᐅᕈᑕᐅᔪᖅ, 
ᐊᑲᐅᓐᖏᓕᐅᖅᑐᖏᓛᒃ ᐃᓪᓗᐃᑦ ᓴᓇᔭᐅᓂᖏᓐᓄᑦ 
2007-08-ᒥ ᒥᓂᔅᑕᐅᔪᖅ ᒥᓂᔅᑐᕈᓚᐅᖅᑎᓐᓇᒍ. 
ᑖᓐᓇ ᐊᐱᖅᑯᓯᕆᓂᐊᖅᑕᕋ, ᐅᖃᖅᑏ, ᐊᐱᕆᔪᒪᔭᕋ 
ᖃᓄᐃᓕᐅᖅᓯᒪᓕᖅᐸᑦ 
ᑕᐃᒫᖅᓴᐃᓐᓇᓕᔪᖃᕐᓂᐊᖏᒃᑲᓗᐊᕐᒪᖔᖅ ᑕᐃᑲᓂ 
ᑰᒑᕐᔪᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᒥᓂᔅᑕ ᑲᒪᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᕼᐊᓐᑐ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ 
ᑖᒃᑯᐊ ᑕᐃᒪᐃᓕᐅᓚᐅᖅᓯᒪᒻᒪᑕ ᓯᕗᓂᐊᒍᑦ 
ᐃᓪᓗᓕᕆᔨᒃᑯᓐᓄᑦ ᒥᓂᔅᑕᐅᖅᑎᓐᓇᖓ ᑖᓐᓇᖃᐃ 
ᓇᓗᓇᐃᖅᓯᒋᐊᑦᑎᐊᕈᓐᓇᖅᑲ ᑭᓱᓪᓚᑦᑖᒥᒃ 
ᐅᖃᐅᓯᖃᕐᒪᖔᖅ, ᑭᐅᑦᑎᐊᕋᓱᓐᓂᐊᕋᒃᑯ. 

ᐊᔾᔨᒌᓐᖏᕈᓘᔭᖅᑐᐊᓘᒻᒪᑦ 
ᖃᓄᐃᓕᐅᕐᓂᐅᖅᑕᖃᓯᕐᒪᒻᒪᑦ ᑕᒫᓂ ᓄᓇᕗᓕᒫᒥ. 
ᓇᓗᓇᐃᖅᓯᔪᓐᓇᖅᐸᖅᑲᐃ ᑭᓱᓪᓚᕆᒻᒥᒃ 
ᐅᖃᐅᓯᖃᕐᒪᖔᖅ ᑭᐅᓂᐊᕋᒃᑯ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᒪᓐᓇ ᐃᖅᑲᐃᑎᑉᐹᖓ ᓱᓇᓂᑦ 
ᓇᓗᓇᐃᖅᓯᒋᐊᖃᖃᑦᑕᓚᐅᕐᓂᕋᓂ ᑕᐃᑦᓱᒪᓂ 
ᒪᓕᒐᓕᐅᖅᑎᐅᓪᓗᖓ. 
 
ᖁᔭᓐᓇᒦᒃ, ᐅᖃᖅᑏ. ᐊᑲᐅᓐᖏᓕᐅᕈᑎᒋᓚᐅᖅᑕᕗᑦ 
ᐱᒻᒪᕆᐅᓛᖑᓚᐅᖅᑐᖅ ᓄᑖᖑᔪᖅ ᐃᓪᓗ, 
ᐱᔭᕇᖅᑕᐅᓚᐅᓐᖏᓱᖓᖅᑎᓪᓗᒍ ᐃᑭᓚᐅᖅᓯᒪᔪᖅ. 
ᐊᓯᖏᓐᓂᓗ ᕿᕐᓛᕈᑎᖃᓚᐅᖅᑐᑎᒃ ᐊᓯᖏᓐᓂᒃ 
ᐃᓪᓗᓕᐊᖑᔪᓂᒃ ᓄᑖᖑᔪᓂᑦ 2007-08. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᓇᓗᓇᐃᖅᓯᒋᐊᕐᒪᑦ. 
ᐅᖃᖅᑏ, ᖃᐅᔨᒪᔪᖓ ᑕᐃᓐᓇ ᐃᓪᓘᔪᖅ 
ᐃᑭᓚᐅᖅᑐᖅ ᐅᖃᐅᓯᕆᔭᖓᑦ 
ᐃᓪᓗᓕᕆᔨᕐᔪᐊᒃᑯᓐᓂᑦ. ᑕᐃᒃᑯᓄᖓ ᐃᓚᔅᓵᖏᓐᓄᑦ 
ᐃᑲᔪᕈᑕᐅᔪᓂᑦ, ᑕᐃᓐᓇ ᐊᖏᖅᑕᐅᓪᓗᓂ 
ᐃᓪᓗᓕᕆᔨᕐᔪᐊᒃᑯᑦ ᓱᓇᒃᑯᑖᖃᖅᑎᑦᑎᓪᓗᑎᑦ 
ᑕᐃᒃᑯᐊ ᑳᓐᑐᕌᖃᕐᓗᑎᒃ ᑕᐅᓇᓐᖓᑦ 
ᑳᓐᑐᕌᖅᑎᑦᑎᓪᓗᓂ ᐃᓪᓗᓕᐅᖅ 
ᓴᓇᔭᐅᓂᐊᕐᓂᖓᓄᑦ ᑕᐃᔅᓱᒧᖓ ᐃᓪᓗᒧᑦ.  
 
ᑕᕝᕙᓂᓕ, ᐅᖃᖅᑏ, ᖃᐅᔨᒪᓪᓗᖓᓗ 
ᐅᓂᒃᑳᖑᓚᐅᖅᑐᓄᑦ ᓇᓗᓇᐃᖅᓯᒪᓪᓚᑦᑖᕐᒪᖔᖅ 
ᖃᐅᔨᒪᓐᖏᑦᑐᖓ ᑭᓱᒧᑦ 
ᐱᔾᔪᑎᖃᓪᓚᑦᑖᓚᐅᕐᒪᖔᖅ, ᑭᓯᐊᓂᓕ  
ᐃᒪᐃᓕᖓᓂᕋᖅᑕᐅᔪᖅ ᑕᐃᓐᓇ 
ᑳᓐᑐᕌᖅᑕᐅᓯᒪᓚᐅᖅᑐᕉᖅ ᐅᖅᑰᓴᐅᑎᓂᒃ 
ᐊᑐᖃᑦᑕᕐᓂᖓᓄᑦ ᐆᓇᕈᑎᐅᔪᓂᑦ ᑕᕝᕘᓇ  
ᐃᑭᓐᓂᕐᖓᑦ ᑕᐃᒪ ᑕᐃᓐᓇ  

ᑳᓐᑐᕌᒃᑕᐅᓯᒪᓚᐅᖅᑐᖅ.  
 
ᑕᐃᒪᓕᑦᑕᐅᖅ ᐊᓯᖏᑦ ᐅᖃᐅᓯᕆᖅᑲᐅᔭᖏᓐᓄᑦ, 
ᕿᕐᓛᖃᑦᑕᕐᓂᐅᔪᒧᑦ ᑖᒃᑯᐊ ᐃᖅᑲᓇᐃᔮᖅᑎᒋᔭᒃᑲ 
ᖃᐅᔨᒪᔭᖃᓚᐅᓐᖏᒻᒥᒪᑕ ᑕᒪᒃᑯᓂᖓ 
ᑐᓴᖅᑎᑕᐅᓚᐅᕐᓯᒪᓐᓂᖏᒻᒪᑕ. ᑕᐃᒪ 
ᓇᓗᓇᐃᖅᓯᓪᓚᕆᓪᓗᓂ ᖃᐅᔨᒪᓪᓚᕆᑉᐸᑦ 
ᒪᓕᒐᓕᐅᖅᑎᐅᔪᖅ. 
 
ᖃᐅᔨᒪᓐᖏᑦᑐᖓᓘᓐᓃᑦ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖏᓐᓃᒻᒪᖔᑕ ᐅᕙᓘᓐᓃᑦ ᓇᒻᒥᓂᖅ 
ᐃᓪᓗᖁᑎᒋᔭᐅᔪᓂᒃ. ᐃᓪᓗᓕᕆᔨᒃᑯᑦ 
ᐃᓪᓗᖁᑎᖏᓐᓃᑉᐸᑕ ᑕᒪᒃᑯᐊ 
ᐅᖃᖃᐅᑕᐅᖃᑦᑕᕆᐊᖃᖅᑐᖅ ᐃᓪᓗᓕᕆᔨᒃᑯᑦ 
ᑲᑎᒪᔨᖏᓐᓄᑦ ᓄᓇᓕᓐᓂ. ᖃᓄᖅᑑᕈᑕᐅᓂᐊᕐᖓᑦ 
ᑖᓐᓇ ᑕᒪᒃᑯᓂᖓ ᑐᓴᖅᑎᑦᑎᖃᑦᑕᕆᐊᖃᕐᖓᑕ 
ᑕᑉᐸᒃᑯᐊ ᓄᓇᓖᑦ ᐃᓪᓗᓕᕆᔨᐅᔪᑦ 
ᐃᖃᓗᑦᑑᑦᑎᐊᒥ ᐊᓪᓚᕕᒋᔭᖓᓂ. ᓇᒻᒥᓂᓗ 
ᐃᓪᓗᖁᑎᖃᕐᐸᑕ ᐅᖃᐅᓯᕆᔭᖓ ᒪᓕᒃᑲᔭᕐᒥᔪᖅ 
ᖃᖓ ᓴᓇᔭᐅᓐᓂᕐᒪᖔᖅ ᑭᒃᑯᓂᓪᓗ 
ᓴᓇᔭᐅᓚᐅᕐᒪᖔᖅ ᖃᓄᐃᓕᐅᓚᕐᒪᖔᑕ 
ᐊᔾᔨᒌᓐᖏᕈᓘᔭᕐᖓᑕᐃᓛᒃ. 
 
ᓇᓗᓇᐃᖅᓯᒪᓪᓚᕆᑦᑐᑯᓗᒻᒥ ᐅᖃᓐᖏᑎᓪᓗᒋᑦ ᐃᒫ 
ᑐᑭᓯᔾᔪᑎᔅᓴᒃᑲᓐᓂᕐᒥ ᓇᓗᒐᒪ ᖃᓄᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑕᕋ ᒥᓂᔅᑕᐅᔪᖅ ᑭᐅᒻᒪᖓ. ᐅᖃᖅᑏ, 
ᒫᓐᓇᐅᓕᖅᑐᕐᓕ ᔮᓄᐊᓕᒥᖃᐃ ᑕᒫᓂ ᐊᕐᕌᒍᒥ 
ᑎᑭᑦᑐᖃᖃᑦᑕᓚᐅᕐᒪᑦ ᐊᕐᕌᒍᒥ ᐃᖃᓗᑦᑑᑦᑎᐊᒥ 
ᐊᓪᓚᕝᕕᖓᓃᖔᖅᑐᑦ ᑕᒪᓐᖓ ᐊᕙᓗᔅᓴᐅᔪᒥᑦ  
ᐲᖅᓯᔪᒥᓂᐅᓪᓗᑎᒃ, ᐸᓂᒻᒪᑦᑕᐅᖅ 
ᐃᓪᓗᖓᓅᓚᐅᖅᓯᒪᒻᒥᒻᒪᑕ. ᐊᓇᕐᕕᖓᓂ  
ᕿᓪᓛᖅᑐᖃᖅᑐᓂᑦ ᑕᒪᓐᓇ ᐊᕙᓗᒋᔭᖓᑦ ᐊᕿᑦᑐᒥ  

ᕿᐅᒃᑲᖓᓪᓗᓂ ᐊᒻᒪᓗ ᓂᖏᔭᒻᒪᕆᑦᑐᓂ ᓇᑎᖓ.  
 
ᑕᐃᒪᓕ ᒥᓂᔅᑕᐅᔪᖅ ᑕᒪᒃᑯᓂᖓ 
ᖃᓄᐃᓕᐅᕋᓱᑎᑦᑎᖃᑦᑕᖅᑲ ᑕᒪᒃᑯᐊ 
ᓴᖅᑭᖃᑦᑕᓂᐊᓐᖏᒻᒪᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑭᐅᑎᓚᐅᓐᖏᓂᕐᓂ ᐃᓕᓴᖅᓯᑲᐃᓐᓇᕈᒪᒐᒪ 
ᐃᓯᕋᑖᖅᑐᒥᒃ ᑕᕝᕗᖓ ᑐᓐᖓᓱᑦᑎᓪᓗᒍᓗ ᓯᓇᑕ 
ᐅᐃᓕ ᐋᑕᒻ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ. ᑐᓐᖓᓱᑦᑎᐊᕆᑦ ᑕᕝᕗᖓ 
ᒪᓕᒐᓕᐅᕐᕕᖕᒧᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᒪᓕᒐᓕᐅᖅᑎ ᓱᓇᐅᖅᑲᐅᔪᓂᒃ 
ᐅᖃᐅᓯᖃᖅᑲᐅᖕᒪᑦ ᑐᑭᓯᒋᐊᖅᑎᑦᑎᖕᒪᑦ 
ᖁᔭᓐᓇᒦᖅᐸᕋ. ᐊᒻᒪᓗ ᑕᒪᒃᑯᐊ ᐃᒡᓗᑦ 
ᓴᓇᔭᐅᓚᐅᕐᓂᖏᓐᓄᑦ 
ᓂᐅᕕᖅᑕᐅᓚᐅᕐᒪᖔᓪᓘᓐᓃᑦ ᐅᕝᕙᓘᓐᓃᑦ 
ᐃᒡᓗᓕᕆᔨᒃᑯᑦ ᐊᑖᒍᑦ ᓴᓇᔭᐅᓚᐅᕐᒪᖔᑦ 
ᑮᓇᐅᔭᖅᑖᓚᐅᕐᒪᖔᓪᓘᓐᓃᑦ ᐊᓯᐊᒍᑦ 
ᐃᒡᓗᓕᐅᕈᑕᐅᓇᔭᖅᑐᒧᑦ 
ᓇᓗᓇᐃᔭᐃᓯᒪᓐᖏᑎᓪᓗᒍ.  
 
ᑕᒪᒃᑯᐊ ᐃᒡᓗᓕᐅᕐᓂᐅᖃᑦᑕᖅᑐᑦ 
ᐃᒡᓗᓕᕆᔨᕐᔪᐊᒃᑯᑦ ᐊᑖᒍᑦ ᓲᕐᓗ, 
ᐃᖅᑲᓇᐃᔭᖅᑎᑦᑕ ᖃᐅᔨᓴᖃᑦᑕᕐᒪᒋᑦ 
ᐃᒡᓗᓕᕆᔨᕐᔪᐊᑯᓐᓄᑦ ᓴᓇᔭᐅᓯᒪᔪᓂᑦ 
ᑲᒪᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᑎᕐᕕᒋᓗᒍ ᐊᐱᖅᑯᑎᒋᖅᑲᐅᔭᕋ ᓯᕗᓪᓕᖅᐹᖅ. 
ᖃᓄᐃᓕᐅᕐᓂᐊᖅᐸᑦ ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᐊ  

ᑕᐃᒪᓐᓇ ᐃᓗᐊᓐᖏᓕᐅᕈᑏᑦ 
ᓴᖅᑭᒃᑲᓐᓂᖃᑦᑕᖁᓇᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᒻᒪᖃ ᐃᒪᐃᑦᑐᓐᓇᖅᑐᒍᑦ ᑕᒪᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ ᑲᒪᒋᖃᑦᑕᖅᑕᖏᑦ 
ᑳᓐᑐᕌᖅᑎᒍᓪᓘᓐᓃᑦ ᐱᓕᕆᐊᖑᑎᖃᑦᑕᖅᑕᖏᑦ 
ᑲᒪᒋᔭᐅᖃᑦᑕᕐᒪᑕ ᐃᖅᑲᓇᐃᔭᖅᑎᑦᑎᓐᓄᑦ 
ᕿᒥᕐᕈᔨᐅᓪᓗᑎᑦ ᓇᕝᕙᑎᖅᑕᐅᕙᓪᓕᐊᔪᓂᑦ 
ᐱᐊᓂᒃᑕᐅᕙᓪᓕᐊᓂᖓ ᒪᓕᒃᖢᒍ. ᐊᒻᒪᓗ ᑕᒪᒃᑯᐊ 
ᑳᓐᑐᕌᖅᑎᐅᔪᓄᑦ ᑕᒪᒃᑯᐊ ᑳᓐᑐᕌᖑᔪᑦ ᒪᓕᒃᖢᒋᑦ 
ᐊᑭᓕᖅᑐᑦᑕᐅᔪᓐᓇᓐᖏᒻᒪᑕ ᑳᓐᑐᕌᖅᑎᐅᔪᑦ ᑭᓯᐊᓂ 
ᑕᒪᒃᑯᐊ ᐱᓕᕆᐊᖑᓂᖏᑦ 
ᐱᐅᓂᒃᑕᐅᑦᑎᐊᖅᓯᒪᑎᓪᓗᒋᑦ.  
 
ᑕᐃᒪᓕ ᑳᓐᑐᕌᖅᑎᐅᔪᖅ ᐱᓕᕆᒃᐸᑦ, 
ᐃᒡᓗᓕᕆᔨᕐᔪᐊᒃᑯᑦ 
ᑐᑭᓯᑎᑦᑎᒋᐊᕈᓐᓇᕋᔭᖅᑐᒃᓴᐅᔪᑦ ᓇᖕᒥᓂᖃᖅᑐᓂᑦ 
ᖃᓄᐃᑦᑐᓂᑦ ᐃᓗᓕᖃᕋᔭᕐᒪᖔᑕ ᑳᓐᑐᕌᖑᔪᑦ. ᓲᕐᓗ 
ᑐᓴᐅᒪᑎᑦᑎᖃᑦᑕᕐᓗᑎᑦ ᑕᒪᒃᑯᐊ ᑲᑐᕌᖑᔪᑦ ᓱᓇᓂᒃ 
ᐃᓗᓕᖃᕋᔭᕐᒪᖔᑕ ᑕᒪᒃᑯᐊ 
ᐱᓕᕆᐊᖑᑦᓯᐊᕈᓐᓇᖁᓪᓗᒋᑦ ᑳᓐᑐᕌᖅᑎᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᒪᓐᓇ ᑳᓐᑐᕌᖅᑎᐅᓚᐅᖅᑐᖅ ᐊᑎᖓᓂ 
ᐅᖃᕈᒪᓐᖏᓐᓇᒪ. ᒥᓂᔅᑕᐅᔪᖃᐃ 
ᐃᓱᒪᒃᓴᖅᓯᐅᕈᓐᓇᖅᐸ ᑕᒪᒃᑯᐊ ᑕᐃᒪᓐᓇ 
ᓴᖅᑭᖅᑐᖃᒃᑲᓐᓂᖁᓇᒋᑦ ᐃᓱᒪᒃᓴᖅᓯᐅᕈᓐᓇᖁᓪᓗᒍ 
ᐱᔪᓐᓇᖅᐸᑦ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᔭᒋᑦᑎᐊᖅᑕᕋ ᑖᓐᓇ 
ᑕᒪᑐᒥᖓ ᓴᖅᑭᑎᑦᑎᖕᒪᑦ. ᐊᒻᒪᓗ ᑐᑭᓯᐅᒪᓪᓗᒍ 
ᐊᑎᕐᒥᒃ ᐅᖃᕈᒪᔭᖏᓐᓂᖓ ᑭᓯᐊᓂ 
ᐅᖃᖃᑎᒋᔪᓐᓇᖅᑕᕋ ᑖᓐᓇ ᒪᓕᒐᓕᐅᖅᑎᐅᔪᖅ. 
ᑕᒪᒃᑯᐊ ᐃᖢᐊᓐᖏᓕᐅᕈᑕᐅᔪᑦ 
ᑲᒪᒋᔭᐅᔪᓐᓇᖁᓪᓗᒋᑦ ᑳᓐᑐᕌᖅᑎᐅᔪᓪᓗ 
ᑲᒪᒋᔭᐅᔭᕆᐊᓖᑦ.  
 
ᓲᕐᓗ ᑲᒪᒋᒋᐊᕈᓐᓇᖁᓪᓗᒋᑦ ᐃᒡᓗᓕᕆᔨᒃᑯᓐᓄᑦ 
ᑲᒪᔨᐅᔪᑦ ᕿᒥᕐᕈᔭᕆᐊᖃᖃᑦᑕᕐᒪᑕ. ᐊᑐᐊᒐᕆᔭᐅᔪᑦ 
ᒪᓕᒃᖢᒋᑦ, ᐃᒡᓗᓕᕆᔨᕐᔪᐊᒃᑯᑦ 
ᐊᐅᓚᑦᑎᔪᓐᓇᓐᖏᑦᑐᓪᓕ ᑳᓐᑐᕌᖑᔪᓂᑦ ᓇᖕᒥᓂᓖᑦ 
ᑳᓐᑐᕌᖅᑎᓂᑦ, ᑳᓐᑐᕌᖅᑖᑎᑦᑎᒑᖓᑕ.  
 
ᑖᒃᑯᐊᓕ ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᖅᑎᑦᑎᔭᕌᖓᑕ 
ᑕᒪᒃᑯᐊ ᑕᑯᒋᐊᖅᑕᐅᔪᓐᓇᖃᑦᑕᖅᑐᑦ 
ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 
ᐃᒡᓗᓕᕆᔨᕐᔪᐊᒃᑰᓪᓗᑕᓕ ᓇᖕᒥᓂᓖᑦ ᓇᖕᒥᓂᖅ 
ᑳᓐᑐᕌᖅᑖᕌᖓᑕ ᐊᐅᓚᑦᑐᓐᓇᓐᖏᓐᓇᑦᑎᒍᑦ. 
ᑕᕝᕙᓂ ᐅᖃᖃᑎᒋᔪᓐᓇᖅᑕᕋ ᒪᓕᒐᓕᐅᕐᕕᐅᑉ 
ᓯᓚᑖᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 060 - 3(1): ᒥᑦᑕᕐᕕᐅᑉ ᓇᓪᓕᐅᒃᑯᒫᑦ 

ᓄᑭᓪᓚᐅᑎᖏᑦ ᖁᑦᑎᒃᑐᒥ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ  

(ᑐᓵᔨᑎᒍᑦ) ᒥᓂᔅᑕᐅᔪᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ.  
 
ᐅᑯᐊ ᐅᔾᔨᕐᓇᖃᑦᑕᕐᒪᑦ ᐱᓗᐊᖅᑐᒥᒃ ᐅᑭᐅᒃᑯᑦ 
ᖃᐅᔨᑎᑉᐸᒌᕐᓗᒎᖃᐃ ᒥᑦᑕᕐᕖᑦ ᐊᐅᓚᐅᑎᖃᖏᒻᒪᑕ 
ᐃᓛᒃᑰᖅᑐᒥᑦ, ᖃᒥᖃᑦᑕᓚᐅᕐᒪᑦ ᒥᑦᑎᒪᑕᓕᒃ 
ᖃᔅᓰᖅᓱᖅᖢᓂᑭᐊᖅ ᐅᑭᐅᖅ.  
 
ᑕᑉᐹᓂ ᖁᑦᑎᒃᑐᒥᑦ ᐅᓪᓘᒐᓗᐊᖅᐸᓘᓐᓃᑦ 
ᒥᓐᓇᓲᖑᓐᖏᒻᒪᑦ ᖃᒥᓐᖔᑐᐊᖅᐸᑦ. ᒐᕙᒪᒃᑯᑦ 
ᐊᑐᐊᒐᖃᖅᐸᑦ ᑖᒃᑯᐊ ᖁᑦᑎᒃᑐᒥ ᓄᓇᓖᑦ 
ᐃᓛᒃᑰᖅᑐᒥ ᖃᒥᑳᓪᓚᓂᖅᐸᑦ ᓄᓇᓖᑦ? 
 
ᐃᓛᒃᑰᖅᑐᒥᒃ ᓲᕐᓗ ᐋᓐᓂᐊᕐᕕᑦᑕᖃᕐᒪᑦ, ᒐᕙᒪᒃᑯᑦ 
ᑎᑎᕋᕐᕕᖓᑦ ᐱᖃᕐᒪᑦ, ᐃᓕᓐᓂᐊᕕᓪᓘᖅᑰᖅᑐᖅ, 
ᐃᓛᒃᑰᖅᑐᒥᒃ ᓄᑭᓪᓚᐅᑎᖃᕆᐊᖃᕆᕙᑦ 
ᐃᑯᒻᒪᖅᑯᑎᖃᕆᐊᖃᕆᕙᑦ ᖃᒥᑲᓪᓚᑦᑐᒥᓂᐅᑉᐸᑕ 
ᓄᓇᓕᒻᒥ, ᐱᓗᐊᖅᑐᒥ ᖁᑦᑎᒃᑐᕐᒥᐅᑦ 
ᐅᓪᓗᖃᓕᕈᓐᓇᓐᖏᑦᑐᑦ ᐅᑭᐅᒃᑯᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, 
ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᐱᖅᑯᑎᒋᒻᒪᒍ ᖁᔭᒋᕙᕋ, 
ᖁᔭᓐᓇᒦᖅᐸᑕ. ᑕᒪᒃᑯᐊ ᐊᑐᖅᑕᐅᖃᑦᑕᖅᑐᑦ 
ᐋᖅᑭᑦᓱᖅᑕᐅᓯᒪᖕᒪᑕ. ᑕᒪᒃᑯᐊ ᒥᒃᑕᕐᕖᑦ ᓄᓇᕗᒻᒥ  
ᑐᐊᕕᕐᓇᖅᑐᒃᑯᑦ ᓄᑭᓪᓚᐅᑎᖃᕈᓐᓇᖁᓪᓗᒋᑦ 
ᑭᓯᐊᓂ ᐅᕙᖓ ᖃᐅᔨᒪᔪᖓ ᑕᐅᕙᓂ ᖁᑦᑎᑦᑐᒥ  
ᐱᑕᖃᓐᖏᒻᒪᑦ ᒥᑦᑎᒪᑕᓕᒃ. ᑕᐃᒪᐃᒻᒪᑦ  

 



ᐊᐃᑉᐱᖅ, ᒫᑦᓯ 24, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

297

ᑕᒪᓐᓇ ᑲᒪᒋᒋᐊᕈᓐᓇᓂᐊᖅᑕᕋ ᖃᐅᔨᒋᐊᖅᑳᕐᓗᒍ 
ᐅᑎᕐᕕᒋᓗᒍᓗ ᑖᓐᓇ ᒪᓕᒐᓕᐅᖅᑎᐅᔪᖅ ᑖᑦᓱᒪ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 
ᑖᔅᓱᒧᖓ ᑭᐅᒻᒪᖓ ᖃᐅᔨᓴᓛᕐᒪᓪᓗ. ᑖᑦᓱᒥᖓ 
ᒥᑦᑎᒪᑕᓕᑐᐊᒥᒃ ᐱᖅᑰᓐᖏᓐᓇᒪ ᐅᑯᐊ 
ᑖᓗᐊᓐᖑᐊᖅᐸᑦᑐᐃᑦ ᐅᑭᐅᒃᑯᑦ ᐊᐅᓚᐅᑎᖓ 
ᓱᕋᒃᐸᑦ ᒪᓂᑐᐃᓐᓇᕆᐊᖃᕐᒪᑕ 
ᒥᑕᐅᔪᓐᓇᓐᖏᓪᓗᑎᓪᓗ. 
 
ᑲᖏᖅᖢᒑᐱᒃ, ᐃᒡᓗᓕᒃ, ᓴᓂᕋᔭᖃᐃ, ᐊᐅᓱᐃᑦᑐᖅ, 
ᖃᐅᓱᐃᑦᑐᖅ, ᒥᑦᑎᑕᒪᓕᒃ, ᐃᒃᐱᐊᕐᔪᒃ ᑕᒪᒃᑯᐊ 
ᑖᖅᑐᒻᒪᕆᐊᓘᓲᖑᒻᒪᑕ ᐅᑭᐅᒃᑯᑦ ᑕᑉᐹᓂ 
ᐱᓗᐊᖅᑐᒥᒃ ᖁᑦᑎᒃᑐᒥ. ᑖᒃᑯᐊᖃᐃ ᑕᒪᕐᒥᒃ 
ᕿᒥᕐᕈᐊᒍᓐᓇᖅᐸᐃᑦ back-up 
ᓄᑭᓪᓚᐅᑎᖃᖅᑐᐃᓐᓇᐅᒐᓗᐊᕐᒪᖔᑕ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃ ᐊᐱᕆᒐᕕᑦ. ᐄ, ᑕᒪᓐᓇ 
ᖃᐅᔨᒋᐊᕈᓐᓇᕐᓂᐊᖅᑕᕋ ᓄᓇᒥᐅᑕᓕᕆᔨᒃᑯᓐᓂᓪᓗ 
ᐱᓕᕆᖃᑎᒋᕙᒃᑕᕋ ᑖᓐᓇ ᐅᖃᖃᑎᒋᓗᒍ, 
ᒥᑦᑎᒪᑕᓕᒻᒧᑐᐃᓐᓇᐅᖏᑦᑐᖅ ᐊᓯᖏᑦᑕᐅᖅ 
ᓄᓇᓖᑦ ᑕᐃᖅᑲᐅᔭᖏᑦ ᓄᑕᐅᓐᖏᑦᑐᓂᒃ 
ᓄᑭᓪᓚᐅᑎᖃᖅᑐᒃᓴᐅᔪᑦ. ᖃᐅᔨᒋᐊᖅᑳᕐᓗᒋᑦ  
ᐅᑎᕐᕕᒋᓂᐊᖅᐸᕋ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᒃ ᒪᓕᒐᓕᐅᖅᑎ, 
ᒥᔅᑕ ᓯᐊᓪ. 
 
ᐊᐱᖅᑯᑦ 061 - 3(1): ᐋᓐᓂᐊᔪᓂᑦ 

ᐊᐅᓪᓚᐅᔾᔨᖃᑦᑕᕐᓂᖅ ᐃᓄᓐᓂᑦ ᐊᒻᒪ 
ᐃᓅᓐᖏᑦᑐᓂᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᖅᑲᐅᔭᕋ ᐅᑎᕐᕕᒋᓗᒍ ᑎᑎᖅᑲᑎᒍᑦ 
ᐊᖓᔪᖅᑳᖅ  
ᑕᒑᖅ ᑰᓕᒧᑦ ᐊᐱᖅᑯᑎᒋᔪᒪᔭᕋ 
ᐋᓐᓂᐊᖅᑐᓕᕆᔨᒃᑯᖕᓄᑦ. 
 
ᑖᓐᓇ ᑭᐅᖅᑲᐅᔭᖓ ᑐᔪᕐᒥᕖᑦ ᒥᒃᓵᖕᓄᑦ ᑭᓐᖓᕐᓂ 
ᓲ ᐃᓄᓪᓚᑦᑖᖑᓐᖏᑦᑐᑦ ᑕᒪᒃᑯᐊ $250-ᒥᒃ 
ᐊᑭᓖᖃᑦᑕᕆᐊᖃᕐᒪᖔᑕ ᐃᓄᐃᑦ ᐱᓐᖏᖔᖅᖢᑎᒃ 
ᐃᓄᐃᖅᑲᐃ ᑮᓇᐅᔭᓂᒃ ᐋᖅᑭᑦᓯᓯᒪᕝᕕᖕᒪᑕ 
ᐊᑐᕈᓐᓇᖅᑕᖏᓐᓄᑦ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
(ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒡᓗ ᑖᓐᓇ ᒪᓕᒐᓕᐅᖅᑎᐅᔪᖅ 
ᐊᐱᕆᖕᒪᑦ. ᒪᓕᒐᓕᐅᖅᑎᐅᔪᖅ ᖃᐅᔨᒪᖅᑰᕐᒪᑦ 
ᑲᓇᑕᓗᒃᑖᕐᒥ ᐋᓐᓂᐊᖅᑐᓕᕆᔾᔪᑎᕗᑦ $250-ᒥᒃ 
ᐲᖅᓯᕝᕕᐅᖃᑦᑕᕐᒪᑕ ᐃᖏᕐᕋᔾᔪᑎᓄᑦ 
ᐊᑐᖅᑐᒃᓴᓕᐊᓂᒃ ᑕᐃᒪᐃᑎᓪᓗᒍ 
ᓇᓪᓕᐅᒃᑯᒫᒃᑯᖃᓐᖏᑐᒃᑯᓪᓘᓐᓃᑦ ᒐᕙᒪᑐᖃᒃᑯᑦ 
ᑐᓂᓯᖃᑦᑕᕐᒪᑕ ᑮᓇᐅᔭᓂᒃ ᑕᒪᒃᑯᓄᓐᖓ ᓄᓇᕗᑦ 
ᒐᕙᒪᒃᑯᖏᓐᓄᑦ. 
 
ᑕᒪᒃᑯᐊ ᐸᕐᓇᐅᑕᐅᔪᑦ $250 ᐲᖅᑕᐅᖃᑦᑕᖅᑐᑦ 
ᐊᑭᓕᐅᑕᐅᓂᐊᕐᓗᓂ ᑕᐃᒪᓐᓇ ᐋᖅᑭᒃᓯᒪᓂᖓ  
ᒪᓕᒡᖢᒍ ᐊᑭᓕᐅᑕᐅᖃᑦᑕᕐᓂᖓ ᑕᐃᒪᐃᑦᑐᖅ,   
ᐃᓄᐃᓪᓗ ᓇᓪᓕᐅᒃᑯᒫᖅᑖᖃᑦᑕᖅᑐᑦ, 
ᓇᓪᓕᐅᒃᑯᒫᖃᓐᖏᑦᑐᒃᑰᖓᔪᑦ ᑕᒪᒃᑯᐊ.  

ᑕᒪᒃᑯᓄᖓ ᑐᑭᓯᒋᐊᕈᑎᒋᖅᑳᕐᓗᒋᑦ 
ᑐᓴᖅᑎᓐᓂᐊᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᐊᐱᖅᑯᑦ 062 - 3(1): ᐋᓐᓂᐊᖅᑐᓕᕆᔾᔪᑎᓂᑦ 

ᑐᑭᒧᐊᖅᑎᑦᑎᔨ ᓄᓇᕘᒧᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐋᓐᓂᐊᖅᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓄᑦ.  
 
ᐅᖃᖅᑏ, ᕿᓚᒥᐅᔪᖅ ᑕᒫᓂ 
ᒪᓕᒐᓕᐅᖅᑎᐅᖃᑕᐅᓕᕋᓗᐊᖅᑎᓪᓗᖓ 
ᐅᐸᒃᑕᐅᒐᔪᒃᑲᒪ ᑭᒡᒐᖅᑐᖅᑕᒃᑲᓐᓄᑦ 
ᐃᖢᐊᓐᖏᓕᐅᕈᑎᖃᖅᑐᓂᑦ ᐋᓐᓂᐊᖅᑐᓕᕆᓂᐅᑉ 
ᒥᒃᓵᓄᑦ ᐊᒻᒪᓗ ᖃᐅᔨᓴᖅᑕᐅᓂᕆᖃᑦᑕᖅᑕᖏᓐᓄᑦ 
ᖃᓄᐃᓕᔭᐅᖃᑦᑕᕐᓂᖏᓐᓄᓪᓗ ᐱᔾᔪᑎᖃᖅᖢᑎᒃ.  
 
ᒪᓕᒐᓕᐅᖅᑎᐅᓪᓗᖓ ᐱᓕᕆᐊᒃᓴᖃᕋᒪ 
ᑲᒪᖃᑦᑕᕆᐊᖃᕐᓂᓐᓄᑦ ᑕᒪᒃᑯᓂᓐᖓ 
ᐃᓱᒫᓘᑕᐅᔪᓂᑦ, ᑕᒪᒃᑯᐊᓗ 
ᐃᑉᐱᒋᑦᑎᐊᕆᐊᖃᖅᖢᒋᑦ ᑕᒪᐅᓐᖓᑐᐃᓐᓇᖅ 
ᑐᓴᖅᑕᐅᔭᕆᐊᖃᓐᖏᑦᑐᑦ. 
 
ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᐅᕙᓐᓄᑦ ᖃᓄᐃᑦᑐᓂᑦ 
ᒪᓕᒐᖃᕐᒪᖔᑕ ᐃᑲᔪᕈᓐᓇᖁᓪᓗᒋᑦ ᑕᒪᒃᑯᓂᓐᖓ 
ᐃᖢᐊᓐᖏᓕᐅᕈᑕᐅᔪᓄᑦ ᐃᖢᐊᓐᖏᓕᐅᕈᑕᐅᔪᑦ 
ᑭᒃᑯᓐᓄᑦ ᐅᓐᓂᕐᓘᑕᐅᔪᓐᓇᕐᒪᖔᑕ, ᑭᒃᑯᓐᓄᑦ 
ᓇᓗᓇᐃᔭᐃᓯᒪᔪᓐᓇᖅᐸᑦ, ᓇᓗᓇᐃᔭᐃᓯᒪᕙ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᒥᓂᔅᑕ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᓄᖅ ᑐᑭᓯᓪᓚᑦᑖᖅᑰᓐᖏᓐᓇᒃᑯ 
ᐊᐱᖅᑯᑎᒋᔭᖓ,  

ᑭᓯᐊᓂ ᐱᔾᔪᑎᖃᖅᐸ ᐋᓐᓂᐊᖅᑐᓕᕆᓂᕐᒧᑦ 
ᐃᓱᒫᓘᑎᓖᑦ ᑲᒪᒋᔭᐅᕌᓂᒍᓐᓇᓐᖏᑦᑐᑦ 
ᐱᔾᔪᑎᖃᕐᓂᖅᐸᑦ.  
 
ᑖᒃᑯᐊ ᐊᐱᖅᑯᑎᒋᔭᖓ, ᐃᒪᓐᓇ ᐃᖅᑲᓇᐃᔭᖅᑎᕗᑦ 
ᑲᒪᔪᓐᓇᖃᑦᑕᖅᑐᑦ ᑕᒪᒃᑯᓂᓐᖓ ᑕᒪᐅᖓᑐᐃᓐᓇᖅ 
ᑐᓴᖅᑕᐅᔭᕆᐊᖃᓐᖏᑦᑐᓂᑦ ᐃᓱᒫᓘᑎᒍᑎᓕᓐᓂᑦ. 
ᑕᒪᒃᑯᐊ ᑐᓴᖅᑕᐅᔭᕆᐊᖃᓐᖏᒃᑳᖓᑕ ᑕᐃᒪᓐᓇᒃ 
ᑲᒪᒋᖃᑦᑕᕋᑦᑎᒍᑦ. 
 
ᐃᖢᐊᓐᖏᓕᐅᕈᑎᖃᖅᐸᑦ ᑲᒪᒋᔭᐅᔭᕆᐊᓕᓐᓂᑦ 
ᐅᕙᒻᓄᑦ ᐅᖃᖃᑎᖃᕈᓐᓇᖅᑐᕐᓘᓐᓃᑦ ᖃᓄᖅ 
ᐋᖅᑭᒋᐊᕈᑎᒃᓴᒃᑯᑦ ᓇᓗᓇᐃᔨᐅᕝᕕᒋᔪᓐᓇᕋᔭᕋᒃᑯ 
ᐱᓕᕆᖃᑎᒋᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓐᓂᕈᒪ 
ᒥᓂᔅᑕ ᐅᖃᖅᑰᕐᒪᑦ ᑕᒪᒃᑯᐊ ᐊᐱᖅᑯᑎᕗᑦ 
ᑎᑎᕋᕐᕕᖓᓐᓄᑦ ᐊᐱᖅᑯᑎᒋᔪᓐᓇᖃᑦᑕᖅᑕᕗᑦ 
ᐃᖅᑲᓇᐃᔭᖅᑎᑦᑕᖃᓐᖏᑦᑐᑦ, ᑲᒪᔨᐅᖃᑦᑕᖅᑐᓂᑦ 
ᐃᓱᒫᓘᑕᐅᔪᑦ ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᓄᓇᓕᓐᓃᖔᕐᓗᓂᓕ ᐋᓐᓂᐊᖅᑐᓕᕆᔨᒃᑯᑦ ᑕᐃᑲᓂ 
ᐅᖃᖃᑎᒋᔭᐅᖅᑳᖃᑦᑕᖅᑐᑦ. 
 
ᑭᓯᐊᓂᓕ ᓄᓇᓕᓗᒃᑖᓄᑦ ᐊᕕᑦᑐᖅᓯᒪᔪᓄᑦ 
ᐱᔾᔪᑎᓖᑦ ᐃᖅᑲᓇᐃᔭᖅᑎᖃᕆᓪᓗᑕ 
ᓄᓇᓕᓗᒃᑖᓄᑦ ᑲᒪᔨᐅᖃᑦᑕᖅᑐᓂᑦ, ᓲᕐᓗ 
ᐃᖏᕐᕋᔾᔪᑎᓂᑦ ᓄᓇᓖᑦ ᐊᕕᑦᑐᖅᓯᒪᔪᑦ 
ᑲᒪᔨᐅᖃᑦᑕᕐᒪᑕ, ᓲᕐᓗ ᕿᑭᖅᑖᓗᒻᒥ ᐸᓐᓂᖅᑑᒥ 
ᑕᒪᓐᓇ ᑲᒪᒋᔭᐅᖃᑦᑕᖅᖢᓂ. ᑖᒃᑯᐊᓗ  

ᐊᖓᔪᖅᑳᒡᒍᑎᖏᑦ ᐃᖢᐊᓐᖏᓕᐅᕈᑕᐅᔪᓂᑦ 
ᑐᓴᖅᑎᑕᐅᒐᔪᒃᖢᑎᒃ.  
 
ᑭᓯᐊᓂ ᑖᓐᓇ ᐅᖃᐅᓯᕆᔭᖓ ᑐᐊᕕᕐᓇᖅᑑᑉᐸᑦ 
ᑲᒪᒋᔭᐅᔭᕆᐊᖃᕐᓗᓂᓗ ᒫᓐᓇᑲᐅᑎᒋ 
ᒥᓂᔅᑕᐅᓪᓗᖓ ᑐᓪᓕᕆᔭᕐᒪ 
ᖃᐅᔨᒋᐊᕈᓐᓇᕋᔭᖅᑕᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᖅᑐᒍ ᒥᓂᔅᑕ 
ᑭᐅᔾᔪᑎᖓᓄᑦ, ᐅᐃᒪᔮᕐᓚᒃᑲᒪ ᓱᓕ. ᑕᒪᒃᑯᐊ 
ᐃᖢᐊᓐᖏᓕᐅᕈᑕᐅᔪᑦ ᐃᖏᕐᕋᔾᔪᑎᓄᑦ 
ᐋᓐᓂᐊᕐᕕᓕᐊᕐᓂᐊᕐᓗᓂ, ᐸᓐᓂᖅᑑᒥ ᐱᑕᖃᕐᒪᑦ 
ᐃᖏᕐᕋᔾᔪᑕᐅᓂᐊᖅᑐᓂᑦ ᑲᒪᔨᐅᔪᒧᑦ. 
 
ᑕᒪᓐᓇᓗ ᑐᒃᓯᕋᐅᑕᐅᓚᐅᖅᑐᖅ ᑕᒪᑐᒧᓐᖓ 
ᓴᖅᑭᑎᑕᐅᓚᐅᖅᖢᓂ ᑲᒪᖃᑦᑕᕐᓂᐊᕐᓂᖏᓐᓄᑦ 
ᐋᓐᓂᐊᕐᕕᓕᐊᖅᑐᓂᑦ. ᑖᓐᓇᓗ ᑲᒪᖃᑦᑕᕐᓂᐊᖅᖢᓂ 
ᐋᓐᓂᐊᖅᑐᓕᕆᓂᕐᒧᑦ ᐃᓱᒫᓘᑕᐅᔪᓂᑦ. ᑖᓐᓇ 
ᐅᓐᓂᕐᓗᕐᕕᐅᖃᑦᑕᕋᔭᖅᑐᖅ 
ᓴᖅᑭᑎᑕᐅᓂᐊᓚᐅᖅᓯᒪᑎᓪᓗᒍ. ᑕᐃᒪᓐᓇᐃᑉᐸ 
ᓱᓕᖃᐃ, ᑕᐃᓐᓇ ᑲᒪᔨᐅᓂᐊᖅᑐᖅ ᑕᒪᑐᒧᓐᖓ 
ᓱᓇᓕᕆᔨᓪᓚᑦᑖᖑᓂᐊᕐᒪᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᐱᖅᑯᑎᖓ ᑐᑭᓯᓪᓗᒍ 
ᐋᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᑖᖅᓯᒪᓕᐊᓂᒃᑐᑦ ᐃᖏᕐᕋᔾᔪᑎᓄᑦ 
ᑲᒪᔨᐅᖃᑦᑕᕋᔭᖅᑐᒥᒃ ᐃᖃᓗᓐᓂ, ᑭᓯᐊᓂ ᐃᓛ 
ᐸᖕᓂᖅᑑᒥ ᑕᐃᒃᑯᐊ ᑲᒪᔨᐅᖃᑦᑕᖅᑐᑦ 
ᐊᐅᓪᓚᕐᓂᐊᖅᑐᓂ ᐋᓐᓂᐊᕐᕕᓕᐊᕐᓂᐊᖅᑐᓂᒃ. 
 
ᑕᒪᓐᓇ ᐊᑑᑎᖃᑦᑎᐊᕐᓂᖓ ᓲᕐᓗ  

ᕿᒥᕐᕈᕙᓪᓕᐊᖏᓐᓇᖅᑕᕗᑦ ᐊᐅᓚᑕᐅᖃᑦᑕᕐᓂᖏᑦ. 
ᓲᕐᓗ ᑕᒪᒃᑯᐊ ᐊᑑᑎᖃᕐᓂᒃᑯᕐᓗ 
ᐊᐅᓪᓛᑦᑎᐊᕋᓗᐊᕐᒪᖔᑕ ᖃᐅᔨᒋᐊᖃᑦᑕᖅᖢᒋᑦ 
ᑕᒪᐅᖓᓗ ᑎᑭᑎᑕᐅᖃᑦᑕᕐᓂᐊᖅᑎᓪᓗᒋᑦ 
ᐃᖃᓗᖕᓄᑦ ᖃᐅᔨᓴᖅᑕᐅᔭᖅᑐᖅᑐᑦ ᓲᕐᓗ 
ᐋᖅᑭᐅᒪᑦᓯᐊᕈᓐᓇᖁᓪᓗᒋᑦ ᑲᒪᖃᑦᑕᕐᒪᑕ 
ᐃᖏᕐᕋᔾᔪᑎᒃᓴᓂᒃ.  
 
ᑕᒪᒃᑯᐊ ᐃᓗᐊᓐᖏᓕᐅᕈᑕᐅᔪᑦ ᓲᖅ 
ᐋᓐᓂᐊᖅᑐᓕᕆᓂᕐᒨᖓᔪᑦ ᖃᑉᓰᓐᓇᕈᕆᐊᖁᓪᓗᒋᑦ 
ᐃᑲᔪᖅᑏᓐᓇᖃᑦᑕᖅᑕᕐᐳᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᐅᒪᒍᒪ ᑕᐃᓐᓇ ᐃᓄᒋᔭᐅᓂᐊᓚᐅᖅᑐᖅ 
ᐸᖕᓂᖅᑑᒦᒍᓐᓃᖅᑐᖅ, ᐃᖃᓗᓐᓃᓕᖅᑐᖅ 
ᐅᓐᓂᕐᓘᑎᓂᒃ ᑲᒪᔨᐅᖃᑦᑕᕋᔭᖅᑐᖅ, ᐸᓐᓂᖅᑑᒥᒃ 
ᐃᖏᕐᕋᔾᔪᑎᓂᒃ ᑲᒪᖃᑦᑕᕐᓂᖅᐸᑦᑕ. 
 
ᑕᒪᓐᓇ ᐊᕐᕌᓂ ᑕᒪᒃᑯᓂᖓ ᐃᓱᒫᓘᑕᐅᔪᓂᒃ 
ᑲᒪᖃᑦᑕᕐᓂᐊᖅᑐᒥᒃ ᐱᑕᖃᓕᕐᓂᐊᓚᐅᕐᒪᑦ 
ᖃᓄᑭᐊᖅ ᑕᒪᒃᑯᐊ ᑲᒪᒋᔭᐅᖃᑦᑕᕐᓂᐊᖅᑐᑦ 
ᐃᓱᒫᓘᑕᐅᔪᐃᑦ ᐃᖏᕐᕋᔾᔪᑎᓅᑐᐃᓐᓇᐅᓐᖏᒻᒪᑕ. 
ᐃᓲᒫᓘᑕᐅᔪᑦ ᐋᓐᓂᐊᕐᓂᕐᒧᑦ ᐱᔾᔪᑎᓖᑦ 
ᐊᔾᔨᒌᓐᖏᑦᑑᑕᐅᔪᓄᑦ ᑐᓴᖅᑕᐅᔭᕆᐊᖃᓐᖏᑦᑐᓂᒃ 
ᑕᒪᐅᓐᖓᑐᐃᓐᓇᖅ ᑐᓴᖅᑎᑦᑎᔪᒪᓇᓐᖏᒻᒪᑦ. 
 
ᑕᐃᒪᓐᓇᖃᐃ ᑲᒪᔨᓪᓚᑦᑖᒥᒃ ᐱᑕᖃᓕᕋᔭᖅᑐᖅ 
ᐅᓐᓂᕐᓘᑕᐅᓇᔭᖅᑐᓂᒃ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᒪᓐᓇ ᑕᐃᒎᓯᖃᕐᒪᖔᑦ 
ᐃᖅᑲᓇᐃᔭᕐᕕᐅᔪᖅ ᓇᓗᓇᐃᒋᑐᐃᓐᓇᕈᒪᓇᒍ. 
ᑭᓯᐊᓂᖏᓛᒃ ᑖᓐᓇ ᓈᖕᒪᒃᓴᕈᓐᓇᖁᓪᓗᒍ 
ᑭᐅᔾᔪᑕᐅᔪᒥ.  
 
ᐊᖅᑭᒃᓯᓯᒪᒐᑦᑕ ᐊᑐᖅᑕᐅᖃᑦᑕᖅᑐᒥᒃ 
ᐊᐅᓚᑦᓯᔾᔪᑕᐅᔪᒥᒃ ᑕᒪᒃᑯᐊ ᓱᓇᓄᑦ ᐱᔾᔪᑎᖃᖅᐸᑕ 
ᐋᓐᓂᐊᕐᓂᕆᔭᐅᔪᒧᓪᓘᓐᓃᑦ ᐃᖏᕐᕋᓂᐅᔪᒧᓪᓘᓐᓃᑦ 
ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐊᖓᔪᖅᑳᓂᒃ 
ᐱᑕᖃᖅᑐᒍᑦ ᑕᒪᒃᑯᓄᖓ ᐅᖃᐅᓯᐅᔪᓐᓇᖅᑐᓂᒃ 
ᐃᓱᒫᓘᑎᖃᖅᐸᑦ ᐃᖅᑲᓇᐃᔭᖅᑎᕗᑦ 
ᐊᖓᔪᖅᑳᒡᒍᑎᕗᑦ ᐃᑲᔪᕈᓐᓇᕋᔭᖅᑐᑦ.  
 
ᑐᓴᖅᑕᐅᔭᕆᐊᖃᓐᖏᑦᑐᓪᓗ ᐱᔾᔪᑎᒋᓪᓗᒋᑦ ᑕᒪᓐᓇ 
ᐃᒃᐱᒌᓐᓇᕐᓂᐊᖅᑕᖅᐳᑦ ᑕᒪᐅᖓᑐᐃᓐᓇᖅ 
ᑐᓴᖅᑎᑦᑎᔪᒪᓐᓇᓐᖏᒻᒪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑰᓕ. . . ᒪᒥᐊᓇᖅ, ᒥᔅᑕ 
ᐅᑲᓕᖅ. 
 
>>ᐃᓪᓚᖅᑐᑦ 
 
ᐊᐱᖅᑯᑦ 063 - 3(1): ᐱᔭᕇᖅᑕᐅᕝᕕᒃᓴᖏᑦ 

ᐅᐃᒍᓕᕇᑦ ᐃᒡᓗᓕᐊᖑᔪᑦ ᐃᖃᓗᓐᓂ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ. ᐊᓱᓕ ᐅᕙᖓ riding-
ᖓᓃᓛᖅᑐᐊᓗᖃᐃ. 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᓕᕐᒥᔪᖓ 
ᑖᔅᓱᒧᖓ ᐃᓪᓗᓕᕆᓂᕐᒧᑦ ᒥᓂᔅᑑᔪᒧᑦ. 
ᖃᐅᔨᒪᒻᒪᓂᓛᒃ ᑕᒫᓂ ᐃᖃᓗᓐᓂ 
ᐅᑕᖅᑭᔪᒐᓚᐅᖕᒪᑕ ᐃᓪᓗᑖᕋᓱᐊᖅᑐᑦ.  
ᑭᒡᒐᑐᖅᑕᑯᓗᒃᑲᓗ ᐅᓄᖅᑑᓪᓗᑎᒃ.  
 

ᑕᐃᒪᓗ ᐃᓪᓗᓕᐅᕋᓱᒃᓯᒪᔪᖃᕋᓗᐊᕐᖓᑦ ᐃᒫᒃ 
ᐅᓇᓂ ᓯᔾᔭᐅᑉ ᖃᓂᒋᔮᓂ, ᑕᐅᓇᓂ ᒪᕐᕉᒻᒪᕇᒃ 
ᐃᓪᓗᖅᐹᒃ ᓴᓇᔭᐅᕙᓪᓕᐊᓯᒪᒻᒪᑎᒃ. ᐊᑯᓂᑲᓪᓚᕈᓗᒃ 
ᐱᔭᕇᖅᑕᐅᓇᓵᖅᑑᔭᓕᕐᖓᑕ 
ᖃᓄᐃᓕᖓᓕᕋᓗᐊᕐᒪᖔᑕ ᖃᐅᔨᒋᐊᕋᓱᑦᑐᖓ 
ᑖᒃᑯᐊ ᐃᓪᓗᐸᔅᓴᐃᑦ ᐃᓪᓗᔅᓴᐅᓂᐊᖅᑐᑯᓕᐃᑦ 
ᐃᓪᓗᑖᕈᒪᔪᓄᑦ. ᑖᒃᑯᐊ ᖃᓄᐃᓕᖓᓕᕋᓗᐊᕐᒪᖔᑕ 
ᖃᐅᔨᒋᐊᖅᑳᕈᒪᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑲᒪᔨᐅᔪᖅ ᓄᓇᕗᒥ ᐃᒡᓗᓕᕆᔨᕐᔪᐊᑯᓐᓄᑦ, ᕼᐊᓐᑐ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᖢᒍᓗ ᑖᓐᓇ 
ᒪᓕᒐᓕᐅᖅᑎᐅᔪᖅ ᐊᐱᖅᑯᑎᖃᕐᒪᑦ ᑕᒪᑐᒥᖓ 
ᖃᐅᔨᒪᒐᒪ ᐃᖃᓗᖕᓂᑐᐃᓐᓇᐅᓐᖏᑦᑐᖅ ᓄᓇᓖᑦ 
ᑕᒪᕐᒥᒃ ᓄᓇᕗᒥ ᐃᒡᓗᓕᕆᓂᖅ 
ᐱᒻᒪᕆᐅᑎᑕᐅᓪᓚᕆᒻᒪᑦ ᑕᒪᐃᓐᓂᒃ ᓄᓇᓕᐅᔪᓂᒃ.  
 
ᐅᖃᖅᑏ, ᐃᒡᓗᑦ ᑖᒃᑯᐊ ᐅᖃᐅᓯᕆᔭᖏᑦ 
ᓴᓇᔭᐅᕙᓪᓕᐊᔨᐅᖕᒪᑕ ᑕᒪᒃᑯᐊ ᐃᒡᓗᓕᐅᖅᑕᐅᔪᑦ 
ᓇᑉᐸᖅᑎᒃᑕᐅᔪᑦ ᐃᖃᓗᖕᓂ ᐃᒡᓗᓕᕆᔨᒃᑯᓐᓄᑦ. 
 
ᐊᒻᒪᓗ ᑕᑯᔭᖅᑐᐃᓚᐅᖅᖢᖓ ᒥᓂᔅᑕ ᐊᒡᓘᒃᑲᖅ, 
ᒥᓂᔅᑕ ᓯᑐᕌᓗ ᑕᐃᒃᑯᐊ ᑕᓪᓕᒪᑦ ᐃᓪᓗᑦ 
ᑲᑎᓐᖓᔪᑦ ᕿᒥᕐᕈᓚᐅᕋᑦᑎᒍ ᐊᒻᒪᓗ 
ᐱᓕᕆᔪᒻᒪᕆᐊᓘᓪᓗᑎᒃ ᑕᐃᒃᑯᐊ ᓄᖅᑲᖅᑎᕆᔪᑦ 
ᑕᐃᒃᑯᐊ ᐊᑐᖅᑕᐅᓕᕋᔭᖅᑐᒃᓴᐅᔪᑦ ᐃᒻᒪᖄ 
ᐅᑭᐅᖑᒃᑲᓐᓂᖅᐸᑦ. ᒫᓐᓇ ᓇᑉᐸᖅᑕᐅᓯᒪᓕᖅᑐᑦ 
ᐊᒻᒪᓗ ᐱᐊᓂᒃᑕᐅᓯᒪᓇᔭᖅᖢᑎᒃ 
ᐃᑎᖅᑕᐅᔪᓐᓇᖅᓯᓂᐊᖅᖢᑎᒃ ᐅᑭᐊᒃᓵᒃᑰᔪᒃᓴᐅᔪᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ , ᒥᔅᑕ ᐅᑲᓕᖅ.  

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᐱᔭᕇᓵᓕᖁᓇᖅᑑᒐᓗᐊᑦ ᑭᓯᐊᓂ ᑕᐃᒪ ᐃᓚᖏᑦ 
ᐊᔪᕐᓇᓲᖑᒻᒪᑕ.  
 
ᐅᖃᖅᑎᑦᑎᔩ, ᑕᐅᓇᓂ ᐃᓪᓘᕙᓚᐅᕐᒥᒻᒪᑕ ᑕᐅᓇᓂ 
ᑭᒡᒐᑐᖅᑕᑯᓗᒃᑲ ᓇᖕᒥᓂᖅ ᐃᒫᒃ ᐊᑐᓂᑯᓗᒃ 
ᐃᓪᓘᕙᓚᐅᖅᑐᑦ. ᑕᐃᒃᑯᐊ 
ᐊᑐᖅᑕᐅᑲᓐᓂᕋᓗᐊᕐᒪᖔᑕ ᑕᐅᓇᓃᑉᐸᓚᐅᖅᑐᑦ 
ᓅᑕᐅᕙᓪᓕᐊᓕᕐᖓᑕ ᓇᒧᒃᑭᐊᖅ 
ᐊᑐᖅᑕᐅᑲᓐᓂᕈᓐᓇᕐᓂᐊᕋᓗᐊᕐᒪᖔᑕ 
ᖃᐅᔨᒋᐊᕋᓱᓕᕐᒥᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇᖃᐃ ᒪᓕᒐᓕᐅᖅᑎ 
ᓇᓗᓇᐃᖅᓯᑦᓯᐊᕈᓐᓇᖅᐸ ᓇᓕᐊᖑᒻᒪᖔᑕ. 
ᑕᐃᒃᑯᐊ ᓅᑕᐅᔪᑦ ᐲᖅᑕᐅᔪᑦ ᐅᕝᕙᓘᕝᕙ 
ᓇᑉᐸᖅᑎᖅᑕᐅᔪᑦ, ᓇᓕᐊᓐᓂᓪᓚᒃᑖᖅ 
ᐅᖃᐅᓯᖃᖅᐸ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑐᑭᓯᓇᖅᓯᒋᐊᒃᑲᓐᓂᖁᔨᒻᒪᑦ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᐃᓪᓘᕙᓚᐅᖅᑐᑦ ᑕᐅᓇᓂ, ᑖᒃᑯᐊ 
ᐊᑐᖅᑕᐅᕙᓚᐅᕐᖓᑕ ᑭᒡᒐᑐᖅᑕᑯᓗᓐᓄᑦ 
ᓇᒧᓐᖓᓂᕐᒪᖔᑕᓗ ᐃᒫᒃ, ᔭᒐᑐᐃᓐᓇᖅᑑᔮᕐᖓᑕ 
ᓇᒧᒃᑭᐊᖅ ᖃᐅᔨᒋᐊᕈᒪᔪᖓ ᓇᒧᑦ 
ᐊᑐᖅᑕᐅᑲᓐᓂᕋᓗᐊᕐᒪᖔᑕ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᖢᒍᓗ ᑖᓐᓇ ᒪᓕᒐᓕᐅᖅᑎ 
ᑐᑭᓯᒋᐊᖅᑎᑦᑎᒻᒪᑦ.  

ᐅᖃᖅᑏ, ᑕᐃᒃᑯᐊ ᐃᒡᓗᖃᕐᕕᐅᓚᐅᖅᑐᑦ 
ᓄᑕᐅᓐᖏᑦᑐᓂᒃ ᐅᖃᐅᓯᕆᓚᐅᖅᑕᒃᑲ ᑕᐃᒪ 
ᐃᒃᐸᑦᓴᖅ ᐅᕙᓐᓂᒃ ᓄᑕᐅᓐᖏᓂᖅᓴᐅᒻᒪᑕᓘᓐᓃᑦ 
ᐃᓛᒃ ᐊᑯᓂᐅᓂᖅᓴᖅ ᓇᐸᓕᕐᒪᑕ. 1,000 ᐃᒡᓗᐃᑦ 
ᐃᒡᓗᑖᖑᓂᐊᕐᓂᕋᖅᑕᐅᓯᒪᔪᑦ ᐃᓛᒃ ᓄᑖᓂᒃ 
ᐃᓕᓯᕕᐅᓂᐊᕐᓂᕋᖅᑕᐅᓯᒪᔪᑦ. 
 
ᑕᐃᒃᑯᐊ ᐃᒡᓗᑦ ᐃᓂᒃᓴᖃᓐᖏᓐᓂᖏᑦ 
ᐅᖃᐅᓯᐅᓯᒪᑎᓪᓗᒋᑦ ᐃᖃᓗᖕᓂ, ᑕᒪᓐᓇ 
ᐃᓱᒪᒋᔭᐅᓯᒪᖕᒪᑦ ᑕᐃᒃᑯᐊ ᓄᑕᐅᓐᖏᑦᑐᑦ 
ᐃᒡᓗᒋᔭᐅᓚᐅᖅᑐᑦ ᐲᖅᑕᐅᖔᕐᓗᑎᒃ ᑕᐅᕙᓂ 
ᓯᐅᕋᖅᑕᕐᕕᖕᒥ, ᐃᓛᒃ ᐊᒃᑕᑯᓄᑦ ᐃᓕᔭᐅᓗᑎᒃ 
ᓄᑖᓂᒃ ᓇᑉᐸᖅᑎᕐᕕᐅᔪᒪᓪᓗᑎᒃ ᐅᖃᐅᓯᐅᓯᒪᖕᒪᑕ.  
 
ᑕᐃᒃᑯᐊᓗ 18-ᖑᔪᖅᑲᐃ ᐃᒡᓗᐃᑦ ᐲᖅᑕᐅᓗᑎᒃ 
20, ᖃᑉᓯᒃᑭᐊᖅ ᐃᒡᓗᓂᒃ 
ᐃᓕᓯᕝᕕᐅᓗᑎᐅᓂᐊᓚᐅᖅᑐᑦ ᓄᑖᕐᓂᒃ 
ᐃᓕᓯᕝᕕᒋᔪᓐᓇᖁᕝᓗᒋᑦ ᑕᐃᒃᑯᐊ ᓄᑕᐅᓐᖏᑦᑐᑦ, 
ᓄᑖᖑᓂᖅᓴᓂᒃ ᐃᓕᓯᕝᕕᐅᒍᓐᓇᖁᓪᓗᒋᑦ 
ᐋᖅᑭᑦᑕᐅᓚᐅᖅᑐᖅ.  
 
ᓂᕆᐅᑉᐳᖓ ᑭᐅᑦᑎᐊᖅᑕᕋ ᒪᓕᒐᓕᐅᖅᑎᐅᑉ 
ᐊᐱᖅᑯᑎᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓇᒧᓐᖓᓂᕐᒪᖔᑕ ᐊᓯᐅᑲᓪᓚᕕᐅᑎᓚᐅᕐᖓᑕ 
ᖃᐅᔨᒋᐊᖅᑳᕈᒪᑐᐃᓐᓇᖅᑲᐅᔪᖓ. ᐄ, ᖁᔭᓐᓇᒦᒃ.  
 
ᑖᒃᑯᐊ ᐊᐱᕆᔪᒪᓕᕐᒥᔭᒃᑲ ᑖᒃᑯᐊ ᑕᒫᓂ ᓯᔾᔭᐅᑉ 
ᖃᓂᒋᔮᓃᓐᓂᐊᖅᑐᑯᓘᒻᒪᑕᐃᓛᒃ ᑖᒃᑯᐊ  

ᐃᓐᓄᓂᐊᖅᑐᑦ ᑖᒃᑯᓂᖓ ᐃᓪᓗᔅᓴᐅᓂᐊᖅᑐᓂᒃ 
ᐱᕕᑐᔫᒥᑦᑎᐊᕐᓂᐊᕋᓗᐊᕐᒪᖔᑕ ᑕᒪᒃᑯᓄᖓ 
ᐱᓗᐊᖅᑐᒥ ᐊᓯᕙᖅᐸᑦᑐᓄᑦ 
ᐃᓂᖃᑦᑎᐊᕐᓂᐊᕋᓗᐊᕐᒪᖔᑕ ᐊᐱᕆᔪᒪᓕᕐᒥᔪᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᐃᓱᒪᓕᐅᖃᑦᑕᕐᒪᑕ ᑭᒃᑯᑦ ᑕᑲᓄᓐᖓᕋᔭᕐᒪᖔᑕ 
ᑭᓯᐊᓂᓕ ᑲᑎᒪᔨᖏᓐᓂᒃ ᑲᒪᒋᔭᐅᖃᑦᑕᕐᖓᑕ 
ᓄᓇᓕᓐᓂ.  
 
ᑕᐃᒃᑯᐊ ᑲᑎᒪᔨᐅᔪᑦ ᐋᖅᑭᔅᓱᐃᖃᑦᑕᕐᖓᑕ ᑭᒃᑯᑦ 
ᐃᓯᕐᓂᐊᕐᒪᖔᑕ ᐃᓪᓗᒧᑦ ᐃᓯᖅᑐᖃᕆᐊᖃᓕᕋᐃᒻᒪᑦ 
ᑖᓐᓇ ᐊᐅᓚᑕᐅᖃᑦᑕᖅᓯᒪᒻᒪᑦ ᓄᓇᓕᓐᓂ ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ ᐸᕝᕕᓴᓐᓂᐊᖏᒻᒪᑕ ᑖᒃᑯᓂᖓ 
ᑲᑎᒪᔨᐅᔪᓂᒃ ᓄᓇᓕᓐᓂ ᐋᖅᑭᑦᓱᐃᑎᓪᓗᒋᑦ ᑭᒃᑯᑦ 
ᐃᓯᕈᒫᕐᓂᐊᕐᒪᖔᑕ. ᑕᐃᒃᑯᐊᓕ ᑲᒪᒋᔭᐅᒻᒪᑕ 
ᓄᓇᓕᓐᓄᑦ ᑲᑎᒪᔨᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᓗᐊᕋᑖᖅᑐᖓᓕ ᑖᒃᑯᐊ ᓯᔾᔭᒦᑦᑐᑯᓘᓪᓗᑎᒃ 
ᐊᓯᕙᖅᑎᓄᑦ, ᐊᓯᕙᖅᐸᑦᑐᓂᓛᒃ 
ᓇᔪᖅᑕᐅᒍᒥᓇᕐᓂᐊᕐᖓᑕ. ᑕᐃᒫᒃ ᐊᐱᕆᕋᑖᖅᑐᖓ 
ᐱᕕᑐᑦᑎᐊᕐᓂᐊᕋᓗᐊᖅᑳᑦ. 
 
ᐃᒫᒃ ᐊᓯᕙᖅᐸᑦᑐᑦ ᓱᓇᒐᓚᖏᑦ 
ᐃᓂᖃᑦᑎᐊᕐᓂᐊᕋᓗᐊᖅᑲᑦ ᑖᓐᓇ 
ᐊᐱᖅᑯᑎᒋᓪᓗᐊᕋᑖᖅᑕᕋ  

ᑕᐅᕙᒃᑯᐊ ᐱᔪᒥᓇᑦᑎᐊᕐᖓᑕ ᐊᓯᕙᖅᑐᒐᓚᐅᕙᒻᒪᑕ 
ᑕᒫᓂᒥᐅᑕᑐᖃᑯᓗᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑐᑭᓯᓕᖅᑕᕋ ᑖᓐᓇ ᖃᓄᖅ 
ᐅᖃᕋᓱᒻᒪᖔᑦ. ᑎᑎᖅᑲᐅᓯᐊᓚᐅᖅᓯᒪᒐᒪᑦᑕᐅᖅ 
ᑕᐃᔅᓱᒪᓐᖓᑦ ᐱᓇᓱᐊᕈᓯᐅᓚᐅᖅᑐᒥᒃ.  
 
ᐅᖃᖅᑏ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓄᓇᓕᓐᓂᑦ 
ᐃᒪᐃᓕᖓᒻᒪᑦ: ᐃᓄᑑᒍᕕᑦ ᐃᓪᓗᕈᓯᓕᒻᒧᑦ 
ᐊᑕᐅᓯᕐᒧᑦ ᐅᕝᕙᓘᓐᓃᑦ ᐃᒡᓗᕈᓯᖃᓐᖏᑦᑐᒥᒃ, 
ᒪᕐᕉᑉᐸᑎᒃ ᐊᐃᑉᐸᕇᓪᓗᑎᒃ ᐊᑕᐅᓯᕐᒥᒃ 
ᐃᓪᓗᕈᓯᖅᑖᕈᓐᓇᖅᑑᒃ, ᕿᑐᕐᖓᖃᖅᑲᑎᒃ 
ᐊᑕᐅᓯᕐᒥᒃ ᐅᑭᐅᖓᓗ ᐃᒡᓗᕈᓯᖃᕈᓐᓇᖅᑐᑦ 
ᒪᕐᕉᓐᓂᒃ. ᑕᐃᒫᒃ ᐃᓪᓗᕈᓯᖏᑦ 
ᐊᒥᓱᕈᖅᐸᓪᓕᐊᓯᒪᔪᑦ.  
 
ᐊᒻᒪᑦᑕᐅᖅ ᑖᓐᓇ ᐅᖃᐅᓯᕆᔭᖓ, ᑐᑭᓯᐅᒪᔭᒃᑯᓪᓕ 
ᑕᐃᒃᑯᐊ ᐊᐃᑉᐸᕇᖑᔫᒃ, ᐃᓐᓇᒻᒪᕆᐅᔪᖏᓛᒃ 
ᐊᖏᕐᕋᒥᓂᒃ ᓂᐅᕐᕈᑎᖃᓚᐅᖅᖢᑎᒃ ᐃᓯᕋᑖᕐᓂᑰᔪᑦ 
ᒪᓕᒃᑐᒋᑦ ᑖᒃᑯᐊ ᐃᒡᓗᕈᓯᕐᓕᒻᒥᑦ ᐊᑕᐅᓯᕐᒥᒃ 
ᐱᔪᓐᓇᓚᐅᕐᖓᑎᒃ. ᑕᕝᕙ ᑕᐃᒫᒃ ᐃᒡᓗᓕᕆᔨᒃᑯᓐᓂᒃ 
ᑲᑎᒪᔨᖏᓐᓂᒃ ᑐᓂᓯᔭᐅᓚᐅᖅᑑᒃ ᐱᔪᓐᓇᕐᓂᖏᑦ 
ᒪᓕᓪᓗᒋᑦ.  
 
ᑕᐃᒃᑯᐊᓕ ᓯᕐᓗᐊᖃᕆᐊᖃᕐᓂᕐᒧᑦ ᐃᒃᓯᕙᐅᑕᖓ 
ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᑕᐃᒫᒃ 
ᓯᕐᓗᐊᖃᖅᑎᑦᑎᓂᕐᒥᓪᓘᓐᓃᑦ ᑕᒪᒃᑯᓂᖓ 
ᑲᒪᓐᖏᒻᒪᑕ ᑭᓯᐊᓂᓕ ᐃᒡᓗᖃᖅᑎᑦᑎᓂᕐᒥᒃ ᑕᒫᓂ  
ᓄᓇᕗᓕᒫᒥ ᑕᐃᒪᐃᒻᒪᑕ.  

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᒃᑯᓪᓗ 
ᒪᓕᒐᖃᖅᑎᑦᑎᕙᒻᒪᑕ ᑲᑎᒪᔨᐅᔪᑦ ᖃᓄᑎᒋ, ᐃᒫᒃ, 
ᐃᓱᒪᒐᓱᐊᖅᐸᓐᖏᒻᒪᑕ ᑭᓱᖁᑎᖃᕐᓂᖏᓐᓂᒃ 
ᑖᒃᑯᐊ ᐃᒡᓗᖃᖅᑐᓐ ᖃᓄᐃᑦᑐᒥᒃ  
ᐃᒡᓗᑖᕆᐊᖃᕐᓂᐊᕐᒪᖔᑕ. ᑭᓱᖃᕐᓂᖏᑦ ᒪᓕᓪᓗᒋᑦ 
ᑭᓯᐊᓂᓕ ᕿᒥᕐᕈᑐᐃᓐᓇᖅᐸᑦᑐᑦ ᐃᓄᒋᐊᓐᓂᖏᑦ 
ᖃᓄᐃᑦᑐᒧᑦ ᐃᒡᓗᒨᕆᐊᖃᕐᓂᖓᓄᑦ ᖃᓄᐃᑦᑐᒥᒃ 
ᓈᒻᒪᓐᓂᐊᕐᒪᖔᑦ ᐃᒡᓗᑖᖅᑲᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᓇᑦᑎᓕᒻᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ ᐸᐅᓗᓯ. 
 
ᐊᐱᖅᑯᑦ 064 - 3(1): ᐃᖏᕐᕋᔾᔪᑎᑦ 

ᐃᓄᑐᖃᕐᓄᑦ (ᐸᐅᓗᓯ) 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓄᑦ. 
 
ᐅᖅᓱᖅᑑᒥ ᑕᓗᕐᔪᐊᒥᓗ ᑐᑭᓯᐅᒪᔭᑦᑎᒍᑦ 
ᑐᓴᖅᐸᑦᑕᑎᒍᓪᓗ ᑖᒃᑯᐊ ᐃᓐᓇᖁᑎᒋᔭᕗᑦ 
ᐅᓯᔭᐅᖃᑦᑕᕈᓐᓇᕐᖓᑕᒎᖅ 
ᐃᖅᑲᓇᐃᔭᕆᐊᖅᑎᓪᓗᒋᑦ ᐅᕝᕙᓘᓐᓃᑦ 
ᐃᓄᑐᖃᒃᑯᕕᒻᒨᖅᑎᓪᓗᒋᑦ. 
 
ᑭᓯᐊᓂᓕ ᑖᒃᑯᐊ ᐃᓐᓇᖁᑎᒋᔭᕗᑦ 
ᐊᐱᖅᓱᐃᓐᓇᖃᑦᑕᕐᖓᑕ ᐃᑭᒪᑎᑕᐅᔪᒪᔪᑦ 
ᐃᓚᒋᔭᒥᓂᒃ ᑕᐃᑯᖓ ᐃᓐᓇᒃᑯᕕᒻᒨᕈᔾᔭᐅᔪᒪᔪᑦ 
ᐅᕝᕙᓘᓐᓃᑦ ᖃᖓᑕᓲᒃᑯᕕᒻᒧᑦ. ᑭᒃᑯᓐᓄᑦ 
ᑕᑯᔭᖅᑐᕆᐊᖃᖅᑲᑕ. ᑐᑭᓯᐅᒪᔭᒃᑯᑦ 
ᓄᓇᓯᐅᑎᑕᖃᕋᓗᐊᕐᖓᒡᒎᖅ ᐅᓯᒍᓐᓇᖅᑐᒥᒃ, 
ᑭᓯᐊᓂ ᐊᑲᐅᓐᖏᓕᐅᕈᑎᒋᒐᑦᑎᒍᑦ ᓄᓇᖁᑎᑦᑎᓂᑦ 
ᐊᖁᑎᖃᕈᓐᓇᖅᐸᖏᒻᒪᑕ ᑕᐃᒃᑯᐊ. 
 
ᑐᑭᓯᒋᐊᕋᓗᐊᕋᒪᓗ, ᑕᐃᒃᑯᐊ ᐊᖁᑎᐅᕙᑦᑐᑦ 
ᐅᖃᐅᔾᔭᐅᓚᐅᕋᒪ ᑮᓇᐅᔭᖃᓐᖏᒻᒪᑕᒎᖅ  
ᑮᓇᐅᔾᔭᓵᕆᔭᐅᔪᓐᓇᕋᔭᖅᑐᓂᒃ ᑕᐃᒃᑯᓄᖓ 
ᐃᓐᓇᑐᖃᕐᓄᑦ ᓄᓇᓯᐅᑎᓂᒃ 
ᐊᑐᖅᑕᐅᔭᕆᐊᖃᖅᑐᓂᒃ. ᒥᓂᔅᑕᐅᔪᖅ 
ᐅᖃᐅᔾᔨᒍᓐᓇᖅᐹ ᑕᐃᒫᒃ ᓱᓕᒻᒪᖔᑦ ᐊᒻᒪᓗ  

ᑮᓇᐅᔭᓂᖅᑲᐃ ᓇᓂᓯᔪᓐᓇᖅᑯᑦ 
ᐊᖁᑎᑖᕈᓐᓇᕐᓂᐊᕐᖓᑕ ᑕᐃᒃᑯᓂᖓ 
ᓄᓇᓯᐅᑎᐅᔪᓄᑦ? ᒥᓂᔅᑕᒧᑦ 
ᐅᖃᐅᔾᔭᐅᒍᒪᒐᓗᐊᖅᑐᖓ ᑕᒪᓐᓇ ᓱᓕᒻᒪᖔᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 
ᐃᓕᖅᑯᓯᓕᕆᔨᒃᑯᓐᓄᑦ ᐅᖃᐅᓯᓕᕆᓂᕐᒧᑦ 
ᐃᓐᓇᑐᖃᓕᕆᓂᕐᒧᑦ, (ᑐᓵᔨᑎᒍᑦ) ᐊᖓᔪᖅᑳᖅ ᓗᐃ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᓛᒃ ᖃᐅᔨᒪᔭᒃᑯᓪᓕ ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᓄᓇᓯᐅᑎᓄᑦ ᐃᓛᒃ 
ᐃᑲᔪᖃᑦᑕᓐᖏᒻᒪᑦ ᑕᒪᒃᑯᓄᖓ ᐃᓐᓇᕐᓄᑦ 
ᑐᕌᖓᔪᓂᒃ. ᑮᓇᐅᔭᓂᒃ ᓇᓗᓇᐃᖅᓯᓯᒪᓐᖏᓚᒍᑦ 
ᑕᒪᒃᑯᓄᖓ ᐃᖏᕐᕋᔾᔪᑎᓄᑦ ᓄᓇᓕᖕᓂᑦ ᐃᓐᓇᕐᓄᑦ 
ᐊᑐᖅᑕᐅᖃᑦᑕᕋᔭᖅᑐᓄᑦ. ᑕᐃᒪᓐᓇᐃᑦᑐᒥᒃ 
ᐱᓕᕆᐊᖃᓐᖏᓚᒍᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊᑦ ᓄᓇᓕᑉᑎᓐᓂ 
ᑐᕼᐊᖅᑎᑕᐅᖃᑦᑕᕋᑉᑕᐃ ᐃᓂᕐᓂᕆᔭᒃᑯᑦ 
ᐃᓐᓇᒐᓚᒃᑯᑦ ᐅᖃᓘᑎᖃᕐᒪᑕᒎᖅ 
ᐊᒡᔭᖅᑑᑎᒃᓴᖏᓐᓂᒃ. ᑕᐃᒪᓕ ᖃᐅᔨᒪᓐᓇᒪᑦ 
ᑕᑯᖃᑦᑕᖅᖢᑎᒍᓗ ᕼᐊᓇᔪᓄᑦ ᒧᓇᖅᕼᐃᓂᒃ 
ᕼᐊᓇᔪᓂᒃ ᐊᑐᖅᑕᐅᖃᑦᑕᕐᒪᑦ ᑕᐃᒻᓇ 
ᑕᐃᒻᓇᐅᔪᕆᔭᐅᓪᓗᓂ ᑐᕼᐊᕐᓇᖃᑦᑕᕐᒪᑦ. 
 
ᐃᒻᒪᖄ ᒥᓂᔅᑕ ᑖᑉᕼᐅᒥᖓ ᖃᐅᔨᒪᔪᒥᒃ 
ᐅᖃᐅᑎᔭᐅᔪᓐᓇᕈᒪ ᑐᑭᕼᐃᔪᒪᒐᓗᐊᕋᒪ ᑕᐃᓐᓇ 
ᐊᒃᓴᓘᑦ ᐃᓐᓇᕐᓄᑦ ᐊᑐᖅᑕᐅᒋᐊᖃᖅᑑᒐᓗᐊᖅ 
ᓄᓇᓕᖕᓃᓪᓗᓐᓂ ᑭᕼᐃᐊᓂᓕ ᐃᓐᓇᑦᑎᓐᓄᑦ 
ᐊᑐᖅᑕᐅᖃᑦᑕᓐᖏᒻᒪᑦ. ᓇᓕᐊᑭᐊᖅ ᒥᓂᔅᑕ  
ᐊᐱᕆᒍᒃᑯ ᑖᒃᕼᐅᒪ ᒥᒃᕼᐋᓄᑦ 
ᑐᑭᕼᐃᑎᑕᐅᔪᓐᓇᕈᒪ ᑐᑭᕼᐃᔪᒪᒐᓗᐊᖅᑐᖓ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᓐᓇ ᖃᐅᔨᒪᓇᖅᑑᒐᓗᐊᖅ 
ᓄᓇᓖᑦ ᐃᓚᖏᑦ ᑕᒪᒃᑯᓄᖓ 
ᐱᔨᑦᑎᕋᖅᑕᐅᓲᖑᒻᒪᑕ ᑭᓯᐊᓂ 
ᕼᐊᒻᒪᓚᒃᑯᖏᓐᓂᓪᓘᓐᓃᑦ ᐅᕙᓘᓐᓃᑦ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᖏᓐᓂᑦ ᑕᒪᒃᑯᐊ 
ᐱᔨᑦᑎᕋᖅᑎᖃᓲᖑᒻᒪᑕ.  
 
ᑭᓯᐊᓂ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐃᓐᓇᕐᓄᑦ 
ᑕᒪᒃᑯᓄᖓ ᐃᓂᕐᓄᑦ ᐃᓂᕐᓂᕐᓄᑦ ᑲᒪᔫᒐᓗᐊᑦ 
ᑭᓯᐊᓂ ᐊᓯᖏᓂᒡᓕ ᐱᔨᑦᑎᕋᕐᒪᑕ. ᑕᒪᒃᑯᓄᖓᓕ 
ᓄᓇᓖᑦ ᐃᓗᐊᓐᓂ ᐃᖏᕐᕋᔾᔪᑎᓄᑦ ᐊᓯᖏᓐᓄᓪᓗ 
ᐱᔨᑦᑎᕋᐅᑎᓄᑦ ᑖᒃᑯᓄᖓ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᓪᓗ 
ᕼᐊᒻᒪᓚᒃᑯᓐᓄᓪᓗ ᑲᒪᒋᔭᐅᓂᖅᓴᐅᖃᑦᑕᕐᒪᑕ 
ᑕᐃᒪᓐᓇ ᐱᔾᔪᑎᓕᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᐸᐅᓗᓯ. 
 
ᐸᐅᓗᓯ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᑐᑭᕼᐃᕚᓪᓕᕋᒃᑯ, ᑭᕼᐃᐊᓂ 
ᖃᐅᔨᒋᐊᖅᐹᓪᓕᖅᑳᕐᓗᒍ ᐊᐱᖅᑯᑎᒋᕚᕈᒪᒐᒃᑯ 
ᑲᑎᒪᓕᕐᒥᒍᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐸᐅᓗᓯ. ᐄ, 
ᐅᑕᖅᑭᓂᐊᖅᐳᒍᑦ ᐊᐱᖅᑯᑎᒃᓴᒥᒃ. ᐅᖃᐅᓯᒃᑯᑦ 
ᐊᐱᕐᓱᕐᓂᖅ. ᓂᕈᐊᖅᑕᐅᓯᒪᔪᖅ ᖃᒪᓂᑦᑐᐊᒧᑦ, ᒥᔅᑕ 
ᐊᐅᐸᓗᒃᑐᖅ. 

 
ᐊᐱᖅᑯᑦ 065 - 3(1): ᓘᑦᑖᑦ ᐃᓛᒃᑰᖅᑐᑦ 

ᐱᔨᑦᑎᕋᐅᑎᑦ ᖃᒪᓂᑦᑐᐊᕐᒥ (ᐊᐅᐸᓗᒃᑐᖅ) 
 
ᐊᐅᐸᓗᒃᑐᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. ᑖᒻᓇ 
ᐊᐱᕆᓂᐊᕐᒥᔭᕋ ᐋᓐᓂᐊᖃᓐᖏᑦᑕᐃᓕᓂᕐᒧᑦ ᐊᒻᒪᓗ 
ᐃᓄᓕᕆᔨᒧᑦ ᒥᓂᔅᑑᔪᖅ ᑕᒑᖅ ᑰᓕ.  
 
ᑐᑭᕼᐃᐅᒪᒐᓗᐊᖅ ᐱᓕᕆᐊᒋᔭᐃᑦ ᐅᖁᒪᐃᑦᑐᑦᑑᒪᑦ 
ᐊᒻᒪᓗ ᐊᖏᓂᖅᐹᖑᕼᐅᒌᑎᑲᒃᑯ ᑖᓐᓇ 
ᐱᓕᕆᐊᕆᔭᐃᑦ. ᐱᔮᕆᓐᖏᑦᑐᖓᐅᒐᓗᐊᖅ 
ᐊᒥᕼᐅᓂᑦᑕᐅᖅ ᐊᐱᖅᑯᕼᐃᖃᕈᒫᕋᒪ ᑎᑎᕋᕐᓗᖓ 
ᐊᐱᕆᑦᑕᕈᒫᓕᖅᑐᖓᑦᑕᐅᖅ ᐊᒻᒪᓗ ᑭᕼᐃᐊᓂ 
ᑕᒫᓂ ᒪᓕᒐᓕᐅᕐᕖᑦ ᐃᓗᐊᓂ ᑲᑎᒪ. 
 
ᑕᐃᒃᑯᐊ ᓂᕈᐊᖅᕼᐃᓚᐅᖅᑐᑦ ᐅᕙᒻᓄᑦ 
ᐅᖃᖁᔨᒻᒪᑎᒃ ᑖᒃᑯᓂᖓ ᐱᓕᕆᔨᓂᑦ ᑖᒃᑯᐊ 
Officials-ᖑᓂᕋᖅᑕᐅᔪᓂᒃ. ᑖᒃᑯᐊ ᑭᒍᕼᐃᕆᔩᑦ, 
ᐃᔨᓕᕆᔩᑦ ᑎᑭᒑᖓᒥᑦ ᐃᓛᓐᓂᒃᑯᑦ 
ᑐᕼᐊᕐᓂᔪᐃᑦᑑᒻᒪᑎᒎᖅ. ᑖᒃᑯᐊ ᐱᓕᕆᔨᖏᑦ 
ᐃᒻᒪᖃ Officials-ᖑᓂᕋᖅᑕᐅᔪᑦ 
ᑐᕼᐊᖅᑎᑦᑎᑉᐸᓪᓕᐊᔫᓕᕐᒪᖔᑕ ᐃᓄᖕᓂᒃ 
ᑎᑭᖅᑳᖅᑎᓐᓇᒍᑦ ᐃᓚᖏᑦ ᐊᒥᕼᐅᑦᑕᐅᖅ 
ᐃᒡᒐᖅᑖᕆᐊᖃᖅᖢᑎᒡᓗ, ᐃᓚᖏᑦ 
ᑭᒍᑎᓪᓗᑦᑕᖅᖢᑎᒡᓗ ᑕᐃᒫᒃ ᐅᖃᖁᔨᖕᒪᑎᒃ. 
 
ᑕᒡᕙ ᒥᓂᔅᑕᒧᑦ ᐊᐱᕆᕗᖓ ᑕᐃᒃᑯᐊ Officials-
ᖏᑦ ᑐᕼᐊᖅᑎᑦᑎᐊᖅᑕᖅᑑᓪᓗᐊᕐᒪᖔᑕ ᑖᒃᑯᓂᖓᑦ 
ᐃᔨᓕᕆᔨᓗ ᑭᒍᕼᐃᕆᔨᓗ ᑎᑭᑉᓂᐊᕐᒪᖔᑦ 
ᑎᑭᓐᓂᐊᓕᕌᖓᒥᒃ ᑕᐃᒪ. ᒪ’ᓇᐅᔪᑎᑦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
(ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᖁᔭᓐᓇᒦᖅᖢᒍ  

 



ᐊᐃᑉᐱᖅ, ᒫᑦᓯ 24, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᔭᐃᑦ. ᓇᓂᓕᒫᖏᓛᖅ ᓄᓇᓕᓐᓂ 
ᐃᓚᖏᓐᓂᒃ ᑕᐃᒪᐃᖃᑦᑕᖅᑐᑦ 
ᑐᓴᐅᒪᖏᓗᐊᖅᖢᑎᒃ ᑎᑭᕝᕕᐅᖃᑦᑕᕐᒪᑕ 
ᑕᐃᒃᑯᐊᖏᓐᓇᐅᖃᑦᑕᓐᖏᒃᑭᓪᓗᑎᒡᓗ ᑲᖏᖅᖠᓂᕐᒥ 
ᑕᐃᒪᐃᒃᑭᓪᓗᓂ ᑕᐃᒃᑯᐊ ᑳᑐᕌᒃᑐᖑᓪᓗᑎᒃ 
ᑎᑭᒃᑳᖓᒥᒃ ᑎᑭᓚᐅᖅᑐᑦ ᐊᓯᖏᑦ ᑎᑭᑉᐸᖅᖢᑎᒃ.  
 
ᑖᓐᓇ ᐊᐱᖅᑯᑎᒋᔭᐃᑦ ᓈᖕᒪᒋᑦᑎᐊᒻᒪᕆᖅᖢᒍ, 
ᐱᐅᓂᖅᓴᒥᒃ ᑐᓴᐅᒪ schedule-ᒥᓪᓘᓃᖅᑲᐃ 
ᑕᐃᒃᑯᐊ community health worker-ᑯᓪᓘᓐᓃᑦ 
ᑕᐃᑰᓚ ᑐᓴᐅᒪᔾᔪᑎᒥᒃ ᐋᖅᑮᒋᐊᖅᑑᓪᓗᐊᖅᑰᕋᑦᑕ 
ᑖᒃᑯᐊᓕ ᑕᐃᑲᓐᖓᑦ ᐊᑭᓕᖅᑕᐅᖃᑦᑕᕐᒪᑕ ᑕᐃᒃᑯᐊ 
non-insured health benefits-ᓂᒃ ᓄᓇᓕᓐᓄᑦ 
ᑎᑭᖃᑦᑕᖅᑐᑦ ᑕᐃᓐᓇ ᐃᓚᒋᔭᐅᒻᒪᑕ ᑕᒪᒃᑯᐊ.  
 
ᑖᓐᓇ ᐱᔾᔪᑎᒋᓪᓗᒍ ᐅᖃᐅᑎᔪᓐᓇᖅᑕᒋᑦ ᑖᓐᓇ 
ᐱᐅᓂᖅᓴᒥᒃ ᑐᓴᐅᒪᑎᑦᑎᓂᐅᑉ ᒥᑦᓵᓄᑦ 
ᐋᖅᑭᒋᐊᕈᓐᓇᕈᒪᓪᓗᒍ ᑕᐃᒃᑯᐊ ᑕᐃᒪᐃᑦᑐᓕᕆᔨᕗᑦ 
ᐅᖃᐅᑎᒋᐊᕐᓂᐊᖅᐸᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᓇᓄᓕᒻᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ 
ᓂᖏᐅᖓᓐ. 
 
ᐊᐱᖅᑯᑦ 066 - 3(1): ᓇᒻᒥᓂᖅ HAP-ᖑᔪᓂᑦ 

ᐃᒡᓗᖁᑎᓄᑦ ᐊᑲᐃᓪᓕᐅᕈᑕᐅᔪᑦ 
(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᒥᓂᔅᑕᕆᔭᐅᔪᒧᑦ ᐃᒡᓗᓕᕆᓂᕐᒧᑦ 
ᐊᐱᖅᑯᑎᒃᓴᖃᕐᓂᐊᖅᑐᖓ.  
 
ᐱᔾᔪᑎᖃᓗᐊᖅᑐᑦ ᓄᕕᐱᕆᐅᑎᓪᓗᒍ 2008 
ᑕᒫᓃᖦᖢᑕ ᐊᖓᔪᖅᑳᕆᔭᐅᔪᒧᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ ᐊᐱᕆᓚᐅᖅᓯᒪᒐᒪ Access 
houses-ᖑᓂᕋᖅᑕᐅᔪᐃᑦ. ᑖᒃᑯᐊ ᐊᕐᕌᒍᑦ 
ᖃᑦᓯᒃᑭᐊᖅ ᑐᓴᖃᑦᑕᖅᓯᒪᓇᕐᒪᑦ 
ᐊᑭᑐᔪᐊᓘᓂᖅᓴᐅᖃᑦᑕᖅᓯᒪᒻᒪᑕ HAP houses-
ᖑᓂᕋᖅᑕᐅᔪᓂᒃ. 
 
ᖃᐅᔨᓴᖅᑕᐅᓚᑦᑖᓚᐅᖅᓯᒪᔪᒥᓂᐅᔮᐸᓗᖃᑦᑕᓐᖏ-
ᖦᖢᑎᓪᓗ ᑕᐃᒪᐃᓚᐅᕐᒪᑕ. ᑕᐃᒪ 
ᑲᑎᒪᖃᑎᒋᓚᐅᖅᑳᖅᖢᒍ ᐊᖓᔪᖅᑳᕆᔭᐅᔪᖅ  

ᖃᐅᔨᓴᖅᑎᑦᑎᒋᐊᓛᖅᐳᕉᖅ ᓚᓚᐅᖅᓯᒪᒻᒪᑦ. ᒫᓐᓇ 
ᐊᐱᕆᔭᕋ ᒥᓂᔅᑕ ᑕᒪᓐᓇ ᖃᐅᔨᓴᕐᓂᖅ 
ᐱᒋᐊᖅᑎᑕᐅᓚᐅᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ, 
ᐊᖓᔪᖅᑳᖅ ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐅᖃᐅᓯᕆᔭᖓ ᐃᓛᒃ 
ᐃᓪᓗᖃᖅᑎᑦᑎᓂᐅᕙᑦᑐᖅ ᓇᖕᒥᓂᖃᕐᓂᕐᒧᑦ 
ᐊᑯᓂᑲᓪᓚᐅᔪᕐᓗ ᑕᒪᓐᓇ ᓴᖅᑭᔮᓕᖅᑐᓂ ᑖᒃᑯᐊᓗ 
ᐃᓪᓘᔪᑦ ᐅᖃᐅᓯᕆᔭᖏᑦ ᓴᖅᑭᑕᐅᖃᑦᑕᖅᓯᒪᒻᒥᒻᒪᑕ 
ᐅᕙᑦᑎᓐᓄᑦ ᐊᑲᐅᓐᖏᓪᓕᐅᕈᑎᖃᖃᑦᑕᖅᓯᒪᒻᒪᑕ 
ᐃᒃᑮᓇᖅᓯᓴᕋᐃᑦᑐᐊᓘᒻᒪᑕ ᑖᒃᑯᐊ ᐃᓪᓘᔪᑦ. 
ᑖᓐᓇᓗ ᖁᔭᓐᓇᒦᒃᑲᓐᓂᕈᒪᔭᕋ ᒪᓕᒐᓕᐅᖅᑎᐅᔪᖅ 
ᐅᕙᑦᑎᓐᓄᑦ ᐅᖃᕈᓐᓇᕐᖓᑦ ᑖᔅᓱᒥᖓ.  
 
ᐅᖃᖅᑎᑦᑎᔩ, ᖁᔭᓐᓇᒦᖅᑐᒍᓗ ᐃᓱᒫᓗᒍᑎᒥᓂᒃ 
ᐅᖃᐅᓯᖃᓚᐅᕐᖓᑦ ᐅᕙᑦᑎᓐᓄᑦ. ᐃᓛᒃ ᒥᔅᑕ 
ᓯᑳᑦᒧᑦ ᐊᖓᔪᖅᑳᖑᔪᒧᑦ ᐅᕙᓐᓄᓪᓗ 
ᐃᓪᓗᓕᕆᔨᕐᔪᐊᒃᑯᓐᓄᑦ ᐃᓪᓗᓕᕆᔨᒃᑯᓄᓪᓗ 
ᑭᒡᒐᑐᖅᑎᐅᔪᓂᒃ ᐃᖅᑲᓇᐃᔭᖅᑎᐅᔪᑦ 
ᓴᓪᓕᓅᖅᓯᒪᓕᖅᑐᑦ ᑕᐃᒫᒃ ᖃᐅᔨᒋᐊᖅᑐᑎᒃ 
ᐅᖃᐅᓯᖃᓚᐅᖅᑎᓪᓗᒍ 
ᐊᑲᐅᓐᖏᓪᓕᐅᕈᑎᒋᔭᐅᔪᓂᒃ ᐊᒻᒪᓗ 
ᖃᐅᔨᓴᓚᐅᖅᑐᑎᒃ ᐃᓪᓗᓕᕆᔨᒃᑯᑦ 
ᐃᓪᓗᖁᑎᒋᔭᖏᓐᓂᒃ ᐊᒻᒪᓗ ᓇᖕᒥᓂᖅ 
ᐃᓪᓗᖁᑎᒋᔭᐅᔪᓂᒃ ᐅᖃᐅᓯᕆᔭᖏᓐᓂᒃ ᑖᒃᑯᓂᖓ.  
 
ᐅᖃᖅᑏ, ᑖᒃᑯᐊᓕ ᖃᐅᔨᓴᕈᑕᐅᓚᐅᖅᑐᑦ, 
ᖃᐅᔨᓴᓚᐅᖅᑐᑦ ᕕᕝᕗᐊᕆ 24 ᐊᒻᒪ 25 ᑕᒫᓂ 
ᐊᕐᕌᒎᔪᒥ ᑕᒪᒃᑯᐊ ᐃᒫᒃ, ᓱᕕᓗᐊᕐᖓᑕᒎᖅ 
ᐃᒐᓛᖏᓐᓂᒃ, ᒪᑐᖏᓐᓂᒃ ᒪᑯᓇᓂᓗ 
ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂ. ᒫᓐᓇᐅᔪᕐᓕ 
ᐅᖃᖅᑮᑦ, ᐅᖃᕈᓐᓇᓐᖏᑦᑐᒍᑦ ᐅᖃᕋᓱᒋᐊᔅᓴᖅ 
ᑭᓱᓪᓚᕆᒻᒧᑦ ᓱᕕᓗᐊᕐᒪᖔᑕ, ᐊᒥᓱᑲᓪᓚᓐᓂᒃ 
ᐱᔾᔪᑎᖃᑐᐃᓐᓇᕆᐊᖃᕐᖓᑕ ᒪᑯᓇᓐᖓᑦ 
ᑲᒪᒋᔭᐅᑦᑎᐊᖏᓐᓂᑯᖏᓐᓄᑦ 
ᐋᖅᑭᑦᑎᐊᖅᓯᒪᓂᖓᓄᑦ ᐃᓪᓘᑉ 
ᓴᓇᔭᐅᑎᐊᖅᓯᒪᓐᖏᓐᓂᖓᓄᓪᓘᓐᓃᑦ. 

ᐅᖃᐅᑎᔪᒪᔭᕋ ᒪᓕᒐᓕᐅᖅᑎ ᑕᐃᒃᑯᐊ 
ᖃᐅᔨᓴᕈᑕᐅᓚᐅᖅᑐᑦ ᓱᕕᕐᓂᖏᓐᓄᑦ 
ᕿᒥᕐᕈᔭᐅᕙᓪᓕᐊᔪᑦ ᐊᕐᓚᕐᕕᖁᑎᑦᑎᓐᓂᒃ 
ᐃᖅᑲᓇᐃᔭᖅᑐᓂ ᑭᕙᓪᓕᕐᒥ ᐊᒻᒪᓗ 
ᒫᓐᓇᒫᖑᔪᔅᓴᐅᔪᖅ ᐅᓂᒃᑳᖑᔪᒥᖅ 
ᓴᖅᑮᒍᓐᓇᓛᖅᑐᔅᓴᐅᕗᑦ ᖃᐅᔨᓴᕈᑎᒥᓂᐅᔪᓂᒃ 
ᖃᐅᔨᓴᕐᓂᐊᕐᓗᑎᒃ ᐃᓪᓗᓕᕆᔨᕐᔪᐊᒃᑯᑦ 
ᖃᓄᐃᓕᐅᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᐆᑦᑑᑎᖃᕐᓂᐊᕋᒪ ᖃᐅᔨᔭᐅᓪᓚᑦᑖᖅᓯᒪᔪᒥᒃ 
ᓴᓪᓕᕐᒥ. ᐊᑭᓐᓇᖓ ᑕᒪᓐᓇ drywall ᓯᖁᒥᓐᓂᕐᒪᑦ. 
ᐅᔾᔨᕆᔭᐅᔪᖃᓚᐅᖅᓯᒪᒻᒪᑦ vapour barrier-ᖓ 
ᖃᓄᐃᒋᐊᒃᓴᖏᓐᓂ ᐊᑭᓐᓇᖏᑦ. 
ᑕᐃᒪᓐᓇᐃᑦᑐᒥᖅᑲᐃ ᐃᖅᑲᓇᐃᔭᖅᑏᑦ 
ᑕᐃᒪᓐᓇᐃᑦᑑᖏᒃᑲᓗᐊᕐᒪᖔᑕ 
ᖃᐅᔨᓴᖃᑕᐅᓚᐅᕆᕙᔾᔪᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐃᒡᓘᔪᑦ ᓴᓇᔭᐅᓯᒪᒻᒪᑕ, 
ᓴᓇᔭᐅᓚᐅᖅᓯᒪᔪᐃᑦ ᓄᓇᑦᓯᐊᖑᑎᓪᓗᒍ. 
ᑕᐃᒃᑯᐊᓕ ᓄᓇᑦᑎᐊᕐᒥ ᐃᒡᓗᓕᕆᔨᕐᔪᐊᒃᑯᑦ 
ᐅᖃᖅᑎᐅᖃᑦᑕᓚᐅᖅᓯᒪᔪᖅ ᐊᖓᔪᖅᑳᖑᓚᐅᕐᒥᔪᖅ 
ᑭᕙᓪᓕᕐᒥ ᐋᖅᑭᒃᓯᓯᒪᖃᑦᑕᓚᐅᖅᓯᒻᒪᑕ ᑕᒪᒃᑯᐊ 
ᓴᓇᔭᐅᓯᒪᓂᖏᑦ. ᑕᐃᔅᓱᒪᓂᐅᑎᓪᓗᒍᖃᐃ 
ᖃᐅᔨᒪᓐᖏᑦᑐᖓ ᐊᓯᔾᔨᖅᑕᐅᓚᐅᕐᒪᖔᑕ 
ᖃᐅᔨᒪᓐᖏᑦᑐᖓ, ᐅᖃᖅᑏ. 
 
ᑭᓯᐊᓂᓕ ᐅᖃᐅᑎᒍᒪᔭᕋ ᒪᓕᒐᓕᐅᖅᑎ 
ᑖᒃᑯᓇᓐᖓᑦ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᒋᔭᖓᓐᓂᒃ 
ᑕᒪᓐᓇ ᖃᐅᔨᓴᖅᑕᐅᓯᒪᓕᖅᑲᑦ 
ᖃᐅᔨᓴᒃᑲᓐᓂᕈᒫᕐᓂᐊᕋᔭᖅᑐᑦ  

ᓇᐅᒃᑯᑦ ᓱᕕᓗᐊᓐᖑᐊᕐᒪᖔᑕ ᑕᒫᓐᖓᑦ 
ᐊᑭᓐᓇᖓᓂᒃ. ᑕᐃᒪᓕ ᑭᖑᓪᓕᐅᒐᔭᖅᑐᖅ 
ᐃᖅᑲᓇᐃᔭᖅᑎᖁᑎᒋᔭᕗᑦ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᖅᑎᐅᔪᓂᑦ ᐊᔾᔨᓕᐅᕈᑎᒃᑯᑦ 
ᖃᐅᔨᔭᐅᒍᓐᓇᕋᔭᖅᑐᒥᒃ ᓇᐅᒃᑯᑦ 
ᓱᕕᓗᐊᓐᖑᐊᕐᒪᖔᑕ ᑕᐃᒃᑯᓄᖓ 
ᐃᒡᓗᒨᑦᑎᐊᒻᒪᕆᓪᓗᑎᑦ ᑕᐃᒫᒃ ᖃᐅᔨᓴᕐᓂᐊᕐᓗᑎᑦ 
ᑕᐃᒃᑯᓂᓐᖓ ᐃᒡᓗᓂᑦ ᐅᖃᐅᓯᕆᔭᖏᑦ 
ᓇᓗᓇᐃᖅᓯᒪᑦᑎᐊᕐᓂᐊᕐᒪᖔᑕ ᓇᐅᒃᑯᑦ 
ᓱᕕᓗᐊᑦᑕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓴᖅᑭᓛᕋᒃᑰᓇ ᒥᓂᔅᑕ ᖃᐅᔨᒪᖅᑰᕐᒪᑦ Access-ᓂᒃ 
ᐃᒡᓗᖃᖅᑐᐃᑦ ᓇᒻᒥᓂᖅᑖᕋᓱᒋᐊᖃᓛᕐᓂᕐᒧᑦ 
ᑎᑭᐅᑎᕙᓪᓕᐊᓯᒪᓕᕐᒪᑕ, ᖃᐅᔨᒪᑉᐸᒌᓕᖅᖢᑎᓪᓗ 
ᐊᑭᑐᔪᒻᒪᕆᐅᒋᐊᒃᓴᖏᓐᓂᑦ ᑖᒃᑯᐊ 
ᐊᐅᓚᒐᓱᒋᐊᖏᑦ ᓇᒻᒥᓂᕆᓂᐊᕐᓗᒋᑦ. 
 
ᐃᓱᒫᓗᓪᓚᕆᒃᓯᒪᒻᒪᑕᓕ ᐃᒡᓗᓕᒑᕐᔪᒻᒥᓪᓗ 
ᓴᓪᓕᕐᒥᓗ ᓈᓚᐅᑎᒃᑰᖅᑕᖅᑎᓪᓗᖓ 
ᑐᑭᓯᓇᖃᑦᑕᓚᐅᕐᒪᑕ. 
ᐋᖅᑭᒋᐊᖅᑕᐅᒋᐊᖃᓪᓚᑦᑖᕐᓂᖏᓐᓂᑦ HAP 
houses-ᖃᖅᑐᐃᑦ ᓴᓂᐊᓐᓂ 
ᐊᑭᑐᔫᒻᒪᕆᐅᓂᖅᓴᐅᖃᑦᑕᖅᓯᒪᓪᓗᑎᓪᓗ ᐱᒻᒪᑕ. 
ᐅᖃᖅᑎᑦᓯᔩ, ᑕᐃᒪ ᒥᓂᔅᑕ ᐊᐱᕆᒃᑲᓐᓂᕈᒪᔭᕋ.  
 
ᑕᒪᒃᑯᐊ ᓇᒻᒥᓂᖃᖅᐸᓪᓕᐊᓂᕐᒧᑦ 
ᐃᓯᖅᐸᓪᓕᐊᓂᐊᖅᑐᐃᓂᓛᒃ ᐱᔪᒪᒐᓱᓪᓚᑦᑖᕐᒪᑕ  

ᑕᒪᒃᑯᐊ ᐊᑲᐃᓪᓕᐅᕈᑏᑦ ᑕᐃᑰᓇ 
ᓴᖅᑭᑳᓪᓚᒐᔭᕐᓂᖅᐸᑕ. ᓇᓗᓇᐃᖅᐸᑕᐃᓛᒃ 
ᐃᑲᔪᖅᑕᐅᕕᒃᓴᖃᕈᓐᓇᖅᑑᓪᓗᐊᕋᔭᖅᐹᑦ 
ᓇᒻᒥᓂᖃᕐᓂᕐᒧᑦ ᐃᑎᓪᓚᑦᑖᓚᐅᖅᑎᓐᓇᒋᑦ, 
ᓇᒻᒥᓂᖃᕐᓂᐊᕐᓗᓂ ᑕᐃᒪᓐᓇᐃᑦᑑᑉᐸᒌᖅᑎᓪᓗᒋᑦ 
ᑐᑭᓯᐅᒪᓗᓂ ᐱᔪᓇᐃᑦᑑᒻᒪᓂᓛᒃ ᖃᐅᔨᒪᒐᑦᑕ.  
 
ᑖᓐᓇ ᐊᐱᖅᑯᑎᒋᔭᕋ ᑕᐃᒫᒃ 
ᐃᑲᔪᖅᑕᐅᒋᐊᓪᓚᕋᔭᕈᓐᓈᕿᕚᑦ ᑕᐃᒪᓐᓇᐃᑦᑐᒧᑦ 
ᐱᐅᓐᖏᔾᔪᑎᖃᓪᓚᑦᑖᖅᑐᓂᑦ ᖃᐅᔨᒐᔭᕐᓂᖅᐸᑕ 
ᐃᒡᓗᓕᕆᔨᕐᔪᐊᒃᑯᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᓇ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᑲᓐᓂᕈᒪᓪᓗᒍ 
ᒪᓕᒐᓕᐅᖅᑎᐅᔪᖅ ᑖᒃᓱᒧᓐᖓ 
ᐱᓕᕆᑦᑎᐊᖅᓯᒪᔪᒻᒪᕆᐊᓘᒻᒪᑦ ᑭᒡᒐᖅᑐᖅᑕᓂ 
ᐱᔾᔪᑎᒋᓪᓗᒋᑦ. ᐅᖃᖅᑏ, ᐅᖃᐅᑎᔪᒪᔭᕋ 
ᒪᓕᒐᓕᐅᖅᑎᐅᔪᖅ ᑭᒡᒐᑐᖅᑕᖏᓪᓗ 
ᐃᒡᓗᓕᕆᔨᕐᔪᐊᒃᑯᑦ ᖃᓄᖅᑑᕋᓱᖕᓂᐊᕐᖓᑕ 
ᐃᑲᔪᕋᓱᓪᓗᑎᑦ ᑭᓱᓪᓚᕆᓐᓂᑦ ᐱᔾᔪᑎᖃᕐᒪᖔᑕ, 
ᑕᐃᒃᑯᐊᓗ ᓇᓪᓕᐊᖑᒻᒪᖔᑖ.  
 
ᐅᖃᖅᑲᐅᒐᒪᐃᓛᒃ, ᖃᐅᔨᓴᖅᓯᒪᓕᖅᐸᑕ ᑕᐃᒃᑯᐊ 
ᓱᕕᕐᓂᖏᑎᒍᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ 
ᖃᓄᖅᑑᒃᑲᓐᓂᕆᐊᖃᕐᓂᐊᕐᒪᖔᑕᓗ ᖃᐅᔨᔭᐅᑉᐸᑕ. 
ᐊᖏᖅᓯᒪᔪᓐᓇᖅᑐᖓ ᐃᒡᓗᓕᕆᔨᕐᔪᐊᒃᑯᓐᓄᑦ 
ᒥᓂᔅᑕᐅᓪᓗᖓ ᐅᖃᖃᑎᒋᖃᑦᑕᕐᓂᐊᖅᑕᒃᑲ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑕᐅᔪᒧᑦ 
ᒥᓂᔅᑕᐅᔪᖅ ᑕᐃᒃᑯᐊ ᐱᖁᑎᒍᔭᖏᑦ 
ᐃᖅᑲᓇᐃᔭᖅᑎᒍᔭᖏᓪᓗ ᐊᔾᔨᓕᐅᕈᑎᒃᑯᑦ ᓲᕐᓗ 
ᖃᐅᔨᓴᖃᑎᒋᔪᓐᓇᕋᔭᕋᒃᑭᑦ ᓇᐅᒃᑯᑦ 
ᓱᕕᓗᐊᕐᖑᐊᕐᒪᖔᑕ ᒪᓕᓪᓗᒋᑦ ᑭᓱ 
ᐱᔾᔪᑎᒋᒻᒪᖔᒍ.  
 
ᐅᖃᖅᑏ, ᑖᒃᑯᐊ ᐊᑲᐅᓐᖏᓪᓕᐅᕈᑕᐅᔪᑦ 
ᐋᖅᑭᑦᑕᐅᒍᓐᓇᕋᔭᕐᒪᖔᑕ ᓇᖕᒥᓂᖃᖅᑐᓂ 
ᐃᓪᓗᓕᕆᔨᒃᑯᑦ ᑲᒪᒋᔭᖏᓐᓂ. . .  

ᐊᒻᒪᓗ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ 
ᐃᑲᔪᕈᑎᒃᓴᐅᔪᓂᓛᖅ ᐱᑕᖃᖅᐸᒌᕐᒪᑕ 
ᐃᓪᓗᓕᕆᔨᕐᔪᐊᒃᑯᓐᓂ ᑕᖅᑲᒃᑯᓄᖓ 
ᐊᑐᐃᓐᓇᐅᑎᑕᐅᔪᑦ ᐃᓪᓗᖃᖅᑐᓄᑦ.  
 
ᖃᐅᔨᔾᔫᒥᒍᑦᑕᓗ ᑕᕝᕗᖓ 
ᐃᑲᔪᕆᐊᖅᑕᐅᔪᓐᓇᕋᔭᕐᒪᖔᑦᑕ ᑕᐃᒃᑯᓄᖓ 
ᐱᓕᕆᐊᕆᕙᑦᑕᑎᓐᓄᑦ ᐋᖅᑭᒐᔭᖅᑐᔅᓴᐅᕗᑦ, 
ᐋᖅᑭᖏᑉᐸᑦ ᕿᒥᕐᕈᑲᓐᓂᕆᐊᖃᕋᔭᖅᑐᒍᑦ ᑕᒪᓐᓇ 
ᑲᒪᒋᒃᑲᓐᓂᕆᐊᖃᕋᔭᕐᒪᖔᑦᑎᒍ ᖃᓄᑎᒋ 
ᐱᐅᓐᖏᑎᒋᒻᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᓂᕈᐊᖅᑕᐅᓯᒪᔪᖅ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ.   
 
ᐊᐱᖅᑯᑦ 067 - 3(1): ᐃᓚᒋᐊᖅᑕᐅᔪᐃᑦ 

ᐱᓐᖑᐊᖅᑐᓕᕆᔾᔪᑎᓄᑦ ᑮᓇᐅᔭᐃᑦ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᔭᕋ ᒥᓂᔅᑕ ᓗᐃ ᑕᐹᖅᔪᖅ, 
ᐱᓐᖑᐊᖅᑐᓄᑦ sports-ᖃᐃ ᒥᓂᔅᑕᐅᖅᑰᕐᒪᑦ 
ᑖᑦᓱᒧᖓ.  
 
ᐊᐱᕆᔪᒪᔭᕋᓕ ᐃᓛᒃ ᑕᒪᓐᓇ ᖃᐅᔨᒪᒐᑦᑎᒍ 
ᖃᐅᔨᒪᒻᒪᓪᓗ ᑕᒪᓐᓇ ᐃᓅᓯᑦᓯᐊᕆᓐᓂᕐᒧᑦ ᐊᑐᕐᒪᑦ 
ᐱᓐᖑᐊᖃᑦᑕᕐᓂᖅ ᐊᒻᒪ ᓄᓇᑉ ᐊᓯᐊᓄᑦ 
ᐊᐅᓪᓚᖃᑦᑕᕐᓂᖅ ᒪᒃᑯᑦᑐᓄᑦ ᐃᓚᓐᓈᑐᖃᒥᓂᒃ 
ᑕᑯᕙᒡᖢᑎᒃ ᐃᓚᓐᓇᖅᑖᖅᐸᓪᓕᐊᓪᓗᑎᓪᓗ.  
 
ᑕᐃᒪᓕ ᐊᐱᕆᔪᒪᔭᕋ ᐆᒥᖓ, ᑕᒪᓐᓇᖃᐃ ᑕᒫᓂ 
3rd Assembly-ᖑᓂᕋᖅᑕᐅᔪᒥ (ᐱᖓᔪᐊᓐᓂᒃ 
ᒪᓕᒐᓕᐅᕐᕕᒻᒥ) ᑮᓇᐅᔭᖅ 
ᐊᒡᓕᒋᐊᖅᖠᒪᓕᕋᓗᐊᖅᐳᖅ, 
ᐊᒡᖠᒋᐊᖅᓯᒪᓂᐊᕋᓗᐊᖅᐳᖅ?  

ᐊᒥᓱᓐᖑᖅᐸᓪᓕᐊᓂᕗᑦ ᐃᓱᒪᒋᑉᓗᒍ ᐊᒻᒪᓗ 
ᖁᕕᐊᒋᔭᐅᒻᒪᑦ ᖁᕕᒋᔭᐅᒻᒪᑦ, ᒪᒃᑯᑦᑐᐃᑦ 
ᖁᕕᐊᓱᑉᐸᑕ ᐊᖓᔪᖅᑳᖅ ᖁᕕᐊᓱᑦᑐᑦ, 
ᑕᒪᓐᓇᐅᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, 
ᐅᖃᐅᓯᓕᕆᓂᕐᒧᑦ ᐃᓐᓇᑐᖃᓕᕆᓂᕐᒧᓪᓗ, 
(ᑐᓵᔨᑎᒍᑦ) ᐊᖓᔪᖅᑳᖅ ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑕᒃᑯᐃᓛᒃ ᐃᓕᖅᑯᓯᓕᕆᔨᒃᑯᑦ 
ᑕᒪᑐᒥᖓ ᐱᓐᖑᐊᕐᓂᕐᒥᒃ ᑮᓇᐅᔭᓂᒃ 
ᐃᑲᔫᑎᖃᓲᖑᔪᑦ ᑕᒪᒃᑯᓄᖓ ᑎᒥᖁᑎᖃᖅᑐᓄᑦ 
ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᓄᑦ.  
 
ᑕᒪᒃᑯᓂᖓ ᑮᓇᐅᔭᓂᒃ ᐃᑲᔫᑎᖃᓲᖑᒻᒪᑕ 
ᐊᔾᔨᒌᓐᖏᑦᑐᓄᑦ ᑖᒃᑯᐊᓗ ᐊᐅᓚᔪᓐᓇᕈᓐᓇᖁᓪᓗᒋᑦ 
ᐊᒻᒪᓗ ᑕᒪᒃᑯᐊ ᓲᕐᓗ ᓄᓇᓖᑦ ᐊᓯᖏᓐᓄᑦ 
ᐆᑦᑐᒪᔭᒋᐊᖅᑐᓐᓂᐊᖅᑐᓄᑦ ᑖᒃᑯᐊ 
ᖃᖓᑦᑕᐅᑎᒃᓴᖏᓪᓗ ᐊᓯᖏᓐᓄᓪᓗ ᑮᓇᐅᔭᓂᒃ 
ᐃᑲᔫᑎᖃᖃᑦᑕᖅᑐᒍᑦ ᑕᒪᒃᑯᓄᖓ ᐃᓚᒃ, 
ᐱᓐᖑᐊᓲᓄᑦ, ᐊᔾᔨᒌᓐᖏᑦᑐᓄᓪᓗ 
ᐱᓐᖑᐊᕐᕕᖕᓄᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ 
ᒥᓂᔅᑕ ᑕᐃᒪ ᑕᑉᐹᓂ ᑐᓴᖃᑦᑕᖅᓯᒪᒐᒪ ᖃᐅᕐᓂᒃᑯᑦ 
ᑲᑎᒪᓚᐅᓲᖑᒻᒪᑕ ᐊᕐᕌᒍᑕᒫᖅᓯᐅᑎᒥᓂᒃ. 
ᑲᑎᒪᑎᓪᓗᒋᑦ ᑰᒑᕐᔪᒥ ᒪᒃᑯᑦᑐᓃᓐᖔᖅᑐᖃᓚᐅᕐᒪᑦ 
ᐊᐱᖅᓱᖅᑐᓂᓗ. 
 
ᖃᓄᐃᒻᒪᓪᓕᑭᐊᕉᖅ ᓄᓇ ᐊᓯᐊᓄᑦ 
ᕿᑎᒋᐊᖅᑐᖃᑦᑕᕈᓐᓃᖅᑐᑦ. ᐄ, ᑕᐃᒪ 
ᐃᑲᔪᖅᑐᑦᑎᐊᕋᓗᐊᖅᐸᕋ ᑖᓐᓇ ᒥᓂᔅᑕ. 
ᐊᒡᓕᒋᐊᖅ, ᑕᒪᓐᓇ ᐊᒡᓕᒋᐊᖅᑕᐅᖁᓪᓗᒍ, 
ᐊᒡᓕᕙᓪᓕᐊᓂᐊᕋᓗᐊᖅᐸᖃᐃ ᑮᓇᐅᔭᖅ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᒃᑯᐊ, ᑕᒪᒃᑯᓄᖓᐃᓛᒃ ᑕᒪᑐᒪᓂ 
2008-09-ᒥ ᐊᑐᕐᓂᐊᖅᑕᑦᑎᓐᓂ ᑕᒫᓂ 
$260,000-ᓂᒃ ᑮᓇᐅᔭᓂᒃ ᓇᓗᓇᐃᖅᓯᓯᒪᒐᑦᑕ 
ᑕᒪᒃᑯᓄᖓ ᐊᔾᔨᒌᓐᖏᑦᑐᓄᑦ ᑎᒥᖁᑎᒋᔭᐅᔪᓄᑦ.  
 
ᑭᓯᐊᓂᓕ ᐅᖃᐅᑎᔪᓐᓇᖅᑕᕋ, ᐅᖃᖅᑎᑦᑎᔩ, ᑖᓐᓇ 
ᓂᕈᐊᖅᑕᐅᖃᑎᒋᓯᒪᔭᕗᑦ, ᑕᐃᒃᑯᐊ ᑮᓇᐅᔭᐃᑦ 
ᒫᓐᓇᓵᒃᑯᑦ ᖃᖓᑦᑎᐊᓵᑯᓗᒃ ᑕᒪᑐᒪᓂ ᐊᕐᕌᒍᒥ 
ᐱᒋᐊᓕᓵᖅᑎᓪᓗᑕ ᖃᓄᖅ, ᓅᑎᕆᕈᓘᔭᓚᐅᕋᑦᑕ 
ᑖᒃᑯᓄᖓ ᒥᓂᔅᑕᐅᖃᑎᒋᔭᓐᓄᑦ ᐊᖏᖅᑕᐅᑎᓪᖢᒋᑦ 
ᑕᒪᒃᑯᐊ ᐋᖅᑭᔅᓱᖅᑕᐅᑲᓐᓂᕆᐊᖃᕐᓂᖏᓐᓂᒃ 
ᑖᒃᑯᐊ ᐱᓐᖑᐊᕐᔪᐊᕐᓂᐅᖃᑦᑕᖅᑐᑦ ᑮᓇᐅᔭᐃᑦ 
ᐅᓄᖅᓯᒋᐊᒃᑲᓐᓂᐊᕐᔪᒐᓱᑦᑕᕗᑦ. 
 
ᐃᓛᒃ, ᖃᓄᖔ, ᐊᒥᒐᐃᓐᓇᐅᔭᖃᑦᑕᕐᒪᑕ ᐊᕐᕌᒍᑕᒫᑦ 
ᑖᒃᑯᐊ, ᑖᓐᓇ ᖃᓄᖔ, ᑲᒪᒋᑦᑎᐊᕋᓱᐊᖅᑕᕗᑦ ᐊᒻᒪ 
ᒫᓐᓇ ᐋᖅᑭᑉᐹᓪᓕᕐᓂᐊᕋᓱᒋᓪᓗᒍ ᑕᒪᑐᒪᓂ 
ᐊᕐᕌᒍᕆᓂᐊᖅᑕᑉᑎᓐᓂ, ᐅᖃᖅᑎᑦᑎᔩ, ᐃᓱᒪᒋᔪᖓ, 
ᐃᓱᒪᕗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᐹᓂᒃ ᐃᓚᒋᐊᕈᑦ, ᒥᔅᑕ 
ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑐ ᑭᐅᒻᒪᑦ. ᑕᐃᒪ ᑖᒃᑯᐊ 
ᑎᑎᖅᑲᖏᑦ ᑲᓐᖑᓇᓐᖏᓐᓂᖅᐸᑕ ᐃᓛᓐᓂᒃ ᒐᕙᒪᑦ 
ᑐᓂᓯᓂᖅ ᑐᓂᔭᐅᓂᖅ ᐊᔪᕐᓇᕈᑎᖃᓲᖑᒻᒥᒻᒪᑦ 
ᐊᔪᕐᓇᓐᖏᓐᓂᖅᐸᑕ ᐱᓐᖑᐊᕐᓂᐅᑉ ᒥᔅᓵᓄᑦ ᐃᒻᒪᖄ 
ᑎᑎᖅᑲᒃᑰᕐᓗᒍ. ᖃᐃᑦᓯᖁᖦᖤᕋᓗᐊᖅᐸᕋ 
ᐱᓐᖑᐊᕐᓂᐅᑉ ᒥᔅᓵᓄᑦ ᑮᓇᐅᔭᐅᑉ ᐊᑐᕐᓂᖏᓐᓂᑦ. 
ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄᑦᑎᐊᖅ, ᑖᓐᓇ 
ᐊᖏᖅᓯᒪᓂᐊᖅᑕᕋ ᑖᒃᑯᐊ 
ᑐᓴᐅᒪᑦᑎᐊᖁᒐᑦᑎᒍᓂᓛᒃ ᑕᒪᒃᑯᐊ ᖃᓄᐃᑦᑐᒥᒃ 
ᐱᑕᖃᕐᒪᖔᑕ ᑕᒪᓐᓇ ᐃᑲᔫᑎᖃᕕᔾᔪᐊᖃᑦᑕᖅᑐᖅ 
ᐃᓕᓴᕆᓯᒪᒐᑦᑎᒍ ᒐᕙᒪᒃᑰᓪᓗᑕ. 
ᖁᕕᐊᓱᒻᒪᕆᓐᓂᐊᖅᐳᖓ ᑖᓐᓇ 
ᑐᓴᖅᑎᒃᑲᓐᓂᕐᓂᐊᕐᓗᒍ ᑕᒪᒃᑯᐊ 
ᖃᓂᐅᓕᐅᖅᐸᓪᓕᐊᓂᐊᕐᒪᖔᑦᑎᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
(ᑐᓵᔨᑎᒍᑦ) ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, 
ᒥᔅᑕ ᓯᐊᓪ. 
 
ᐊᐱᖅᑯᑦ 068 - 3(1): ᐅᐊᔭᓕᕆᓂᕐᒧᑦ 

ᒪᓕᒐᐃᑦ MAP ᐃᒡᓗᓄᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑭᖑᓪᓕᖅᐹᖑᓗᓂ ᐅᓪᓗᒥᒧᑦ 
ᐊᐱᖅᑯᑎᖃᕈᒪᖅᑲᐅᒐᒪᐃᓛᒃ. ᑐᕌᖅᑎᓐᓂᐊᖅᑕᕋ 
ᕼᐊᓐᑐᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᒧᑦ. 
 
ᑕᐃᔅᓱᒧᓐᖓ ᑕᐃᒃᑯᓄᓐᖓ ᒪᕐᕉᓐᓂᒃ 
ᓇᓗᓇᐃᖅᓯᒍᓐᓇᖅᑳ ᑕᒪᒃᑯᐊ 
ᓴᓇᒋᐊᖅᑕᐅᓂᖏᓐᓄᑦ ᒪᓕᒃᑲᓗᐊᕐᒪᖔᑕ 
ᐅᐊᔭᖏᑕ ᐋᖅᑭᒃᓯᒪᒋᐊᖃᕐᓂᖏᓐᓂᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᒋᔭᓕᒃ 
ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ, ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᑉᐳᖓ ᑖᓐᓇ ᑭᖑᓪᓕᖅᐹᒥᒃ 
ᐊᐱᕆᔪᓐᓇᖅᓯᒻᒪᑦ ᐊᐱᖅᓱᕐᓇᐅᑎᓪᓗᒍ.  
 
ᐅᖃᖅᑏ, ᑐᑭᓯᐅᒪᔭᒃᑯᓪᓕ ᑕᐃᒃᑯᓄᖓ 
ᓴᓇᒋᐊᖅᑕᐅᓂᖏᓐᓄᑦ ᓂᕈᐊᕈᓐᓇᕐᒪᑕ  

ᐃᒡᓗᓕᕆᔨᕐᔪᐊᒃᑯᓐᓂᑦ. ᖃᐅᔨᒪᔭᒃᑯᓪᓖᓛᒃ 
ᑎᑎᕋᐅᔭᖅᓯᒪᓂᖏᑦ ᒪᓕᖃᑦᑕᖅᑐᑦ 
ᒪᓕᒃᑕᐅᔭᕆᐊᖃᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᕙᓪᓚᐃᔪᖅ ᑭᓐᖓᕐᓂ ᑭᒡᒐᖅᑐᕐᒥᒐᒪ. 
ᑕᒪᒃᑯᓄᖓ ᐅᐊᔭᖏᓐᓄᑦ ᓴᓇᒋᐊᖅᑕᐅᓯᒪᔪᓄᑦ 
ᐆᒻᒪᖅᑯᑎᓕᕆᔨᒃᑯᑦ ᑕᐃᒃᑯᓄᓐᖓ ᐱᔭᐅᓂᕋᕐᒪᑕ 
ᐋᖅᑮᓪᓗᑎᑦ ᐅᐊᔭᓕᕆᔨ ᒪᓕᒃᑐᒥᓂᐅᓇᕋᖅᑕᖅᑯᖅ 
ᒪᓕᒋᐊᓕᓐᓂᑦ.  
 
ᑭᓯᐊᓂ ᑖᓐᓇ ᒪᕐᕉᓐᓂᒃ ᐃᑭᑲᓴᒃᓯᒪᓕᕐᒪᑦ 
ᐅᐊᔭᖏᓐᓂᑦ. ᑭᓯᐊᓂ ᖃᐅᔨᔭᐅᒍᓐᓇᖅᑑᔮᓐᖏᒻᒪᑦ 
ᑭᓱᒨᕐᒪᖔᖅ ᐊᑯᓂᑲᓪᓚᓪᓗ ᑕᐃᒪᐃᓕᖅᑐᓂᓗ. 
ᐆᒻᒪᖅᑯᑎᓕᕆᔨᒃᑯᑦ ᐲᑕ ᒫᑭ 
ᖃᐅᔨᒋᐊᕆᐊᖃᓚᐅᖅᑕᖓ ᑖᓐᓇ 
ᐊᖓᔪᖅᑳᕆᔭᐅᓕᕐᒥᒻᒪᑦ ᑲᒪᔭᕆᐊᖃᕐᓂᐊᓕᕐᒥᔪᖅ 
ᐊᓯᐊᓂᒃ.  
 
ᑕᐃᒪᓕ ᖃᖓ ᒥᓂᔅᑕ ᐋᖅᑮᓇᓱᓛᖅᑲ ᑕᐃᔅᓱᒧᖓ? 
ᑕᐃᓐᓇ ᐅᑕᖅᑭᓐᖑᓕᕐᖓᑦ ᑕᖅᑭᑦ ᐱᖓᓱᑦ 
ᑕᐃᒪᐃᓕᕐᖓᑦ, $40,000-ᖃᐃ ᐊᑐᓕᕐᖓᑦ 
ᑮᓇᐅᔭᓂᑦ, ᐃᒫᒃ ᑭᖑᕝᕖᕙᒃᑲᓗᐊᖅᑐᓂ 
ᐃᓗᓕᖏᓐᓂᑦ. ᑭᓯᐊᓂᑦᑕᐅᖅ 
ᐆᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᐅᒋᓪᓗᓂ  
ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ  

ᐊᖏᕐᕋᖃᓐᖏᑦᑐᓄᑦ ᒥᓂᔅᑕᐅᒻᒪᑦ ᑖᒃᑯᓄᓐᖓ 
ᑭᐅᔭᐅᑦᑎᐊᕈᒪᔪᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒃᑯᐊ ᐊᖓᔪᖅᑲᐅᑎᒋᔭᒃᑲ 
ᑲᑎᒪᖃᑎᖃᕆᐊᖃᕐᓂᐊᕐᒪᑕ ᑖᒃᑯᓂᖓ ᐱᖓᓲᔪᑦ 
ᒥᓂᔅᑕᐅᔪᓂᑦ. 
 
>>ᐃᓪᓚᖅᑐᑦ 
 
ᐋᒡᒐ, ᐅᖃᓐᖑᐊᖅᑯᖓ. ᐅᖃᖅᑏ, ᑖᓐᓇ 
ᐱᒻᒪᕆᐊᓘᒻᒪᑦ ᐅᖃᐅᓯᕆᔭᖓ 
ᖃᐅᔨᓴᕈᒪᑐᐃᓐᓇᖅᐸᕋ ᑖᓐᓇ ᑭᒡᒐᖅᑐᐃᔪᖅ 
ᑭᒡᒐᑐᖅᑕᒥᓂᒃ ᓴᖅᑮᓯᒪᒻᒪᑦ. ᒥᓂᔅᑕᐅᓪᓗᖓ 
ᐆᒻᒪᖅᑯᑎᓕᕆᔨᒃᑯᓐᓂ ᐊᐅᓪᓚᑎᑦᑎᓚᐅᖅᓯᒪᒻᒥᒐᒪ 
ᓇᓗᓇᐃᖅᑐᐃᓪᓗᖓ ᑕᐃᔅᓱᒧᓐᖓ ᐃᓄᒻᒧᑦ 
ᑭᖑᓪᓕᕐᒥ ᖃᓄᐃᓘᕈᑕᐅᓂᐊᓕᖅᑐᓂ. 
 
ᐊᒻᒪᓗ ᒪᑐᐃᖓᑎᒃᑭᓪᓗᒍ ᐅᖃᕈᒪᑉᐸᑕ ᑕᐃᓐᓇ 
ᐃᒡᓗᖃᖅᑐᖅ ᐳᐃᒍᐃᔪᒥᓂᐅᓱᒋᑦᑎᒍᓂ ᑕᐃᓐᓇ 
ᑲᒪᔪᒪᒻᒪᖔᑦ ᒥᔅᑕ ᓯᐊᓪᑯᑎᒍᑦ, ᐅᕝᕙᓘᓐᓃᑦ 
ᐅᕙᖓ ᐊᓪᓚᕝᕕᖓᓄᑦ 
ᖃᐅᔨᒃᑲᖅᑕᐅᖃᑦᑕᕈᒪᓯᒪᓪᓗᖓ ᐃᒫᒃ 
ᖃᐅᔨᓐᖏᑕᖃᕐᓂᕈᒪ ᑲᑎᒪᖃᑎᒋᓚᐅᖅᑐᒍ. 
 
ᐅᖃᖅᑏ, ᖃᐅᔨᒪᔭᒃᑯᓪᓕ ᐆᒻᒪᖅᑯᑎᓕᕆᔨᒃᑯᑦ 
ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ 
ᖃᐅᔨᒋᐊᖅᓯᒪᓪᓗᑎᒃ, ᖃᐅᔨᒪᔪᖃᕐᒪᖔᖅ ᑕᐃᑯᖓ 
ᑕᑯᔭᖅᑐᕈᓐᓇᕋᔭᖅᑐᒥᒃ ᑕᐃᒃᑯᐊ 
ᓱᕋᔅᓯᒪᓐᖏᒃᑲᓗᐊᕐᒪᖔᑕ ᐃᓪᓗᖓᓃᑦᑐᑦ 
ᐃᓗᓕᖏᑦ ᐅᐊᔭᒨᖅᑐᑦ.  
 

ᐅᖃᖅᑏ, ᑖᓐᓇ ᑭᒡᒐᑐᖅᑐᓂᐅᒃ 
ᐃᓱᒫᓗᒍᑎᒋᒻᒥᒐᑦᑎᒍᐃᓛᒃ. 
ᖃᐅᔨᔪᖃᕈᓐᓇᖅᑐᖃᖅᑑᔮᓐᖏᒻᒪᑦ ᑭᓱᒧᑦ 
ᑕᐃᒪᐃᖃᑦᑕᕐᒪᖔᖅ, ᖃᐅᔨᒪᔪᖓ ᑕᐃᓐᓇ 
ᑭᒡᒐᑐᖅᑕᖓ, ᐃᒫᒃ ᐋᖅᑭᔅᓯᒍᒪᑐᐃᓐᓇᖅᑐᒥᒃ 
ᐅᐸᒍᑎᔪᖃᔾᔮᓐᖏᒻᒪᑦ ᖃᐅᔨᒪᓐᖏᓪᓗᑎᒃ 
ᐋᖅᑭᑦᑕᐅᔪᓐᓇᓂᐊᕐᒪᖔᖅ. 
 
ᑕᐃᒪᐃᓕᓚᐅᖅᑎᓪᓗᖓ, ᐅᖃᖅᑏ, ᐅᖃᐅᑎᒍᒪᔭᕋ 
ᐃᓱᒫᓗᒍᑎᒋᑦᑎᐊᖅᑕᕋᓗᐊᕗᑦ ᑕᒪᓐᓇ 
ᖃᐅᔨᓇᓱᓪᓗᒍ ᑭᓱᓪᓚᑦᑖᕐᒥᒃ 
ᐊᑲᐅᓐᖏᓕᐅᕈᑎᖃᕐᒪᖔᖅ ᑕᐃᓐᓇ 
ᐊᑦᑕᓇᖅᑐᒦᑦᑑᔮᕐᓂᐊᕈᓐᓃᕐᖓᑦ ᐊᖏᕐᕋᒥᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍ ᒪᓕᒐᓕᐅᖅᑎᐅᔪᖅ. ᑕᐃᓐᓇᓗ 
ᖃᐅᔨᒍᒪᒻᒪᑦ ᖃᓄᑎᒋᐸᓗᒃ ᖃᓄᖅ 
ᐋᖅᑭᔅᓰᖃᑎᒌᒐᓱᓐᓂᐊᕐᒪᖔᑕ. 
 
ᖁᔭᓕᒐᓗᐊᖅᑯᖓ ᐅᕙᓂ ᑲᑎᖃᑎᒋᓚᐅᕋᑦᑎᒍ 
ᑲᑎᒪᒐᑦᑕ ᑭᖑᓪᓕᖅᐹᒥᒃ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ 
ᖃᐅᔨᒋᐊᓚᐅᖅᑐᑦ ᑭᓯᐊᓂ ᐅᑕᖅᑭᖑᓪᓚᕆᓕᕐᖓᑦ. 
ᖃᐅᔨᒍᒪᒐᓗᐊᖅᑐᖓ ᖃᖓᐸᓗᒃ ᑕᒪᓐᓇ 
ᖃᐅᔨᒋᐊᖅᑕᐅᓛᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑖᓐᓇ ᐃᑉᐱᒋᑦᑎᐊᖅᑕᕋᓗᐊᕋ 
ᑭᒡᒐᑐᖅᑕᖓ. ᐅᖃᖅᑲᐅᒐᒪᐃᓛᒃ ᖃᐅᔨᒪᔪᖓ 
ᑖᒃᑯᐊ ᐊᖓᔪᖅᑲᐅᑕᐅᔪᑦ  

ᐆᒻᒪᖅᑯᑎᓕᕆᔨᒃᑯᓐᓂᑦ ᐅᖃᖃᑎᖃᖅᓯᒪᔪᑦ 
ᓄᓇᓕᓐᓂᑦ ᒐᕙᒪᒃᑯᓄᓪᓗ ᐱᔨᑦᓯᖅᑎᐅᔪᒥᓪᓗ. 
 
ᖃᐅᔨᒪᓪᓚᕆᓐᖏᑦᑐᖓ ᑭᓯᐊᓂ ᒫᓐᓇᐅᔪᖅ 
ᓇᒦᓕᕐᒪᖔᑕ, ᐊᖏᕈᓐᓇᖅᑐᖓ ᒪᓕᒐᓕᐅᖅᑎᒧᑦ 
ᐅᓪᓘᓐᓂᖅᑲᐃ ᒪᕐᕉᓐᓂᒃ 
ᖃᐅᔨᒐᓱᓪᓚᕆᓐᓂᐊᖅᑯᖓ ᐆᒻᒪᖅᑯᑎᓕᕆᔨᒃᑯᑦ 
ᐅᖃᕐᕕᐅᓚᐅᖅᓯᒪᒻᒪᖔᑕ ᓄᓇᓕᓐᓄᑦ ᒐᕙᒪᒃᑯᓄᑦ 
ᐱᔨᑦᓯᖅᑎᔪᓃᓐᖔᖅᑐᓂᒃ ᖃᐅᔨᒃᑲᓛᖅᑕᕈᓗᒃᑲ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᔾᔨᕆᓯᐅᒃ ᓯᕿᓐᖑᔭᖅ 
ᐊᐱᖅᓱᕐᓇᖅ ᓄᖑᓯᒪᓕᕐᒪᑦ, ᐃᓱᓕᓯᒪᓕᕐᒪᑦ. 7-
ᒨᕐᓗᑕ. ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐊᖏᖅᑕᐅᔪᒪᒐᓗᐊᖅᑐᖓ ᐅᑎᑲᐃᓐᓇᕈᓇᕈᑦᑕ 
ᑲᑎᒪᔾᔪᑎᒃᓴᖅ 5-ᒧᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐅᑲᓕᖅ 
ᐊᐱᕆᒻᒪᑦ ᑲᑎᒪᔾᔪᑎᑦᑕ 5-ᒧᑦ ᐅᑎᕈᒪᓪᓗᓂ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. 
ᑲᔪᓯᑐᐃᓐᓇᕆᑦ, ᒥᔅᑕ ᐅᑲᓕᖅ. 
 
ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 
ᓂᕈᐊᖅᑕᐅᖃᑦᑎᒋᓯᒪᔭᒃᑲ. ᑕᒫᓃᑦᑐᖃᕐᒥᒻᒪᑦ 
(ᑐᓵᔨᑎᒍᑦ) ᑐᓐᖓᓱᑦᑎᒍᒪᔮᒃᑲ ᒪᕐᕉᒃ ᑕᒪᐅᖓ 
ᓄᓇᕗᒻᒧᑦ ᐅᑎᖅᓯᒪᔫᒃ ᒫᓂ ᐱᖁᑎᒋᔭᕗᑦ 
ᐃᓐᖏᖅᑎᒋᔭᕗᑦ Swagger-ᒧᑦ, ᓘᓯ ᐃᓪᓚᐅᑦ. 
(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᑦᑎᐊᕆᑦ. 
 
>>ᐸᑦᑕᑐᖅᑐᑦ 
 

(ᑐᓵᔨᑎᒍᑦ) ᑖᓐᓇ ᑯᒃᑭᑦᑕᐹᖅᑎᒋᔭᖓ ᔮᓂ ᔭᐃᒥᓯ 
ᐅᕙᓃᖃᑎᒋᒻᒥᔭᖓ. ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᐅᕙᓃᒻᒪᑎᒃ, ᖃᐅᔨᒪᖅᑰᕋᑦᓯ, ᐸᐅᖅᑑᑎᒃᑯᑦ 25-
ᖓᓂ ᓇᓪᓕᐅᓂᖅᓯᐅᖅᑎᓪᓗᒋᑦ ᑕᒫᓂ ᐃᖃᓗᓐᓂ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᑐᓐᖓᓱᑦᑎᐊᕆᔅᓯ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦᓯ 
ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᖅ 5. 
ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᒃ. 
ᑲᑎᒪᔾᔪᑎᔅᓴᕗᑦ 8. ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᑲᒥᓴᓇᐅᑉ 
ᐅᖃᐅᓯᕐᖓᐅᑎᖏᓐᓄᑦ. ᑲᑎᒪᔾᔪᑎᒃᓴᖅ 10. 
ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. 
ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᑲᑎᒪᔾᔪᑎᒃᓴᖅ 12. 
ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᒃᓴᖅ 15. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ. 
ᒪᓕᒐᒃᓴᖅ 1 ᒥᔅᑕ ᐸᐅᓗᓯ ᐃᒃᓯᕙᐅᑕᕆᔭᐅᓗᓂ.  
 
ᑕᕝᕗᖓ ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 
20 ᒥᓂᑦᓯᓂᑦ ᓄᖅᑲᖓᑲᐃᓐᓇᕐᓂᐊᖅᑯᒍᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:21ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᖅᑐᑎᒃ 15:58ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐸᐅᓗᓯ)(ᑐᓵᔨᑎᒍᑦ): 
ᑲᑎᒪᑦᓯᐊᕆᐊᓚᐅᕆᑦᓯ. ᒫᓐᓇᐅᔪᖅ  

ᒪᓕᒐᓕᐅᖅᑎᓕᒫᑦ ᑲᑎᒪᒋᐊᕐᓂᐊᓕᕐᒥᔪᑦ. 
ᒪᓕᒐᓕᐅᖅᑎᓕᒪᑦ ᑲᑎᒪᑎᓪᓗᒋᑦ 
ᑲᒪᒋᓂᐊᖅᑕᖅᐳᑦ: ᐱᖁᔭᕐᔪᐊᖅ 1. 
ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒥᖓ 
ᑲᔪᓯᔪᒪᔪᒍᑦ ᒪᓕᒐᒃᓴᖅ 1 ᑖᒃᑯᐊᓗ ᓄᓇᕗᑦ 
ᐃᒡᓗᓕᕆᔨᒃᑯᑦ ᑯᐊᐳᕋᐃᓴᓐ ᐱᐊᓂᒃᐸᑕ 
ᐱᓕᕆᐊᕆᓗᑎᒍᑦ ᐃᖅᑲᖅᑐᐃᕕᓕᕆᔨᒃᑯᑦ, 
ᐱᕕᖃᕈᑦᑕᓗ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᐊᕆᔪᒪᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
(ᑐᓵᔨᑎᒍᑦ) ᐊᖏᖃᑎᒌᒃᐱᑖ 
ᑲᔪᒋᐊᕈᑎᒋᓂᐊᕋᑦᑎᒍᑦ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇᐅᔪᖅ ᑲᑎᒪᔩᑦ 
ᐊᖏᖅᐹᑦ ᒥᓂᔅᑕ ᑐᑐ ᐃᑲᔪᖅᑎᖏᓪᓗ ᓯᕗᓂᐊᒍᑦ 
ᐃᖏᑦᑐᓐᓇᖁᓪᓗᒋᑦ? 
 
ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, (ᑐᓵᔨᑎᒍᑦ) ᐃᓯᖅᑎᒃᑭᑦ 
ᑕᐃᒃᑯᐊ ᐃᑲᔪᖅᑎᖏᑦ ᒥᓂᔅᑕᐅᑉ. 
 
ᐃᑉᐸᒃᓴᖅ ᐊᐱᖅᑯᑎᓃᓚᐅᕋᑦᑕ ᐊᐱᖅᑯᑎᓂᑦ 
ᖃᐅᔨᒪᓂᐊᖅᐳᑦ ᒪᓕᒐᓕᐅᖅᑏᑦ. ᒥᓂᔅᑕ ᑐᑐ, 
ᓇᓗᓇᐃᔭᒃᑭᑦ ᑭᒃᑰᒻᒪᖔᑕ ᑕᒫᓃᖃᑎᒋᔭᑎᑦ.  
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓕᖅᐱᓐᓂ ᐊᖓᔪᖅᑳᖑᔪᖅ 
ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑕ ᐲᑕ ᓯᑳᑦ, ᐊᒻᒪᓗ 
ᓴᐅᒥᓐᓂ ᑮᓇᐅᔭᓕᕆᔨᐅᔪᖅ ᑯᐊᐳᕇᓴᒃᑯᓐᓄᑦ, ᒥᔅᑕ 
ᐃᐊᕆᒃ ᐅᐃᑦᐅᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᐱᖅᑯᓯᒃᓴᖃᖅᑐᖃᖅᐹ ᐊᑭᑐᔫᑎᓄᑦ ᐊᑐᖅᑐᒃᓴᓄᑦ 
ᐃᒡᓗᓕᕆᔨᕐᔪᐊᒃᑯᓐᓂ? ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᕆᓚᐅᖅᑕᒃᑲᓐᓂ ᐃᑉᐸᒃᓴᖅ, 
ᐅᖃᐅᓯᕆᒋᐊᕈᑎᒋᓚᐅᖅᑕᒃᑲᓂᒃ ᑖᒃᑯᐊ 
ᐸᕐᓇᐅᑕᐅᔪᑦ $900,000-ᒥ ᐊᑐᕐᓂᐊᕐᒪᑕ 
ᐊᕙᓘᑕᐅᓇᔭᖅᑐᒧᑦ. ᑖᓐᓇᓗ ᒥᓂᔅᑕᒧᑦ 
ᐅᖃᐅᓯᕆᓚᐅᖅᖢᒍ ᐅᖃᖃᑎᒌᒍᑎᒋᓚᐅᖅᖢᒍ. 
ᑐᓵᑦᑎᐊᓚᐅᕐᒪ ᑕᒪᑐᒪ ᒥᒃᓵᓄᑦ ᐃᓱᒫᓘᑎᑦᑎᓐᓂ 
ᖁᔭᓐᓇᒦᖅᐸᕋ.  
 
ᑕᒪᒃᑯᐊᓗ ᐱᖁᑏᑦ ᐱᖁᑎᒋᔭᐅᔪᑦ 
ᐃᒡᓗᓕᕆᔨᑯᓐᓄᑦ ᑲᒪᒋᔭᐅᑦᑎᐊᕆᐊᖃᖃᑦᑕᕐᒪᑕ 
ᐊᒻᒪᓗ ᐃᒡᓗᓕᕆᔨᒃᑯᓐᓂ ᓴᓇᖃᑦᑕᖅᓯᒪᓪᓗᖓ 
ᖃᐅᔨᒪᒐᒪ ᐊᒃᓱᕈᕐᓇᖅᑐᒃᑰᖃᑦᑕᕐᓂᖏᓐᓄᑦ. 
 
ᐃᒃᓯᕙᐅᑖᖅ, ᐱᒋᐊᖅᑎᑕᕐᒥᒃ 
ᑲᔪᓯᒋᐊᖅᑎᑦᑎᔪᒪᔪᖓ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᔅᑕ ᕋᒻᐴᑦ, ᐊᑎᒎᖅ ᐅᖃᓕᒫᕈᒃ ᐱᒋᐊᖅᑎᑕᐃᑦ.  

ᑲᑎᒪᔨᕋᓛᓂ ᐱᒋᐊᖅᑎᑕᖅ 001 - 3(1): 

ᐊᑐᓕᖁᔭᐅᔪᖅ ᐊᑎᑖᖁᓪᓗᒍ 
ᐊᖏᓪᓕᒋᐊᖅᑕᐅᓗᓂᓗ ᐱᓕᕆᐊᖑᔪᑦ 
ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓄᑦ 
“ᓴᐃᒍᖅᑕᐅᓯᒪᔪᑦ” ᐊᑭᑐᔪᖅᑐᕈᑎᒃ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᐱᒋᐊᖅᑎᑦᑎᕗᖓ ᒪᓕᒐᓕᐅᖅᑏᑦ 
ᐊᑐᓕᖁᔨᖁᑉᓗᒋᑦ “ᐊᕙᓗᑦ ᒥᐊᓂᖅᓯᔾᔪᑏᑦ ᓄᓇᒥ 
ᐊᑐᖅᑕᐅᔪᒥ” ᐱᓕᕆᐊᑦ 2009-2010-ᒥ 
ᐊᑭᑐᔫᑎᓄᑦ ᐊᑐᖅᑐᒃᓴᓕᐊᒃᑯᒃ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑎᒍᑦ ᑕᐃᒎᓯᖅᑖᖔᖁᑉᓗᒋᑦ 
“ᓯᕐᓗᐊᒃᓴᑦ”-ᒥ ᐱᓕᕆᐊᖑᔪᖅ 
ᐃᓚᒋᐊᖅᑕᐅᔪᓐᓇᖁᑉᓗᒍ 
ᐃᓚᐅᖃᑕᐅᓕᕈᓐᓇᖁᑉᓗᒍ ᓴᖅᑭᑎᑕᐅᓇᔭᕐᓂᖏᑦ 
ᓯᕐᓗᐊᑦ ᒥᐊᓂᕆᔭᐅᑦᑎᐊᕈᓐᓇᖁᑉᓗᒋᑦ 
ᐃᒡᓗᓕᕆᔨᒃᑯᑦ ᓄᓇᓕᖕᓂ ᐱᖁᑎᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐱᒋᐊᖅᑎᑕᖓ 
ᐊᑐᓕᖁᔭᖓ ᐋᖅᑭᐅᒪᖕᒪᑦ. ᑲᔪᓯᒋᐊᖅᑳᖅᑎᓐᓇᑕ 
ᐊᐃᕙᐅᑕᐅᓂᐊᕐᓂᖓᓄᑦ ᐱᒋᐊᖅᑎᑕᐅᔪᖅ, 
ᑕᒪᒃᑯᐊ ᐊᑐᖃᑦᑕᖅᑕᖅᐳᑦ ᓇᓗᓇᐃᕈᒪᓪᓗᒋᑦ.  
 
ᐊᑕᐅᓯᐊᕐᓗᓯ ᒪᓕᒐᓕᐅᖅᑏᑦ ᐊᑐᓂ 20 ᒥᓂᑦᓯᓂᑦ 
ᐅᖃᕈᓐᓇᖅᑎᑕᐅᓯᒪᔪᑦ. ᑖᓐᓇ ᐱᒋᐊᖅᑎᑦᑎᓯᒪᔪᖅ 
ᐅᖃᓪᓚᖅᑳᕐᓗᓂ ᑭᖑᓪᓕᖅᐹᒃᑯᓪᓗ 
ᓂᑉᓕᕈᓐᓇᕐᓂᐊᖅᖢᓂ ᐱᒋᐊᖅᑎᑕᐅᔫᑦ 
ᐊᑐᓕᖁᔭᐅᔫᑉ ᒥᔅᓵᓄᑦ ᐱᒋᐊᖅᑎᑕᕐᒧᑦ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᑐᒪ ᒥᒃᓵᓄᑦ ᐱᒋᐊᖅᑎᑕᕐᒪ ᐃᒃᐸᒃᓴᖅ 
ᐅᖃᓪᓚᒃᖢᖓ ᐱᒋᐊᕈᑎᒋᓚᐅᖅᑕᒃᑲᓐᓄᑦ ᑕᒪᓐᓇ 
ᑐᑭᓯᓇᖅᑰᕐᒪᑦ ᐊᑐᓕᖁᔨᔾᔪᑎᒃᓴᑦᑎᐊᕙᐅᖅᑰᖅᑐᖅ 
ᐃᑲᔫᑕᐅᓂᐊᖅᖢᓂ ᑕᒪᐃᓐᓄᑦ 
ᐱᓕᕆᐊᖑᓇᓱᒃᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐅᖃᐅᓯᒃᓴᐃᑦ ᐊᓯᖏᓐᓂ ᒪᓕᒐᓕᐅᖅᑎᓂᑦ? ᒥᓂᔅᑕ 
ᑐᑐ.  
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᐃᓕᑕᕆᔪᒪᓪᓗᒍ ᑖᓐᓇ 
ᒪᓕᒐᓕᐅᖅᑎᐅᔪᖅ ᑕᒪᓐᓇ ᐅᕙᓐᓄᑦ 
ᐅᖃᐅᓯᕆᓚᐅᕐᒪᒍ ᕿᒥᕐᕈᓂᖃᓚᐅᖅᑎᓪᓗᒋᑦ 
ᑲᑎᒪᔨᕋᓛᖑᔪᑦ ᑕᒪᑐᒪ ᒥᒃᓵᓂ ᐊᑭᑐᔫᑎᓄᑦ 
ᐊᑐᖅᑐᒃᓴᓂᑦ ᐊᑐᖅᑐᒃᓴᓕᐊᓂᑦ 
ᕿᒥᕐᕈᓂᖃᓚᐅᖅᑎᓪᓗᒋᑦ. 
 
ᑐᑭᓯᑎᑦᑎᔪᒪᓪᓗᖓᓗ ᑕᒪᓐᓇ ᐱᓕᕆᐊᖑᓇᓱᑦᑐᖅ 
ᐃᒡᓗᓕᕆᔨᕐᔪᐊᒃᑯᓐᓄᑦ ᑕᒪᒃᑯᐊ ᑕᐃᒪᐃᑎᑕᐅᔪᑦ 
ᑕᒪᒃᑯᐊ ᐱᖁᑎᒋᔭᐅᔪᑦ 
ᒥᐊᓂᕆᔭᐅᑦᑎᐊᕈᓐᓇᖃᑦᑕᖁᓪᓗᒋᑦ ᑕᒪᓐᓇ 
ᐃᓱᒫᓘᑕᐅᖃᑦᑕᖅᓯᒪᒻᒪᑦ, ᑖᓐᓇ ᑲᓇᑕᒥ 
ᑮᓇᐅᔭᓕᕆᔨᕐᔪᐊᒃᑯᑦ ᖃᐅᔨᓴᖅᑎᖓᓄᑦ 
ᐃᓱᒫᓘᑕᐅᓚᐅᖅᖢᓂ. 
 
ᐊᒻᒪᓗ ᑕᒪᓐᓇ ᐱᓕᕆᐊᖑᓇᓱᑦᑐᖅ ᑕᒪᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ ᑭᐅᓯᔭᕆᐊᖃᖃᑦᑕᕐᒪᑕ ᑕᒪᒃᑯᐊ 
ᒥᐊᓂᕆᔭᐅᑦᓯᐊᖅᓯᒪᓐᖏᒃᑳᖓᑕ ᐱᖁᑎᒋᔭᐅᔪᑦ 
ᑕᒪᒃᑯᐊ ᐸᐸᑐᑦᑕᐅᑦᓯᐊᕈᓐᓇᖃᑦᑕᖁᓪᓗᒋᑦ. ᑖᓐᓇᓗ 
ᒪᓕᒐᓕᐅᖅᑎᐅᔪᖅ ᓱᓕᔪᖅ, ᑕᒪᓐᓇ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐃᓱᒪᖅᓲᑎᑕᐅᔪᓐᓇᕐᓂᐊᕐᒪᑦ 
ᑐᕌᖅᐸᓪᓕᐊᔪᓐᓇᖁᓪᓗᒋᑦ ᓯᕐᓗᐊᓄᑦ.  
 
ᐃᒃᓯᕙᐅᑖᑦ, ᖃᐅᔨᒪᔪᖓ ᓲᕐᓗ ᐃᓚᖏᑦ ᓄᓇᓖᑦ 
ᑖᓐᓇ ᐊᑐᓕᖁᔭᐅᓯᒪᔪᖅ ᑖᑦᓱᒧᖓ ᒪᓕᒐᓕᐅᖅᑎᒧᑦ 
ᓯᕐᓗᐊᖅᑖᖔᕈᓐᓇᖁᓪᓗᒋᑦ. ᑖᒃᑯᐊ ᓲᕐᓗ ᐃᓚᖏᑦ 
ᐃᒡᓗᓕᕆᔨᒃᑯᑦ ᓄᓇᖏᑦ, ᓄᓇᖏᑕ 
ᐋᖅᑭᑦᓯᒪᓂᖏᑦ ᑕᐃᒪᐃᑎᒡᓗᒋᑦ 
ᐃᒡᓗᕐᔪᐊᓕᖅᑐᐃᔪᓐᓇᖃᑦᑕᓐᖏᒻᒪᑕ. 
 
ᑭᓯᐊᓂ ᑕᒪᓐᓇ ᐃᓱᒪᖅᓲᑕᐅᔪᓐᓇᕐᓂᐊᖅᑐᖅ 
ᐃᒡᓗᓕᕆᔨᒃᑯᓐᓄᑦ ᐱᔭᕆᐊᖃᖅᑕᖏᑦ ᒪᓕᒡᓗᒋᑦ 
ᐊᑐᓂᑦ ᐃᓱᒪᒋᔭᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᓂᕈᐊᕈᒪᓕᕐᒪᑕ.  

ᓈᖕᒪᒃᓴᖅᑐᑦ ᐃᓵᒡᓕᑦ. ᓈᖕᒪᒃᓴᓐᖏᑦᑐᑦ ᐃᓵᒡᓕᑦ. 
ᓂᕈᐊᓐᖏᑦᑐᑦ ᐃᓵᒡᓕᑦ. ᐱᒋᐊᖅᑎᑕᖅ ᑲᔪᓯᕗᖅ.  
 
>>ᐸᑦᑕᑐᖅᑐᑦ 
 
ᒪᓕᒐᒃᓴᖅ 1. L-3. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. 
ᐊᑭᑐᔫᑎᓄᑦ ᐊᑐᖅᑐᒃᓴᓕᐊᑦ. $18,546,000.  
ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᖅᐸᑦ ᑕᒪᑐᒪ 
ᒥᒃᓵᓄᑦ? ᐊᐱᖅᑯᓯᒃᓴᖃᖅᑐᖃᖅᐹ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ L-3 ᒪᑉᐱᒐᕐᒦᑦᑐᖅ 
ᐱᔾᔪᑎᒋᓪᓗᒍ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 
ᖃᓄᐃᒻᒪᑦ revised estimates capital plan-
ᖄᓗᖅᖢᑎᒃ $19,125,000 revise-ᓚᐅᖅᖢᒍ, 
$19,125,000 ᒫᓐᓇ $18,546,000. ᖃᓄᐃᒻᒪᑦ 
revise estimates ᐊᔾᔨᒋᓐᖏᓚᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ 
ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᕆᔪᒪᔭᕋ ᖃᓄᓪᓚᑦᑖᖅ 
ᐊᐱᕆᖕᒪᖔᖅ, ᑐᑭᓯᒋᐊᖅᑎᑦᑎᔪᓐᓇᖅᐸᑦ 
ᑭᐅᒋᐊᕐᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
(ᑐᓵᔨᑎᒎᕈᓐᓃᖅᑐᖅ) ᑐᑭᓯᑦᑎᐊᓐᖏᒻᒪᑦ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 
ᖃᓄᐃᒻᒪᑦ 2009-2010 ᒥᑭᓐᓂᖅᓴᐅᕙᑦ 2008-09 
ᐊᔾᔨᒋᓚᐅᖅᑕᖓᓂᒃ ᐊᒻᒪᓗ ᑖᒃᑯᐊ 2007-08 
ᐃᒪᓐᓇᓪᓚᑦᑖᖅ ᐊᑐᖅᑕᕕᓂᖏᑦ $69 ᒥᓕᐊᓐ 
ᖃᓄᐃᒻᒪᑦ ᑖᒃᑯᐊ ᒥᑭᒃᖠᕙᓪᓕᐊᖓᕙᑦ 2009-
2010, ᖃᓄᐃᒻᒪᑦ ᒥᑭᓛᑯᓘᕙᑦ. ᐊᒡᓛᑦ revised 
estimates-ᓂᒃ ᒥᑭᓐᓂᖅᓴᐅᕙᑦ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑕᒪᓐᓇ 
ᐊᐱᖅᑯᑎᒋᖕᒪᒍ. ᑐᑭᓯᐊᒪᔭᒃᑯᑦ ᐊᑐᖅᑕᐅᓯᒪᔪᑦ 
2007-08-ᒥ $69,608,000 ᑖᒃᑯᓄᓐᖓ 
ᐃᒡᓗᖁᑎᒋᔭᐅᓂᐊᖅᑐᓄᑦ ᐅᑭᐅᖅᑕᖅᑐᒥ 
ᐃᓗᓕᖃᖅᖢᓂ ᐊᒻᒪᓗ $18,546,000 ᑖᒃᑯᓄᓐᖓ 
ᐃᒡᓗᓄᑦ ᐃᓕᔭᐅᔪᓄᑦ ᐃᓗᓕᖃᓐᖏᒻᒪᑦ 
ᑕᐃᒪᐃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑕᐃᓐᓇᓕ ᓄᓇᕗᑦ ᐃᒡᓗᓕᕆᓂᕐᒧᑦ 
ᐸᐸᑦᑎᕕᒃ ᓇᐅᒃᑯᑦ ᑎᑎᕋᖅᓯᒪᓂᐊᕐᒪᑦ ᑕᕝᕙᓂ 
ᑎᑎᕋᖅᓯᒪᓐᖏᓚᖅ ᒫᓐᓇ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᒋᐊᕈᒪᑐᐃᓐᓇᖅᖢᖓ 
ᓇᓚᐅᖅᑲᐅᔪᖓᐅᒐᓗᐊᖅ ᑖᒃᑯᐊ ᓈᓴᐅᑏᑦ 
ᑖᒃᑯᓄᓐᖓ ᐃᒡᓗᑖᖑᓂᐊᖅᑐᓄᑦ 
ᐊᖏᖅᑕᐅᓵᓚᐅᕐᒪᑕ ᐱᓇᓱᐊᕈᓯᐅᓚᐅᖅᑐᒥ, 
ᒪᕐᕉᒡᓘᕝᕙᑭᐊᖅ ᐱᓇᓱᐊᕈᓰᒃ. $61 ᒥᓕᐊᓐ 
ᐅᖓᑖᓃᕌᕐᔪᒃᑐᒃᓴᐅᔪᖅ ᐊᖏᖅᑕᐅᓯᒪᔪᑦ 
ᐃᒡᓗᑖᖑᓂᐊᖅᑐᓄᑦ ᑕᕝᕙᓐᖓᑦ ᑕᐃᑲᓃᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑭᖑᓪᓕᖅᐹᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
2007-08 ᐊᔾᔨᒋᓂᐊᖅᑕᖓ ᓱᓕ?  

ᓲᕐᓗ ᑖᓐᓇ $18,546,000 ᐊᒻᒪᓗ $61 ᒥᓕᐊᓐ 
Supplementary-ᒥ ᐋᖅᑭᒃᓯᒪᔪᖅ ᑲᑎᒪᑉᐸᑎᒃ 
ᑖᔅᓱᒪᑉ 2007-08 ᐊᔾᔨᒋᓂᐊᖅᑕᖓ 
ᐊᖏᒡᓕᕚᓪᓕᖅᓯᒪᔾᔮᓐᖏᑦᑎᐊᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. 2007-08 ᑖᒃᑯᐊ ᐅᖃᐅᓯᕆᔭᖏᑦ 
ᓈᓴᐅᑏᑦ ᑖᒃᑯᐊ ᐊᑐᖅᑕᐅᓚᐅᖅᑐᑦ ᐊᑭᑐᔫᑎᓄᑦ 
ᐊᑐᖅᑐᒃᓴᓕᐊᖑᓯᒪᓪᓗᑎᑦ, ᐊᑐᖅᑕᐅᓪᓚᑦᑖᓚᐅᖅᑐᑦ 
ᑎᑎᕋᖅᓯᒪᔪᒃᑯᑦ.  
 
ᐅᑭᐅᒧᓪᓕ $18,546,000 ᐋᖅᑭᒃᑕᐅᓯᒪᔪᖅ 
ᑮᓇᐅᔭᖅᑖᖑᓂᐊᖅᑐᓄᑦ. ᐊᕐᕌᒍᓕ 
ᐋᖅᑭᒋᐊᖅᑕᐅᓯᔪᑦ ᑕᐃᒪᓐᓇᐃᓕᖓᓂᐊᖅᖢᑎᑦ. 
ᐊᒻᒪᓗ ᐅᑭᐅᒃ ᒪᕐᕉᒃ ᐱᐊᓂᒃᐸᑕ 
ᐊᑐᖅᑕᐅᓯᒪᓪᓚᑦᑖᓕᖅᑐᑦ ᓇᓗᓇᐃᔭᖅᑕᐅᓯᒪᒃᐸᑕ 
ᑖᓐᓇ $18,546,000 ᐊᒻᒪᓗ ᑕᐃᒃᑯᐊ 
ᐅᖃᐅᓯᕆᖅᑲᐅᔭᒃᑲ ᑲᑎᒪᓕᕐᓗᑎᒃ ᑕᕝᕙᓂ 
ᑎᑎᕋᖅᑕᐅᓯᒪᓕᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐊᒻᒪ 
ᒪ’ᓇᐅᔪᑎᑦ ᒥᓂᔅᑕ ᐊᒻᒪ ᐱᓕᕆᔩᑦ ᑕᒫᓂ ᐅᑎᕋᑉᓯ.  
 
ᐃᑉᐸᒃᓴᖅ ᐅᑯᐃᖅᓯᓚᐅᖅᑎᓪᓗᑎᑦ ᐅᖃᓚᐅᕋᕕᑦ 
ᑖᒃᑯᓂᓐᖓ ᐃᓐᓇᕐᓄᑉᓗ ᑎᒥᖕᒧᑦ 
ᐊᔪᕈᑎᖃᖅᑐᓄᑦᑕᐅᖅ, ᑖᒃᑯᓂᓐᖓ 
ᐃᑲᔪᖅᐸᓪᓕᐊᔫᓪᓗᐊᕋᑉᓯᑦᑕᐅᖅ. 
ᓇᓗᓇᐃᖅᓯᑦᑎᐊᖅᑑᑉᓗᐊᕐᒪᖔᑉᓯ ᑖᒃᑯᓄᖓ 
ᐃᓐᓇᕐᓄᑉᓗ ᐊᒻᒪᓗ ᑎᒥᖕᒧᑦ ᐊᔪᕈᑎᖃᖅᑐᓄᑦ 
ᑖᒃᑯᓂᓐᖓ ᑐᕼᐊᖅᓯᖁᔨᑉᓯᐊᖅᖢᖓ 
ᐃᒡᓗᓕᕆᔨᕐᔪᐊᒃᑯᓐᓂᑦ, ᖃᓄᖅ 
ᐃᑲᔪᑦᑎᐊᖅᑑᑉᓗᐊᕐᒪᖔᑖ. 
 

ᐅᖃᖅᓯᓐᓇᒍᐊᖅᑐᖓ 
ᐊᐱᕆᓗᐊᓐᖏᑦᑐᖓᐅᒐᓗᐊᖅ. ᒪ’ᓇᓪᓗᐊᕕᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐊᐅᐸᓗᒃᑐᖅ. (ᑐᓵᔨᑎᒎᕈᓐᓃᖅᑐᖅ) 
ᐊᐱᖅᑯᑕᐅᖅᑰᓐᖏᒻᒪᑦ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᕗᑦ ᓄᓇᑦᓯᐊᕐᒦᓚᐅᖅᑎᓪᓗᑕ ᖁᓕᑦ ᐅᑭᐅᑦ 
ᐱᐊᓂᒃᓯᒪᓕᖅᑐᑦ ᑖᒃᑯᐊ ᐊᑐᓂ ᐃᒡᓗᑖᕆᔭᐅᓯᒪᔪᑦ 
ᓇᖕᒥᓂᖅᑖᕆᔭᐅᓯᒪᔪᑦ ᐊᑐᓂ ᐃᒡᓗᑖᖑᓚᐅᖅᑐᑦ. 
ᑮᓇᐅᔭᑎᒍᑦ ᐃᓱᒪᒋᓪᓗᒋᑦ ᒪᕐᕉᖕᓂᒃ 
ᐃᒡᓗᑖᕈᓐᓇᕋᔭᕋᑦᑕ ᒫᓐᓇᐅᔪᖅ ᑕᐃᒪᓐᓇ ᓱᓕᖃᐃ 
ᐅᒃᐱᕈᓱᒃᐸᑦ ᑕᐃᒪᐃᒃᑲᓐᓂᕈᓐᓇᕐᓂᑦᑎᓐᓄᑦ 
ᑕᐃᒪᓐᓇ ᐋᖅᑭᒃᓯᒪᓇᔭᕐᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐳᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᖅᑲᐅᒪᓐᖏᓐᓇᒪ ᑕᒪᓐᓇ 
ᐃᓱᒪᒋᔭᐅᓚᐅᖅᓯᒪᓂᖓᓄᑦ ᓄᓇᑦᓯᐊᕐᒥ 
ᐃᖅᑲᓇᐃᔭᖃᑦᑕᖅᑎᓪᓗᖓ ᓄᓇᕗᑦ 
ᓴᖅᑭᖅᑳᖅᑎᓐᓇᒍ. 
 
ᑭᓯᐊᓂ ᓄᓇᕗᖃᓕᖅᑎᓪᓗᑕ ᒫᓐᓇᐅᔪᖅ ᐃᒡᓗ 
ᐊᑭᑭᒋᖃᑦᑕᖅᑕᖏᑦ $275,000-ᖑᖃᑦᑕᕐᒪᑦ ᐃᒡᓗ 
ᓴᓇᔭᐅᓂᐊᕐᓗᓂ ᑖᒃᑯᐊᓗ ᐃᓱᒪᒋᓪᓗᒋᑦ 
ᑲᑎᓐᖓᔪᒡᓕ ᐃᒡᓗᐃᑦ 
ᐊᑭᑐᓗᐊᓐᖏᓂᖅᓴᐅᓇᔭᖅᖢᑎᒃ ᐊᑕᐅᓯᕐᒥᐅᖓᔪᒥᒃ 
ᐊᑭᑐᓐᖏᓐᓂᖅᓴᐅᓇᔭᖅᑐᖅ ᐃᒻᒪᖃ $340,000-
ᖑᓇᔭᖅᑐᒃᓴᐅᔪᖅ ᓇᓃᓐᓂᖓᓗ 
ᐃᓱᒪᒋᔭᐅᓇᔭᕆᓪᓗᓂ ᐃᓛ ᐱᔾᔪᑕᐅᓇᔭᕆᓪᓗᓂ 
ᐊᑭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᐊᐱᖅᑯᓯᒃᓴᖃᖅᑐᖃᒃᑲᓐᓂᖅᐹ? ᒥᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓗᓇᐃᖅᓯᔪᒪᑐᐃᓐᓇᖅᑐᖓ 
ᑕᒻᒫᕐᔪᖅᑲᐅᒐᒪ ᐅᐊᑦᓯᐊᖅ.  

ᑖᒃᑯᐊ ᐃᒡᓗᒋᔭᐅᔪᑦ $350,000 ᐊᑕᐅᓯᕐᒨᖓᔪᑦ 
ᐊᑭᖃᕋᔭᖅᑐᒃᓴᐅᔪᖅ ᐃᓛᒃᑰᖅᑐᖅ ᑕᐃᒪᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᐊᐱᖅᑯᓯᒃᓴᖃᕈᓐᓃᖅᐸᑦ? ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ. ᑲᑎᖦᖢᒋᑦ ᐊᑭᑐᔫᑎᓄᑦ 
ᐊᑐᖅᑐᑦ. $18,546,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᑉᐱᒐᖅ L-2-
ᒧᑦ. ᐱᓕᕆᕝᕕᒃ ᓇᐃᓈᖅᓯᒪᓂᖓ. 
ᐃᒡᓗᓕᕆᔨᕐᔪᐊᒃᑯᑦ ᑐᕌᒐᕆᔭᖓᑦ. ᑲᑎᓪᓗᒋᑦ 
ᐊᑭᑐᔫᑎᓄᑦ ᐊᑐᖅᑐᑦ. $18,546,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᑦ ᐱᔭᕇᕐᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑐᑐ. 
ᐅᖃᐅᓯᒃᓴᖃᖅᐲᑦ ᑭᖑᓪᓕᖅᐹᒃᑯᑦ.? 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᑕᐃᒪ. 
ᐋᒡᒐ. . .  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 
ᒪᓕᒐᓕᐅᖅᑏᑦ ᑖᒃᑯᐊ ᐊᐱᖅᑯᑎᒥᓂᒃ 
ᓴᖅᑭᑎᑦᑎᖃᑦᑕᖅᑲᐅᖕᒪᑕ ᐊᒻᒪᓗ 
ᐋᖅᑭᒋᐊᕈᑎᒃᓴᓄᑦ ᑕᒪᒃᑯᐊ ᑮᓇᐅᔭᑦ 
ᐊᒥᒐᖃᑦᑕᖅᑎᓪᓗᒋᑦ ᖃᓄᖅᑑᕈᑎᒃᓴᓂᒃ 
ᐃᒪᓐᓈᖅᑐᖃᑦᑕᖅᑰᕐᓂᖏᓐᓄᑦ. 
 
ᐊᒻᒪᓗ ᑕᒪᓐᓇ ᐆᒃᑑᑎᒃᓴᑦᑎᐊᕙᐅᖕᒪᑦ 
ᐅᖃᖃᑦᑕᖅᓯᒪᒐᒪᐃᓛᒃ ᐱᓕᕆᒐᑦᑕ  

ᑐᓵᔭᖅᑐᖅᓯᒪᓪᓗᑕ. ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 
ᒪᓕᒐᓕᐅᖅᑏᑦ ᐋᖅᑭᒋᐊᕈᑎᒃᓴᓂᒡᓗ 
ᐃᒪᓐᓈᖅᑐᐃᖃᑦᑕᖅᑲᐅᓪᓗᑎᒃ. ᑕᐃᑰᓇᓗ 
ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎᐅᔫᑉ 
ᐱᒋᐊᖅᑎᖅᑲᐅᔭᖓ ᒪᓕᒡᓗᒍ ᖃᓄᖅ 
ᐱᒋᐊᒃᑲᓐᓂᕈᓐᓇᕐᓂᐊᕋᑦᑕ 
ᐋᖅᑭᒋᐊᖅᓰᑲᓐᓂᕈᓐᓇᕐᓂᐊᕋᑦᑕ ᒐᕙᒪᒃᑯᑦ 
ᐱᓕᕆᖃᑎᒌᒍᒪᑎᓪᓗᒋᑦ ᑕᐃᒪᓐᓇ ᖁᕕᐊᓇᖅᐳᖅ, 
ᑕᑯᒃᑲᓐᓂᕈᒪᓂᐊᖅᖢᖓ ᑕᐃᒪᓐᓇ 
ᑲᔪᓯᕙᓪᓕᐊᑦᑎᐊᕈᓐᓇᖁᓪᓗᑕ ᒪᓕᒐᓕᐅᖅᑎᐅᓪᓗᑕ 
ᒫᓐᓇᐅᔪᖅ.  
 
ᐊᒻᒪᓗ ᐅᖃᒃᑲᓐᓂᕈᒪᓪᓗᖓ ᐃᓕᑕᕆᔪᒪᔭᕋ ᐸᓂᒐ 
ᑕᒡᕙᓃᒻᒪᑦ, ᑕᕝᕙᓂ ᐃᓕᑕᕆᓂᐊᖅᑲᐅᒐᒃᑯ, ᐄᑕᓐ, 
ᑕᕝᕙᓃᖅᑲᐅᖕᒪᑦ ᐅᖃᐅᓯᕆᒐᒃᑯ 
ᖁᕕᐊᓱᔾᔮᖏᑦᑐᒃᓴᐅᔫᒐᓗᐊᖅ ᑭᓯᐊᓂ 
ᐃᓕᑕᕆᖅᑲᐅᕙᕋ ᑕᒫᓂᖅᑲᐅᖕᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑎᑎᕋᖅᑲᐅᓐᖏᓐᓇᒪ ᐳᐃᒍᖅᑲᐅᒐᒪ, 
ᐊᐃᑦᑖᖑᒐᓗᐊᖅ ᑭᓯᐊᓂ ᒫᓐᓇᐅᔪᖅᑕᐅᖅ 
ᖁᔭᓐᓇᒦᕈᒪᕙᒃᑲ ᐃᖅᑲᓇᐃᔭᖅᑎᒃᑲ ᑖᒃᑯᐊ 
ᑕᒫᓂᖃᑎᒋᔭᒃᑲ ᐊᒻᒪᓗ ᑕᐃᒃᑯᐊ ᐱᖃᑎᖏᑦ 
ᐃᖅᑲᓇᐃᔭᖅᑎᖏᑦ ᐱᓕᕆᔾᔪᐊᖅᓯᒪᖕᒪᑕ ᑕᒪᒃᑯᐊ 
ᑐᓴᒐᑦᓴᑦ ᓴᖅᑭᑎᑕᐅᔪᓐᓇᖁᓪᓗᒋᑦ ᑕᒫᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐃᖅᑲᓇᐃᔭᖅᑎᑎᓪᓗ ᖁᔭᓐᓇᒦᖅᐸᕗᑦ. 
(ᑐᓵᔨᑎᒍᕈᓐᓃᖅᑐᖅ) ᐃᖅᓱᒃᑏ, (ᑐᓵᔨᑎᒍᑦ) ᑖᒃᑯᐊ 
ᐊᓂᑎᑦᑐᓇᖅᓯᔭᑎᑦ.  

ᒥᓂᔅᑕ ᐲᑕᓴᓐ ᐅᖃᐅᓯᒃᓴᖏᓐᓂᒃ 
ᐱᒋᐊᕈᑎᖃᓐᓇᖅᓯᖕᒪᖔᖅ ᐊᐱᕆᔪᒪᓕᕐᒥᔭᕋ.  
 
ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓱᒃᑐᖓ ᒫᓐᓇᐅᔪᖅ 
ᓴᖅᑭᑎᑦᑎᔪᓐᓇᕋᒪ ᐊᑐᓕᖁᔭᐅᓯᒪᔪᓂᒃ 2009-
2010 ᐊᑭᑐᔫᑎᓄᑦ ᐊᑐᖅᑐᒃᓴᓕᐊᓂᒃ 
ᒪᓕᒐᓕᕆᔨᒃᑯᓐᓄᑦ.  
 
ᑲᑎᖦᖢᒋᑦ 2009-2010-ᒥ ᐊᑭᑐᔫᑎᓄᑦ 
ᐊᑐᖅᑐᒃᓴᓕᐊᑦ ᒪᓕᒐᓕᕆᔨᒃᑯᓐᓄᑦ $17,100,000-
ᒦᒻᒪᑦ ᑖᒃᑯᐊ ᑮᓇᐅᔭᑦ ᐊᖏᓂᖅᓴᑦ ᑕᕝᕙᓐᖓᑦ 
ᒪᕐᕉᓕᖓᔪᒃᑯᑦ ᐱᓕᕆᐊᖑᓂᐊᖅᑐᒃᑯᑦ 
ᐋᖅᑭᑦᑕᐅᓯᒪᔪᖅ.  
 
ᑖᓐᓇ ᐊᓄᒡᓚᒃᓰᕕᒃᓴᓄᑦ ᐊᖑᑎᓄᑦ ᑲᖏᖅᖠᓂᕐᒥ 
ᐊᒻᒪᓗ ᐊᕐᓇᐃᑦ ᐊᓄᓪᓚᒃᓰᕕᖓ ᒪᒥᓴᕐᕕᖓᓗ 
ᐃᖃᓗᖕᓄᑦ ᐊᑐᖅᑐᒃᓴᓕᐊᖑᓪᓗᓂ ᑕᒪᓐᓇ 
ᐱᔾᔪᑎᖃᕐᒥᔪᖅ ᒥᑭᓂᖅᓴᓄᑦ ᐊᑭᑐᔫᑎᓄᑦ 
ᐊᑐᖅᑐᒃᓴᓕᐊᖑᓂᐊᖅᑐᓂᒃ. 
ᐱᐊᓂᒃᑎᑕᐅᕙᓪᓕᐊᓕᖅᑐᑦ ᑎᑎᕋᐅᔭᖅᑕᐅᓂᖓ 
ᑲᖏᖅᖠᓂᐅᑉ ᐊᓄᓪᓚᒃᓰᕝᕕᖓ 48-ᓂᒃ 
ᐃᓄᖃᕈᓐᓇᓂᐊᖅᖢᓂ ᐊᖑᒪᑎᑦᑎᐊᖅᑐᖅ 
ᐱᓕᕆᐊᖑᕙᓪᓕᐊᔪᑦ ᒪᓕᒡᖢᒋᑦ 
ᓄᓇᒥᐅᑕᓕᕆᔨᒃᑯᓐᓄᑦ ᑖᓐᓇ 
ᓇᑉᐸᖅᑎᖅᑕᐅᒋᐊᓕᕋᔭᖅᑐᖅ ᐅᑭᐊᒃᓵᒃᑯᑦ 2009-ᒥ 
ᐊᒻᒪᓗ ᐃᓄᖃᕈᓐᓇᖅᖠᓂᐊᖅᖢᓂ 2011-ᒥ. ᑖᓐᓇ 
ᓄᑖᖅ ᐊᖑᑎᓄᑦ ᐊᓄᓪᓚᑦᓰᕕᒃ 
ᓇᑉᐸᖅᑎᖅᑕᐅᑎᓪᓗᒍ ᑲᖏᖅᖠᓂᕐᒥ 
ᐃᑲᔫᑎᖃᓪᓚᑦᑖᕐᓂᐊᖅᑐᖅ ᕿᑭᖅᑖᓗᖕᒥ 
ᐊᓄᓪᓚᑦᓰᕕᖕᒧᑦ ᐃᓂᖃᓐᖏᓗᐊᖃᑦᑕᕐᓂᖓᓄᑦ.  
 
ᑕᐃᓐᓇᓗ ᐊᕐᓇᐃᑦ ᐊᓄᓪᓚᑦᓰᕝᕕᒃᓴᖓ 
ᒪᒥᓴᕐᕕᒃᓴᖓ ᓴᖅᑭᑎᑕᐅᓪᓗᓂ ᐆᑦᑐᕈᓐᓇᖅᑐᓄᑦ 
ᑳᓐᑐᕌᒃᑎᒍᑦ ᕕᕝᕗᐊᕆ 13-ᒥ ᐊᒻᒪᓗ 
ᐅᒃᑯᐃᓚᐅᖅᖢᓂ ᒫᑦᓯ 16, 2009-ᒥ. ᑖᓐᓇ 
ᐊᓄᓪᓚᑦᓰᕕᒃᓴᖅ ᐊᕐᓇᓄᑦ ᐅᒃᑯᐃᕋᔭᖅᑐᖅ  

2009 ᓄᖑᑉᐸᓪᓕᐊᓕᖅᑎᓪᓗᒍ. ᑖᓐᓇ 
ᐃᓄᖃᕈᓐᓇᓂᐊᖅᖢᓂ 8-ᓂᒃ ᐊᕐᓇᓂᒃ ᐊᒻᒪᓗ  
ᑖᓐᓇ ᓈᑉᐸᖅᑎᖅᑕᐅᔭᕆᐊᖃᓚᐅᖅᑐᖅ ᑕᒪᒃᑯᐊ 
ᐊᕐᓇᐃᑦ ᐱᕋᔭᖅᐸᑦᑐᑦ ᐃᓂᖃᑦᓯᐊᕈᓐᓇᖁᓪᓗᒋᑦ 
ᐃᓗᓕᖃᕐᓗᓂᓗ ᐃᓕᖅᑯᓯᑐᖃᑎᒍᑦ 
ᐋᖅᑭᑉᐸᓪᓕᐊᒍᓐᓇᕐᓂᒃᑯᑦ.  
 
ᑖᓐᓇ ᒥᑭᔪᒃᑯᓪᓕ ᓄᓇᒃᑰᕈᑎᑖᕈᓐᓇᖁᓪᓗᒍ 
ᐊᓄᓪᓚᑦᓰᕕᒃ ᕿᑭᖅᑖᓗᖕᒥ ᐊᒻᒪᓗ ᖃᕆᑕᐅᔭᓄᑦ 
ᐊᑐᖅᑐᒃᓴᓕᐊᑦ ᑎᑎᕋᕐᕕᖕᓄᓪᓗ 
ᓄᑖᓐᖑᖅᑎᕆᔾᔪᑎᓄᑦ ᐃᓗᓕᖃᕆᓪᓗᓂ. 
 
ᐃᒃᓯᕙᐅᑖᖅ, ᑖᒃᑯᐊ ᐅᖃᐅᓯᕆᔪᒪᖅᑲᐅᔭᒃᑲ. 
ᑭᐅᒍᒪᑦᓯᐊᕐᓂᐊᖅᐳᖓ ᐊᐱᖅᑯᓯᒃᓴᓂᒃ. 
 
ᐃᒃᓯᕙᐅᑕᖅ (ᐅᑲᓕᖅ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ, ᐃᓄᑑᔪᒪᔾᔭᓐᖏᓚᑏᑦ, ᐃᓚᖃᕈᒪᓂᐊᖅᑮᑦ 
ᑭᐅᖃᑦᑕᕋᓱᑦᑎᓪᓗᑎᑦ ᐊᐱᖅᑯᑎᒃᓴᓂᒃ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᖏᖅᐱᓰ ᑖᓐᓇ ᐃᓚᖁᓪᓗᒍ 
ᐃᖅᑲᓇᐃᔭᖅᑎᒥᓂᒃ, ᑲᑎᒪᔨᐅᖃᑎᒃᑲ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᑏ, ᐃᖅᓱᒃᑏ, ᑕᐃᒃᑯᐊ 
ᐃᖅᑲᓇᐃᔭᖅᑎᑯᓗᐃᑦ ᐃᓯᖅᑎᑲᐃᓐᓇᓚᐅᕐᒥᒃᑭᑦ.  
 
ᖁᔭᓐᓇᒦᒃ, ᐃᖅᓱᒃᑏ. ᐊᒻᒪᓗ ᑖᒃᑯᐊ 
ᖃᐅᔨᒪᔭᕋᓗᐊᒃᑲᓕ ᑭᒃᑰᒻᒪᖔᑕ ᓴᓂᓕᑎᑦ ᒥᓂᔅᑕ 
ᑭᓯᐊᓂ ᑖᒃᑯᐊ ᑲᑎᒪᔨᐅᖃᑎᒃᑲ ᖃᐅᔨᒪᓐᖏᒻᒪᑕ 
ᑭᒃᑰᒻᒪᖔᑕ. ᒥᓂᔅᑕ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓕᖅᐱᓐᓂ ᕆᐱᑲ ᐅᐃᓕᐊᒻ, 
ᐃᑲᔪᖅᑎᐅᔪᖅ ᑐᖏᓕᕆᔭᕐᓄᑦ ᒪᓕᒐᓕᕆᔨᒃᑯᓐᓂ, 
ᑖᑦ ᑎᓐᖑᓪ, ᐊᐅᓚᑦᑎᔨᐅᔪᖅ  

 



ᐊᐃᑉᐱᖅ, ᒫᑦᓯ 24, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓕᕆᔨᒃᑯᖏᓐᓂ ᑕᕝᕙᓂ ᒪᓕᒐᓕᕆᔨᒃᑯᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 
ᓂᖏᐅᖔᓐ, ᑭᐅᔾᔪᑎᒃᓴᖃᖅᑮᑦ ᑖᒃᑯᓄᖓ 
ᐅᓂᒃᑳᖑᕋᑖᖅᑐᓄᑦ? 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ ᐅᖃᓕᒫᕈᓐᓇᕋᒪ 
ᑭᒡᒐᖅᑐᖅᖢᒋᑦ ᒪᓕᒐᓕᐅᖅᑎᑐᐃᓐᓇᐃᑦ 
ᑲᑎᒪᔨᖏᑦ, ᑲᑎᒪᑐᐃᓐᓇᕈᑎᖃᓯᒋᐊᕐᓂᐊᖅᑎᓪᓗᑕ 
2009-2010 ᐊᑭᑐᔪᖅᑐᕈᑎᒃᓴᓂᒃ 
ᒪᓕᒐᓕᕆᔨᒃᑯᓐᓄᑦ. ᐅᔾᔨᕆᓚᐅᖅᑐᒍᑦ 
ᒪᓕᒐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ 2009-2010-
ᒥ $17.1 ᒥᓕᐊᖑᓂᖏᓐᓂᒃ, ᐱᓗᐊᕐᓗᒍ ᒪᕐᕉᒃ 
ᓄᑖᒃ ᐊᓄᓪᓚᒃᓰᕕᓕᐊᕆᔭᐅᔪᒪᔪᑦ. ᒪᓕᒐᓕᕆᔨᒃᑯᑦ 
ᐊᑭᑐᔪᓄᑦ ᐊᑐᕈᒫᕐᓂᐊᖅᑐᖁᑎᖏᑦ $1.9 
ᒥᓕᐊᖑᓚᐅᖅᑐᑦ 2007-08-ᒥ ᐊᒻᒪᓗ $2.9 
ᒥᓕᐊᖑᓚᐅᖅᖢᑎᒃ 2008-09-ᒥ. 
 
ᒪᓕᒐᓕᐅᖅᑏᑦ ᐅᔾᔨᕆᓯᒪᔪᑦ ᐊᒃᓱᐊᓗᒃ 
ᐃᓂᒃᖠᐅᕐᓂᖏᑦ ᓄᓇᕗᒻᒥᐅᑕᐃᑦ ᐊᓄᓪᓚᒃᓰᕕᖏᑦ. 
ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑦᑎᖃᑦᑕᖅᖢᓂ 
ᐊᒃᓱᐊᓗᒃ ᐊᑭᑐᔪᖅ ᐊᒻᒪᓗ 
ᐊᑭᑦᑐᖅᐸᓪᓕᐊᑐᐃᓐᓇᐃᓐᓇᕐᓂᐊᖅᖢᑎᒃ 
ᓯᕗᓂᒃᓴᑦᑎᓐᓂ. ᒪᓕᒐᓕᐅᖅᑏᑦ ᐅᔾᔨᕆᓚᐅᕐᒥᔪᑦ 
ᓄᓇᕗᒻᒥ ᐊᓄᓪᓚᒃᓰᕕᑐᐊᕈᓗᒃ ᒫᓐᓇ ᐊᐅᓚᑕᐅᔪᖅ 
ᐃᖃᓗᖕᓂ ᐊᒃᓱᐊᓗᒃ ᐃᓂᒃᖠᐅᕐᓂᖓᓂᒃ. 
ᐊᓯᖏᓐᓂ ᑕᑯᖃᑦᑕᖅᑕᕗᑦ ᒪᓕᒃᖢᒋᑦ, 
ᐱᐅᓐᖏᑦᑐᖅ ᐃᓂᒃᖠᐅᓗᐊᖅᑐᖃᖅᑎᓪᓗᒍ. ᑕᒪᓐᓇ 
ᐊᑦᑕᓇᖅᓯᔾᔪᑕᐅᔪᓐᓇᖅᑐᖅ ᕿᓚᒥᐊᓗᒃ ᑕᒪᒃᑮᖕᓄᑦ 
ᑎᒍᔭᐅᓯᒪᔪᓄᑦ ᐊᒻᒪᓗ ᐃᖅᑲᓇᐃᔭᖅᑎᒋᔭᐅᔪᓄᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ 
ᐃᓱᒫᓘᑎᖃᒐᓚᓚᐅᖅᑐᑦ ᐅᓄᖅᓯᕙᓪᓕᐊᓂᖏᑦ 
ᑎᒍᔭᐅᓯᒪᔪᑦ ᓲᕐᓗ ᐋᓐᓂᖅᓱᐃᓂᒃᑯᑦ, 
ᐸᕝᕕᓵᖃᖃᑦᑕᕐᓂᒃᑯᑦ ᐊᒻᒪᓗ ᐃᒻᒥᓃᕋᓱᖃᑦᑕᖅᑐᑦ 
ᕿᑭᖅᑖᓗᖕᒥ ᐃᑲᔪᖅᑕᐅᕕᖓᓂ. ᑕᐃᒪᐃᑦᑐᑦ  

ᓇᐅᑦᑎᖅᓱᖅᑕᐅᑦᑎᐊᖃᑦᑕᕆᐊᓖᑦ 
ᐊᑐᖅᑕᐅᓐᖏᓐᓂᖅᓴᐅᔪᓐᓇᕐᓂᐊᕐᒪᑕ 
ᓯᕗᓂᒃᓴᑦᑎᓐᓂ ᒪᑐᐃᖅᑕᐅᒃᐸᑕ ᓄᑖᒃ 
ᐊᓄᓪᓚᒃᓰᕖᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᑲᔪᖅᓱᐃᑦᑎᐊᖅᑐᑦ 
ᑲᖏᖅᖠᓂᕐᒥ ᐊᖑᑎᓄᑦ 
ᐊᓄᓪᓚᒃᓰᕕᓕᐅᕐᓂᐊᕐᓂᖏᓐᓂᒃ ᑲᖏᖅᖠᓂᕐᒥ. 
ᒪᓕᒐᓕᐅᖅᑏᑦ ᓂᕆᐅᒃᐳᑦ ᑕᑯᖅᑯᔾᔭᐅᓂᐊᕐᓂᕐᒥᓂᒃ 
ᖃᓄᐃᑦᑐᓂᒃ ᐸᕐᓇᐅᓯᐅᖅᓯᒪᖕᒪᖔᖓ ᒥᓂᔅᑕ 
ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐊᒻᒪᓗ ᓄᓇᓕᖕᒥᐅᓂᒃ 
ᐃᖅᑲᓇᐃᔮᖅᑖᖅᑎᑦᑎᕙᓪᓕᐊᓂᐊᕐᓂᕐᒧᑦ 
ᓄᓇᕗᒻᒥᐅᓂᒃ. ᐱᕐᔪᐊᖑᖕᒥᔪᖅ ᐊᓄᓪᓚᒃᓯᐊᑦ 
ᐊᖏᕐᕋᒥᓂ ᖃᓂᒃᓴᕆᐊᖃᕐᓂᖏᓐᓂᒃ 
ᑎᒍᔭᐅᓯᒪᓂᕐᒥᓂᒃ ᐱᖅᑯᓯᑐᖃᖏᑦ 
ᖃᐅᔨᒪᔭᐅᑦᑎᐊᖃᑦᑕᕐᒪᑕ ᐊᒻᒪᓗ 
ᐃᑉᐱᒋᔭᐅᑦᑎᐊᖅᖢᑎᒃ ᒪᒥᓴᕐᓂᒃᑯᑦ ᐊᒻᒪᓗ 
ᐱᔪᓐᓃᖅᑎᑕᐅᓇᓱᖕᓂᖏᓐᓄᑦ. 
 
ᐃᒃᓯᕙᐅᑖᖅ, ᑐᒡᓕᐊ ᐊᖏᓂᖅᐹᖅ 
ᐱᓕᕆᐊᕆᔭᐅᖃᑕᐅᓂᐊᖅᑐᖅ ᒪᓕᒐᓕᕆᔨᒃᑯᓐᓄᑦ 
2009-2010 ᐊᑭᑐᔪᖅᑐᕈᑎᒃᓴᖏᑦᑎᒍᑦ ᐊᕐᓇᐃᑦ 
ᐊᓄᓪᓚᒃᓰᕕᒃᓴᖓᑦ ᐃᖃᓗᖕᓂ. ᑭᖑᓂᑦᑎᓐᓂ, 
ᐊᕐᓇᐃᑦ ᓄᓇᕗᒻᒥᐅᑕᐃᑦ ᐱᕋᔭᒃᑐᑦ ᓄᓇᕗᑦ 
ᓯᓚᑖᓄᑦ ᐊᐅᓪᓚᖅᑎᑕᐅᖃᑦᑕᓚᐅᖅᓯᒪᔪᑦ, ᓲᕐᓗ 
Forth Smith-ᒥ (ᕗᐊᑦ ᓯᒥᑦ) ᐊᕐᓇᐃᑦ 
ᐊᓄᓪᓚᒃᓰᕕᖓᓐᓄᑦ.  
ᐃᓛᓐᓂᓚᐅᓱᖓᖅ ᐊᕐᓇᐃᑦ ᕿᓚᒥᕈᓗᒃ 
ᑎᒍᔭᐅᓯᒪᓂᐊᖅᑐᑦ ᐸᓖᓯᒃᑯᑦ 
ᐊᓄᓪᓚᒃᓰᕕᖏᓐᓃᑎᑕᐅᖃᑦᑕᓲᑦ ᐊᖏᕐᕋᒥᓂ.  
 
ᒪᓕᒐᓕᐅᖅᑏᑦ ᐅᔾᔨᕆᓚᐅᖅᑐᑦ 2007-ᒥ 
ᒪᓕᒐᓕᕆᔨᒃᑯᑦ ᐃᑲᔪᖅᑕᐅᕕᐅᑉ ᓯᓚᑖᓃᑦᑐᒥᒃ 
ᐃᒡᓗᒥᒃ ᐊᑐᓚᐅᕐᓂᖏᓐᓂᒃ ᐊᕐᓇᓄᑦ 
ᐊᓄᓪᓚᒃᓰᕕᒋᔭᐅᔪᒃᓴᒥᒃ, ᐊᒻᒪᓗ 
ᐸᕐᓇᐅᓯᐅᖅᓯᒪᖅᑰᔨᓚᐅᖅᓯᒪᓐᖏᖢᑎᒃ ᓄᑖᒥᒃ 
ᓴᓇᓂᐊᕐᓂᕐᒥᒃ. ᒪᓕᒐᓕᐅᖅᑏᑦ ᖁᕕᐊᓱᒃᑐᑦ ᓄᑖᒥᒃ 
ᐃᒡᓗᓕᐅᕐᓂᐊᕐᓂᖏᓐᓂᒃ 8-ᓄᑦ ᐊᕐᓇᓄᑦ 
ᑎᒍᔭᐅᓯᒪᔪᓄᑦ ᐃᓕᒃᓴᕆᔭᐅᓂᐊᖅᑐᒥᒃ. 
ᐱᒻᒪᕆᐅᔪᖅ ᐅᓄᖅᑐᑦ ᓄᓇᕗᒻᒥᐅᑕᐃᑦ 
ᑎᒍᔭᐅᓯᒪᔪᑦ ᐊᔪᕐᓇᓐᖏᑦᑕᕌᖓᑦ, ᐊᖑᑏᑦ ᐊᒻᒪᓗ 
ᐊᕐᓴᐃᑦ, ᓄᓇᕗᒻᒥ ᐊᓄᓪᓚᒃᓯᐊᕆᔭᐅᖃᑦᑕᖅᐸᑕ 
ᐊᒻᒪᓗ ᐃᓅᓯᓕᕆᔭᐅᓗᑎᒃ 
ᐃᓕᓐᓂᐊᖅᑎᑕᐅᓗᑎᒡᓗ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᒥᓂᔅᑕᒥᒃ 
ᐊᔭᐅᖅᑐᐃᔪᒪᔪᑦ ᑲᓇᑕᐅᑉ  

ᒐᕙᒪᒃᑯᖏᓐᓂ ᒥᓂᔅᑕᐅᖃᑎᒥᓂᒃ 
ᑲᑎᒪᖃᑎᖃᖁᓪᓗᒍ ᐊᒻᒪᓗ ᐃᓱᒪᒃᓴᖅᓯᐅᖃᑎᒋᓗᒍ 
ᑲᓇᑕᐅᑉ ᒐᕙᒪᒃᑯᖏᑦᑕ ᐊᓄᓪᓚᒃᓰᕕᖓᓐᓂᒃ 
ᓴᓇᓗᑎᒃ ᓄᓇᕗᒻᒥ. ᒫᓐᓇᐅᔪᖅ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᑎᒍᔭᐅᓯᒪᔪᑦ ᓄᓇᕗᒻᒥᐅᑕᐃᑦ 
ᐊᖏᕐᕋᒥᓂ ᐊᑯᓂᕐᔪᐊᒻᒪᕆᐊᓗᒃ 
ᐊᐅᓪᓚᖅᓯᒪᔭᕆᐊᖃᖃᑦᑕᕐᓂᖏᓐᓂᒃ ᐊᒻᒪᓗ 
ᐃᓚᒥᓂᒃ ᕿᒻᒪᑯᖃᑯᑖᒃᖢᑎᒃ ᐊᒻᒪᓗ ᐊᕙᑎᒥᖕᓂᒃ. 
ᐃᓚᖏᑦ ᐃᓐᓇᐅᓂᖅᓴᐃᑦ ᓄᓇᕗᒻᒥᐅᑕᐃᑦ 
ᐊᓄᓪᓚᒃᓯᖅᑕᐅᔪᑦ ᐱᓗᐊᓐᖑᐊᖅᖢᑎᒃ 
ᐊᔪᕐᓇᖅᑐᖅᓯᐅᖃᑦᑕᖅᑐᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᖃᐅᔨᒪᔪᑦ ᑮᓇᐅᔭᑦ 
ᐃᑲᔪᖅᓲᑕᐅᖃᑦᑕᖅᑐᑦ ᓄᓇᓕᕋᓛᓂᒃ ᐱᕋᔭᒃᑐᓂᒃ 
ᐱᓯᒪᕝᕕᐅᖃᑦᑕᖅᑐᓂᒃ ᐊᐅᓚᔾᔪᑏᑦ ᐊᒻᒪᓗ 
ᒪᑭᒪᐅᑏᑦ 
ᐊᑐᕈᒫᕐᓂᐊᖅᑐᖁᑎᖏᓐᓂᓐᖔᖃᑦᑕᕐᓂᖏᓐᓂᒃ, 
ᑭᓯᐊᓂᓗ ᒪᓕᒐᓕᐅᖅᑏᑦ ᐊᔭᐅᖅᑐᐃᔪᒪᔪᑦ 
ᒥᓂᔅᑕᒥᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ 
ᓴᓂᕐᕙᐃᖃᑦᑕᕈᓐᓇᕐᒪᖔᖏᑦ ᐊᑭᑐᔪᖅᑐᕈᑎᒃᓴᓂᒃ 
ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐋᖅᑭᒃᓱᐃᓕᕌᖓᑕ 
ᓄᑖᓂᒃ ᓄᓇᓕᕋᓛᓂᒃ.  
 
ᒪᓕᒐᓕᐅᖅᑏᑦ ᖁᕕᐊᓱᒃᑐᑦ ᐃᖏᕐᕋᔪᓕᒫᑦ 
ᓄᓇᓕᕋᓛᑦ ᐱᖃᐅᖅᑎᑕᐅᓕᕐᓂᖏᓐᓂᒃ 
ᐅᖄᓚᐅᑎᓂᒃ ᖁᒻᒧᐊᒃᑎᑕᐅᓯᒪᔪᓂᒃ ᐊᑐᖅᑐᓂᒃ 
ᐊᒻᒪᓗ ᒪᓕᒐᖃᐅᓕᖅᖢᑎᒃ ᖃᓄᖅ 
ᐊᐅᓚᑕᐅᖃᑦᑕᕆᐊᖃᕐᒪᖔᖏᑦ ᓄᓇᓕᕋᓛᑦ ᐊᒻᒪᓗ 
ᓱᓇᒃᑯᑖᑦ, ᑐᓴᐅᒪᑎᑕᐅᑦᑎᐊᖃᑦᑕᖅᖢᑎᒡᓗ 
ᓄᓇᓕᕋᓛᓂᒃ ᐊᐅᓚᑦᑎᔨᒋᔭᐅᔪᑦ ᐊᑯᓚᐃᑦᑐᒃᑯᑦ. 
  
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑎᒃᑲ 2009-2010 
ᐊᑭᑐᔪᖅᑐᕈᑎᒃᓴᖏᓐᓂᒃ ᐱᔾᔪᑎᓖᑦ 
ᒪᓕᒐᓕᕆᔨᒃᑯᓐᓄᑦ. ᓇᓗᖅᑯᑎᓐᖏᑦᑐᖓ 
ᒪᓕᒐᓕᐅᖅᑎᐅᖃᑎᒃᑲ ᓇᖕᒥᓂᖅ ᑕᒪᑐᒪ ᒥᒃᓵᓄᑦ 
ᐅᖃᐅᓯᒃᓴᖃᒃᑲᓐᓂᕐᓂᐊᕐᓂᖏᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. (ᑐᓵᔨᑎᒎᕈᓐᓃᖅᑐᖅ) 
ᐱᒋᐊᓪᓚᕆᓚᐅᓐᖏᓂᑦᑎᓐᓂ 
ᐃᖅᑲᐃᑎᑦᑎᒋᐊᕈᒪᕗᖓ ᑲᑎᒪᔨᐅᖃᑎᑦᑎᓐᓂᑦ 
ᑖᒃᑯᓂᖓ: ᐊᑐᕆᐊᓕᕗᑦ ᓇᒻᒪᓕᒃ 77(1), 10-
ᒥᓂᑦᓯᓂᒃ ᓂᓪᓕᑲᐃᓐᓇᕈᓐᓇᕋᔅᓯ,  

ᑕᐃᒪᐃᒃᑲᓗᐊᖅᑎᓪᓗᒍ ᑭᓯᐊᓂ ᐊᑐᒐᕗᑦ ᓇᒻᒪᓕᒃ 
77(2), ᐃᓱᒪᔅᓱᑦᑎᐊᕐᓂᐊᕐᒥᒐᒪ ᐃᔅᓯᕙᐅᑕᐅᓪᓗᖓ 
ᓇᓕᖅᓯᑐᐃᓐᓇᖅ ᐊᑕᐅᓯᐊᓐᖏᓪᓗᓯ 
ᓂᓪᓕᑲᓐᓂᕈᓐᓇᕋᓗᐊᖅᑐᓯ ᑭᓯᐊᓂ 
ᐊᑕᖏᑦᑎᐊᕐᓗᓯ ᓂᓪᓕᖅᑎᒍᒪᓂᐊᕋᔅᓯ 
ᓂᓪᓕᕈᒪᑐᐊᕈᔅᓯ ᖃᖓᑐᐃᓐᓇᖅ.  
 
ᐊᒻᒪᓗ ᖃᐅᔨᒋᐊᖅᑎᑦᑎᒍᒪᕗᖓ ᑲᑎᒪᔨᐅᖃᑎᓐᓂᑦ 
ᖃᖓᑐᐃᓐᓇᖅ ᐊᐱᕆᔪᒪᓕᕈᔅᓯ ᑕᕝᕘᓇᖃᐃ ᑖᒃᑯᐊ 
ᒪᑉᐱᒐᐃᑦ ᒪᑉᐱᐸᓪᓕᐊᓕᕈᑦᑎᒍ 
ᐊᐱᕆᑦᑎᐊᖃᑦᑕᕈᓐᓇᓂᐊᖅᑐᓯ ᑖᒃᑯᐊ 
ᓵᓐᖓᓃᑎᓪᓗᒋᑦ ᐃᓕᔅᓯ. ᓇᓕᖅᓯᑐᐃᓐᓇᖅ 
ᑲᑎᒪᔨᐅᖃᑎᒃᑲ ᓂᓪᓕᑲᐃᓐᓇᕈᒪᕕᓰ? ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 
ᒥᓂᔅᑕ ᐃᖅᑲᓇᐃᔭᖅᑎᑎᓪᓗ ᑕᒫᓂ. ᑕᐃᒪᓐᖓᑦ 
ᓄᓇᕗᑖᓚᐅᕋᑦᑕ ᑖᒃᑯᐊ ᐃᖅᑲᖅᑐᐃᕕᓕᕆᔨᒃᑯᑦ 
ᕿᓃᓐᓇᖅᑑᒐᓗᐊᖅ ᓇᐅᒃᑯᑦᑐᖅ 
ᓄᓇᕗᔅᓯᐅᑎᔾᔫᒥᒥᑦ ᐊᓄᓪᓚᒃᓰᕕᖃᖃᑦᑕᓚᐅᖅᑕ, 
ᐱᕚᓪᓕᕐᓇᖅᑐᒥᒃ ᑖᒃᑯᓄᖓ 
ᐊᓄᓪᓚᔅᓰᕕᒻᒦᑉᐸᑦᑐᓄᑦ.  
 
ᒥᔅᑕ ᓂᖏᐅᖓᓐ ᐅᖃᓪᓚᕋᑖᖅᑑᒐᓗᐊᖅ 
ᐊᐅᓚᑦᑎᓂᐅᑉ ᐊᒻᒪᓗ ᐋᖅᑭᐅᒪᐃᓐᓇᕈᑎᐅᑉ 
ᐃᓕᖅᑯᓯᕆᒻᒪᒍ. ᑭᓯᐊᓂᑦᑕᐅᖅ 
ᐃᓱᒪᒃᓴᖅᓯᐅᖁᔨᒐᓗᐊᕐᒥᒐᒪ. ᓲᕐᓗ ᑖᒃᑯᐊ, ᐃᓛᒃ 
ᑕᑯᒐᑦᑎᒍ ᑖᒃᑯᐊ ᓲᕐᓗ  ᑲᖏᖅᖠᓂᕐᒥᑦ 
$37,250,000 ᐅᑭᑐᔪᕐᔪᐊᒻᒪᕆᐊᓘᒻᒪᑦ ᐊᒻᒪᓗ 
ᐊᐅᓚᔾᔪᑎᖏᑦ ᑕᐃᒪᐅᖕᒪᖕᒪᑦ. 
 
ᐊᐅᓪᓚᖅᑎᑦᑎᖃᑦᑕᕋᓗᐊᖅᐳᒍᑦ ᓄᓇᓕᕋᓛᓄᑦ 
ᑭᓯᐊᓂ ᐊᒃᓱᕉᑎᒋᓐᖏᐅᔭᖅᖢᒍ 
ᐃᓕᓐᓂᐊᖅᑎᑦᑎᔾᔪᑎᒋᓇᒍᓗ ᓄᓇᓕᖕᓄᑦ. 
ᐆᒃᑐᕋᓗᐊᕆᕗᒍᑦ ᖁᕐᓗᖅᑑᕐᒥ ᑖᒃᑯᓄᖓ 
ᕿᑎᕐᒥᐅᓕᒫᑦᑎᐊᓄᑦ ᐱᒐᓱᒃᑕᐅᔭᕆᐊᖃᕆᓪᓗᓂ. 
ᐃᓱᒪᒃᓴᖅᓯᐅᖁᔨᒐᓗᐊᕋᒪ ᑕᒪᒃᑯᐊ ᑕᖅᑭᓂᒃ 
ᑎᓴᒪᓂᒡᓘᓐᓃᑦ ᑐᖔᓂᓪᓘᓐᓃᑦ ᐊᓄᓪᓚᒃᓯᓲᑦ 
ᐊᕙᒻᒧᑲᕈᓘᔭᖅᑏᑦ ᓄᓇᓕᖕᓂᑦ ᐃᖃᓗᖕᓄᑦ. ᒪᕐᕉᒃ 
ᑕᖅᑮᒃ ᐊᓂᒍᖅᐸᑎᒃ ᐅᑎᐊᓪᓛᓗᒃᑭᓪᓗᑎᒃ ᑕᒪᐅᖓ 
ᐅᑎᑲᐅᖅᑐᕐᓂᐊᕆᓪᓗᑎᒃ ᑕᖅᑮᑦ ᖃᔅᓯᑯᓗᐃᒃᑭᐊᖅ 
ᐊᓂᒍᕇᖅᐸᑕ, ᑕᒪᒃᑯᐊ ᓄᓇᓕᖕᓂᑦ 
ᐃᓂᖃᕈᓐᓇᕋᔭᓐᖏᒻᒪᖔᑕ.  
 
ᓲᕐᓗ ᐆᒃᑑᑎᒋᓗᒍ ᒥᑦᑎᒪᑕᓕᒃ, ᖃᓄᐃᒻᒪᑦ ᑕᐃᑲᓂ 
minimum security-ᒥᓪᓘᓐᓃᑦ 
ᐃᒡᓗᓕᐅᖃᑦᑕᓐᖏᓪᓚᓯ? 
ᐃᖅᑲᓇᐃᔭᒃᑲᓐᓂᕈᑎᒃᓴᐅᖕᒪᑦ  

ᐱᓗᐊᖅᑐᒥᒃ ᑕᒪᒃᑯᓇᓂ ᓄᓇᓕᖕᓂ ᒥᑭᓐᓂᖅᓴᓄᑦ 
ᓯᐊᕐᒪᑎᕐᕕᐅᓯᒪᓐᖏᑦᑐᓄᑦ ᓄᓇᓕᖕᓄᑦ 
ᐃᖅᑲᓇᐃᔮᒃᓴᐅᒻᒥᖕᒪᑦ. ᑕᒪᒃᑯᐊ ᐃᖏᕐᕋᔾᔪᑏᑦ 
ᐊᑭᑐᔪᐊᓘᑎᓪᓗᒋᑦ, ᐅᑯᐊᓕᖃᐃ ᓄᓇᓕᖕᓂ  
ᐃᖅᑲᓇᐃᔭᐅᑕᐅᖔᕈᑎᒃ 
ᐊᑲᐅᓂᖅᓴᐅᓕᕋᔭᓐᖏᑦᑑᒐᓗᐊᑦ ᑖᒃᑯᓇᓐᖓᑦ? 
 
ᒥᔅᑕ ᓂᖏᐅᖓᓐ ᐅᖃᖅᑲᐅᖕᒪᑦ ᐃᓅᖃᑎᒥᖕᓂ 
ᐅᖓᓯᒃᓯᖃᑦᑕᕐᒪᑕ ᐃᓄᒃ ᐅᖓᓯᒃᓯᔭᕌᖓᒥᒃ 
ᐋᓪᓚᑎᑐᑦ ᐃᓕᑉᐸᓪᓕᐊᓯᑲᐅᑎᒋᔭᕌᖓᒥᒃ, 
ᐱᓗᐊᖅᑐᒥᒃ ᑖᒃᑯᐊ ᑲᒪᔨᐅᔪᐃᑦ 
ᓄᓇᕗᒻᒥᐅᑕᐅᓐᖏᒻᒪᑕ ᐊᒥᓱᐊᓗᒻᒪᕇᑦ, ᐃᓄᒃᑎᑐᑦ 
ᐅᖃᑦᑎᐊᕈᓐᓇᐃᓕᓪᓗᑎᒃ ᒪᑯᓄᖓ ᓯᓚᒥᓯᐅᑎᓂᒃ. 
ᐊᖑᑎᓂᖓᐃᑦ ᐅᖃᐅᓯᖃᕋᒪ ᑖᒃᑯᐊᓪᓗᐊᑕᐃᑦ 
ᐊᓄᓪᓚᒃᓯᕕᖕᒨᓱᖑᖕᒪᑕ. ᐃᓛᒃ, ᐃᒻᒪᖃ ᒪᒃᐱᒐᖅ 
ᐊᑐᓕᕈᑦᑎᒍᑦ ᐊᐱᖅᓱᕐᓂᐊᕋᓗᐊᖅᐳᖓ, 
ᐃᒃᓯᕙᐅᑖᖅ. 
 
ᑭᓯᐊᓂ ᒫᓐᓇᐅᓂᖓᓂ 
ᐃᓱᒪᒃᓴᖅᓯᐅᖅᐸᓪᓕᐊᔭᕆᐊᖃᕐᓂᐊᖅᑰᖅᑐᒍᑦ 
ᓄᓇᕗᒻᒥᐅᑎᒍᑦ ᓇᐅᒃᑯᑦ ᐱᐅᓂᖅᐹᒥᒃ 
ᐱᕙᓪᓕᐊᓐᓇᖅᑐᒥᒃ ᐃᓅᓯᕐᒥᒃ 
ᐱᐅᓯᕙᓪᓕᐊᓐᓇᖅᑐᒥᒃ ᑲᒪᔪᓐᓇᕐᒪᖔᑦᑕ, 
ᑕᒪᒃᑯᓂᖓ ᒫᓐᓇ 
ᐊᓄᓪᓚᒃᓰᕕᖕᒨᖅᑎᖃᑦᑕᖅᑕᑦᑎᓐᓂᒃ. ᐊᒻᒪᓗ 
ᐃᓂᖃᕈᑎᒃ ᖃᓄᐃᑦᑑᔪᓂᒃ ᐊᖏᕐᕋᖅᓯᒪᒍᑎᒡᓘᓐᓃᑦ 
ᐅᑯᐊ ᐊᓄᓪᓚᒃᓯᖃᑦᑕᖅᑐᑦ ᓇᓗᓇᓐᖏᑦᑐᑦ 
ᐃᒪᐃᑦᑑᓂᖏᓐᓄᑦ ᖃᐅᔨᒪᓕᖅᑐᒍᑦ; 
ᐱᕈᖅᓴᔭᐅᑦᑎᐊᕐᓂᖏᑦᑐᐃᑦ, 
ᑲᐸᑎᑕᐅᓗᐊᖃᑦᑕᖅᑐᕕᓃᑦ, 
ᓱᕈᓯᒃᑯᕕᒦᖃᑦᑕᖅᑐᕕᓃᑦ ᐊᓯᖏᓪᓗ. ᑕᒪᒃᑯᐊ 
ᐱᔾᔪᑎᖃᐅᖅᑐᑦ ᐊᑐᓂᑦᑕᓗᑯᓗᒃ, 
ᓂᓐᖓᒃᓯᒪᔪᓪᓘᓐᓃᑦ ᐋᓐᓂᖅᓯᒪᔪᓪᓘᓐᓃᑦ 
ᐃᓗᒥᑎᒍᑦ.  
 
ᐃᓱᒪᓇᓱᒃᐳᖓ ᐃᓱᒪᒃᓴᖅᓯᐅᖁᔨᕗᖓ 
ᕿᒥᕐᕈᐊᓚᐅᕆᑦᑎᑐᖅ ᓄᓇᓕᖕᓂ ᐊᑐᓂ. 
ᖃᐅᔨᒪᕙᒌᑦᑎᐊᖅᑰᕋᓯ ᓇᑭᑦ ᑎᑭᒐᔪᓛᖑᖕᒪᖔᑦᑕ 
ᓇᒡᓕᐊᖕᓂ ᓄᓇᓕᖕᓂ. ᑖᒃᑯᐊ ᕿᓚᒻᒥᐅᔪᒥ 
ᐊᓄᓪᓚᒃᓰᖅᑐᖃᕐᓂᐊᕌᖓᑦ ᑕᖅᑭᓂᒃ 
ᑎᓴᒪᓂᒡᓘᓐᓃᑦ ᑐᖔᓂᒡᓘᓐᓃᑦ 
ᐊᓄᒡᓚᒃᓰᕕᖃᕐᓗᓂ ᓄᓇᓕᖕᓂ.  
 
ᑖᒃᑯᓇᓐᖓᓪᓗ ᓄᓇᓕᖕᓂᒃ ᑲᒪᒋᔭᐅᓂᐊᕐᓗᓂ 
ᑲᑎᒪᔨᖃᕈᓘᔭᓕᕐᒪᑕ ᐃᓐᓇᐃᑦ ᐊᓯᖏᓪᓗ.  

ᐃᓱᒪᒃᓴᖅᓯᐅᖁᔨᒐᓗᐊᖅᐳᖓ ᐊᒻᒪᓗᐃᓛᒃ 
ᐊᒃᓱᕉᑎᒋᔭᕋ. ᐃᖅᑲᓇᐃᔭᖃᑦᑕᕋᑦᑕ 
ᐊᓄᓪᓚᒃᓰᕕᖕᒥᒃ ᐅᓐᓄᐊᖅ ᐋᖓᔮᓕᖅᑐᖃᕐᓂᕐᒪᑦ 
ᐃᖅᑲᓇᐃᔭᖅᑎᖃᑦᑕᖅᑕᕗᑦ ᑖᒃᑯᐊ 
ᑲᒪᔨᐅᑎᑦᑕᖅᑐᖅᖢᑎᒍᑦ ᑕᐃᒪᓐᓇ  
ᐱᓕᕆᓕᒻᒪᒃᑐᕐᔪᐊᕌᓘᖃᑦᑕᕐᒪᑕ ᐃᓚᖏᑦ. ᐃᓛᖏᑦ 
ᖃᐅᑕᒫᑦᑎᐊᖅ ᐃᖅᑲᓇᐃᔭᖅᑎᖃᑦᑕᖅᑕᕗᑦ, ᐊᒡᓛᑦ 
ᐅᕙᑦᑎᓐᓂᒃ ᑮᓇᐅᔾᔭᒃᓴᕐᓂᖅᓴᐅᓕᖃᑦᑕᖅᑐᑦ.  
 
ᐱᔪᓐᓇᑦᑎᐊᕐᒪᑕ ᓄᓇᓖᑦ, ᑭᓯᐊᓂ 
ᐃᒡᓗᖁᑎᖃᓐᖏᒻᒪᑕ ᑕᒪᒃᑯᓄᖓ 
ᐃᖃᓗᖕᓅᑲᐃᓐᓇᖃᑦᑕᖅᑐᓄᑦ ᐃᒻᒪᖃ 
ᑕᑕᓗᐊᕋᓗᖃᑦᑕᕈᓐᓃᕐᓂᖅᓴᐅᓇᔭᖅᑐᖅ ᑕᒪᒃᑯᐊ 
ᕿᓚᒻᒥᐅᑦᑕᖃᑦᑕᖅᑐᐃᑦ ᐊᒥᓱᐊᓘᖅᑰᕐᒥᖕᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈ 
ᐊᐱᖅᓱᕐᓂᐊᕋᒪ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᑖᓐᓇ 
ᐅᖃᐅᓯᐅᓗᐊᖅᑑᔮᑲᐃᓐᓇᕐᒪᑦ ᒫᓐᓇᒃᑯᑦ 
ᐃᓱᒪᒃᓴᖅᓯᐅᕈᑎᒃᓴᖅ. ᐄ, ᐅᖃᖅᑎᑦᑎᕈᕋᑖᕐᒫᖓ 
ᑖᔅᓱᒪ ᐊᕐᕚᕐᓘᑉ ᐊᓪᓚᑦᑎᕗᑦ ᑐᓴᕐᓕ, ᑮᓇᐅᔭᖅᑖᒃᑲ 
ᖁᕝᕙᕆᐊᖅᑕᐅᓂᐊᖅᑯᑦ.  
 
>>ᐃᓪᓚᖅᑐᑦ 
 
ᑖᓐᓇᓗ ᓂᓪᓕᑲᐃᓐᓇᕈᒪᔪᑯᓗᒃ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. . . ᐃᒃᓯᕙᐅᑖᖅ, 
ᒪᒥᐊᓇᖅ. ᖁᒻᒧᒃᑎᓐᓇᒃᑭᑦ ᐃᑲᔪᓛᖅᐸᒻᒪ. 
  
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᓄᓇᓖᑦ 
ᐊᔾᔨᒌᒃᑐᓂᒃ ᐃᓱᒪᖃᓲᖑᓐᖏᒻᒪᑕ ᐅᐱᓐᓇᕋᓂ 
ᓄᑲᕇᒃᑐᑎᒍᓪᓘᓐᓃᑦ ᐊᔾᔨᒌᒃᑐᓂᒃ 
ᐃᓱᒪᖃᓲᖑᓐᖏᓐᓇᑦᑕ. ᐃᓚᒌᒃᑐᑎᒍᑦ 
ᖃᑕᕐᖑᑎᒌᒃᑐᑎᒍᑦ. ᐊᒻᒪᓗ, ᓄᓇᓖᑦ ᐃᓛ ᑰᒑᕐᔪᒃ 
ᓄᓇᓕᖓᓘᓐᓃᑦ ᐆᒃᑑᑎᒋᓗᒋᑦ. ᐄ, 
ᐃᒃᐱᒋᑦᓯᐊᖅᑐᒍᑦ ᓲᖃᐃᒻᒪ ᐃᓅᒐᒪ 
ᐃᓅᖃᑎᑦᑎᓐᓂ ᐃᒃᐱᒋᔭᕆᐊᖃᕋᑦᑕ ᑕᒪᐃᓐᓂ, 
ᑕᒪᐃᓐᓂᑉᓯᐊᖅ. ᐆᒻᒪᑎᖃᖅᑐᐃᓐᓇᐅᖕᒪᑕ 
ᐅᕙᑦᑎᒍᑦ.  

ᓇᐅᔮᕐᓂᓗ ᑰᒑᕐᔪᖕᒦᖔᕐᓗᖓ ᐃᒪᓐᓇ 
ᐅᖃᕋᔭᖅᑐᖓ, ᑕᒪᒃᑯᓄᓐᖓ ᑎᒍᔭᐅᖃᑦᑕᖅᑐᓂᒃ 
ᓇᐅᔮᓂᒃ ᐱᓕᕆᐊᖃᖁᔨᓂᐊᖅᐹᑦ ᐊᒻᒪᓘᓐᓃᑦ 
ᑰᒑᕐᔪᖕᒥ. ᓯᕗᓪᓕᕐᒥᓗ ᑕᒪᓐᓇ 
ᐊᐱᕆᓂᐊᕆᐊᖅᑕᒃᑲ: ᖃᓄᖅ ᐃᓱᒪᕕᓯ? ᐄ, ᑕᐃᒪ 
ᐃᑲᔪᕈᒪᒍᑎᒃ ᒫᓂ ᐱᑕᖃᕈᓐᓈᖅᑑᕋᔭᖅᖢᑎᒃ ᐊᒻᒪ 
ᖁᐊᖅᓵᕈᑎᒃ, ᖁᐊᖅᓵᓲᖑᖕᒪᑕ  
ᒫᓐᓇᐅᓐᖏᑦᑐᑲᓚᐅᖃᐃ, ᑭᓯᐊᓂ ᑕᒪᒃᑯᐊ 
ᓄᓇᓕᖕᓂ ᒪᑭᑉᐹᓪᓕᕈᓐᓇᖅᑐᑦ ᐃᓄᐃᑦ, 
ᐃᓄᒐᓴᖕᓂ ᐃᖢᐊᖅᓯᔪᓐᓇᖅᑐᖅ, 
ᐃᖢᐊᖅᓯᕕᒃᓴᖃᖅᑐᖅ ᖁᐊᖅᓵᕐᓇᓐᖏᑉᐸᑕ 
ᓄᓇᓕᖕᓂ. 
 
ᑖᒃᑯᓇᓂ ᐅᖃᖅᑲᐅᖕᒪᑦ ᐃᓐᓇᐅᖃᑎᒋᓕᖅᑕᕋ 
ᐊᕐᕚᕐᓗᒃ, ᐅᕙᓐᓂ ᓄᑲᖅᖠᐅᒐᓗᐊᖅ, ᑕᒪᒃᑯᐊ 
ᓄᓇᓖᑦ ᐃᓐᓇᐃᑦ ᐃᑲᔪᖃᑦᑕᕈᓐᓇᕐᒥᖕᒪᑕ 
ᐅᐱᓐᓇᕋᓂ ᐊᒻᒪᓗ ᐊᕐᓇᐃᑦ 
ᐃᑲᔪᖃᑦᑕᕈᓐᓇᖅᖢᑎᒃ ᐅᐱᓐᓇᕋᓂ, ᐊᖑᑎᓪᓗ, 
ᒪᒃᑯᑦᑐᐃᓪᓘᓐᓃᑦ ᖃᓄᖅ 
ᐅᖃᐅᓯᒃᓴᖃᖅᐸᒃᑲᓗᐊᕐᒪᑕ. ᑕᒪᓐᓇ ᐅᖃᐅᓯᐅᔪᖅ 
ᐃᑉᐱᒋᑦᓯᐊᖅᑕᕋ, ᐆᒻᒪᑎᒃᑯᑦ ᑐᑭᓯᐊᔭᕋᓗ, ᑭᓯᐊᓂ 
ᖁᐊᖅᓵᕐᓇᓐᖏᒃᑲᓗᐊᖅᐹᑦ? ᐃᒪᓐᓇ 
ᐃᓱᒪᔭᕆᐊᖃᕐᒪᑕ. ᑰᒑᕐᔪᒻᒥᓕ ᑕᐃᒪᐃᑉᐸᓚᐅᕐᒪᑦ 
ᑕᐃᑯᖓ ᐃᓛᓐᓂ ᖃᑯᑎᒃᑯᑦ ᓄᓇᐃᑦ 
ᐊᓯᐊᓃᓐᖔᖅᖢᓂ ᖁᐊᖅᓵᕐᓇᓐᖏᑦᑐᒥᐅᒐᓗᐊᖅ 
ᑎᑭᕝᕕᐅᕙᓚᐅᕋᑦᑕ ᑕᒫᓃᓚᐅᐱᓪᓚᓐᓂᐊᖅᑐᓂᒎᖅ, 
ᑕᒪᓐᓇ ᐃᓱᒫᓗᒋᔭᐅᕙᓚᐅᕐᒪᑦ. 
 
ᐄ, ᐃᓅᖃᑎᑦᑎᓐᓂᒃ ᐃᓱᐊᖅᓯᕕᒃᓴᖃᖅᑐᓂᒃ, 
ᐃᓱᐊᖅᓯᔪᓐᓇᖅᑐᓂᒃ ᐃᑲᔪᕈᒪᔪᐃᓐᓇᐅᔪᒍᑦ, 
ᐃᔅᓯᕙᐅᑖᖅ. ᖁᔭᓐᓇᒦᖅᐸᕋ ᐊᕐᕚᕐᓗᒃ ᐊᒻᒪ 
ᑕᐃᒃᑯᐊ ᐅᖃᓪᓚᖅᑲᐅᔪᑦ ᖁᔭᓐᓇᒦᖅᐸᒃᑲ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᑖᒃᑯᓄᖓ ᐅᖃᐅᓯᔅᓴᑐᐃᓐᓇᐃᑦ? 
ᓂᓪᓕᖅᑐᖃᒃᑲᓐᓂᕈᒪᕚ ᑲᑎᒪᔨᐅᖃᑎᑦᑎᓐᓂᒃ? 
ᐃᓵᔅᓯᒪᔪᖃᕈᓐᓃᕐᖓᑦ, ᖁᔭᓐᓇᒦᒃ. ᑕᐃᒪᐃᓛᒃ 
ᑖᒃᑯᓄᖓ ᓅᑉᐸᓪᓕᐊᒍᓐᓇᖅᓯᒐᑦᑕ ᒪᑉᐱᒐᕐᓄᑦ 
ᑖᒃᑯᐊ ᐱᒋᐊᕐᕕᒋᓂᐊᖅᑕᕗᑦ 
ᐊᓪᓚᕝᕕᖓᓃᓐᖔᖅᑐᑦ ᒪᓕᒐᓕᕆᔨᒃᑯᑦ, 
ᓇᓚᐅᑦᑖᖅᓯᒪᔪᑦ, ᐱᒋᐊᕐᓗᑕ ᓇᒻᒪᖓᓂᒃ E-3 
ᑕᕝᕙᓂ, ᑕᕝᕗᖓ E-3. ᑖᒃᑯᐊ ᐊᐅᓚᑦᑎᔨᖏᑦ 
ᒪᓕᒐᓕᕆᔨᒃᑯᑦ. ᑲᑎᑦᑐᒋᑦ ᐊᑭᑐᔪᖅᓯᐅᑏᑦ 
ᐊᑐᖅᑕᐅᓂᐊᖅᑐᑦ. $400,000. ᐊᐱᖅᑯᑎᑕᖃᖅᑳ? 
ᑖᒃᑯᓄᖓ ᐊᖏᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 
ᐃᒃᓯᕙᐅᑕᖅ: E-3 ᐊᖏᖅᑕᐅᓪᓗᓂ. ᑕᕝᕗᖓ 
ᐊᐃᑉᐹᓄᑦ E-5. ᑖᒃᑯᓄᖓ 
ᑎᒍᔭᐅᖅᑲᕕᓕᕆᔨᒃᑯᓐᓄᑦ ᑲᑎᖅᓱᖅᓯᒪᔪᑦ. 
ᐊᑭᑐᔪᖅᓯᐅᑏᑦ ᑲᑎᖅᓱᖅᑐᒋᑦ. $16,700,000. 
ᐊᐱᖅᑯᓯᔅᓴᐃᑦ? ᒥᔅᑕ ᐊᕐᕚᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ, 
ᑕᒪᓐᖏᒃᑯᒪ, ᑲᖏᖅᖠᓂᕐᒧᑦ ᐊᓄᓪᓚᑦᓰᕕᒃ 
ᓴᓇᔭᐅᓂᐊᖅᑐᖅ ᑖᑦᓱᒥᖓ ᐱᔾᔪᑎᖃᖅᑰᕐᒪᑦ, 
ᑖᓐᓇᐅᑉᐸᑦ, ᑖᓐᓇᓕ, ᐃᓛᒃ ᐃᒪᐃᓕᖓᔪᒥᒃ 
ᐊᐱᕆᔪᒪᔪᖓ ᑖᓐᓇ Baffin Correctional 
Centre, ᐊᓄᓪᓚᒃᓰᕕᒃ ᐃᖃᓗᖕᓂ, 
ᖃᓄᐃᓕᖓᓂᐊᖅᐸ ᑖᓐᓇ ᑲᖏᖅᖠᓂᖅ 
ᐱᐊᓂᒃᑕᐅᑉᐸᑦ? ᐊᑐᐃᓐᓇᕐᓂᐊᖅᐹ ᑕᐃᒪᓐᓇᓗ 
ᐊᒥᓲᑎᒋᔪᓂᒃ ᓱᓕ ᐃᖅᑲᓇᐃᔭᖅᑎᖃᐃᓐᓇᓂᐊᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᑖᓐᓇ 
ᓇᓗᓇᐃᑲᐃᓐᓇᕈᒪᓪᓗᒍ ᑖᓐᓇ $16.7 ᒥᓕᐊᓐ 
ᑲᑎᖅᓱᐃᓯᒪᒻᒪ ᐊᕐᓇᓄᑦ ᐊᒻᒪᓗ ᑕᕝᕗᖓ 
ᑲᖏᖅᓯᓂᕐᒨᖓᔪᖅ ᑖᓐᓇ ᑲᑎᒪᔪᖅ, $15.2 ᒥᓕᐊᓐ 
ᑲᖏᖅᓯᓂᕐᒨᖓᔪᖅ. ᑖᔅᓱᒪ ᑭᐅᒋᐊᕈᓐᓇᖅᑭᐅᒃ, 
ᒥᓂᔅᑕ ᐲᑕᓴᓐ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎ 
ᐊᐱᕆᔪᖅ. ᑖᒃᑯᐊ ᒪᓕᒐᓕᕆᔨᒃᑯᑦ 
ᐸᕐᓇᒍᑎᒋᓯᒪᔭᖏᑦ ᐊᑐᖅᑕᐅᖏᓐᓇᓂᐊᕐᓗᓂ ᑖᓐᓇ 
ᐊᓄᓪᓚᑦᑎᕕᐅᔪᖅ ᕿᑭᖅᑖᓗᒻᒥ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᑕᐃᒪᐃᓐᓇᓴᐃᓐᓇᐅᒐᔭᖅᑐᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑭᐅᔭᐅᕖᑦ, ᒥᔅᑕ ᐊᕐᕚᕐᓗᒃ? ᒥᔅᑕ 
ᐊᕐᕚᕐᓗᒃ, ᐊᐱᕆᒃᑲᓐᓂᕈᒪᕖᑦ?   
 
ᐊᕐᕚᕐᓗᒃ: ᐄ. ᑖᓐᓇ ᖃᑦᓯᒥᓕᐊᓐᑭᐊᖅ 
ᐊᑐᐊᕐᔪᒋᐊᕐᓂᐊᕋᒃᑯ. ᐅᕙᓂ ᑕᑯᑎᑕᐅᓚᐅᕋᑦᑕ 
foyer-ᒥᐅᖅᑰᖅᑐᖏᓐᓇ ᑲᖏᖅᖠᓂᕐᒥ 
ᐊᓄᓪᓚᒃᓰᕕᓐᖑᐊᑦᓵᓗᒻᒥᒃ ᑕᑯᔭᒃᓴᒥᒃ. ᑖᓐᓇ 
ᑕᐃᒪᐃᑦᑑᓪᓚᕆᓐᓂᐊᓕᖅᐸ, ᐊᓯᔾᔨᔾᔮᕈᓐᓃᖅᐸᑦ, 
ᑕᐃᒪᐃᑦᑑᓂᐊᓕᖅᐳᖅ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᖁᐊᖅᑳ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐄ, ᑕᐃᓐᓇ ᐊᔾᔨ 
ᑕᐃᒪᐃᑦᑑᒐᔭᕐᓂᖓᓂᒃ ᓇᓗᓇᐃᖅᓯᒪᒐᔭᖅᑐᖅ, 
ᑕᐃᒪᐃᑦᑑᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᒻᒪᑦ 
ᑕᐃᓐᓇ ᑲᖏᖅᖠᓂᕐᒥ ᐊᓄᓪᓚᒃᓰᕕᒃᓴᖅ 
ᑲᔪᓯᑦᑎᐊᓯᕙ ᐊᒻᒪᓗ ᑮᓇᐅᔭᑦ ᐊᑐᕐᓂᐊᖅᑕᖏᑦ 
ᑖᒃᑯᐊ ᑕᐃᖅᑲᐅᔭᑎᑦ ᐃᓚᖏᑦ, ᑖᒃᑯᐊ 
ᖄᖏᐅᑎᓯᒪᓗᑎᒃ ᐃᖏᕐᕋᑦᑎᐊᓯᕙᑦ 
ᐋᖅᑭᒃᓱᖅᑕᐅᕙᓪᓕᐊᓇᓱᓐᓂᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, 
ᑭᐅᒋᐊᒃᑲᓐᓂᕈᓐᓇᖅᑭᐅᒃ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᖁᔭᓐᓇᒦᖅᑐᒍᓗ ᐊᐱᕆᒻᒪ. ᑖᒃᑯᐊ 
ᑭᖑᕙᓐᖏᑦᑐᑦ ᐊᒻᒪᓗ ᑮᓇᐅᔭᖏᑦ ᓈᒻᒪᑦᑐᑦ ᓱᓕ 
ᒫᓐᓇᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᐱᖅᑯᓯᔅᓴᐃᑦ ᓱᓕ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ. ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐅᕙᓃᑎᓪᓗᒋᑦ 
ᐊᑭᑐᔪᖅᑐᕈᑎᖏᓐᓂ ᓇᓗᓇᐃᖅᓯᒪᖅᑲᐅᒻᒪᑦ 
$9,075,000 ᐃᖅᑲᓇᐃᔭᖅᑎᔅᓴᐅᒐᔭᖅᑐᓄᑦ 33-ᓂᑦ 
ᐃᖅᑲᓇᐃᔮᓄᑦ ᑲᖏᖅᓯᓂᕐᒥᑦ 
ᐊᓄᓪᓚᔅᓰᕕᐅᒐᔭᖅᑐᒥ 2010-11, 
ᓇᓗᓇᐃᖅᓯᒪᔪᓂᓗ ᐅᖃᖅᓯᒪᒋᓪᓗᑎᑦ 
$8,750,000 ᐃᖅᑲᓇᐃᔭᖅᑎᓄᑦ ᑐᕌᖓᒋᓪᓗᑎᑦ 
2009-2010. ᓇᓗᓇᐃᖅᓯᔪᓐᓇᖅᑮᑦ ᓇᓕᐊ 
ᓱᓕᒐᓗᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᒃᑯᒃᑭᐊᖏᒃᑯᐊᖓᐃ 
ᑭᓱᒥᑦ ᓴᓇᓛᖅᑐᑦ? ᒥᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ. ᐃᒃᓯᕙᐅᑖᖅ, 
ᑖᒃᑯᐊ ᓴᖅᑭᓯᒪᔪᑦ ᐃᓪᓗᓕᕆᔨᒃᑯᓐᓂ ᑐᓂᔭᐅᓯᒪᔪᑦ 
ᒪᓕᒐᓕᕆᔨᒃᑯᓐᓂ ᑐᑭᓯᒋᐊᕈᑕᐅᓪᓗᑎᑦ. 
ᑖᒃᑯᓂᖓᓕ ᓱᕐᕋᐃᓐᖏᑦᑑᒐᓗᐊᖅ ᑕᒪᒃᑯᓂᖓ 
ᐊᑐᕈᒫᕐᓂᐊᖅᑕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ, 
ᑭᐅᔭᐅᕖᑦ?  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᕈᓐᓃᖅᑐᖅ) ᐄᖑᒐᓗᐊᖅ, ᑭᓯᐊᓂ 
ᐊᖏᔪᕐᔪᐊᕌᓘᓐᖏᑦᑑᒐᓗᐊᖅ 
ᒥᓕᐊᖏᓐᓃᖏᑦᑑᒐᓗᐊᖅ ᐊᔾᔨᒌᓐᖏᓐᓂᖓ ᑭᓯᐊᓂ 
ᐊᔾᔨᒌᑦᑐᒥᑦ ᑕᑯᒍᒥᓇᖅ.  
 
ᑖᒃᑯᐊᓕ ᑲᖏᖅᓯᓂᖅ ᐱᐊᓂᒃᐸᑦ 
ᐊᑐᖅᑕᐅᔪᓐᓇᖅᓯᔪᐊᓗᑕᐃᓐᓇᐅᓂᖅᐸᑦ, 
ᖃᑦᑎᒃᑭᐊᕐᖓᐃ ᐊᓄᓪᓚᓯᖅᑐᑦ ᓲᕐᓗ ᐋᑐᕚ, 
ᑳᕈᑕᒥᓪᓘᓐᓃᑦ ᔭᓗᓇᐃᕝᒥᓪᓘᓐᓃᑦ ᓄᓇᕗᑦ 
ᓯᓚᑖᓃᑦᑐᑦ. ᑖᒃᑯᐊ ᑲᖏᖅᖠᓂᕐᒨᖅᑕᐅᓇᔭᖅᐹᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ, ᓇᓕᐊᖑᓂᐊᕐᒪᖔᖅ 
ᖃᐅᔨᒋᐊᓚᐅᕐᓚᕗᑦ. (ᑐᓵᔨᑎᒍᑦ) 
ᓇᓕᐊᓐᓂᒃᑭᐊᕐᖓᐃ ᑮᓇᐅᔭᓂᑦ ᐊᑐᕐᓂᐊᖅᑭᑕ? 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑐᓂᔭᐅᓯᒪᕙᓪᓚᐃᔪᑦ 
ᐊᕐᕌᓂᖃᐃ ᐃᓪᓗᓕᕆᔨᕐᔪᐊᒃᑯᓐᓂ 
ᐋᖅᑭᒋᐊᖅᑕᐅᓯᒪᔪᔅᓴᐅᓕᕐᖓᑕ 
ᐃᓪᓗᖃᖅᑎᑦᑎᓂᕐᒧᑦ. ᑕᐃᒃᑯᐊ 
ᓱᓕᔪᕆᓂᖅᓴᕆᒐᔭᖅᑕᒃᑲ ᑭᓯᐊᓂ ᑮᓇᐅᔭᓂᑦ  

ᐊᑐᖅᑐᔅᓴᓂᑦ ᓱᕐᕋᐃᓂᐊᖅᑐᓴᐅᓐᖏᒃᑲᓗᐊᖅᑯᑦ,  
ᑖᒃᑯᐊ ᑲᖏᖅᓯᓂᕐᒧᑦ 
ᐊᓄᓪᓚᔅᓰᕕᐅᒐᔭᖅᑐᒨᖓᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑭᐅᔭᐅᕗᑎᑦ, ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᓐᓃᓐᖔᕐᓂᐊᕐᖓᑎᒃ. ᑖᒃᑯᓄᖓ 
ᓱᓕ ᐊᐱᖅᑯᓯᔅᓴᐃᑦ? ᒥᔅᑕ ᐊᕐᕚᕐᓗᒃ ᓱᓕ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᒃᑲᓐᓂᕋᑖᕋᓗᐊᕋᒪ ᑖᒃᑯᐊ ᑲᖏᖅᖠᓂᕐᒥ 
ᐋᖅᑭᑦᑐᕕᓂᐅᖅᐸᑦ ᓴᓇᔭᐅᔭᕇᖅᑐᕕᓂᐅᖅᐸᑦ 
ᑕᒪᒃᑯᐊ ᐊᓄᓪᓚᓯᖅᑐᑦ ᓄᓇᕗᑦ ᐊᓯᐊᓃᑦᑐᑦ 
ᒫᓐᓇᖃᐃ ᐊᑐᕚᒦᑦᑐᓘᓐᓃᑦ ᔭᓗᓇᐃ-ᒥᓪᓘᓐᓃᑦ 
ᐅᕙᓂ ᑕᑕᓗᐊᕈᑎᓂᑯᕕᓃᑦ ᐅᑎᖅᑎᑕᐅᓇᔭᖅᐹᑦ 
ᑕᕝᕗᖓᓗ ᑲᖏᖅᓯᓂᕐᒨᖅᑕᐅᓗᑎᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ. 
 
ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 
ᐊᐱᕆᒻᒪᑦ. ᐄ, ᑕᐃᒪᐃᒍᒫᕐᓂᐊᖅᑐᒍᑦ, ᐃᒃᓯᕙᐅᑖᖅ.  
 
ᔭᓗᓇᐃᕝᒥ ᐃᑲᔪᖅᑕᐅᕕᒻᒥ 35-40-ᓘᓐᓃᑦ 
ᑕᐅᕙᓃᒻᒪᑕ. ᑕᐃᑯᓐᖓᕈᓐᓇᕋᔭᕐᖓᑕ 
ᑲᖏᖅᓯᓂᕐᒧᑦ ᐊᒻᒪᓗ ᑮᓇᐅᔭᓂᑦ $97,000 
ᐊᑕᐅᓯᕐᒧᑦ ᑎᒍᒪᐅᒪᔪᒧᑦ 
ᐊᑐᓐᖏᓂᖅᓴᐅᓕᕋᔭᖅᑐᒍᑦ 
ᐊᑭᓕᕆᐊᖃᖃᑦᑕᑕᑦᑎᓐᓂ.  
 
ᑕᐃᒫᒃ ᐸᕐᓇᓯᒪᔪᒍᑦ ᔭᓗᓇᐃᕝᒥᑦ ᒪᐅᓐᖓᑎᓪᓗᒋᑦ 
ᒪᓕᒃᑲᔭᕐᒥᔪᖏᓛᒃ ᑕᐃᒃᑯᐊ ᒪᐅᓐᖓᕈᓐᓇᕋᔭᕐᒪᖔᑕ 
ᒪᓕᓪᓗᒋᑦ ᖃᓄᐃᑦᑑᓂᖏᑦ ᑎᒍᔭᐅᒪᔪᑦ. ᐄ, 
ᐊᑐᖅᑎᒐᓱᒃᑲᔭᖅᑕᕗᑦ  

ᑕᐃᓐᓇ 48-ᓂᑦ ᐃᓂᖃᕈᓐᓇᕋᔭᖅᐸᓪᓚᐃᔪᖅ 
ᑕᐃᓐᓇ ᑲᖏᖅᓯᓂᕐᒦᑦᑐᖅ ᐊᓄᓪᓚᔅᓰᕕᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
(ᑐᓵᔨᑎᒍᑦ) ᑕᒪᒃᑯᐊ ᐊᑭᒋᔭᖏᑦ 
ᐊᓐᖑᑏᓐᓇᕈᓐᓇᓐᖏᑕᕗᑦ, 
ᐊᑭᑦᑐᖅᐸᓪᓕᐊᖏᓐᓇᕐᒪᑕ. ᑕᒪᒃᑯᐊ ᐃᑲᔫᑎᖏᑦ 
ᑲᒪᒋᔪᓐᓇᓐᖏᒃᑯᑎᒍ. (ᑐᓵᔨᑎᒎᕈᓐᓃᖅᑐᖅ) 
ᑖᒃᑯᓄᖓ ᓱᓕ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓱᓂᒃ 
ᓱᓕ ᐊᐱᖅᑯᓯᒃᓴᖃᕋᒪ. ᑕᕝᕙᓂ ᐃᓗᐊᓃᖅᑰᕐᒪᑦ 
ᑖᔅᓱᒪ $16 ᒥᓕᐊᓐ ᐅᖃᐅᓯᕆᖅᑲᐅᔭᐃᑦ, ᐃᓛᒃ 
ᓂᓪᓕᐅᑎᒋᐱᓪᓚᖅᑲᐅᒐᓗᐊᕐᒪᒍ ᓄᓇᓕᕋᓛᑦ 
ᑮᓇᐅᔭᖃᖅᑎᑕᐅᓲᖑᓂᖏᑦ ᒪᑯᓄᖓ 
ᑲᒪᔨᐅᕙᑦᑐᓄᑦ ᐊᓄᓪᓚᔅᓯᖅᑐᓄᑦ. ᓲᕐᓗ ᐸᓐᓂᖅᑑᒥ 
ᐱᖃᓲᖑᒻᒪᑦ, ᑭᒻᒥᕈᕐᒥᓗ ᐊᓯᖏᓐᓂᓗ. ᑖᒃᑯᐊ 
ᐊᑭᑐᔪᖅᓯᐅᑎᓃᓲᖑᒋᕚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑖᒃᑯᐊ 
ᒥᓂᔅᑕᐃᑦ ᐅᖃᐅᓯᔅᓴᖏᑦ ᑕᑯᓐᓈᖅᑐᒋᑦ ᓄᓇᓕᕋᓛᒃ 
ᐃᖅᑯᓪᓕᐅᑎᒋᓚᐅᓐᖏᑕᖏᑦ ᑖᔅᓱᒪ ᒥᓂᔅᑕᐅᑉ. 
ᑭᓯᐊᓂ ᑖᓐᓇ ᐅᓂᒃᑳᖅᑎᑯᓗᒋᖅᑲᐅᔭᑦᑕ ᑲᑎᒪᔨᐅᑉ 
ᑲᑎᒪᓂᑦᑎᓐᓄᑦ ᐃᖅᑯᓪᓕᐅᑎᒋᖅᑲᐅᔭᖓ. ᑖᓐᓇ 
ᒥᓂᔅᑕ ᑭᐅᒋᐊᑲᐃᓐᓇᕈᒪᑉᐸᑦ ᖃᓄᖅ ᐃᓱᒪᒻᒪᖔᖅ 
ᑖᔅᓱᒧᖓ ᐅᖃᐅᑕᐅᖅᑲᐅᔪᓄᑦ ᑲᑎᒪᔨᑐᐃᓐᓇᕐᓄᑦ 
ᐅᓂᒃᑳᑦ. ᒥᓂᔅᑕ ᐲᑕᓴᓐ, ᑭᐅᒋᐊᕈᒪᕖᑦ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᕆᒻᒪᑦ, 
ᐊᐱᖅᑯᑎᑦᑎᐊᕙᐅᔪᖅ. ᒫᓐᓇᐅᔪᖅ 
ᒪᓕᒐᓕᕆᔨᒃᑯᓐᓂᑦ ᑕᐃᒃᑯᐊᓕ ᓄᓇᓕᕋᔮᖑᔪᑦ 
ᑮᓇᐅᔭᖃᖅᑎᑕᐅᔪᑦ ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 
ᑭᖑᓪᓕᖅᐹᒥᒃ, ᑕᕝᕙᓃᓐᓂᑎᓐᓂ ᐊᓄᓪᓚᔅᓰᕕᒻᒧᑦ  
ᓴᓇᑎᕆᓂᐊᖅᑐᑦ ᑲᖏᖅᖠᓂᕐᒥᐅᖑᒐᓗᐊᑦ, ᑭᓯᐊᓂ 
ᐅᖃᓪᓚᖅᑲᐅᒐᒪ ᐃᓱᒪᔅᓴᖅᓯᐅᖅᓯᒪᒻᒪᖔᑕᓗ 
ᐊᐱᕆᔪᒪᔪᖓ, ᐃᓱᒪᔅᓴᖅᓯᐅᖅᓯᒪᒻᒪᖔᑕᓕ 
ᓄᓇᓕᓐᓂᑦ ᓴᖅᑭᑦᑎᔪᓐᓇᕐᒪᖔᑕ 
ᐃᓪᓗᑯᓗᒻᒥᓪᓘᓐᓃᑦ, ᐃᓪᓗᑐᐃᓐᓇᒻᒪᕆᒻᒥᒃ 
ᑖᒃᑯᓄᖓ, ᐅᑯᐊ ᕿᓚᒻᒥᐅᖃᑦᑕᖅᑐᐃᑦ 
ᑲᑉᐱᐊᒋᔭᐅᓗᐊᓲᖑᓐᖏᒻᒪᑕ ᑭᓯᐊᓂ 
ᐃᓄᓕᕆᔭᐅᔭᕆᐊᖃᕐᓂᖏᑦ ᑕᕝᕙ 
ᐊᑐᕆᓂᖅᓴᐅᔭᐅᓲᖑᒻᒪᑕ. 
 
ᑭᓯᐊᓂ ᐊᕙᒻᒧᒐᐃᓐᓇᖅᐸᑦᑐᐃᑦ 
ᒪᒃᑯᓂᖅᓴᐅᒡᒍᓪᓗᑎᓪᓗ ᑕᕝᕗᖓ ᐃᖃᓗᓐᓄᑦ 
ᐊᕗᓐᖓᐃᓐᓇᖅᐸᑦᑐᑎᒃ. 
ᐃᓱᒪᒋᔭᐅᓯᒪᓐᖏᒻᒪᖔᑕᓕ ᓄᓇᓖᑦ ᐊᑐᓂᓘᓐᓃᑦ 
ᐃᓚᖏᓪᓘᓐᓃᑦ ᐱᒋᐊᖅᐸᓪᓕᐊᑎᑕᐅᓇᔭᕐᒪᖔᑕ 
ᐃᓪᓗᒥᑦ ᐊᓐᓄᓪᓚᔅᓯᖃᑦᑕᕐᓂᐊᖅᑐᓄᑦ ᑕᖅᑭᓂᒃ 
ᐱᖓᓱᓄᑦ, ᐅᕝᕙᓘᓐᓃᑦ ᑎᓴᒪᐃᑦ ᑐᖔᓂᓗ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᒋᐊᕈᒪᕕᐅᒃ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ ᑖᔅᓱᒥᖓ. 
ᐊᔅᓱᐊᓗᒃ ᐅᖃᐅᓯᔅᓴᑦᑎᐊᕙᖓ, 
ᐅᖃᐅᓯᕐᖓᐅᑎᖏᓐᓂᓗ ᐊᒻᒪᑦᑕᐅᖅ ᒥᔅᑕ ᓂᓐᖓᖅ 
ᐅᖃᐅᓯᕆᖅᑲᐅᔭᖏᑦ. 
 
ᐆᑦᑑᑎᒋᓗᒍ ᓴᖅᑭᕋᔭᖅᑐᖅᑲᐃ ᑕᒪᒃᑯᐊ 
ᓄᓇᓕᓐᓂᑦ ᐃᑲᔪᖅᑐᖅᑕᐅᑉᐸᑕ. ᖁᓪᓗᖅᑑᕐᒥ 
ᑕᐃᒪᐃᔅᓯᒪᕙᓪᓚᐃᔪᑦ ᓄᓇᓕᐅᔪᑦ ᑕᐃᒫᒃ 
ᒪᒥᓴᕐᕕᐅᔪᒥᑦ ᐱᔪᒪᓚᐅᖅᓯᒪᒻᒪᑕ ᑕᐃᒫᓪᓗ 
ᐱᑕᖃᓕᖅᑐᓂ. ᒪᓕᒐᓕᕆᔨᒃᑯᓐᓂᑦ 
ᑐᔅᓯᕋᓚᐅᖅᓯᒪᒻᒪᑕ ᒪᑐᐃᖅᓯᓚᕿᓕᓚᐅᖅᑐᑦ  

ᑕᐃᒪᐃᑦᑐᒥᑦ ᑎᒍᔭᐅᓯᒪᖃᑦᑕᖅᑐᓄᑦ.  
 
ᓄᓇᓕᓐᓂᑦ ᕿᑭᖅᑖᓗᒻᒥ ᑕᐃᒫᒃ ᐱᔪᒪᔪᖃᕐᓂᖅᑲᑦ 
ᐅᕙᑦᑎᓐᓄᑦ ᐅᖃᖁᑐᐃᓐᓇᑦᑎᐊᕋᔭᕐᒥᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑖᒃᑯᓄᖓ ᓱᓕ? ᑲᑎᖅᑐᖅᓯᒪᔪᓄᑦ. 
$16,700,000. ᐊᖏᖅᐱᓯᐅᒃ? ᒪᒥᐊᓇᖅ, ᒥᔅᑕ 
ᐊᕐᕚᕐᓗᒃ, ᓱᓕ ᐊᐱᕆᔪᒪᕕᑦ? 
 
ᐊᕐᕚᕐᓗᒃ: ᐅᓇ ᐊᐱᕆᔭᐅᔪᖅ ᐅᖃᔾᔮᖏᑉᐸᑦ $16 
ᒥᓕᐊᓐ ᐃᓗᐊᓃᖃᑕᐅᖅᑰᕐᒪᑦ ᐊᕐᓇᐃᑦ 
ᐊᓄᓪᓚᒃᓰᕕᖃᕋᔭᕐᓂᖓᓐ, ᐃᓛᒃ 
ᐃᒪᐃᓕᐅᖃᑦᑕᔅᓲᔭᓚᐅᕋᑦᑕᐃ 2008-ᖑᑎᓪᓗᒍ 
ᒪᐃᖑᖅᑰᖅᑎᓪᓗᒍᐃᓐᓇ ᐱᒋᐊᓐᖏᖦᖤᖅᐳᖅ, 
ᒫᓐᓇᒧᑦ ᑎᑭᑦᑐᒍ ᓱᓕ ᐱᒋᐊᖅᓯᒪᓐᖏᖦᖤᖅᐳᖅ. 
ᖃᓄᐃᓕᖅᐸᓕ ᑖᓐᓇ ᐊᕐᓇᐃᑦ ᐊᓄᓪᓚᒃᓰᕕᒃᓴᖓ 
ᐱᒋᐊᖅᑕᐅᓪᓚᕆᓐᓂᐊᓕᖅᐹ? 
ᑮᓇᐅᔭᖃᓐᖏᑐᐊᕈᑎᒍ ᒫᓐᓇ? ᖁᔭᓐᓇᒦᒃ, 
ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᐊᑏᑐᖅ 
ᐊᑭᑦᑐᕋᐅᔾᔮᓗᑐᐃᓐᓇᐅᕙᓕᓚᐅᕐᖓᑦ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ. ᑖᓐᓇ 
ᑳᓐᑐᕌᒐᔅᓴᐅᓂᖓ ᒪᑐᓚᐅᖅᑐᓂᓗ ᒫᑦᓯ 19-
ᖑᑎᓪᓗᒍ 2009 ᐊᒻᒪ ᓄᓇᓕᓐᓂ ᓄᓇᓕᓐᓄᑦ 
ᒐᕙᒪᒃᑯᓄᓪᓗ ᐱᔨᑦᓯᖅᑎᐅᔪᖅ ᕿᒥᕐᕈᓚᐅᖅᑐᖅ 
ᑳᓐᑐᕌᑖᕋᓱᐊᖅᑐᓂᒃ. ᐊᖏᓛᖅᑐᔅᓴᐅᓕᕋᓗᐊᖅᑯᑦ 
ᑕᐃᓐᓇ ᒪᑐᐃᕈᒫᕐᓂᐊᕐᖓᑦ ᑎᓯᐱᕆ 2009-
ᖑᓕᖅᑲᑦ. ᑕᐃᒫᒃ ᐸᕐᓇᓯᒪᔪᑦ, 
ᑕᐃᒪᐃᖁᔪᒥᓇᕋᓗᐊᖅᑯᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 
ᖃᐃᖁᔭᐅᔪᒪᓪᓚᕆᓛᖅᑐᖓ ᐅᑕᖅᑭᖑᑦᑎᐊᕋᒃᑯ 
ᑖᓐᓇ ᒪᑐᐃᖅᑕᐅᓕᖅᑲᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᑎᔪᓐᓇᖅᐹᑎᒍᖃᐃ ᐅᕝᕙᓘᓐᓃᑦ ᖃᐅᔨᒪᕙᑦ 
ᖃᑦᓯᑦ ᐊᕐᓇᐃᑦ ᐊᓄᓪᓚᒃᓰᕕᒻᒦᑉᐸᑦ ᓄᓇᕗᑦ 
ᐊᓯᐊᓂ, ᓄᓇᕗᑦ ᐃᓗᐊᓂᐅᓐᖏᑦᑐᖅ, 
ᓄᓇᕗᒻᒥᐅᑕᐅᒐᓗᐊᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑖᓐᓇ ᑭᐅᔭᐅᒐᓱᒍᓐᓇᖅᑳ, ᒥᓂᔅᑕ 
ᐲᑕᓴᓐ? 
 
ᐊᖓᔪᖅᑳᖅ ᑮᑦ ᐲᑕᓴ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐊᑕᐅᓯᐅᔪᖅ, ᓄᓇᕗᑦ ᓯᓚᑖᓃᓯᖅ, 
ᐊᑕᐅᓯᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑐᓴᖅᑲᐅᕗᖔ ᑖᓐᓇᒎᖅ ᒫᑦᓯ 19-ᒥᖃᐃ 
tender-ᑕᐅᓚᐅᕐᒪᑦ. ᐅᓇ ᓄᑖᑦᑎᐊᖑᓂᐊᕐᒫᑦ 
ᐃᓪᓗᑕᒃᓴᖅ ᓴᖅᑭᓚᐅᖅᓯᒪᓐᖏᑦᑐᖅ 
ᓴᖅᑭᓐᓂᐊᖅᑑᖅ ᐅᕙᓘᓐᓃᑦ ᐱᐅᓴᐃᓂᐊᖅᐱᓯ 
ᓄᑖᒥᒃ ᓴᓇᓯᒪᕙᒌᖅᑐᒥᒃ, ᓇᓪᓕᐊᓐᓂᑭᐊᖑᓇ 
ᐅᖃᐅᓯᖃᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᓄᑖᖑᓂᐊᖅᑐᖅ. . . ᐄᓛᒃ, ᐊᐱᖅᑯᑕᐅᔪᖅ 
ᑭᐅᒍᓐᓇᕈᕕᐅᒃ, ᒥᓂᔅᑕ. 
 
ᐊᖓᔪᖅᑳᖅ ᑮᑦ ᐲᑕᓴ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᔪᖅ 
ᑕᒪᑦᓱᒥᖓ ᐊᐱᕆᒻᒪᑦ. ᐄ, ᓄᑖᖑᓂᐊᖅᑐᖅ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐊᕐᕚᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓗ 
ᐅᓂᒃᑳᖏᓐᓂ ᐅᖃᖅᓯᒪᒻᒪᑦ  

8-ᖑᓂᐊᕐᒪᑕᒎᖅ ᐃᒡᓕᖏᑦ. ᑕᐃᒪᓕ ᒪᑐᐃᑐᐊᖅᐸᑦ 
ᑕᑕᑲᐅᑎᒋᓛᖅᐹ? ᐅᕝᕙᓗ ᖃᓄᖅ ᑖᓐᓇ 
ᐃᓱᒪᒋᔭᐅᓯᒪᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑖᓐᓇ 
ᑭᐅᒋᐊᕈᓐᓇᖅᑭᐅᒃ? ᓯᓚᑎᑦᑎᓐᓂᖃᐃ 
ᑮᓇᐅᔭᓕᐅᒃᑲᓐᓂᕈᓐᓇᓂᐊᖅᑭᑕ ᐊᑐᖅᑕᐅᑎᓪᓗᒍ 
ᐊᑐᓐᖏᓗᐊᖅᑐᖅ? ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᓇᓚᐅᑦᑖᑐᐃᓐᓇᕈᒪᓐᖏᒃᑲᓗ, 
ᑕᑕᖁᔪᒥᓇᓐᖏᑦᑑᒐᓗᐊᖅ ᒪᑐᐃᑐᐊᖅᑲᑦ ᑭᓯᐊᓂ 
8-ᖑᔪᓂᒃ ᐃᓪᓕᖃᕈᒫᕐᓂᐊᕐᖓᑦ ᐊᕐᓇᓄᑦ ᐊᒻᒪᓗ 
ᐊᐱᕆᓚᐅᖅᓯᒪᒐᒪ ᐃᒫᒃ ᑕᐃᒃᑯᐊ ᐊᕐᓇᐃᓂᓛᒃ 
ᖁᕕᐊᓱᓗᐊᓚᐅᓐᖏᒻᒪᑕ ᑕᑉᐱᑲᓃᑦᑐᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ, 
ᓴᓪᓗᓐᖏᑦᑎᐊᕐᓗᑎᐅᓐᖏᑦᑐᖅ ᑕᕝᕙᑐᐊᖅ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᓱᓕᑦᓯᐊᖅᑐᖓ ᐅᓇ 
(ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᖅᐹᑦᓯᐊᖅ.  
 
>>ᐃᓪᓚᖅᑐᑦ 
 
ᖃᑦᓯᓂᓪᓕᑭᐊᖅ ᑕᐃᒪ ᐃᖅᑲᓇᐃᔭᖅᑎᖃᕐᓂᐊᖅᐸᑦ 
ᑖᒃᑯᐊ? ᑖᓐᓇ ᐊᕐᓇᐃᑦ ᐊᓄᓪᓚᒃᓰᕕᒃᓴᖓᑦ 
ᒪᑯᓂᖓ ᓂᕿᓕᐅᖅᑎᓪᓗ ᑲᒪᔩᓪᓗ ᐃᓄᓕᕆᔩᓪᓗ 
ᒪᑯᐊ ᑲᑎᓪᓗᒋᑦ ᖃᑦᓯᓂᒃᑭᐊᖅ 
ᐃᖅᑲᓇᐃᔭᖅᑎᖃᕋᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᒋᐊᕈᓐᓇᖅᑭᐅᒃ? 
 
ᐊᖓᔪᖅᑳᖅ ᑮᑦ ᐲᑕᓴ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. 9-ᖑᒐᔭᖅᑐᑦ ᐃᖅᑲᓇᐃᔭᖅᑐᑦ, 
ᓂᕿᓕᐅᖃᑦᑕᕋᔭᕐᖓᑕᓕ  

ᑕᑉᐱᑲᓂ ᐊᓄᓪᓚᑦᓰᕕᖕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ, ᐊᐱᕆᔪᒪᖅᑲᐅᒋᕖᑦ? 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 
ᐅᑎᕐᓗᑕ, ᐅᑎᕐᓗᖓ ᑕᐃᓐᓇ ᑲᖏᕐᓯᓂᕐᒥ 
ᓴᓇᔭᐅᓛᖅᑐᖅ, ᒥᓂᔅᑕᐅᔪᖃᐃ 
ᓇᓗᓇᐃᖅᓯᒍᓐᓇᖅᐳᖅ ᖃᓄᐃᓕᖓᓛᕐᒪᖔᑦ? 
ᐃᒫᒃ, ᐋᖅᑭᔅᓯᓯᒪᓇᓱᓛᖅᑲᑦ ᕿᑭᖅᑖᓗᒻᒦᖔᖅᑐᒥᔪᑦ 
ᕿᑭᖅᑖᓗᒻᒧᑦ, ᕿᑎᕐᒥᐅᓂᒃ ᕿᑎᕐᒥᐅᓄᑦ, 
ᐅᕝᕙᓘᓐᓃᑦ ᑭᒃᑯᓕᒫᓄᑦ ᑐᕌᖓᓛᖅᑲ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᒋᐊᕈᓐᓇᖅᑭᐅᒃ? 
 
ᐊᖓᔪᖅᑳᖅ ᑮᑦ ᐲᑕᓴ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᒪᐃᒐᓱᓐᓂᐊᑐᖅᑲᐃ, 
ᕿᑭᖅᑖᓗᒻᒥᐅᑦ ᕿᑭᖅᑖᓗᒻᒦᓪᓗᑎᒃ, ᕿᑎᕐᒥᐅᑦ 
ᑲᖏᖅᖠᓂᕐᒦᒍᓐᓇᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 
ᖃᐅᔨᒪᓐᖏᑐᖓ ᑭᐅᔪᓐᓇᕐᒪᖔᒍ ᐅᓇᒍ ᐅᕙᓂ 
ᓴᖅᑭᔮᖅᑐᔮᓐᖏᒻᒪᑦ ᐊᑭᑐᔪᖅᑐᕈᑎᓂᒃ. 
 
ᐅᖃᖅᓯᒪᔪᖃᓐᖏᒻᒪᑦ ᐅᕕᒃᑲᐅᓗᐊᖅᑐᓄᑦ 
ᐊᕐᕌᒍᑭᓗᐊᖅᑐᓄᑦ ᐊᒻᒪᓗ ᑕᓪᓕᒪᑦ ᐊᕐᕌᒍᓂᑦ 
ᖃᐃᔪᓂᒃ ᐅᖃᐅᓯᖃᖅᑐᒍᑦ. ᒥᓂᔅᑕᐅᔪᓪᓕᖃᐃ 
ᑐᓴᖅᑎᑦᑎᒍᓐᓇᖅᑯᖅ ᐃᓪᓗᔅᓴᐅᒐᔭᖅᑐᒥᒃ. ᐃᓛᒃ 
ᐊᒥᓱᕈᖅᐸᓪᓕᐊᑐᐃᓐᓇᖅᑲᑕ 
ᐃᓪᓗᓕᐅᖅᑐᖃᑐᐃᓐᓇᕆᐊᖃᖅᑲ 
ᓴᓇᒋᐊᖅᑐᖃᕐᓗᓂᓘᓐᓃᑦ ᑕᕝᕗᖓ ᐊᕐᕌᒍᓂ 
ᑕᓪᓕᒪᓂ ᐃᓗᐊᓂ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): 
ᓇᓗᓇᐃᕆᐊᕈᓐᓇᖅᑭᐅᒃ, ᐃᓅᓱᓗᐊᖅᑐᓄᑦ 
ᐅᕝᕙᓘᓐᓃᑦ ᑕᐃᒃᑯᐊ ᒫᓐᓇᐅᔪᖅ 
ᑎᒍᔭᐅᒪᕕᐅᕙᑦᑐᑦ?  
 
ᐃᐊᓕᐊᑦ (ᑐᓵᔨᑎᒍᑦ): ᖃᐅᔨᒍᒪᑐᐃᓐᓇᖅᑐᖓ 
ᐅᖃᐅᓯᖃᕋᑦᑕ ᕿᑭᖅᑖᓗᖕᒥ ᐊᓄᓪᓚᔅᓰᕕᑦ ᐊᒻᒪᓗ 
ᐃᓐᓇᕐᓄᓂᓛᒃ ᐊᓄᓪᓚᔅᓰᕕᐅᔪᓂᒃ 
ᐃᓱᒫᓗᒍᑎᖃᕋᒪᓕ. 18 ᑐᖔᓂ ᑎᒍᔭᐅᓯᒪᕙᑦᑐᑦ 
ᑕᒪᒃᑯᐊ ᐅᖃᐅᑕᐅᓯᒪᓐᖏᑦᑎᐊᕐᖓᑕ 
ᖃᓄᐃᓕᖓᓂᐊᖅᑑᒐᓗᐊᕐᓕᐅᑭᐊᕐᖏᒃᑯᐊᖓᐃ? ᐄ, 
ᒫᓐᓇ ᓴᓇᔪᖃᕆᐊᖃᓐᖏᑦᑐᖅ ᐊᕐᕌᒎᔪᒥᒃ. 
ᐊᐱᖅᑯᑎᒋᔪᒪᔭᕋᓕ: ᓯᕗᓂᑦᑎᓐᓂᖃᐃ 
ᓴᓇᒋᐊᖃᕈᒫᑐᐃᓐᓇᓛᕆᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
(ᑐᓵᔨᑎᒍᑦ) ᖃᐅᔨᒪᔪᖓᓕ ᓱᕈᓰᑦ 
ᐱᑦᑎᐊᖅᑐᒻᒪᕆᐊᓘᖃᑦᑕᓕᕐᖓᑕ ᑕᑕᑉᐸᓐᖏᑦᑐᖅ. 
 
>>ᐃᓪᓚᖅᑐᑦ 
 
ᒥᓂᔅᑕ ᐲᑕᓴᓐ, ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᒃ 
ᓱᓕᒻᒪᖔᖅ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒋᑦ ᑕᐃᓐᓇ 
ᕿᒥᕐᕈᓚᐅᕐᒥᒐᒃᑯ ᐅᑭᐅᑭᑦᑐᒃᑯᕕᐅᕙᑦᑐᖅ. 
ᐃᒪᐃᑦᑑᔮᓚᐅᖅᑐᖅ 8-ᑐᐃᓐᓇᐅᕙᓪᓚᐃᓚᐅᖅᓯᒪᔪᖅ 
ᑕᐃᑲᓃᑦᑐᑦ ᑕᐃᒪᐃᓐᖏᓐᓇᕈᔪᑦᑐᑎᓪᓗᖃᐃ? 
ᖃᐅᔨᒪᔭᐅᓇᓱᐃᓐᓇᕐᖓᑦ ᒫᓐᓇᐅᔪᖅ 
ᓇᓗᓇᐃᖅᓯᒪᓐᖏᑦᑎᐊᖅᑐᑦ ᐊᕐᕌᒍᑦ ᑕᓪᓕᒪᐃᑦ 
ᐃᓗᐊᓂ ᐊᖏᓪᓕᒋᐊᕐᓂᐊᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᓱᕈᓯᕗᑦ 
ᐱᑦᑎᐊᖃᑦᑕᖅᓯᒪᔪᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᖅᐸᕋ 
ᒥᓂᔅᑕ ᑭᐅᒻᒪᖓ ᑕᐃᒪᓐᓇ.  

ᑕᐃᒫᒃ ᑐᓴᕈᒥᓇᕐᖓᑦ. ᖁᕕᐊᑉᐳᖓ ᖃᐅᔨᑎᑕᐅᒐᒪ 
ᑕᑕᐃᓐᓇᕈᓐᓇᓐᖏᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑖᒃᑯᓄᖓ ᓱᓕ ᐊᐱᖅᑯᑎᔅᓴᐃᑦ? 
ᒥᔅᑕ ᖁᒻᒧᐊᑦᑐᖅ, ᐊᐱᕆᔪᓐᓇᓯᒻᒥᔪᑎᑦ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑐᑭᓯᑦᑎᐊᕋᑖᕋᓗᐊᖅᑐᖓ ᑕᐃᓐᓇ ᐃᓚᖓ 
ᐃᖃᓗᓐᓂ BCC ᐊᒻᒪᓗ ᑲᖏᖅᖠᓂᕐᒥ ᑕᐃᓐᓇ 
ᓴᓇᔭᐅᖏᓐᓇᖅᑐᖅ ᐱᔭᕇᖅᑕᐅᒃᐸᑦ. ᓄᓇᕗᑦ 
ᓯᓚᑖᓃᑦᑐᖅ ᓄᓇᕘᒥᐅᑕᐅᔪᓂᒃ ᑎᒍᔭᐅᖅᑲᔪᖅ. 
ᑕᕝᕗᖓ ᐊᒥᓲᓗᐊᖅᑐᐃᑦ ᐅᑎᕐᓂᐊᖅᑑᒐᓗᐊᑦ 
ᓄᓇᕗᑦᒧᑦ ᑕᐃᒃᑯᐊ ᐅᖃᐅᓯᐅᓚᖓᓂᕋᕋᑖᖅᑐᑦ 
ᔭᓗᓇᐃᒦᑦᑐᑦ ᐊᒥᓱᑲᓪᓚᒻᒪᕆᐅᒻᒪᑕ.  
 
ᐊᐱᖅᑯᑎᒃᓴᕋᓕᐅᓇ ᑖᒃᑯᐊ ᐊᐅᓚᑦᑐᐅᓂᐊᓕᖅᑲᑎᒃ 
ᐃᖃᓗᓐᓃᑦᑐᖅ ᐊᒻᒪᓗ ᑲᖏᖅᓯᓂᕐᒥ ᑕᐃᓐᓇ 
ᒪᑐᐃᖅᑕᐅᑉᐸᑦ ᑕᐃᒃᑯᐊ Federal Prisoners-
ᖑᓂᕋᖅᑕᐅᕙᑦᑐᑦ ᐊᕐᕌᒎᓐᓄᑦ ᒪᕐᕉᓐᓂᒃ ᐅᖓᑖᓄᑦ 
ᑎᒍᔭᐅᖅᑲᓂᐊᖅᑐᑦ ᑕᒪᐅᖓ 
ᓄᓇᕗᒻᒨᖅᑕᐅᖃᑦᑕᓕᕋᔭᖅᑐᑦ ᐅᕙᓪᓘᓐᓃᑦ ᑖᕗᖓ 
ᓱᓕ Federal time-ᖑᓂᕋᖅᑕᐅᔪᒧᑦ 
ᖃᓪᓗᓈᓅᕆᐊᖃᖃᑦᑕᕋᔭᖅᑲᑦ 
ᓄᓇᕗᒧᐊᖅᑕᐅᔪᓐᓇᕋᔭᕐᒥᔪᖅᑲᐃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᒋᐊᕈᒪᕕᐅᒃ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᐊᐱᕆᒐᕕᑦ ᑕᒪᑐᒥᖓ. 
ᑕᐃᒃᑯᐊ ᖃᓪᓗᓈᑦ ᓄᓇᖓᓃᑉᐸᒃᑐᑦ 
ᐸᕐᓇᒃᓯᒪᔾᔪᑎᒋᓐᖏᓐᓇᑦᑎᒍᑦ ᑕᒪᓐᓇ ᓱᓕ. 
ᓄᓇᕗᒥ ᐸᕐᓇᒃᑕᐅᓯᒪᓐᖏᒻᒪᑦ ᓱᓕ ᑕᒪᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑖᒃᑯᓄᖓ 
ᐊᐱᖅᑯᓯᔅᓴᐃᑦ? ᒥᔅᑕ ᓂᓐᖓᖅ. 
 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 
ᐅᖃᓪᓚᖅᑲᐅᖕᒪᑦ ᑕᐃᒃᑯᐊ 48-ᖑᓂᐊᖅᖢᑎᒃ ᑕᒫᓂ 
ᑲᖏᖅᓯᓂᕐᒦᑦᑐᓐᓇᕐᓂᐊᖅᑐᐃᑦ, ᒪᒥᐊᓇᕐᓗ ᑕᒡᕙᓂ  
ᑲᑎᒪᔨᑐᐃᓐᓇᕐᓂ ᒪᓕᒐᓕᐅᖅᑎᑐᐃᓐᓇᕐᓂ 
ᐊᕐᓇᖅᑕᖃᓐᖏᒻᒪᑦ.  
 
ᑕᐃᒪ ᐅᓇ ᑎᑎᕋᖅᓯᒪᖕᒪᑦ ᐅᖃᐅᓯᕆᖅᑲᐅᔭᖓᓂ 
ᑕᐃᒃᑯᐊ ᐊᕐᓇᐃᑦ ᐃᓄᖃᕈᓐᓇᕐᒪᑦ ᐊᓄᓪᓚᔅᓰᕕᒻᒥ 
ᐃᓂᒋᓂᐊᖅᑕᖏᑦ 8 ᐱᖓᓱᓂᒃ ᐊᕐᕕᓂᓖᓐᓇᕐᓂᒃ 
ᐃᓄᖃᕈᓐᓇᕐᒪᑦ. ᐊᒥᓲᓐᖏᓐᓂᖅᓴᐅᖕᒪᑕᖃᐃ 
ᐃᓯᖅᑕᐅᖃᑦᑕᖅᑐᐃᑦ ᐊᕐᓇᐃᑦ. ᑖᓐᓇ 
ᑐᓴᕈᒪᑦᑕᕋᓗᐊᖅᐸᕋ.  
 
ᐊᒻᒪᓗ ᑕᒪᒃᑯᓂᖓ ᒪᓕᒐᓕᐅᖅᑎᐅᑉᓗᓂ 
ᑐᑭᓯᑎᑕᐅᖃᑦᑕᖅᖢᓂ ᓱᓇᐅᕝᕚᕐᓇᕐᓂᖅᓴᐅᖕᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ, 
ᐅᓂᒃᑳᒐᓚᒍᓐᓇᖅᑮᑦ (ᑐᓵᔨᑎᒎᕈᓐᓃᖅᑐᖅ) 
ᖃᑦᑎᐅᖃᑦᑕᖅᓯᒪᒻᒪᖔᑕ ᐊᒻᒪ ᐅᓪᓗᒥᒧᓂᓛᑦ 
ᐃᖅᑯᓕᖅᑲᐅᒐᓗᐊᕋᕕᑦ ᐊᑕᐅᓯᑯᓗᑐᐃᓐᓇᐅᒻᒪᑦ 
ᒫᓐᓇ, ᑭᓯᐊᓂ ᓯᕗᓂᖓᒎᖅ 
ᖃᑦᑎᐅᕙᓚᐅᖅᑲᑭᐊᖅ? (ᑐᓵᔨᑎᒍᑦ) 
ᖃᑦᓯᐸᓘᓚᐅᖅᐸᑦ? ᒪᓕᒐᓕᐅᖅᑎᐅᔪᖅ ᑕᐃᒪᓐᓇ 
ᐊᐱᕆᖅᑰᕐᖓᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᑭᓯᒋᐊᕈᑎᒋᒍᒪᔭᕋ ᐱᓯᒪᔭᕋ. 
ᖁᕝᕙᕆᐊᓚᐅᖅᓯᒪᓐᖏᑦᑐᖅ 
ᐊᑉᐸᕆᐊᓚᐅᖅᓯᒪᓇᑎᒡᓗ ᑕᐃᒫᔅᓴᐃᓇᖅᑐᖅ 
ᐊᒥᓲᓂᖏᑦ 7-ᓗ 8-ᓗ ᑕᒫᓃᖏᓐᓇᖅᑐᑦ. ᑖᒃᑯᐊ 
ᑕᐅᑐᒃᖢᒋᑦ ᑕᐃᒪᐃᓐᓇᐃᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓂᓐᖓᖅ, ᑭᐅᔭᐅᕖᑦ? 
ᑖᒃᑯᓄᖓ ᓱᓕ ᑲᑎᑦᑐᒋᑦ. $16.7 ᒥᓕᐊᓐ. 
ᐊᑭᑐᔪᖅᓯᐅᑏᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖅᑕᐅᕗᑦ.  

ᐱᔭᕇᖅᑕᐅᑉᐸᑕᐃᓛᒃ ᖃᐃᖅᑯᔭᐅᔪᒪᓪᓚᕆᓛᖅᑐᖓ 
ᐊᔅᓱᕉᑎᒋᓯᒪᒐᒃᑭᑦ ᑖᒃᑯᐊ, ᒥᓂᔅᑕ.  
 
ᑖᒃᑯᐊ ᑲᑎᑦᑐᒋᑦ E-2-ᒧᑦ ᐅᑎᓕᕐᒥᒍᑦᑕ 
ᐊᑭᑐᔪᖅᓯᐅᑏᑦ. ᑲᑎᑦᑐᒋᑦ ᓇᐃᓪᓕᒋᐊᖅᓯᒪᔪᑦ. 
ᒪᓕᒐᓕᕆᔨᒃᑯᓐᓂ. ᑖᒃᑯᐊ ᑲᑎᑕᐃᓐᓇᕆᓪᓗᒋᑦ 
ᐊᑐᖅᑕᐅᒋᐊᖃᕐᓂᐊᖅᑐᑦ. $17.1 ᒥᓕᐊᓐ. 
ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐱᔭᕇᕋᔅᓯᐅᒃ ᑖᒃᑯᐊ ᒪᓕᒐᓕᕆᔨᒃᑯᑦ. 
ᖃᓄᖅ ᑲᔪᓯᒍᒪᓂᐊᓕᕆᕕᓯ? ᑖᓐᓇ ᐊᖏᖅᑭᓰ 
ᑖᒃᑯᐊ ᒪᓕᒐᓕᕆᔨᒃᑯᑦ ᐱᔭᕇᕐᖓᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑎᑎᑦ. ᓂᓪᓕᑲᐃᓐᓇᕈᒪᕖᑦ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕈᒪᑐᐃᓐᓇᖅᑕᒃᑲ 
ᐅᖃᕐᕕᒃᓴᖃᖅᑲᐅᒐᒪ ᑕᕝᕙᓂ 
ᐊᐱᕆᖃᑦᑕᖅᑲᐅᒐᑉᓯᓗ. ᐊᒪᓗᑦᑕᐅᖅ ᑐᑭᓯᒋᐊᕈᑎᑦ 
ᐊᑐᐃᓐᓇᐅᓕᕌᖓᑕ 
ᐊᑐᐃᓐᓇᐅᑎᑦᑎᒐᓱᖃᑦᑕᕐᓂᐊᖅᑐᖓ.  
 
ᑖᒃᑯᐊᓗ ᑕᕝᕙᓃᖃᑎᒋᖅᑲᐅᔭᒃᑲ ᖁᔭᓐᓇᒦᓕᖅᐳᒍᑦ. 
ᐊᒃᓱᕈᖅᑐᓯ ᐱᓕᕆᖃᑦᑕᕋᔅᓯ ᑖᒃᑯᐊ ᖁᕕᐊᓇᖅᐳᖅ. 
ᑕᐃᒪᓕ ᒪᑐᐃᖅᐸᑦ ᑕᐃᓐᓇ ᐅᖃᐅᓯᕆᔭᕗᑦ 
ᐅᖃᐅᓯᕆᐊᓗᖃᑦᑕᕐᓂᐊᖅᐸᕗᑦ.  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᒻᒪᓗ 
ᑲᖏᖅᓯᓂᕐᒨᕈᒪᓛᕐᒥᔪᖓ  

ᑕᐅᕗᓐᖓᕈᒪᓪᓕᕋᒪ.  
 
ᑖᒃᑯᐊ ᖁᔭᓐᓇᒦᒃ, ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑎᑯᓗᔅᓯ. ᐅᓐᓄᓴᖃᑦᑎᐊᓂᐊᖅᑯᓯ.  
 
ᑕᐃᒪ ᑖᒃᑯᐊ ᐱᔭᕇᕐᖓᑕ ᒪᓕᒐᓕᕆᔨᒃᑯᑦ. ᑕᕝᕗᖓ 
ᑲᔪᓯᒋᐊᒃᑲᓐᓂᕈᒪᑐᐃᓐᓇᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᑐᐃᓐᓇᐅᓕᕐᖓᑕ ᑖᒃᑯᐊ 
ᒥᓂᔅᑕᐅᔪᑦ ᑖᒃᑯᐊ ᐅᓂᒃᑳᕈᓐᓇᓯᓪᓗᑎᑦ.  
ᑕᕝᕗᖓ ᑲᔪᓯᒋᐊᕈᒪᕕᓰ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᓐᓇ ᐃᓇᒍᒪᓕᕐᒥᔭᕋ ᒥᓂᔅᑕ 
ᑕᐹᖅᔪᒃ, ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ, 
ᐅᓂᒃᑳᑲᐃᓐᓇᕈᒪᒻᒪᑦ ᒪᑐᐃᕈᑎᓂᑦ.  
 
ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓪᓗᒥ ᑖᒃᑯᐊ 
ᐅᖃᐅᓯᐅᓂᐊᖅᑎᓪᓗᒋᑦ 
ᖁᕕᐊᒋᑐᐃᓐᓇᕐᒥᔮᓗᒃᑲᐃᓛᒃ 2009-2010, 
ᐊᑭᑐᔫᑎᓄᑦ ᑮᓇᐅᔭᖅᑑᑎᒋᔪᒪᔭᕗᑦ.  
 
ᑖᒃᑯᐊ ᒐᕙᒪᒋᔭᕗᓂᓛᒃ ᐊᒥᓱᑲᓪᓚᖕᓂᑦ 
ᐊᑭᑐᔫᑎᓂᑦ ᑮᓇᐅᔭᓂᑦ ᐊᑐᖃᑦᑕᕐᒪᑎ 
ᐃᓕᓐᓂᐊᖅᑐᓕᕆᓂᕐᒧᑦ. ᐅᓇ ᐱᔾᔪᑎᒋᓪᓗᒍ, 43-
ᖑᖕᒪᑕ ᐃᓕᓐᓂᐊᕐᕖᑦ ᑕᒫᓂ ᓄᓇᕗᒻᒥ. 
ᐊᑭᑐᔪᑲᓪᓚᖕᓂᓪᓗ ᑮᓇᐅᔭᓂᑦ ᐊᑐᖃᑦᑕᖅᖢᑕ 
ᑕᒪᒃᑯᐊ ᐃᓕᓐᓂᐊᕐᓂᕐᒧᑦ ᐃᓂᖃᑦᑎᐊᕈᓐᓇᖁᓪᓗᒋᑦ 
ᓄᓇᓕᓕᒫᑦ ᑕᒫᓂ ᓄᓇᕗᒻᒥ. ᑕᒪᒃᑯᐊ ᐃᓕᓴᖅᑐᑦ 
2008-09, ᐅᓄᕐᓂᕆᓚᐅᖅᑕᖏᓐᓂ 
ᓇᓗᓇᐃᕌᓪᓚᓚᐅᕐᓚᒍ; ᕿᑎᕐᒥᐅᓂᑦ 1,613; 
ᑭᕙᓪᓕᕐᒥ 2,857; ᕿᑭᖅᑖᓗᖕᒥ 4,710 
ᑲᑎᓕᒫᖅᖢᒋᑦ 9,280-ᓂᑦ ᐃᓕᓴᖅᑐᖃᖅᑐᑦ 
ᐱᒋᐊᓕᓵᕐᓂᕐᒧᑦ ᑕᕝᕗᖓ ᖁᑦᑎᖕᓂᓕᒃ 12-ᒧᑦ 
ᑎᑭᓪᓗᒍ. ᐊᒻᒪᓗ ᑕᒪᒃᑯᐊ ᓲᖃᐃᒻᒪᑦ 
ᑲᒪᒌᓐᓇᕋᓱᖕᓂᐊᖅᑕᕗᑦ 
ᐋᖅᑭᑦᑎᐊᖅᓯᒪᔭᕆᐊᖃᕐᒪᑕ.  

ᑕᒪᒃᑯᐊ ᓲᖃᐃᒻᒪᑦ ᑐᐊᕕᐅᑕᐅᔭᕆᐊᓖᓪᓗ 
ᑐᐊᕕᕐᓇᖅᓯᑳᓪᓚᓲᖑᖕᒥᖕᒪᑕ ᑕᒪᒃᑯᐊ. ᑕᐃᒪᐃᑎᓪᓗᒍ 
ᑭᓯᐊᓂᓕ ᑕᒪᓐᓇ ᓴᓇᑎᑦᑎᓂᖅ 
ᐊᑭᑦᑐᖅᐸᓪᓕᐊᖏᓐᓇᕐᒪᓂᓛᒃ.  
 

ᐃᓕᓐᓂᐊᖅᑐᓕᕆᔨᒃᑯᑦ 2009-2010 ᐊᑐᖅᑎᓪᓗᒍ 
ᐊᑭᑐᔪᒧᑦ ᑮᓇᐅᔭᓄᑦ $15,268,000 ᑖᓐᓇ 
ᐱᔪᒪᓂᐊᖅᑕᕗᑦ. ᐊᒻᒪᓗ ᑖᒃᑯᐊ ᑮᓇᐅᔭᐃᑦ 
ᑲᔪᓰᓐᓇᖅᑐᒃᓴᐅᑕᐅᖕᒪᑕ $40,913,000 2010-ᒥᒃ 
2011-ᒧᑦ 2013-2014-ᒧᑦ. ᑖᒃᑯᐊ 
ᑮᓇᐅᔭᖅᑑᑎᒋᔪᒪᔭᕗᑦ 2009-2010, ᑖᒃᑯᓇᓂ ᒫᓐᓇ 
ᐱᔭᕆᐊᖃᓗᐊᖅᑐᓂᒃ, ᓲᕐᓗ ᑐᐊᕕᕐᓇᓗᐊᓐᖑᐊᖅᑐᓂᒃ 
ᑖᒃᑯᐊ ᐃᓱᒪᒋᓂᖅᓴᐅᒐᑦᑎᒍᑦ, ᑖᒃᑯᐊ ᑮᓇᐅᔭᐃᑦ 
ᐃᓱᒪᔅᓲᖅᑕᐅᑦᑎᐊᕐᒥᒻᒪᑕᐃᓛᒃ ᐃᓛᒃ 
ᐃᓱᓕᑦᑕᖅᑐᕈᓘᖃᑦᑕᕐᒪᑕ. ᑕᒪᒃᑯᐊ 
ᐱᔭᕇᕆᐊᖃᓪᓚᕆᑦᑐᑦ ᐃᓱᒪᒋᓪᓗᑎᒍ, ᐃᓱᒪᓇᖅᑐᖅ 
ᑖᒃᑯᐊ 
ᑮᓇᐅᔭᖅᑐᖏᑉᐹᓪᓕᕈᑕᐅᔪᓐᓇᕐᓂᐊᕐᒥᒻᒪᑕᓘᓐᓃᑦ 
ᐊᓪᓛᑦ ᓄᓇᕗᑦ ᒐᕙᒪᒃᑯᖏᓐᓄᑦ. 
 

ᐃᒃᓯᕙᐅᑖᖅ, ᑕᒪᒃᑯᓂᖓ ᑐᑭᓯᓇᓱᖃᑦᑕᕋᑦᑕ 
ᕼᐋᒻᒪᓚᒃᑯᓐᓄᑦ, ᐃᓕᓐᓂᐊᖅᑐᓕᕆᔨᒃᑯᓐᓄᑦ, 
ᓄᓇᓕᓐᓄᑦ, ᐃᓕᓐᓂᐊᕐᕕᓐᓄᑦ, ᐊᒻᒪᓗ ᑖᒃᑯᓄᖓ 
ᒐᕙᒪᓕᕆᔨᒃᑯᓐᓂᑦ ᑕᒪᒃᑯᓄᖓ ᐸᕐᓇᓐᓂᐊᖅᑎᓪᓗᑕ 
ᑕᒪᒃᑯᐊ ᐊᑭᑐᔫᑎᑦ ᑕᑲᒪᒋᔭᐅᓂᐊᖅᑐᑦ 
ᖃᓄᐃᓕᖓᔪᔅᓴᐅᑕᐅᒻᒪᖔᑕ, ᑕᒪᒃᑯᐊᓗ ᐊᑭᑐᔫᑏᑦ 
ᑕᐃᒪ ᓇᓗᓇᐃᖅᓯᒪᑦᑎᐊᕐᓂᐊᓕᕐᒪᑕ ᑎᑎᖅᑲᑎᒍᑦ. 
ᑖᒃᑯᐊ ᖃᓄᖅ ᐃᓕᓐᓂᐊᕐᕖᑦ 
ᐊᑐᖅᑕᐅᑦᑎᐊᖅᑎᒋᒻᒪᖔᑕ ᖃᓄᕐᓗ 
ᓱᕐᕋᑲᐅᑎᒋᒻᒪᖔᑕ ᐋᖅᑭᑦᑎᐊᖅᓯᒪᒻᒪᖔᑕᓘᓐᓃᑦ 
ᐊᒻᒪᓗ ᓯᕗᓂᕆᓂᐊᖅᑕᖅᑎᒍᑦ ᖃᓄᑎᒋ 
ᐊᑭᑐᔪᑦᑎᕆᓂᕐᒧᑦ ᐊᑐᕐᓗᑎᒃ 
ᐋᖅᑭᓱᖅᑕᐅᔭᕆᐊᖃᕐᓂᐊᕐᓂᖏᑦ, ᑕᒪᒃᑯᐊ 
ᑐᑭᓯᓇᓱᓐᓂᐊᕋᑦᑎᒍ. 
 

ᐃᓕᓐᓂᐊᖅᑐᓕᕆᔨᒃᑯᑦ ᐃᓛᒃ ᑖᒃᑯᐊ 
ᑲᐃᓪᓗᐊᖅᑕᐅᒻᒪᑕ ᑐᓐᖓᕕᖃᖅᑐᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᑕᒪᒃᑯᓂᖓ 
ᐸᕐᓇᑉᐸᓪᓕᐊᓕᕌᖓᑕ ᐊᑭᑐᔫᑎᓄᑦ ᑕᒪᒃᑯᐊ ᐃᓪᓗᐃᑦ 
ᓴᓇᔭᐅᓯᒪᓂᕆᓂᐊᖅᑕᖏᑦ ᐋᖅᑭᔅᓯᒪᓂᒐᔭᖅᑕᖏᑦ 
ᐸᕐᓇᑦᑕᐅᕙᓪᓕᐊᑎᓪᓗᒋᑦ. ᑕᒪᒃᑯᐊ, ᐃᓛᒃ 
ᐃᓱᒪᓇᕋᔭᓐᖑᐊᕐᒪᑕ, ᑕᒪᒃᑯᐊ ᓲᕐᓗ ᐃᓕᓴᖅᑏᑦ, 
ᑕᒪᒃᑯᐊ ᐃᓕᓐᓂᐊᖅᑎᑕᐅᕙᓪᓕᐊᓗᑎᒃ 
ᐃᓕᓐᓂᐊᖅᓯᓐᓈᑦ, ᐃᖅᑲᓇᐃᔭᖅᓯᓐᓈᑦ ᑖᒃᑯᐊ ᓲᕐᓗ 
ᓴᓇᔪᖃᖅᑎᓪᓗᒍ ᑖᒃᑯᐊ ᐃᓱᒪᒋᒻᒥᔭᕗᑦ. 
 

ᐃᒃᓯᕙᐅᑖᖅ, ᑕᒪᓐᓇ ᐱᓕᕆᐊᕆᒍᒪᔭᕗᑦ 
ᓈᒻᒪᓈᖅᓯᒪᑐᐃᓐᓇᖅᑰᕐᒪᑦ ᐊᒻᒪᓗ ᐸᕐᓇᑦᑕᐅᓯᒪᔪᖅ 
ᑖᓐᓇ ᓄᓇᕗᒻᒥᐅᓄᑦ ᓲᕐᓗ ᐱᐅᓂᖅᐹᒥᒃ 
ᐋᖅᑭᔅᓯᓇᓱᐊᖅᐳᒍᑦ ᑕᒪᒃᑯᐊ ᓲᕐᓗ ᐃᓕᓐᓂᐊᕐᕖᑦ 
ᒐᕙᒪᒃᑯᑦ ᒫᓐᓇ ᐱᓕᕆᐊᕆᓇᓱᐊᖅᑕᖏᓐᓂᑦ ᑖᒃᑯᐊ 
ᐊᕐᕌᒍᑦ ᐋᖅᑭᑦᑎᐊᖅᓯᒪᓂᖅᐹᒥᒃ ᓲᖃᐃᒻᒪ 
ᐋᖅᑭᔅᓯᒪᓇᓱᑦᑕᕋᓗᐊᕗᑦ. 

ᐃᒃᓯᕙᐅᑖᖅ, ᐊᕐᕌᒍᑦ ᐊᒥᓲᓐᖏᑦᑐᑦ ᑖᒃᑯᐊ 
ᐱᓕᕆᕝᕕᒋᔭᕗᑦ ᑐᐊᕕᕐᓇᖅᑐᖃᑳᓪᓚᖃᑦᑕᖅᓯᒪᒻᒪᑦ 
ᓲᕐᓗ ᐸᕐᓇᑦᑕᐅᓯᒪᓐᖏᑦᑐᓂᒃ ᓱᕋᑦᑐᖄᓪᓛᓗᒃᑳᖓᑦ  
ᑕᒪᒃᑯᐊ ᑮᓇᐅᔭᖅᑑᑎᒋᓕᖃᑦᑕᕋᑦᑎᒍ. 
ᑕᐃᒪᐃᑦᑑᓂᖓᓄᓪᓕ ᑕᐃᒪ ᓯᕗᓂᑲᓪᓛᒍᑦ ᑕᒪᒃᑯᐊ 
ᐃᓕᓐᓂᐊᕐᕖᑦ ᕿᒥᕐᕈᔭᐅᖁᒐᑦᑎᒍ ᖃᓄᕐᓗ 
ᓴᓇᔭᕆᐊᖃᓕᕋᔭᕐᒪᖔᑕᓘᓐᓃᑦ, 
ᐃᓕᓐᓂᐊᕆᐊᖃᕋᔭᕐᒪᖔᑕᓘᓐᓃᑦ, ᖃᓄᑎᒋ 
ᐱᐅᓐᖏᑎᒋᒻᒪᖔᑕᓘᓐᓃᑦ ᑕᒪᒃᑯᐊ 
ᓱᓇᒋᐊᕈᑎᒋᓇᓱᖃᑦᑕᕈᒪᓕᕋᑦᑎᒍ ᖃᓄᖅ ᑕᐃᒪ 
ᐱᔪᒪᓂᐊᕐᒪᖔᑕ ᐅᕝᕙᓘᓐᓃᑦ 
ᓴᓇᔭᐅᔭᕆᐊᖃᖅᑎᒋᒻᒪᖔᑕ ᐃᓄᒃᓱᐃᑦ.  
 

ᐃᒃᓯᕙᐅᑖᖅ, ᐊᒻᒪ ᐅᓇ ᐱᓕᕆᐊᕆᓇᓱᐊᖅᑕᕗᑦ 
ᐃᓕᓴᖅᑐᑦ, ᐃᓕᓐᓂᐊᖅᑐᓂᓛᒃ ᐃᓚᖏᑦ ᑎᒥᒥᒍᑦ 
ᐊᔪᕈᑎᖃᖅᐸᑦᑐᑦ ᖃᑦᑎᐅᒻᒪᖔᑕ 
ᑐᑭᓯᐅᒫᓗᓐᖏᓐᓇᑦᑕ ᑕᒫᓂ ᓄᓇᕗᒻᒥ ᐊᒻᒪᓗ 
ᑕᒪᒃᑯᐊ ᐃᓕᓐᓂᐊᕐᕖᑦ ᑕᒪᒃᑯᓄᖓ ᓲᕐᓗ ᑎᒥᒥᑎᒍᑦ 
ᐊᑲᐃᓪᓕᐅᕈᑎᓖᑦ ᑕᒪᒃᑯᐊ ᖃᑦᑎᐸᓘᒻᒪᖔᑕ. 
ᑕᐃᒪᐃᑦᑑᓂᖓᓄᑦ ᑕᐃᒪ ᑐᑭᓯᓇᓱᒋᐊᖃᕐᓂᐊᕋᑦᑕ 
ᖃᑦᑎᓂᓪᓕ ᑕᒫᓂ ᓄᓇᕗᒻᒥ ᐃᑉᐱᒍᓱᒋᐊᖃᖅᐱᑕ 
ᑕᐃᒪᓐᓇ ᑎᒥᒥᒍᑦ ᐊᔪᕈᑎᓕᓐᓄᑦ 
ᐃᓕᓐᓂᐊᖅᐸᓪᓕᐊᔪᓄᑦ.  
 

ᑕᐃᒪᓕ ᑖᒃᑯᐊ ᒪᕐᕉᒃ ᐅᖃᐅᓯᕆᓵᖅᑖᒃᑲ. ᐃᒃᓯᕙᐅᑖᖅ, 
ᐊᑭᖃᕋᔭᖅᑐᑦ ᐃᒻᒪᖃ $1,050,000-ᖑᔪᑦ, ᑕᒪᑐᒧᖓ 
ᐊᕐᕌᒍᒋᓇᔭᖅᑕᑦᑎᓐᓂᑦ.  
 

ᐃᒃᓯᕙᐅᑖᖅ, ᐊᒻᒪ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 
ᑐᓴᖅᑎᑦᑐᒪᓪᓗᒋᑦ ᑕᒪᒃᑯᓂᖓ ᒫᓐᓇ ᑲᔪᓯᔪᒍᑦ 
ᐱᓕᕆᐊᕇᓐᓇᖅᑕᑦᑎᓐᓂᑦ ᑕᒫᓂ ᓄᓇᓕᓐᓂ 
ᐱᖁᑎᒋᔭᐅᔪᓂᑦ. ᐲᑕ ᐱᑦᓯᐅᓛᑉ ᐃᓕᓐᓂᐊᕐᕕᖓ 
ᑭᓐᖓᕐᓂᑦ ᑖᓐᓇ ᐱᐊᓂᕝᕕᔅᓴᐅᑎᖃᖅᑐᓂ 
ᐊᐅᔭᐅᓂᐊᖅᑐᖅ 2010. ᑖᒃᑯᐊᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓂᒃ ᓇᓗᓇᐃᖅᓯᓯᒪᕗᑦ 
$9,000,000 ᑕᒪᑐᒧᖓ ᐊᕐᕌᒍᒧᑦ 
ᐊᑐᕐᓂᐊᖅᑕᑦᑎᓐᓂᑦ. ᐊᒻᒪᓗ $50,000-ᓂ 2010-11 
ᐊᑐᕋᔭᖅᑕᑎᓐᓂᑦ ᑖᓐᓇ 
ᐃᖅᑲᓇᐃᖅᑕᐅᑦᑎᐊᕈᓐᓇᖁᓪᓗᒍ. 
 

ᐃᒃᓯᕙᐅᑖᖅ, ᑖᓐᓇ ᐃᓄᒃᓱᒃ ᐃᓕᓴᕐᕕᒃ ᑕᒪᒃᑯᓄᖓ 
ᐊᖏᔪᑦᑏᑦ ᐃᓕᓴᕐᕕᖓ, ᑖᓐᓇ 
ᐋᖅᑭᑦᑕᐅᒋᐊᒃᑲᓂᕐᓂᐊᕐᒪᑦ ᐊᐅᔭᒃᑯᑦ 
ᐃᓕᓐᓂᐊᕐᓇᕈᓐᓃᕌᖓ ᔫᓂᒥ ᑕᒪᑐᒪᓂ ᐱᒋᐊᕐᓗᒍ. 
ᑕᒪᓐᓇ ᐋᖅᑭᑦᑎᐊᕋᓲᑎᒋᓯᒪᔭᖓ ᑕᒪᒃᑯᓃᓐᖔᖅᑐᑦ 
ᐊᑦᑕᓇᖅᑐᒦᖁᓇᒋᑦ ᐊᒻᒪᓗ ᐃᖅᑲᓇᐃᔭᖅᑏᑦ ᓲᖃᐃᒻᒪ 
ᐃᓕᓴᐃᔩᓪᓗ ᑕᒪᒃᑯᐊ ᐊᕐᕌᒍᓄᑦ ᑎᓴᒪᓄᑦ ᑕᒪᓐᓇ 
ᐋᖅᑭᔅᓱᖅᑕᐅᕙᓪᓕᐊᓂᐊᖅᑐᓂ.  
 
ᐃᓄᒃᓱᐃᑦ ᐃᓕᓐᓂᐊᕐᕕᖓ, ᕿᑭᖅᑕᕐᔪᐊᒥ 
ᐃᓚᔭᐅᔭᕆᐊᖃᕐᒪᑦ ᑕᐃᓐᓇ ᐃᓚᔭᕆᐊᖃᕐᒪᓂᓛᒃ 
ᒫᓐᓇ ᐃᓕᓐᓂᐊᕐᕕᐅᔪᖅ, ᑖᒃᑯᐊ ᐸᕐᓇᒃᑕᐅᓂᖏᓪᓗ 
ᐊᒻᒪᓗ ᐋᖅᑭᑦᓯᒪᓂᕆᔭᖓᑦ ᕆᓇᔭᓐᖑᐊᖅᑕᖏᑦ,  

ᑕᒪᑐᒪᓂ ᐃᓱᒪᓇᖅᑐᖅ ᐊᐅᔭᐅᓂᐊᖅᑐᒥ 
ᐱᒋᐊᖅᑕᐅᔪᓐᓇᖁᓪᓗᒍ.  
 
ᓄᐃᔭᒃ ᐃᓕᓐᓂᐊᕐᕕᖓ ᓴᓂᑭᓗᐊᕐᒥ, ᒫᓐᓇ 
ᒥᑭᓗᐊᖅᑐᒻᒪᕆᑯᓘᓕᕐᒪᑦ, ᐃᓛᒃ 
ᑕᑕᓗᐊᖅᑐᐊᓘᖕᒪᑦ ᑕᒪᒃᑯᐊ ᐃᓕᓴᕆᐊᖅᐸᑦᑐᑦ 
ᑕᐅᑐᖅᖢᒋᑦ, ᑕᐅᓇᓂ ᓄᑖᒥᒃ ᐃᓕᓐᓂᐊᕐᕕᖕᒥ 
ᓴᓇᔪᖃᕆᐊᕐᓂᐊᖅᑐᖅ ᐊᐅᔭᐅᔪᒥ ᑕᒪᑐᒪᓂ 2009-
2010 ᑖᓐᓇ $3,000,000-ᓂᒃ 
ᐊᑭᖃᕋᔭᓐᖑᐊᖅᖢᓂ.  
 
ᐊᑕᒍᑦᑖᓗᒃ ᐃᓕᓐᓂᐊᕐᕕᒃ, ᑖᒃᑯᐊ ᒥᑭᓐᓂᖅᓴᐃᑦ 
ᐃᓕᓐᓂᐊᕐᕖᑦ ᐃᒡᓗᓕᒻᒥ ᒫᓐᓇᑦᑕᐅᖅ 
ᓴᓇᔭᐅᔭᕆᐊᖃᕐᓂᖓᓄᑦ ᑕᐃᒪ ᐃᓱᒪᓇᖅᑐᖅ 
ᑕᐃᓐᓇ ᐃᖅᑲᓇᐃᔭᖅᑕᐅᓇᔭᓐᖑᐊᖅᖢᓂ 2011-
ᖑᓕᖅᐸᑦ.  
 
ᐃᓛᒃ ᐅᓇ ᖃᐅᔨᒪᔭᐅᖁᓪᓗᒍ, ᑮᓇᐅᔭᐃᑦ ᑖᒃᑯᐊ 
ᒪᓂᒪᒃᑕᐅᓯᒪᔪᑦ ᐅᖓᑖᓂ ᑮᓇᐅᔭᓂᒃ 
ᐊᑐᕈᓐᓇᓐᖏᓐᓇᑦᑕ, ᑖᒃᑯᐊ ᑭᓯᐊᓂᑦᑕᐅᖅ 
ᓇᓗᓇᐃᖅᑕᐅᓯᒪᔪᑦ ᐃᓗᐊᓂ ᑕᐃᓐᓇ 
ᐱᓕᕆᓇᓱᒡᖢᑕ ᑮᓇᐅᔭᖅᑑᑎᑦ ᒪᑯᐊᖑᒻᒪᑕ 
ᐃᖅᑲᓇᐃᔭᖅᑎᓄᒡᓗ ᐊᒻᒪᓗ ᑖᒃᑯᐊ ᐃᓕᓴᐃᔩᑦ 
ᐃᒡᓗᖃᕆᐊᖃᕐᓂᖏᑦ ᑕᒪᒃᑯᐊᓗ ᒪᑯᓄᖓ, 
ᓴᓇᔭᐅᖏᓐᓇᕆᐊᖃᖅᑐᓄᑦ ᐊᓯᖏᓐᓄᓪᓗ, 
ᓄᑖᒥᒡᓘᓐᓃᑦ ᓴᖅᑭᑐᖃᕐᓂᐊᖅᑎᓪᓗᒋᑦ ᑕᒪᒃᑯᓄᖓ 
ᓲᕐᓗ ᑮᓇᐅᔭᖅᑑᑎᒋᕙᒃᑲᑦᑎᒍ.  
 
ᒫᓐᓇ ᒐᕙᒪᒃᑯᑦ ᓄᑖᒥᒃ ᐱᓕᕆᕙᓪᓕᐊᓕᖅᑎᓪᓗᒋᑦ, 
ᐃᓛᒃ ᓂᕈᐊᖅᑕᐅᕌᓂᓵᓚᐅᖅᑎᓪᓗᒋᑦ ᐃᒪᓐᓇ 
ᒐᕙᒪᐅᓕᖅᑎᓪᓗᒋᑦ, ᑕᐃᒪ ᑖᒃᑯᐊ ᑕᒪᒻᒥᑦᑎᐊᖅ 
ᓂᕈᐊᖅᑕᐅᖃᑎᒋᓯᒪᔭᒃᑲ 
ᐱᓕᕆᖃᑎᒋᔪᒪᒐᓗᐊᖅᐸᒃᑲ ᑕᒪᒃᑯᓂᖓ 
ᓯᕗᓂᕆᓂᐊᖅᑕᑦᑎᓐᓂᒃ ᑕᒪᒃᑯᓂᖓ 
ᐱᕙᓪᓕᐊᓂᐊᖅᑎᓪᓗᑕ. ᐊᒻᒪᓗ ᖃᐅᔨᒪᕗᖓᐃᓚᒃ, 
ᐃᒃᐱᓱᒡᖢᖓᓗ ᑕᐃᓐᓇ 
ᐱᔭᕇᖃᑎᒌᑦᑎᐊᕈᓐᓇᕐᓂᐊᖅᑐᒍᑦ ᓄᓇᕗᒻᒥᐅᑦ 
ᐃᓚᒌᓕᒫᑦ ᐃᓱᒪᒋᓗᑎᒍᑦ ᑕᒪᒃᑯᐊ 
ᐱᔨᑦᑎᕋᖅᑕᐅᔭᕆᐊᓖᑦ ᐃᓄᖁᑎᕗᑦ ᑖᒃᑯᐊ 
ᐃᓱᒪᒋᓗᒋᑦ.  
 
ᐃᒃᓯᕙᐅᑖᖅ, ᑕᐃᒪ ᐅᓪᓗᒥ ᑕᕝᕙᓃᓂᕗᑦ 
ᖁᕕᐊᒋᑦᑎᐊᖅᐸᕋ ᐃᓕᓐᓂᐊᖅᑐᓕᕆᓂᒃᑯᑦ 
ᑮᓇᐅᔭᖅᑑᑎᒋᔪᒪᔭᖓ 2009-2010 ᐊᑐᖅᑎᓪᓗᒍ 
ᐊᒻᒪᓗ ᐊᕐᕌᒍᑦ ᑎᓴᒪᑦ ᑭᖑᓂᐊᒍᑦ. ᑕᐃᒪ 
ᐊᐱᖅᑯᑎᒃᓴᖃᖅᑐᖃᖅᐸᓪᓘᓐᓃᑦ 
ᐅᖃᐅᓯᒃᓴᖃᖅᑐᖃᖅᐸᒡᓘᓐᓃᑦ 
ᑐᓴᕈᒪᑐᐃᓐᓇᑎᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. 
ᑖᓐᓇᐃᓛᒃ ᖁᕕᐊᓇᑦᑎᐊᖅᑐᒥᒃ 
ᐱᓯᒪᑦᑎᑲᐃᓐᓇᕋᕕᑦ ᑐᓱᒋᒐᓗᐊᖅᑲᒋᑦ, ᑖᓐᓇ 
ᐱᓯᒪᑲᐃᓐᓇᕋᒃᑯ, ᐃᒫᒃ 
ᖁᕕᐊᓱᕝᕕᐅᔮᖃᑦᑕᓚᐅᖅᓯᒪᒻᒪᑦ ᖃᐅᑕᒫᑦ  
ᐃᖅᑲᓇᐃᔭᕆᐊᖅᑐᖓ. ᑖᒃᑯᐊ ᐃᓚᔪᒪᕖᑦ ᐅᕙᒍᑦ 
ᓵᖓᓅᕐᓂᐊᖅᑐᓂᒃ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐱᖃᑎᖃᕈᒪᕗᖓ. 
 
ᐃᒃᓯᕙᐅᑕᖅ: ᑲᑎᒪᔨᐅᖃᑎᒃᑲ, ᐊᖏᖅᑭᓰ ᑖᓐᓇ 
ᒥᓂᔅᑕ ᐃᓄᑑᖁᓇᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 
ᐃᓚᒋᓂᐊᖅᑕᖏᑦ ᐃᓯᖅᑎᑲᐃᓐᓇᕈᓐᓇᕈᕕᒋᑦ 
ᐃᖏᓪᓗᑎᓪᓗ ᐅᕙᒍᑦ ᓵᖓᓄᑦ.  
 
ᑖᒃᑯᐊ ᑕᕝᕙ ᐃᖏᒻᒥᒻᒪᑎᒃ ᐊᐃᑉᐸᕆᓂᐊᖅᑖᒃᑭᒃ. 
ᑖᒃᑯᐊ ᐃᒫᒃ ᖃᐅᔨᒪᔭᕋᓗᐊᒃᑲᑦᑕᐅᖅ ᑭᓯᐊᓂ 
ᑖᒃᑯᓄᖓ ᑲᑎᒪᔨᐅᖃᑎᓐᓄᑦ 
ᖃᐅᔨᒪᔭᐅᑦᑎᐊᐸᓪᓚᐃᓐᖏᒻᒪᑎᒃ ᓱᓕ, 
ᓇᓗᓇᐃᑲᐃᓐᓇᕈᓐᓇᕈᕕᒋᑦ ᑭᒃᑰᒻᒪᖔᑕ ᑖᒃᑯᓄᖓ 
ᑲᑎᒪᔨᐅᖃᑎᑦᑎᓐᓄᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ, ᓴᐅᒥᓐᓃᑦᑐᖅ ᑳᑎ ᐅᒃᐱᒃ, 
ᑖᓐᓇ ᑐᖓᓕᕆᔭᕋ ᐃᓕᓐᓂᐊᖅᑐᓕᕆᓂᕐᒧᑦ, ᐊᒻᒪ 
ᑖᓐᓇ ᑕᓕᖅᐱᓐᓃᑦᑐᖅ ᒨᕆ ᕼᐅᐊᓐ, ᑖᓐᓇ 
ᑐᑭᒧᐊᒃᑎᑦᑎᔨᒋᔭᐅᔪᖅ ᑖᒃᑯᐊ 
ᐃᓕᓐᓂᐊᖅᑐᓕᕆᓂᒃᑯᑦ ᐊᐅᓚᓂᖏᓐᓂᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. 
ᑐᓐᖓᓱᒋᔅᓯ ᐅᕙᒍᑦ ᓵᖓᓅᖅᑐᓯ. ᑖᒃᑯᐊ 
ᑲᑎᖅᓱᖅᓯᒪᔪᓂᑦ ᐅᓂᒃᑳᑲᐃᓐᓇᕈᒪᕖᑦ, ᒥᔅᑕ 
ᐃᐊᓕᐊᑦ, ᐃᓇᑕᐅᓯᒪᒐᕕᑦ ᑖᒃᑯᓄᖓ? ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᓚᐅᖅᑎᓐᓇᖓ, ᐄᑯᓘᕈᒪᕗᖓ, ᑖᒃᑯᐊ ᑐᓵᔨᑦ 
ᑐᑭᓕᐅᕆᔨᓪᓗ ᖁᔭᓐᓇᒦᕈᒪᑉᓗᒋᑦ  

ᐋᖅᑭᒋᐊᖅᓯᒪᓕᕐᒪᑕ ᑖᒃᑯᐊ 
ᐊᖑᒻᒪᑎᑦᑎᐊᕈᓐᓇᓂᐊᕐᒪᑕᓗ.  
 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ 
ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ ᑭᒡᒐᖅᑐᖅᖢᒋᑦ 
ᒪᓕᒐᓕᐅᖅᑎᑐᐃᓐᓇᐃᑦ 
ᑲᑎᒪᑐᐃᓐᓇᕈᑎᖃᓕᖅᑎᓪᓗᑕ 
ᐃᓱᒪᒃᓴᖅᓯᐅᕈᑎᖃᓕᖅᑎᓪᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕋᐅᑎᖓᓂᒃ 2009-
2010-ᒥ ᐊᑭᑐᔪᖅᑐᕈᑎᒃᓴᓄᑦ 
ᐊᑐᕈᒫᕐᓂᐊᖅᑕᖏᓐᓄᑦ.  
 

ᒪᓕᒐᓕᐅᖅᑏᑦ ᓇᓗᓇᐃᖅᓯᕗᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᓄᑦ 
ᑐᒃᓯᕋᐅᑎᖓ 2009-2010-ᒧᑦ $15,268,000-
ᒦᒻᒪᑦ. ᑕᒪᓐᓇ ᑐᒃᓯᕋᐅᑕᐅᔪᖅ 
ᒥᑭᓐᓂᖅᓴᐅᔫᔭᕋᓗᐊᖅᑎᓪᓗᒍ 2007-08-ᒥ 
ᑐᒃᓯᕋᐅᑕᐅᓚᐅᖅᓯᒪᔪᒥᒃ $23.4 ᒥᓕᐊᓐᒦᓚᐅᖅᑐᒥ 
ᐊᒻᒪᓗ 2008−09-ᒥ $25.6 ᒥᓕᐊᓐᒦᓚᐅᖅᑐᒥ, 
ᖃᐅᔨᒪᔭᐅᔭᕆᐊᓕᒃ ᐱᓕᕆᐊᒃᓴᑦ ᐱᔾᔪᑎᓖᑦ 
ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ ᐱᖃᑕᐅᔪᓐᓃᕐᒪᑕ 
ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔫᑎᓄᑦ 
ᐊᑐᖅᑐᒃᓴᓕᐊᖏᓐᓄᑦ. 
 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ 
ᐃᓕᑕᖅᓯᓯᒪᒐᓗᐊᖅᑎᓪᓗᒋᑦ ᐱᓕᕆᐊᒃᓴᑦ 
ᐊᕕᒃᑐᖅᓯᒪᓂᖏᓐᓄᑦ ᒥᓂᔅᑕᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᒥᓂᔅᑕᒧᑦ 
ᑲᒪᔨᐅᔪᒧᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᓄᑦ, 
ᓇᓗᓇᐃᖅᑕᐅᔪᖅ ᖃᓕᕇᓕᖅᓯᒪᖃᑦᑕᕐᒪᑕ ᑖᑉᑯᐊ 
ᒪᕐᕉᒃ ᐱᓕᕆᐊᒃᓴᖏᑦ. ᒪᓕᒐᓕᐅᖅᑏᑦ 
ᐅᔾᔨᖅᑐᖁᔨᕗᑦ ᑖᑉᑯᐊ ᒥᓂᔅᑕᐅᔫᒃ 
ᐱᓕᕆᖃᑎᒌᑦᑎᐊᖁᑉᓗᒋᑦ ᐊᒻᒪᓗ ᓄᓇᕗᒻᒥᐅᑦ 
ᐳᐃᒍᖅᑕᐅᓯᒪᖁᓇᒋᑦ ᐱᓇᓱᐊᖅᑎᓪᓗᒋᑦ ᐃᓐᓇᕐᓄᑦ 
ᐃᓕᓐᓂᐊᕈᑕᐅᓇᔭᖅᑐᓂᒃ 
ᖃᓄᐃᓕᐅᕈᑕᐅᓇᔭᖅᑐᓂᒃ, ᐊᑐᖅᑕᐅᔪᓐᓇᖅᑐᓂᒃ 
ᐱᔾᔪᑎᖃᖅᑐᓂᒃ ᐃᓐᓇᕐᓄᑦ ᐃᓕᓐᓂᐊᕈᑎᒃᓴᓄᑦ 
ᖃᓄᖅᑑᕈᑕᐅᔪᓐᓇᖅᑐᓄᓪᓗ ᐃᖕᒥᓂᒃ 
ᐱᓇᓱᐊᕈᓐᓇᖅᓯᖁᑉᓗᒋᑦ.  
 

ᐆᒃᑑᑎᒋᓗᒍ, ᑲᔪᓯᕙᓪᓕᐊᓂᖃᖅᑎᓪᓗᒍ ᓄᓇᕗᒻᒥ 
ᓱᓇᖑᖅᓴᓂᕐᒧᑦ ᐃᓕᓐᓂᐊᕐᕕᒃᓴᖅ 
ᑮᓇᐅᔭᓂᖔᕐᓂᐊᖅᑎᓪᓗᒍ ᓄᓇᕗᑦ 
ᓯᓚᑦᑐᖅᓴᕐᕕᖓᓅᖅᑐᓄᑦ, ᐃᓕᓐᓂᐊᕈᑏᑦ ᓲᕐᓗ 
ᑮᓇᐅᔭᑎᒍᑦ ᐃᑲᔪᑕᐅᔪᓐᓇᖅᑐᑦ ᓄᓇᕗᒻᒥᐅᑦ 
ᐃᓕᓐᓂᐊᖅᑐᖁᑎᖏᓐᓄᑦ ᐃᓕᓐᓂᐊᖅᑐᓄᑦ 
ᐃᖏᕐᕋᔾᔪᑕᐅᔪᓐᓇᕐᓂᐊᖅᑐᓄᑦ 
ᐃᓕᓐᓂᐊᕆᐊᕐᓂᐊᕐᓗᑎᒃ ᑕᐃᒪᐃᑦᑐᒧᑦ 
ᐃᓕᓐᓂᐊᕐᕕᖕᒧᑦ ᑲᒪᒋᔭᐅᖏᓐᓇᖅᑐᑦ ᒐᕙᒪᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ. 

 

ᒪᓕᒐᓕᐅᖅᑏᑦ ᓇᓗᓇᐃᖅᓯᔪᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᕆᔪᒪᔭᖓ 
ᓯᕗᓂᒃᓴᒧᑦ 2010−2014-ᒧᑦ ᑕᓪᓕᒪᓄᑦ ᐅᑭᐅᓄᑦ 
ᐊᑭᑐᔫᑎᓄᑦ ᐸᕐᓇᐅᑎᖓᓄᑦ ᐱᔾᔪᑎᖃᕐᒪᑦ 
ᐃᓚᒋᐊᖅᓯᔪᒪᓂᕐᒧᑦ ᐃᓄᒃᓱᐃᑦ ᐃᓕᓐᓂᐊᕐᕕᖓᓂ 
ᕿᑭᖅᑕᕐᔪᐊᕐᒥ ᐊᑐᓕᖅᑎᑦᑎᓪᓗᓂ ᓄᑖᒥᒃ 
ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᐃᓐᓇᕐᓄᑦ 
ᐃᓕᓐᓂᐊᕐᕕᒃᓴᖓᓂᒃ. ᑖᒻᓇ ᐱᓕᕆᐊᖅ 
ᓴᖅᑭᑎᑕᐅᖃᑦᑕᖅᓯᒪᔪᖅ ᐊᒻᒪᓗ 
ᑭᖑᕙᕆᐊᖅᑕᐅᖃᑦᑕᖅᓯᒪᓪᓗᓂ ᖃᑉᓯᐅᓕᖅᑐᓂᒃ 
ᐅᑭᐅᓂᒃ. ᒪᓕᒐᓕᐅᖅᑏᑦ ᐊᔭᐅᖅᑐᐃᕗᑦ ᑖᑉᑯᓂᖓ 
ᒪᕐᕉᖕᓂᒃ ᒥᓂᔅᑕᐅᔫᖕᓂᒃ ᐅᖃᖃᑎᖃᖃᑦᑕᖁᑉᓗᒋᑦ 
ᐃᖕᒥᓄᑐᐃᓐᓇᐅᖏᑦᑐᖅ ᑭᓯᐊᓂᓕ 
ᐅᖃᖃᑎᖃᖃᑦᑕᕐᓗᑎᒃᑕᐅᖅ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ 
ᓄᓇᖅᑲᑎᒌᖕᓂᒃ ᑕᒪᓐᓇ ᐱᓕᕆᐊᖑᑎᓪᓗᒍ.  
 

ᓄᓇᕗᑦ ᒐᕙᒪᒃᑯᖏᑦᑕ ᓄᑖᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖓ 
ᐱᕕᒃᓴᖃᖅᑎᑦᑎᔪᖅ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐱᖃᑕᐅᔪᓐᓇᖃᑦᑕᖁᑉᓗᒋᑦ 
ᐊᑐᐃᓐᓇᐅᑎᑦᑎᔪᓐᓇᕐᓂᕐᒧᑦ ᐃᓐᓇᕐᓄᑦ 
ᐃᓕᓐᓂᐊᕈᑎᒃᓴᓂᒃ ᓄᓇᖏᓐᓂᒃ. ᐱᒻᒪᕆᐅᔪᑦ 
ᐱᕕᒃᓴᕆᔭᐅᔪᑦ ᑕᐃᒪᐃᑦᑐᑦ 
ᐅᖓᓯᒃᓯᖏᐊᖅᑕᐅᒃᑲᓐᓂᕆᐊᖃᖏᑦᑐᑦ 
ᐅᕝᕙᓘᓐᓃᑦ ᖁᔭᓈᖅᑕᐅᑐᐃᓐᓇᖏᓪᓗᓂ 
ᐱᓕᕆᐊᒃᓴᑦ ᐊᕕᒃᑐᖅᑕᐅᓯᒪᓕᖅᑎᓪᓗᒋᑦ 
ᐃᓕᓐᓂᐊᕐᓂᕐᒧᑦ ᐱᕕᒃᓴᖃᖅᑎᑦᑎᔪᒪᓂᕐᒧᑦ 
ᓄᓇᕗᒻᒥᐅᓂᒃ. 
 

ᐃᒃᓯᕙᐅᑖᖅ, ᒪᓕᒐᓕᐅᖅᑎᑦ ᓇᓗᓇᐃᖅᓯᔪᑦ 
ᐊᑕᐅᓯᖅ ᐃᓕᓐᓂᐊᖅᑐᓕᕆᔨᒃᑯᑦ ᓯᑕᒪᐅᔪᓂᒃ 
ᑲᔪᓯᑎᓯᒪᔭᖏᓐᓂᒃ ᖃᓄᐃᓕᐅᕈᑎᖏᓐᓂᒃ 
2009−2010−ᒧᑦ ᑐᕌᖓᓂᖃᕐᒪᑦ ᓄᑖᕐᒧᑦ 
ᐃᓕᓐᓂᐊᕐᕕᒃᓴᒧᑦ. ᓴᓂᑭᓗᐊᖅ ᓄᑖᒥᒃ 
ᐃᓕᓐᓂᐊᕐᕕᒃᑕᕆᐊᖃᓪᓚᕆᒃᓯᒪᖕᒪᑦ 
ᐊᑯᓂᐅᓕᖅᑐᖅ. ᓴᓂᑭᓗᐊᕐᒥᐅᑦ 
ᐅᖃᖃᑦᑕᖅᓯᒪᖕᒪᑕ ᐃᓱᒫᓘᑎᖃᖅᖢᑎᒃ ᑕᒪᓐᓇ 
ᐅᖓᓯᒃᓯᒋᐊᖅᑕᐅᖏᓐᓇᕐᓂᖓᓄᑦ. ᒪᓕᒐᓕᐅᖅᑏᑦ 
ᐊᑐᓕᖁᔨᔪᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᑐᓴᖅᑎᑦᑎᖃᑦᑕᖁᑉᓗᒋᑦ ᖃᓄᐃᓕᐅᕈᑕᐅᓕᕐᒪᖔᑦ 
ᑕᒪᓐᓇ ᐱᓗᐊᖅᑐᒥ 
ᐅᖓᓯᒃᓯᒋᐊᖅᑕᐅᒃᑲᓐᓂᕋᔭᖅᐸᑦ.  
 

ᐅᔾᔨᕐᓇᕐᒥᖕᒪᑦ ᐃᓱᒪᒃᓴᖅᓯᐅᕈᑕᐅᓯᒪᖕᒪᑦ 
ᐊᑐᓕᖅᑎᕆᔪᒪᓂᕐᒧᑦ ᓄᑖᒥᒃ ᓄᓇᕗᒻᒥ 
ᓯᓚᑦᑐᖅᓴᕐᕕᖕᒧᑦ ᐃᓐᓇᐃᑦ ᐃᓕᓐᓂᐊᕐᕕᒃᓴᖓᓂ 
ᑕᒡᕙᓂᑦᑕᐃᓐᓴᖅ ᓄᑖᒥ ᐃᓕᓐᓂᐊᕐᕕᒃᓴᒥ.  

ᒫᓐᓇᐅᔪᖅ ᐃᓕᓐᓂᐊᕐᕕᒋᔭᐅᔪᖅ 
ᐃᓂᑭᓪᓕᐅᖅᓯᒪᓪᓚᕆᒃᑎᓪᓗᒍ, ᒪᓕᒐᓕᐅᖅᑏᑦ 
ᐊᔭᐅᖅᑐᐃᔪᑦ ᒥᓂᔅᑕᒥᒃ ᐱᓕᕆᖃᑎᖃᖁᑉᓗᒍ 
ᐱᓕᕆᖃᑎᖏᓐᓂᒃ ᓇᓗᓇᐃᖅᓯᓗᑎᒃ 
ᐃᓂᖃᑦᑎᐊᕋᔭᕐᒪᖔᑦ ᐃᓐᓇᐃᑦ ᐃᓕᓐᓂᐊᕐᕕᖓ 
ᑕᒡᕙᓂ. 
 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᑐᓴᕈᒪᓇᔭᖅᑐᑦ 
ᖃᓄᐃᑦᑐᓂᒃ ᒪᓕᒐᒃᓴᓂᒃ ᐊᑐᕐᒪᖔᑕ 
ᓇᓗᓇᐃᔭᐃᓂᐊᕐᓗᑎᒃ ᓇᓕᐊᒃ ᐃᓕᓐᓂᐊᕐᕖᑦ 
ᓄᑖᒥᒃ ᐃᓕᓯᕝᕕᐅᓇᔭᕐᒪᖔᑕ, 
ᐃᓚᒋᐊᖅᑕᐅᓇᔭᕐᒪᖔᑕ ᐅᕝᕙᓘᓐᓃᑦ 
ᓄᑖᖑᖅᑎᖅᑕᐅᓇᔭᕐᒪᖔᑕ. ᐃᓕᓐᓂᐊᖅᑐᓕᕆᔨᒃᑯᑦ 
ᐸᕐᓇᐃᔾᔪᑎᖓ ᐃᓗᓕᖃᕆᐊᓕᒃ ᑲᑎᓯᒪᔪᓂᒃ 
ᐆᒃᑑᑕᐅᔪᓐᓇᖅᑐᓂᒃ ᑎᑎᕋᖅᓯᒪᔪᓂᒃ ᑕᒪᐃᓐᓄᑦ 
ᓄᓇᕗᒻᒥ ᐃᓕᓐᓂᐊᕐᕕᐅᔪᓄᑦ ᐱᖃᑕᐅᓗᒋᑦ 
ᓇᓗᓇᐃᔭᐅᑎᑦ ᐃᓕᓐᓂᐊᕐᕕᐅᑉ 
ᐃᓗᓕᕆᓂᐊᖅᑕᖏᓐᓄᑦ, ᐱᔭᕆᐊᑐᔪᒃᑯᑦ 
ᓇᓗᓇᐃᔭᐅᑎᓂᒃ ᐊᒻᒪᓗ 
ᓯᕗᓪᓕᖅᐸᐅᑎᑕᐅᔭᕆᐊᓕᖕᓂᒃ ᐊᑭᑐᔫᑎᒃᑯᑦ 
ᐱᕈᖅᑎᑦᑎᔾᔪᑕᐅᓇᔭᖅᑐᓄᑦ. ᒪᓕᒐᓕᐅᖅᑏᑦ 
ᑐᓴᖃᑦᑕᕈᒪᓂᐊᖅᑐᑦ ᐅᑉᓗᒥᒧᑦ 
ᖃᓄᐃᓕᖓᓕᕐᒪᖔᑕ ᓇᓗᓇᐃᔭᐅᑎᓂᒃ 
ᑐᑭᓯᒋᐊᕈᑎᒃᓴᓂᒃ ᐱᔾᔪᑎᓕᖕᓄᑦ ᑕᒪᐃᓐᓄᑦ 
ᓄᓇᕗᒻᒥ ᐃᓕᓐᓂᐊᕐᕕᖕᓄᑦ. 
 

ᖃᑉᓯᑲᓪᓚᖕᓄᑦ ᐅᑭᐅᓄᑦ ᓄᑖᖑᖅᑎᕆᔾᔪᑎ 
ᐃᓄᒃᓱᒃ ᐃᓕᓐᓂᐊᕐᕕᖓᓐᓄᑦ ᐃᖃᓗᖕᓂ 
ᐸᕐᓇᐃᓂᕐᒧᑦ ᐃᖢᐊᖏᓕᐅᕈᑎᓂᒃ 
ᓴᖅᑭᕝᕕᐅᓯᒪᖕᒪᑦ ᑭᓯᐊᓂ ᒫᓐᓇᐅᔪᖅ 
ᐊᐅᓪᓛᑦᑎᐊᖅᑑᔭᓕᕆᓪᓗᓂ 
ᑲᔪᓯᒋᐊᕈᓐᓇᖅᓯᖁᑉᓗᒍ ᐊᐅᔭᐅᓂᐊᖅᑐᒥ. 
ᒫᓐᓇᓵᖑᓚᐅᖅᑐᖅ ᑐᓴᒐᒃᓴᑦ ᐅᔾᔨᕐᓇᖃᑦᑕᖅᓯᒪᔪᑦ 
ᐃᓱᒫᓘᑎᓂᒃ ᓴᖅᑭᑦᑐᖃᖃᑦᑕᖅᓯᒪᑎᓪᓗᒍ 
ᐅᓗᕆᐊᓇᖅᑐᓂᒃ ᐃᑭᐊᕈᑎᓂᒃ 
ᐲᔭᐃᖃᑦᑕᖅᓯᒪᑎᓪᓗᒋᑦ ᐃᓕᓐᓂᐊᕐᕕᖕᒥ 
ᓄᑖᖑᖅᑎᖅᑕᐅᑎᓪᓗᒍ ᐊᒻᒪᓗ ᒪᓕᒐᓕᐅᖅᑏᑦ 
ᐅᒃᐱᕈᓱᒃᑐᑦ ᒥᓂᔅᑕᐅᔪᖅ ᐱᓕᕆᓂᐊᕐᒪᑦ 
ᒥᐊᓂᕆᔭᐅᖁᑉᓗᒋᑦ ᐃᓕᓐᓂᐊᖅᑐᑦ 
ᐃᖅᑲᓴᐃᔭᖅᑏᓪᓗ ᓈᒻᒪᖏᑦᑑᓇᔭᖅᑐᓂᒃ 
ᓄᑖᖑᖅᑎᖅᑕᐅᔪᖅ ᐱᔾᔪᑎᒋᑉᓗᒍ.  
 

ᐊᒻᒪᑦᑕᐅᖅ, ᒪᓕᒐᓕᐅᖅᑎᑦ ᐊᔭᐅᖅᑐᐃᕗᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐅᖃᖃᑎᒋᔭᐅᖃᑦᑕᖁᑉᓗᒋᑦ ᓄᓇᖅᑲᑎᒌᒡᓗ ᑕᒪᓐᓇ 
ᐱᓕᕆᐊᖑᓂᖓᓂ. ᒪᓕᒐᓕᐅᖅᑏᑦ 
ᐅᖃᐅᑎᔭᐅᔪᒪᔪᑦ ᓱᓕᔪᒃᑯᑦ ᐃᓕᓐᓂᐊᕐᕕᖕᒥ 
ᐱᓕᕆᐊᖑᔪᖅ ᑭᖑᕙᕆᐊᖅᑎᑕᐅᔾᔮᖏᓐᓂᖓᓄᑦ 

ᓄᑖᖑᖅᑎᖅᑕᐅᓂᖓᓄᑦ ᐅᖓᓯᒃᓯᒋᐊᕈᑏᑦ 
ᐱᔾᔪᑎᒋᑉᓗᒋᑦ. 
 

ᒪᓕᒐᓕᐅᖅᑏᑦ ᖃᐅᔨᒪᔪᑦ ᐊᔾᔨᒌᓐᖏᑦᑑᑕᐅᔪᑦ 
ᐊᑭᑐᔫᑎᓄᑦ ᐱᕈᖅᑎᑦᑎᔾᔪᑏᑦ 
ᐃᑲᔪᖅᑑᑕᐅᔪᓐᓇᕐᒪᑕ ᐊᒻᒪᓗ ᖁᕐᕙᖅᑎᕆᔪᓐᓴᕐᒪᑕ 
ᐃᓕᓐᓂᐊᖅᑐᓕᕆᓂᕐᒥᒃ. ᐆᒃᑑᑎᒋᓗᒍ, ᓈᒻᒪᒃᑐᑦ 
ᐃᖅᑲᓇᐃᔭᖅᑎᓄᑦ ᐃᒡᓗᒃᓴᑦ ᐃᓕᓐᓂᐊᖅᑎᑦᑎᔨᓄᑦ, 
ᓈᒻᒪᒃᓴᑐᓂᒃ ᐱᖃᐃᓕᓴᕐᕕᖃᕆᐊᖃᕐᓂᖏᑦ 
ᐃᓕᓐᓂᐊᖅᑐᑦ ᐊᒻᒪᓗ ᓈᒻᒪᑦᑎᐊᕆᐊᖃᕐᓂᖏᑦ 
ᐊᔾᔭᖅᑐᕈᑎᒃᓴᑦ ᐅᖃᐅᓯᖃᑦᑕᖅᓯᒪᔪᑦ 
ᐃᓱᒫᓘᑕᐅᖏᓐᓇᖃᑦᑕᕐᓂᖏᓐᓄᑦ. ᒪᓕᒐᓕᐅᖅᑏᑦ 
ᐊᔭᐅᖅᑐᐃᕗᑦ ᒥᓂᔅᑕᒥᒃ 
ᓇᓗᓇᐃᔭᐃᓯᒪᖃᑦᑕᖁᑉᓗᒍ ᐱᔭᐅᔭᕆᐊᓕᖕᓂᒃ 
ᐱᕙᓪᓕᐊᑎᑕᐅᔪᓂᒡᓗ ᑕᒪᒃᑯᓅᓇ.  
 

ᐆᒃᑑᑎᒋᓗᒍ, ᒪᓕᒐᓕᐅᖅᑎᑦ ᖁᔭᓕᓇᔭᖅᑐᑦ 
ᑐᑭᓯᒋᐊᖅᑎᑕᐅᖃᑦᑕᕈᑎᒃ ᖃᓄᖅ ᐃᓕᓐᓂᐊᖅᑐᑦ 
ᐊᔾᔭᖅᑐᖅᑕᐅᖃᑦᑕᕐᓂᐊᕐᓂᖏᓐᓄᑦ 
ᐋᖅᑭᒃᓱᖅᑕᐅᓯᒪᔪᑦ 
ᓯᕗᓪᓕᖅᐸᐅᑎᑕᐅᔭᕆᐊᖃᕐᓂᖏᓐᓄᑦ 
ᑲᒪᖏᔭᐅᖃᑦᑕᕐᓂᖏᓐᓂᒃ ᐊᒻᒪᓗ 
ᐊᑐᐃᓐᓇᐅᑎᑕᐅᖃᑦᑕᕐᓂᖏᑦ ᑕᒪᐃᓐᓄᑦ ᓄᓇᕗᒻᒥ 
ᓄᓇᓕᐅᔪᓄᑦ. ᐱᒻᒪᕆᐅᔪᖅ ᓄᓇᓖᑦ ᐊᒻᒪᓗ 
ᒪᓕᒐᓕᐅᖅᑏᑦ ᑐᑭᓯᐅᒪᔭᕆᐊᖃᕐᒪᑕ ᖃᓄᖅ 
ᐃᓕᓐᓂᐊᖅᑐᑦ ᐊᔾᔭᖅᑐᖅᑕᐅᖃᑦᑕᕐᓂᖏᑦ 
ᐋᖅᑭᒃᓱᖅᑕᐅᖃᑦᑕᕐᓂᖏᓐᓄᑦ. 
 

ᐃᒃᓯᕙᐅᑖᖅ, ᒪᕐᕉᒃ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᐊᖑᖁᔭᖏᑦ 2009-2010-ᒧᑦ ᓄᑖᖑᔪᑦ 
ᖃᐅᔨᓴᐃᓂᕐᒧᑦ ᖃᓄᐃᓕᐅᕈᑕᐅᔪᒪᔪᓄᑦ, ᐊᑕᐅᓯᖅ 
ᓇᓗᓇᐃᔭᐃᔪᒪᓂᕐᒧᑦ ᖃᓄᐃᒻᒪᖔᑕ ᐊᑐᓂ 
ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᕝᕖᑦ 
ᐊᒻᒪᓗ ᐱᖃᑎᖓ ᓇᓗᓇᐃᔭᐃᔪᒪᓂᕐᒧᑦ 
ᓴᖅᑭᑎᑦᑎᔪᒪᓂᕐᒧᓪᓗ ᐱᔭᐅᔭᕆᐊᓕᖕᓂᒃ ᑎᒥᒥᒍᑦ 
ᐊᔪᕈᑎᓕᖕᓄᑦ ᐃᓕᓐᓂᐊᖅᑐᓄᑦ. ᑐᑭᓯᓇᓗᐊᖏᒻᒪᑦ 
ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖏᑦᑕ 
ᖃᐅᔨᓴᖅᑕᐅᖃᑦᑕᕐᓂᖏᑦ ᐊᔾᔨᖃᖏᓐᓇᔭᕐᒪᖔᑕ 
ᐱᔭᕆᐊᑐᔪᒃᑯᑦ ᖃᐅᔨᓴᕈᑕᐅᖃᑦᑕᖅᑐᓄᑦ 
ᐱᓕᕆᐊᖑᖃᑦᑕᖅᑐᒃᑯᑦ ᒐᕙᒪᒃᑯᑦ 
ᓄᓇᒥᐅᑕᓕᕆᔨᒃᑯᖏᓐᓄᑦ ᓱᓇᒃᑯᑖᓕᕆᔨᒃᑯᖏᓐᓄᑦ. 
ᒪᓕᒐᓕᐅᖅᑏᑦ ᓇᓗᓇᐃᕐᕕᐅᔪᒪᔪᑦ ᑕᒪᓐᓇ 
ᐊᑭᑐᔪᒃᑯᑦ ᐱᓕᕆᐊᖑᔾᔮᖏᓐᓂᖓᓄᑦ 
ᐱᓕᕆᐊᖑᒃᑲᓐᓂᑐᐃᓐᓇᕋᔭᖅᑐᒃᑯᑦ. 
 

ᒪᓕᒐᓕᐅᖅᑏᑦ ᓇᓗᓇᐃᖅᓯᕗᑦ ᓇᒻᒪᒃᓴᖅᖢᑎᒃ 
ᐃᓕᓐᓂᐊᖅᑐᓕᕆᔨᒃᑯᑦ ᐱᕈᖅᑎᑦᑐᒪᔭᖏᓐᓂᒃ 
ᐱᔭᐅᔭᕆᐊᓖᑦ ᑎᒥᒥᒍᑦ ᐊᔪᕈᑎᓕᖕᓄᑦ 
ᐃᓕᓐᓂᐊᖅᑐᓄᑦ ᓴᖅᑭᑎᑕᐅᔪᓐᓴᖁᑉᓗᒋᑦ ᓄᓇᕗᒻᒥ 
ᐃᓕᓐᓂᐊᕐᕕᐅᔪᓂᒃ. ᐱᒻᒪᕆᐅᖕᒪᑦ ᑕᒪᕐᒥᒃ 

ᓄᓇᕗᒻᒥᐅᑦ ᓄᓇᕗᒻᒥ ᓄᓇᓕᖕᓂ 
ᐱᕕᒃᓴᖃᖅᑎᑕᐅᑦᑎᐊᕆᐊᖃᕐᓂᖏᓐᓄᑦ 
ᐊᔾᔨᒌᒃᑐᒃᑯᑦ ᐃᓕᓐᓂᐊᕈᓐᓇᖁᑉᓗᒋᑦ, 
ᐃᓚᐅᖃᑕᐅᑦᑎᐊᕈᓐᓇᖁᑉᓗᒋᑦ ᐃᓅᖃᑎᒌᖕᓂᒃᑯᑦ 
ᐊᒻᒪᓗ ᐊᔾᔨᒋᒃᑐᒃᑯᑦ ᐱᔪᒪᔭᒥᓂᒃ 
ᓂᕈᐊᕈᓐᓇᖃᑦᑕᖁᑉᓗᒋᑦ ᐱᕕᒃᓴᖃᑦᑎᐊᕐᓗᑎᒃ 
ᐊᓯᒥᑎᑐᑦ. ᐅᖃᒃᑲᓐᓂᕈᒪᕗᖓ, ᒪᓕᖓᓕᐅᖅᑏᑦ 
ᐊᔭᐅᖅᑐᐃᖕᒪᑕ ᒥᓂᔅᑕᒥᒃ 
ᐱᓕᕆᖃᑎᖃᖃᑦᑕᖁᑉᓗᒍ ᒥᓂᔅᑕᐅᖃᑎᒥᓂᒃ 
ᒐᕙᒪᒃᑯᑦ ᓄᓇᒥᐅᑕᓕᕆᔨᒃᑯᖏᓐᓂᒃ 
ᓱᓇᒃᑯᑖᓕᕆᔨᒃᑯᖏᓐᓄᑦ 
ᐱᓕᕆᐊᖑᒃᑲᓐᓂᑐᐃᓐᓇᖅᑐᒃᑯᑦ 
ᑮᓇᐅᔭᐃᒃᑲᓐᓂᑐᐃᓐᓇᖃᑦᑕᖁᓇᒋᑦ 
ᖃᓄᐃᓕᐅᕈᑕᐅᔪᒪᔪᓄᑦ.  
 

ᐃᒃᓯᕙᐅᑖᖅ, ᑕᒡᕙ ᐅᖃᐅᓯᒃᓴᕆᖅᑲᐅᔭᒃᑲ 
ᑐᒃᓯᕋᐅᑕᐅᔪᓄᑦ 2009-2010-ᒧᑦ 
ᐊᑭᑐᔪᖅᑑᑎᒃᓴᓄᑦ ᒐᕙᒪᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ. ᓇᓗᓇᖏᑦᑐᕐᓗ 
ᐊᑐᓂ ᒪᓕᒐᓕᐅᖅᑎᑦ ᐊᐱᖅᑯᓯᒃᓴᖃᕐᓂᐊᕐᒥᖕᒪᑕ 
ᐅᖃᐅᓯᒃᓴᖃᕐᓗᑎᒡᓗ ᑲᔪᓯᕙᓪᓕᐊᓂᑦᑎᓐᓂᒃ.  

ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
(ᑐᓵᔨᑎᒍᑦ) ᒪᑉᐱᒐᖅ 4-ᒥ ᐋᖅᑭᒋᐊᕆᐊᖃᖅᑐᖅ 
ᑎᑎᕋᖅᓯᒪᓂᖓ ᑕᕝᕙᐅᕗᖅ. 
ᐃᓕᓐᓂᐊᖅᑐᓕᕆᓂᕐᒥᒃ ᑲᒪᑎᓪᓗᑕ 
ᑎᑎᕋᐅᓯᖏᓐᓂᑦ ᑲᒪᑦᑎᐊᕆᐊᖃᕋᑦᑕ.  
 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᓄᓐᖓ 
ᐅᖃᐅᓯᑐᐃᓐᓇᕐᓄᑦ ᓂᓪᓕᐊᔪᖃᑲᐃᓐᓇᕈᒪᕚ 
ᓇᓕᖅᓯᑐᐃᓐᓇᕐᓂᑦ? ᑖᒃᑯᐊ ᐊᑐᖅᑲᐅᔭᕗᑦ 
ᑲᔪᓯᑐᐃᓐᓇᕐᓗᒋᑦ. ᒥᔅᑕ ᓂᓐᖓᖅ. 
 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ 
ᐃᖅᑲᓇᐃᔭᖅᑎᖏᓪᓗ ᖁᔭᓐᓇᒦᖅᐸᒃᑲ. ᑕᐃᓐᓇ 
ᒥᓂᔅᑕ ᐅᖃᓚᐅᕐᒪᑦ ᐃᓕᓐᓂᐊᖅᑐᑕ ᐃᒡᓗᓕᒑᕐᔪᒻᒥ 
ᑲᒥᓪᓚᓕᕌᖓᑦ ᑲᒥᖏᑦ 
ᓯᖏᖅᑐᕆᐊᖃᖅᐸᓚᐅᕋᑦᑎᒍ ᓇᓴᖓᓗ 
ᐋᖅᑭᒃᓱᕐᓗᒍ, ᐳᐊᓗᖏᓪᓗ. ᓴᓪᓗᓐᖏᖦᖢᓂ 
ᐅᓂᒃᑳᓚᐅᖅᑐᖅ ᐊᖏᔪᖦᖠᐅᒐᒪ ᒥᑭᓗᐊᓚᐅᕐᒪᑦ, 
ᐃᑲᔪᑦᑎᐊᖅᑕᕕᓂᐊᓗᒋᒐᒃᑯ ᒥᓂᔅᑕᓐᖑᕐᒪᑦ.  
 

>>ᐃᓪᓚᖅᑐᑦ 
 

ᑖᓐᓇ ᐳᐃᒍᖁᓐᖏᓚᕋ ᑕᐃᒃᓱᒧᖓ ᒥᓂᔅᑕᒧᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒪᒃᐱᖅᑐᒑᓂ 
ᑐᒡᓕᐊᓂ ᐅᑯᐊ 1, 2, 3-ᖅᓯᒪᓐᖏᒃᑲᓗᐊᖅᑎᓪᓗᒋᑦ 
ᐊᑖᓂ ᑎᑎᕋᖅᓯᒪᖕᒪᑦ ᖁᕕᐊᒋᓪᓗᒍ 
ᓈᒻᒪᒋᑦᓯᐊᖅᖢᒍ. ᑖᒃᑯᐊ ᑐᑭᖃᑦᑎᐊᓪᓚᑦᑖᕐᒪᑕ 

ᐃᓕᓐᓂᐊᖅᑐᑦ ᑕᒪᕐᒥᒻᒪᕆᒃ ᑕᒪᕐᒥᒻᒪᕆᑦᓯᐊᖅ ᑕᕝᕙ 
ᐃᑲᔪᖅᑕᐅᔭᕆᐊᖃᕐᒪᑕ ᓄᓇᓕᓐᓂ ᓄᓇᕗᑦ  
ᐃᓗᐊᓂ, ᐃᓚᐅᑎᑕᐅᔭᕆᐊᖃᕐᒪᑕ ᓄᓇᕗᑦ 
ᐃᓗᐊᓂ. 
 

ᐃᒃᓯᕙᐅᑖᖅ, ᑐᓴᓚᐅᖅᐸᒃᖢᑕᓗ 
ᐃᓕᓐᓂᐊᕈᒪᔪᓐᓃᖅᑐᓂᒃ ᐃᓕᓐᓂᐊᕌᓂᒐᑎᒃ. 
ᑕᒪᓐᓇ ᐃᒫᓐᓂ ᐊᔪᕐᓇᖅᐸᒃᖢᓂ ᐃᓛᓐᓂ 
ᐊᔪᕐᓇᓗᐊᓐᖏᑉᐸᒃᑲᓗᐊᖅᖢᓂ ᑖᓐᓇ ᐅᕙᒍᑦ 
ᐊᖓᔪᖅᑳᖑᒍᒪ ᒪᒥᐊᓇᖅ ᐊᒻᒪᓗ ᐃᓕᓐᓂᐊᖅᑐᓂᒃ 
ᐊᒥᓱᓂᒃ ᐊᑖᑕᑦᓯᐊᕆᔭᐅᓕᖅᖢᖓ ᕿᑐᕐᖓᒪ 
ᕿᑐᕐᖓᖏᓐᓂᒃ. ᐊᖓᔪᖅᑳᖑᔪᑎᒍᑦᑕᐅᖅ, 
ᐃᑲᔪᕆᐊᖃᕋᑦᑕ ᐃᓕᓐᓂᐊᖅᑎᑦᑎᔩᑦ ᐃᓱᒪᑕᖓ 
ᐃᓕᓐᓂᐊᖅᑎᑦᑎᔨᒥᒃ ᑖᒃᑯᐊ 
ᐅᑕᖅᑭᑐᐃᓐᓇᓐᖏᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᓄᓇᓕᓐᓂ ᐅᑕᖅᑭᑐᐃᓐᓇᓐᖏᓪᓗᒋᑦ 
ᐅᕙᒍᑦᑕᐅ ᐊᖓᔪᖅᑳᖑᔪᒍᑦ ᑎᓕᐅᕆᐊᕆᐊᖃᕋᑦᑕ.  
 

ᑭᓯᐊᓂᓕ ᑕᒪᑉᑕ ᖃᐅᔨᒪᔪᒍᑦ, ᐃᒃᓯᕙᐅᑖᖅ, 
ᒥᓂᔅᑕᓗ ᓄᓇᓖᑦ ᑕᒪᕐᒥᑦᑎᐊᖅ ᓇᓗᓇᓐᖏᑦᑐᖅ 
ᓄᓇᕐᔪᐊᕐᒥᓕ ᐊᑐᓂ ᓄᓇᖃᖅᑐᓗᒃᑖᑦ 
ᐊᔪᓐᖏᑦᑐᓂ ᐃᓕᓴᕋᐃᑦᑐᓂᒃ ᖃᐅᔨᒪᔪᓂᒃ 
ᐱᑕᖃᓲᖑᖕᒪᑕ. ᓄᓇᕘᑦᑕᐅ ᐃᓗᐊᓂ ᓄᓇᓖᑦ 
ᑕᒪᕐᒥᑦᓯᐊᖅ ᐊᑕᖏᑦᑎᐊᖅᓱᒋᑦ 
ᐃᓕᓴᕋᐃᑦᑐᓂᑦᑕᐅᖅ “Gifted” 
ᑕᐃᒪᐃᑦᑐᖃᖅᑐᐃᓐᓇᐅᒻᒪᑕ. ᓱᓕ 
ᖃᐅᔨᓪᓚᕆᓚᐅᖅᓯᒪᓐᖏᓐᓇᒪ 
ᐃᑲᔪᖅᑕᐅᓪᓚᑦᑖᖅᑐᐊᓗᓐᓂ ᑕᒪᒃᑯᓂᖓ.  
 

ᓄᓇᓕᐅᑉ ᐃᓗᐊᓂ ᑕᒪᒃᑯᐊ 
ᐃᑲᔪᖅᑕᐅᔭᕆᐊᖃᖅᑐᑦ ᖁᕕᐊᓇᓐᖏᓐᓂᖅᓴᒥᒃ 
ᓴᖅᑭᑎᕆᑐᐃᓐᓇᓐᖏᓪᓗᑕ ᒪᒃᑯᓇᓐᖓᑦᑕᐅᖅ 
ᐃᓕᑉᐸᓪᓕᐊᑦᓯᐊᖅᑐᐊᓗᖕᓂᒃ 
ᐊᔭᐅᕆᔭᕆᐊᖃᖅᑐᒍᑦ ᐃᓕᓐᓂᐊᕈᒪᔪᓂᒃ 
ᐃᑲᔪᕆᐊᖃᖅᑐᒍᑦ, ᑕᒪᒃᑯ gifted-ᖑᓂᕋᖅᑕᐅᔪᑦ.  
 

ᖃᓄᕐᓕ ᑕᒪᒃᑯᐊ ᐃᑲᔪᖅᑕᐅᖃᑦᑕᕐᒪᖔᑕ 
ᑐᓴᕈᒪᒐᓗᐊᖅᖢᖓ, ᖃᖓ ᑭᐅᔪᓐᓇᖅᓯᒃᐸᑦ 
ᐅᕙᑦᓯᐊᕈᒃᑲᓐᓂᕐᓘᓐᓃᑦ ᖃᓄᐃᓐᖏᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᓐᓇ 
ᐅᖃᐅᓯᑐᐃᓐᓇᖅ, ᐃᓛᒃ ᐊᑭᑐᔪᓕᕆᒐᑦᑕ ᑖᓐᓇ 
ᐃᓱᒪᔅᓴᑦᓯᐅᕈᑕᐅᒃᑲᓐᓂᓛᖅᑯᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᑖᒃᑯᓄᖓ ᓱᓕ ᐅᖃᐅᓯᑦᓴᑦᑎᐊᕙᓐᓂᒃ 
ᑐᓵᒃᑲᓐᓂᕈᒪᒐᓗᐊᖅᑐᖓ ᓇᓕᖅᓯᓐᓂᒃ.  
ᓂᓪᓕᖅᑐᖃᒃᑲᓐᓂᕈᒪᕚ? 
ᖁᕕᐊᒋᔭᐃᓐᓅᕙᓪᓚᐃᒻᒪᑕ ᐅᖃᐅᓯᑎᑦ ᑕᕝᕗᖓ  

ᓅᓕᖅᑯᒍᑦ ᒪᑉᐱᒐᕐᓄᑦ ᑖᒃᑯᐊ ᑕᑯᒋᐊᖅᑐᒋᑦ G-3-
ᒥᑦ ᐱᒋᐊᕐᓂᐊᕐᒥᔪᒍᑦ ᑕᕝᕗᖓ G-3-ᒨᕈᓐᓇᕈᑦᑕ 
ᒪᑉᐱᒐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑐᕌᖓᔪᓂᒃ. 
ᑖᒃᑯᐊ ᓯᕗᓪᓕᖅᐹᒥᑦ ᐊᐅᓚᑦᑎᓂᖏᑦ ᑲᑎᑦᑐᒋᑦ 
ᐊᑭᑐᔪᖅᓯᐅᑎᖏᑦ $15,268,000-ᖑᒻᒪᑕ.  
ᑖᒃᑯᓄᖓ ᐊᐱᕆᔪᖃᕈᒪᕚ? ᒥᔅᑕ ᕋᒻᐴᑦ, 
ᐊᐱᕆᑲᐃᓐᓇᕈᒪᕕᑦ? 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᕈᒪᓪᓗᒍ ᒥᓂᔅᑕᐅᔪᖅ 
ᐃᖅᑲᓇᐃᔭᖅᑎᖏᓪᓗ ᑕᒫᓃᒻᒪᑕ ᐅᑉᓗᒥ. 
ᐊᐱᖅᑯᑎᒐ ᐱᔾᔪᑎᖃᖅᑐᖅ ᐃᓕᓐᓂᐊᕐᕕᖕᒧᑦ 
ᓴᓇᔭᐅᔪᒧᑦ ᓴᓂᑭᓗᐊᕐᒥ, ᓴᓇᔭᐅᓂᐊᖅᑐᒥᑦ. 
ᑕᐃᒃᑯᐊ ᑳᓐᑐᕌᒃᑖᕋᔭᖅᑐᑦ ᐅᒃᑯᐊᓚᐅᕐᒪᑦ, 
ᑳᓐᑐᕌᒃᑖᕈᒪᓇᔭᖅᑐᓄᑦ ᐱᓇᓱᐊᕈᓰᑦ ᖃᑉᓯᐅᓕᖅᑐᑦ 
ᑕᐃᒃᑯᐊᖃᐃ ᒪᓕᒃᑎᐊᖅᐸᑦ ᑮᓇᐅᔭᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 
ᑕᐹᖅᔪᒃ, ᑭᐅᓇᓱᒍᓐᓇᖅᑭᐅᒃ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ. ᑖᒃᑯᐊ 
ᑳᓐᑐᕌᒃᓂᐊᖅᑐᓄᑦ ᓇᓗᓇᐃᖅᓯᒫᓂᓕᖅᑐᒍᑦ ᐊᒻᒪᓗ 
ᑮᓇᐅᔭᐃᑦ ᑖᒃᑯᐊ ᐊᑐᕈᒪᔭᕗᑦ ᑖᒃᑯᓄᖓ 
ᓈᒻᒪᓈᖅᓯᒪᑐᐃᓐᓇᖅᖢᑎᒃ ᑖᒃᑯᐊ ᑐᒃᓯᕋᖅᓯᒪᖕᒪᑕ 
ᖃᔅᓯᓐᓄᑦ, ᖃᑦᓯᑖᓚᒧᑦ ᓴᓇᔪᒪᓇᔭᕐᒪᖔᕐᒥᖕᓂᒃ 
ᑕᐃᒃᑯᐊ ᑳᓐᑐᕌᒃᑖᖅᑎᑕᐅᔪᑦ. ᑖᒃᑯᐊᓗ ᑮᓇᐅᔭᐃᑦ 
ᓇᓗᓇᐃᖅᓯᒪᔭᑦᑕ ᐃᓗᐊᓃᑦᑎᐊᕐᒪᑕ 
ᖄᖏᐅᑎᔾᔮᖏᑦᑐᖅ ᓇᓗᓇᓐᖏᑦᑐᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᓕᐊᓇᐃ. ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᖅᐸᕋ ᒥᓂᔅᑕᐅᔪᖅ 
ᑭᐅᑦᑎᐊᕐᒪᑦ. ᑖᒃᑯᐊ ᐋᖅᑭᐅᒪᑦᑎᐊᓕᖅᐸᑕ 
ᑕᐃᒪᓕᖃᐃ ᐱᐊᓂᒃᑕᐅᓂᐊᕐᓂᖓᓄᑦ ᐅᑉᓗᖅ 
2011-ᒧᑦ ᐋᖅᑭᒃᓯᒪᑐᐃᓐᓇᖅᐸ, 2012-
ᒧᓪᓘᕝᕙᑭᐊᖅ ᖃᓄᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑭᐅᓇᓱᒍᓐᓇᖅᑭᐅᖅ, ᒥᓂᔅᑕ 
ᑕᐹᖅᔪᒃ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: 2010 ᐊᐅᔭᖓᓂ 
ᐃᖅᑲᓇᐃᕐᕕᒃᓴᐅᑎᓕᒃ.  
 

ᐃᒃᓯᕙᐅᑕᖅ: ᐄᑯᓗᒃ. ᒥᔅᑕ ᕋᒻᐴᑦ, ᓈᒻᒪᔅᓯᕖᑦ? 
ᑖᒃᑯᓄᖓ ᐊᐱᖅᑯᓯᔅᓴᐃᑦ? ᒥᔅᑕ ᐊᑎᖃᑎᒃ, ᐃᓄᒃ 
ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᖅ G-4-ᒥ ᑖᒃᑯᐊ ᐊᑭᑐᔫᑎᓄᑦ 
ᐊᑐᖅᑐᒃᓴᓕᐊᖑᓯᒪᔪᓂᒃ ᐅᖅᓱᖅᑑᕐᒥ ᑖᒃᑯᐊ 
ᓂᕆᐅᒋᔭᐅᔪᑦ ᐱᓕᕆᐊᖑᔪᑦ, ᐱᓕᕆᐊᖑᓂᐊᖅᑐᑦ 
ᑲᔪᓯᓂᖃᑦᑎᐊᕈᓐᓇᖁᓪᓗᒋᑦ ᐃᓱᒪᒋᔭᐅᓯᒪᖕᒪᑕ, 
ᓲᕐᓗ ᑕᐃᑲᓂ ᐃᖃᐃᓕᓴᕐᕕᒃᑖᕆᐊᖃᖅᖢᑎᒃ 
ᓴᓇᔭᐅᔭᕆᐊᓕᖕᒥᒃ.  
 
ᐊᒻᒪᓗ ᐊᐃᑦᑖᖑᒐᓗᐊᖅ ᑖᓐᓇ ᐅᕙᓂ 2009-
2010-ᒥ ᐊᑭᑐᔫᑎᓄᑦ 
ᓴᓇᔭᐅᓂᐊᖅᑐᓃᖃᑕᐅᓐᖏᒻᒪᑦ, ᑖᓐᓇ 2008-09-ᒥ 
ᐊᑭᑐᔫᑎᓄᑦ ᐸᕐᓇᐅᑕᐅᓯᒪᔪᓂᒃ 
ᐱᓕᕆᐊᖑᓇᔭᓚᐅᖅᑐᖅ 2009-2010-ᒥ. 
ᒥᓂᔅᑕᐅᔪᖃᐃ ᖃᓄᐃᓕᖓᓕᕐᒪᖔᖅ ᑕᒪᓐᓇ 
ᑐᓴᖅᑎᑦᑎᔪᓐᓇᖅᐸ?  
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ, 
ᑭᐅᒋᐊᕈᓐᓇᖅᑭᐅᒃ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃᑕᐅᖅ 
ᓂᕈᐊᖅᑕᐅᖃᑎᒋᓯᒪᔭᕋ. ᐄ, ᑖᒃᑯᐊ ᓲᕐᓗ ᑕᕝᕙᓂ 
ᐅᖅᓱᖅᑑᒥ, ᑕᐃᓐᓇ ᓲᕐᓗ ᕿᒥᕐᕈᔭᐅᓂᖓ 
ᐱᐊᓂᒃᓯᒪᔫᒐᓗᐊᖅ. 
 
ᑭᓯᐊᓂ ᑖᒃᑯᐊ 
ᑮᓇᐅᔭᖅᑑᑎᒋᔪᒪᓇᔭᓐᖑᐊᖅᑕᑦᑎᓐᓂ ᑕᒪᑐᒪᓂ 
ᐊᑐᕐᓂᐊᖅᑕᑎᒃ 2009-2010 ᐊᑐᖅᑎᓪᓗᒋᑦ ᑖᒃᑯᐊ 
ᓇᓗᓇᐃᖅᓯᓯᒪᓐᖏᑦᑐᒍᑦ ᑕᕝᕗᖓ ᐅᖅᓱᖅᑑᒧᑦ. 
ᐅᓇ ᐱᔾᔪᑎᒋᓪᓗᒍ ᑕᐃᒃᑯᐊ ᑕᒪᑐᒪᓂ 
ᐊᕐᕌᒍᒋᔭᑦᑎᓐᓂ ᓴᓂᔭᐅᔪᒪᔪᓕᒫᑦ 
ᕿᒥᕐᕈᓇᓚᐅᕋᑦᑎᒍ ᐃᓕᓐᓂᐊᕐᕕᒃ $300 
ᒥᓕᐊᓐᑐᕋᔭᕐᒪᑦ ᑭᓯᐊᓂ ᖃᐃᑦᑎᔭᐅᓯᒪᒐᑦᑕ $130 
ᒥᓕᐊᓐᑐᐃᓐᓇᕐᓂᑦ. ᑕᕝᕘᓇ ᐊᒥᒐᖅᑐᕕᒡᔪᐊᕐᓂᖅᐳᑦ 
ᐱᔾᔪᑎᒋᓪᓗᒍ ᑕᐃᒪᓕ ᐃᓱᒪᓇᖅᑑᒐᓗᐊᖅ ᑕᒪᒃᑯᐊ 
ᐸᕐᓇᐸᓪᓕᐊᓕᕈᑦᑕ ᐊᕐᕌᒎᓂᐊᖅᑐᒧᑦ ᑮᓇᐅᔭᓂᑦ 
ᐅᖓᓪᓕᕐᒨᕐᓂᐊᖅᑐᓂᑦ ᑮᓇᐅᔭᓂᑦ 
ᐸᕐᓇᐸᓪᓕᐊᓕᕈᑦᑕ ᑖᓐᓇ 
ᕿᒥᕐᕈᔭᐅᒃᑲᓐᓂᕈᓐᓇᖅᑐᖅ.  

ᐊᒻᒪ ᑖᒃᑯᐊ ᒥᑭᓐᓂᒃᓴᐃᑦ ᐃᓕᓴᕐᕕᖓ 
ᓴᓇᔭᐅᔭᕆᐊᖃᕐᒪᑦ ᑖᓐᓇ 
ᐃᖅᑲᓇᐃᖅᑕᐅᓯᒪᓕᖅᑑᒐᓗᐊᖅ. ᑭᓯᐊᓂ  
ᐅᖃᕈᓐᓇᖅᐳᖓ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ 2009-
2010 ᐊᑭᑐᔫᑎᓄᑦ ᐅᖅᓱᖅᑑᖅ 
ᑕᕝᕙᓃᖃᑕᐅᓐᖏᒻᒪᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᐃᓄᒃ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᔪᖃᐃ ᐅᖃᕈᓐᓇᖅᐳᖅ 
ᖃᓄᐃᓕᖓᓕᕐᒪᖔᖅ ᑖᓐᓇ 
ᐱᓕᕆᐊᒃᓴᐅᓇᔭᖅᑐᖅ? 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ, ᓱᓕ 
ᓱᖅᑯᐃᓱᑦᑎᐊᑲᓐᓂᕈᒪᒻᒪᑦ. ᑭᐅᒋᐊᒃᑲᓐᓂᕈᓐᓇᖅᑮᑦ?  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᑖᒃᑯᓂᖓ 
ᐊᐅᓚᑦᑎᔨᑦᑎᓐᓄᑦ ᒨᕆ ᕼᐅᐊᓐᒧᑦ 
ᓇᓗᓇᐃᑦᑎᐊᕌᓪᓚᓚᐅᕐᓂᐊᕐᒪᒍᐊᐃ. 
 
ᐃᒃᓯᕙᐅᑕᖅ: ᒥᔅᑕ ᕼᐅᐊᓐ, ᑭᐅᒋᐊᒍᓐᓇᖅᑮᑦ? 
 
Hᐅᐊᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐱᓕᕆᐊᒃᓴᐅᔪᖅ ᓯᕗᓪᓕᖅᐹᒃᑯᑦ 
ᑲᒪᒋᔭᐅᔭᕆᐊᓕᒃ ᐱᐊᓂᒃᑕᐅᓚᐅᖅᖢᓂ, 
ᐱᐊᓂᒃᑕᐅᕙᓪᓕᐊᓂᐊᓕᖅᑐᖅ.  
 
ᑖᓐᓇ ᑐᒡᓕᐊᒍᑦ ᐱᓕᕆᐊᖑᓇᔭᕐᓂᖓ 
ᐃᓱᒪᓕᐅᕈᑕᐅᓚᐅᕐᒪᑦ ᒪᓕᒐᓕᐅᖅᑎᓄᑦ ᐊᑕᐅᓯᕐᒧᑦ 
ᐅᑭᐅᕐᒧᑦ ᐅᖓᓯᒃᓯᒋᐊᖅᑕᐅᖁᓪᓗᒍ. ᑕᐃᒫᒃ 
ᑕᕝᕙᓃᖃᑕᐅᓐᖏᒃᑲᓗᐊᖅᑎᓪᓗᒍ ᐊᕐᕌᒍᑦᑎᓐᓂ.  
 
ᑭᓯᐊᓂ ᐲᖅᑕᐅᓯᒪᓪᓚᑦᑖᓐᖏᑦᑐᖅ ᓄᓇᓕᐅᑉ 
ᑐᒃᓯᕋᐅᑎᒋᑎᓪᓗᓂᐅᒃ ᐅᑎᕐᕕᒋᓇᔭᕐᓂᕐᒧᑦ, ᑖᒃᑯᐊ 
ᐸᕐᓇᐅᑕᐅᓯᒪᔪᑦ ᑎᑎᕋᐅᔭᖅᑕᐅᓯᒪᔪᑦ 
ᐱᐊᓂᒃᑕᐅᓯᒪᓕᖅᑑᒐᓗᐊᑦ, ᐃᓛᒃ 
ᐱᐊᓂᒃᑕᐅᓯᒪᕐᓚᑦᓯᐊᓕᖅᑐᖅ ᑭᓯᐊᓂ 
ᐱᖃᑕᐅᓐᖏᑐᐃᓐᓇᖅᑐᖅ ᐸᕐᓇᑕᐅᔪᒧᑦ ᑕᒪᑐᒨᓇ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖃᑯᒍᒃᑭᐊᖅ ᒥᓂᔅᑕᐅᔪᖅ 
ᓂᕆᐅᒃᐸᑦ ᐃᓕᓐᓂᐊᕐᕕᒃ ᐱᐊᓂᒃᑕᐅᓇᔭᕐᓂᖓᓄᑦ 
ᐃᓕᓐᓂᐊᕐᕕᐊᓛᖅ ᐅᖅᓱᖅᑑᒥ?  
 
ᐃᒃᓯᕙᐅᑕᖅ: ᒥᔅᑕ ᕼᐅᐊᓐ, 
ᑭᐅᒋᐊᒃᑲᓐᓂᕈᓐᓇᖅᑭᐅᒃ?  
 
Hᐅᐊᓐ (ᑐᓵᔨᑎᒍᑦ): ᒫᓐᓇᐅᔪᖅ ᐃᓱᒪᒋᔭᖅᐳᓪᓕ 
ᐅᑎᕐᕕᒋᔪᒪᓪᓗᑎᒍ ᐅᑭᐅᖑᓐᖏᑦᑐᖅ ᑭᓯᐊᓂ 
2010-2011-ᒨᕋᔭᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᓯᕗᓂᒃᓴᒧᑦ ᐅᖅᓱᖅᑑᒥ 
ᐱᓕᕆᐊᖑᓂᐊᖅᑐᖅ. ᖃᓄᖅ ᓂᕆᐅᒃᐱᓯ 
ᓯᕗᓂᒃᓴᒧᑦ?  
 
ᐃᒃᓯᕙᐅᑕᖅ: ᒥᔅᑕ ᐸᐅᓗᓯ, ᑭᐅᕋᑖᖅᑕᖓ, 2010. 
ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᒥᓂᔅᑕᖃᐃ 
ᑐᓴᖅᑎᑦᑎᔪᓐᓇᖅᐸ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂ ᐅᖅᓱᖅᑑᕐᒥ ᑕᒪᓐᓇ 
ᖃᓄᐃᓕᖓᓕᕐᒪᖔᖅ ᑐᓴᖅᑎᑕᐅᓂᐊᕐᓗᑎᑦ?  
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᒃᑯᐊ 
ᑐᓴᖅᑎᓐᓂᐊᖅᑕᕗᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᑖᓐᓇ ᐃᓕᓐᓂᐊᕐᕕᒃᓴᖅ ᓂᕆᐅᒋᔭᐅᔪᖅ 
ᖃᓄᐃᓕᖓᓕᕐᒪᖔᑦ ᐅᓂᒃᑳᖅᑕᒥᓂᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑭᐅᔭᐅᕖᑦ? ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ 
ᑭᐅᓯᑦᑎᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᐱᖅᑯᑎᐅᓐᖏᒻᒪᑦ. ᖁᔭᓐᓇᒦᒃ.  
ᑖᒃᑯᐊ ᖃᐃᕈᓕᑯᓘᔮᓕᕐᖓᑕ ᓇᓪᓕᒃᑭᑕᐅᑎᔪᑦ. ᓱᓕ  
ᒥᔅᑕ ᓂᖏᐅᖓᓐ.  

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐊᐱᖅᑯᑎᒐ ᐱᔾᔪᑎᖃᖅᑐᖅ G-4-ᒦᑦᑐᓂᑦ. 
 
2006-07-ᒥ ᐊᑭᑐᔫᑎᓄᑦ ᐊᑐᖅᑐᒃᓴᓂᑦ, $50,000 
ᐃᓕᔭᐅᓂᐊᓚᐅᕐᒪᑦ ᓴᓪᓕᓄᑦ 
ᐃᓕᓐᓂᐊᕕᒃᓴᐅᓂᐊᖅᑐᒧᑦ ᐸᕐᓇᐅᑕᐅᔪᑦ 
ᑎᑎᕋᐅᔭᖅᑕᐅᓂᖏᓪᓗ 2010-11-ᒥ 
ᑲᒪᒋᔭᐅᓇᔭᖅᖢᑎᑦ, ᑖᓐᓇ ᐱᖃᑕᐅᔪᓐᓃᕐᓂᖓ 
ᑕᕝᕙᓃᖃᑕᐅᓐᖏᓐᓂᖓ ᑐᓴᕆᐊᓚᐅᓐᖏᓐᓇᒃᑯ.  
 
ᐃᓕᓐᓂᐊᕐᕕᒃᓴᖅ 2006-ᒥ 
ᓴᖅᑭᑎᑕᐅᓂᐊᓚᐅᖅᑎᓪᓗᒍ ᓲᑭᐊᖅ 
ᐱᖃᑕᐅᔪᓐᓃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ, 
ᑭᐅᒋᐊᕈᓐᓇᖅᑭᐅᒃ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᓱᓕᑦᑎᐊᖅᑐᖅ. ᑕᒪᑐᒧᖓ 
ᐊᕐᕌᒍᒋᔭᑦᑎᓐᓄᑦ 2009-10 ᐊᑭᑐᔫᑎᓄᑦ ᑖᓐᓇ 
ᐃᓚᒋᔭᐅᖃᓯᐅᔾᔭᐅᓯᒪᓐᖏᑦᑐᖅ ᑭᓯᐊᓂᑦᑕᐅᖅ 
ᑕᐃᒪᓐᓇᑦᑕᐃᓐᓇᖅᑕᐅᖅ ᑖᒃᑯᐊ ᐃᓛᒃ, 
ᐸᕐᓇᑦᑕᐅᓂᕆᔭᖓᑦ ᑕᒪᒃᑯᐊᖑᓚᐅᖅᑐᑎᒃ. 
ᑕᐃᒪᓐᓇ ᐊᓯᐊᓂᒃ ᐅᖃᓕᒪᓗᐊᓐᖏᑦᑐᖓ. 
 
ᐅᑯᐊ ᑖᒃᑯᓇᓂ ᑮᓇᐅᔭᖅᑑᑎᒋᔪᒪᔭᑦᑎᓐᓂᑦ ᑖᒃᑯᐊ 
ᐃᓕᓐᓂᐊᕐᕕᒃ ᓴᓪᓕᓂᑦ ᐃᓚᐅᓪᓗᓂ $300 
ᒥᓕᐊᓐᑐᕋᔭᓚᐅᕐᒪᑕ ᑲᑎᓕᒫᖅᑐᒋᑦ, $130 
ᒥᓕᐊᓐᓂᒃ ᑮᓇᐅᔭᓂᒃ ᖃᐃᑦᑎᔭᐅᓯᒪᑐᐃᓐᓇᖅᑐᑕ.  
ᑕᐃᒪ ᓇᓗᓇᐃᕆᐊᖃᓕᓚᐅᕋᑦᑕ ᓇᓕᐊ ᑕᐃᒪ 
ᑕᒫᓂ ᓄᓇᕗᒻᒥ ᑐᐊᕕᕐᓇᓪᓚᕆᒻᒪᖔᑦ, ᑕᐃᒪᓕ 
ᑕᒪᒃᑯᐊ ᐊᓯᖏᑦ ᕿᒥᕐᕈᓪᓗᑎᒍ. 
 
ᐅᓇ ᐅᔾᔨᕐᓇᖅᓯᓚᐅᕐᒪᑦ ᑕᐃᓐᓇ ᑕᕝᕙᓂ 
ᐃᓕᓐᓂᐊᕐᕕᒃ ᓄᑖᓐᖑᖅᑎᑕᐅᓚᐅᖅᑐᖅ ᐅᑭᐅᖅ 
2007-ᖑᑎᓪᓗᒍ. ᐊᒻᒪᓗ ᑖᒃᑯᐊ ᐃᓕᓐᓂᐊᕐᕕᒃ 
ᑖᓐᓇ ᓲᕐᓗ ᐃᓂᔅᓴᖃᕕᔾᔪᐊᖅᑐᓂᓗ 78-
ᐳᓴᓐᑎᑐᐃᓐᓇᕐᒥᒃ ᐃᓕᓐᓂᐊᕐᕕᒃ ᑕᐃᓐᓇ 
ᐃᓄᖃᖃᑦᑕᕐᒪᑦ, ᓲᕐᓗ 263 ᐃᓕᓴᖅᑐᑦ 
ᐃᓂᒃᓴᖃᖅᑐᓪᓗ ᐃᓕᓐᓂᐊᕐᕕᒻᒥ 335-ᓂᒃ.  
ᑖᓐᓇ ᓲᕐᓗ ᑐᐊᕕᕆᔭᐅᓐᖏᓂᖅᓴᐅᒻᒪᑦ ᐊᓯᖏᑦ  

ᑕᒪᒃᑯᐊ ᑐᐊᕕᕐᓇᓪᓚᕆᑦᑐᑦ ᐱᔾᔪᑎᒋᓪᓗᒋᑦ.  
 

ᐃᑲᓂᑦᑕᐅᖅ ᑕᐃᒪᓐᓇᑦᑕᐃᓐᓇᖅ ᐅᖃᕈᓐᓇᕆᕗᖓ 
ᑖᒃᑯᐊ ᐲᖅᑕᐅᓯᒪᒻᒪᕆᓐᖏᑦᑐᖅ ᑭᓯᐊᓂ 
ᑭᖑᕙᕆᐊᖅᑕᐅᓯᒪᔪᖅ ᑖᓐᓇ ᓴᓇᔭᐅᕝᕕᔅᓴᖓ. 
ᑕᐃᒪᓐᓇ ᐅᖃᕈᓐᓇᖅᑐᖓ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᖏᐅᖓᓐ. 
 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᐸᖃᐃ 
ᖃᓄᐃᑦᑐᓂᒃ ᐊᑐᐊᒐᕐᓂᒃ ᐊᑐᓚᐅᕐᒪᖔᑕ 2006-ᒥ 
ᐃᓕᓐᓂᐊᕐᑯᑦᑖᖃᔭᖅᑐᓂᒃ ᓄᑖᕐᓄᑦ 
ᐃᓕᓐᓂᐊᕐᕕᑦᑖᕋᔭᖅᑐᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ, 
ᑭᐅᓇᓱᒍᓐᓇᖅᑭᐅᒃ? 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᐃᓐᓇᐃᓛᒃ 
ᐅᖃᐅᓯᕆᖅᑲᐅᔭᐃᑦ 
ᑮᓇᐅᔭᖅᑑᑎᒋᔪᒪᓂᐊᕐᒥᔭᕗᑦᑕᐅᖅ 
ᐃᓕᓐᓂᐊᕐᕕᓕᒫᑦ ᑕᐃᑲᓃᓐᓇᖅ ᕿᒥᕐᕈᔪᒪᒐᑦᑎᒍ. 
ᓯᕗᓂᐊᒍᑦ ᑕᐃᒪᓐᓇᐃᓕᓚᐅᓐᖏᓐᓇᑦᑕ 
ᖃᐅᔨᒪᓚᐅᓐᖏᓐᓇᑦᑕ ᓇᓕᐊ 
ᑐᐊᕕᕐᓇᖅᑎᒋᒻᒪᖔᓪᓘᓐᓃᑦ.  
 

ᐅᓇ ᐊᑐᖅᑕᐅᓂᖅᐹᖑᖃᑦᑕᖅᑐᖅ 
ᐃᓕᓐᓂᐊᕐᕕᓐᓂᑦ ᓄᑖᓂᒃ ᓴᓇᔪᖃᕆᐊᖃᓕᕌᖓᑦ 
ᑕᑖᕐᓘᑦ ᐃᓂᔅᓴᖃᓐᖏᓲᖑᒻᒪᑕ ᐃᓕᓐᓂᐊᕐᕖᑦ 
ᐃᓚᖏᑦ ᑕᑕᓗᐊᒧᑦ ᑖᒃᑯᐊ ᑕᕝᕙ 
ᑐᐊᕕᕐᓇᑦᑎᐊᒻᒪᕆᒻᒪᑕ ᐊᒻᒪᓗ ᐅᓇ ᐃᓱᒪᒋᔭᕋ, 
ᐃᓛᒃ ᐃᓱᒪᒋᔭᐅᓯᒪᓚᐅᕐᒥᔪᖅᑕᐅᖅ ᑖᒃᑯᐊ 
ᒪᓕᒐᓕᐅᖅᑎᐅᔪᑦ ᑕᐃᒪ ᑕᒪᕐᒥᑦᑎᐊᖅ 
ᐱᕕᖃᕈᓐᓇᑦᑎᐊᓪᓚᕆᓐᓂᐊᕐᒪᑕ ᑕᒪᒃᑯᓂᖓ ᓲᕐᓗ 
ᐸᕐᓇᑉᐸᓪᓕᐊᔭᑦᑎᓐᓂᑦ.  
 

ᑭᓯᐊᓂ ᑕᐃᓐᓇ ᐊᐱᖅᑯᑎᒋᓵᖅᑕᐃᑦ, ᖃᓄᕐᓕ 
ᓇᓗᓇᐃᕋᓱᐊᖃᑦᑕᖅᐱᑕ ᓇᓕᐊ 
ᑐᐊᕕᕐᓇᖅᑎᒋᒻᒪᖔᑦ ᐅᕝᕙᓘᓐᓃᑦ 
ᑭᖑᕙᕆᐊᖅᑕᐅᔪᓐᓇᕐᒪᖔᑦ, ᐅᓇᓕ ᑕᕝᕙ 
ᐊᑐᖅᑕᐅᓂᖅᐹᖑᓗᐊᖃᑦᑕᖅᑐᖅ, ᐃᓪᓘᑉ 
ᓄᑕᐅᓐᖏᓐᓂᖓ, ᖃᖓᓗ 
ᓄᑖᖑᓯᕆᐊᖅᑕᐅᓚᐅᕐᓂᖓ ᐊᒻᒪᓗ ᖃᓄᑎᒋ 
ᑕᑖᖅᑎᒋᒻᒪᖔᑦ ᐃᓕᓐᓂᐊᕐᑯᒃ ᑖᓐᓇ, ᑖᒃᑯᐊ ᑕᕝᕙ 
ᐃᑉᐱᒋᔭᐅᓂᖅᐹᖑᖃᑦᑕᖅᑐᑦ ᑖᒃᑯᐊ 
ᓇᓗᓇᐃᖅᓯᒐᓱᐊᓕᕌᖓᑕ ᓇᓕᐊ 
ᐃᓕᓐᓂᐊᕐᕕᑦᑖᕆᐊᖃᕐᒪᖔᑦ ᓄᑖᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓂᖏᐅᖓᓐ. 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᓵᖅ ᖃᐅᔨᓚᐅᕋᒪ ᓴᓪᓕᓂᑦ ᐃᓕᓐᐊᓂᕐᕕᒃ 
78-ᐳᓴᓐᑎᒥᒃ ᐃᓄᖃᕐᓂᖃᕐᒪᑦ, ᖃᓄᖅ 
ᑕᐃᔅᓱᒪᓂᓕ ᖃᑦᑎᐅᓚᐅᖅᐸᑦ ᐳᓴᓐᑎᒃᑯᑦ ᓲᕐᓗ 
ᓇᓗᓇᐃᔭᖅᑕᐅᓂᐊᕐᓗᓂ 2006-07-ᒥ. ᓲᕐᓗ 
ᓴᓇᓂᐊᕐᓂᕋᓚᐅᖅᑎᓪᓗᒋᑦ 
ᖃᑦᑎᐅᓚᐅᖅᐸᓪᓕᑭᐊᖅ ᑕᐃᔅᓱᒪᓂ? ᖁᔭᓐᓇᒦᒃ, 
ᐅᖃᖅᑏ, ᐃᒃᓯᕙᐅᑕᖏᓛᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑏ, 
ᑮᓇᐅᔾᔭᒃᓵᒃᑲ ᐊᖏᓪᓕᒋᐊᖅᑕᐅᒋᐊᖃᕐᓂᐊᓕᖅᑐᑦ 
ᐅᖃᖅᑎᐅᓂᕋᖅᑕᐅᖏᓐᓇᓕᕋᒪ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᒫᓐᓇ 
ᑖᓐᓇ ᐊᐱᖅᑯᑎᒋᔭᖓ 
ᑭᐅᔾᔪᑎᔅᓴᖃᓐᖏᓚᐅᐱᓪᓚᑦᑐᒍᑦ, 
ᖃᐅᔨᒋᐊᕋᓱᒋᐊᖃᕐᓂᐊᕐᒥᒐᑦᑕ 
ᖃᐅᔨᒪᓐᖏᑲᓚᐅᕐᒥᒐᑦᑕ. ᑖᓐᓇ ᐊᐱᖅᑯᑎᒋᓵᖅᑕᐃᑦ 
ᐅᑎᕐᕕᒋᔭᕆᐊᖃᕐᓂᐊᖅᑕᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓄᑦᑎᑑᑲᐃᓐᓇᓚᐅᕐᓂᐊᕋᒪ.  
 
ᑖᓐᓇᐃᓛᒃ ᑐᑭᓯᑦᑎᐊᓐᖏᓗᐊᖅᑐᐹᓘᓯᒪᒐᒃᑯ 
ᓴᕐᕙᑦᑕᐅᓚᐅᖅᑳᖅᑐᓂᒃ ᐃᓕᓐᓂᕐᕕᒃᓴᐅᓂᐊᖅᑐᖅ 
Senior School-ᓚᔭᐅᔪᖅ 
ᐸᕐᓇᑕᐅᒋᐊᓕᕋᓗᐊᖅᓱᓂ 
ᐱᔪᒃᓴᒪᐅᑎᐅᓂᐊᕐᓂᕐᒥᓂᓗ ᓴᓪᓕᕐᒥᐅᑕᑦ 
ᓂᕆᐅᓕᖅᖢᑎᒃ ᐃᓂᒃᓴᖓᓄᑦ 
ᓇᓗᓇᐃᔭᖅᑕᐅᕙᒌᓕᖅᓱᓂ 
ᐋᖅᑭᒃᑕᐅᕙᒌᖅᓱᓂᐅᔪᒐᓗᐊᕐᒪᑦ. 
ᑐᑭᓯᒍᓐᓈᓂᓐᖏᓐᓇᒪ ᒫᓐᓇᒧᑦ ᓲᖅ, ᐃᓂᒃᓴᖓ 
ᐋᖅᑭᒃᑕᐅᓯᒪᓕᖅᑎᓪᓗᒍᓗ ᐱᑕᖃᕈᓐᓃᑳᓪᓛᒫᓂ . 
 
ᑕᒪᓐᓇ ᐱᔾᔪᑎᒋᓪᓗᒍ ᖁᔭᓕᔪᕐᔪᐊᕋᔭᖅᑐᖓ 2006-
07 ᒥᓂᔅᑕ ᖃᐅᔨᔭᐅᑦᓯᐊᑲᓐᓂᓪᓚᑦᑖᕋᔭᖅᐸ ᓱᓇ 
ᑐᓐᖓᕕᐅᓪᓗᓂ ᑕᐃᒫ ᓴᖅᑭᓚᑲᒻᒪᑰᓐᓃᕐᒪᖔᑦ? 
ᐊᒻᒪᓗ ᒫᓐᓇ, ᐃᒃᓯᕙᐅᑖᖅ, ᐊᐱᕆᔪᒪᔭᕋ ᒥᓂᔅᑕ 
ᑖᒃᑯᐊ ᑮᓇᐅᔭᖅᑖᖓ ᐃᓕᓐᓂᐊᖅᑐᓕᕆᔨᒃᑯᑦ 
ᐱᐊᓚᓛᖑᔪᒥᒃ ᑐᓴᖅᑎᒋᐊᕆᐊᕐᓗᒋᑦ 
ᐅᖃᐅᑎᔭᖅᑐᕐᓗᒋᓪᓗ ᐅᐸᒃᓯᐊᒻᒪᕆᓪᓗᒋᑦ ᑕᐃᒪᓐᓇ 
ᓇᓗᓇᐃᔭᕆᐊᖅᑐᕈᓐᓇᖅᑑᓪᓗᐊᕋᔭᕐᒪᖔᒋᑦ. 
ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᒥᔅᑕ ᓂᖏᐅᖓᑦ, ᑕᐃᒫᖃᐃ ᑖᒃᑯᐊ 
ᐅᓂᒃᑳᕈᓐᓇᖅᑲᑕ ᖃᑦᑎ ᐳᓴᓐᑎᒦᓚᐅᕐᖓᑦ 
ᑕᐃᔅᓱᒪᓂ ᐸᕐᓇᑕᐅᑎᓪᓗᒋᑦ ᐅᓪᓗᒥ 78-
ᐳᓴᓐᑎᓕᕆᔪᓐᓇᖃᑦᑕᐅᓕᖅᑐᓂ. ᑖᓐᓇ ᑕᕝᕙ 
ᐊᐱᖅᑯᑎᑦᑎᐊᕙᓪᓚᕆᒃ ᑭᐅᔭᐅᓇᓱᒍᓐᓇᖅᑲᑦ 
ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑕᐃᒪ 
ᓴᓪᓕᓂ ᐃᓕᓐᓂᐊᕐᕕᒃᓴᖅ ᑖᓐᓇ ᐸᕐᓇᒃᑕᐅᓯᒪᔪᖅ 
ᑕᐃᓐᓇᑐᐊᖑᓐᖏᒻᒪᑦ ᐊᓯᖏᑦᑕᐅᖅ 
ᑲᑕᐃᔭᐅᓯᒪᖕᒪᑕ ᑖᒃᑯᐊ ᐸᕐᓇᒃᑕᐅᔭᕆᐊᓕᐊᒐᓗᐊᑦ.  
 
ᑖᒃᑯᐊ ᐅᖃᐅᓯᕆᖅᑲᐅᔭᒃᑲ ᒪᓕᒃᖢᒋᑦ ᐅᓇ 
ᖃᓄᑎᒋ ᓄᑖᓐᖑᖅᑎᒋᐊᖅᑕᐅᓚᐅᖅᓯᒪᖕᒪᖔᑦ 
ᐊᒻᒪᓗ ᖃᓄᑎᒋ ᑕᑖᖅᑎᒋᖕᒪᖔᑦ ᐃᓕᓐᓂᐊᕐᕕᒃ. 
ᑖᒃᑯᐊ ᓲᕐᓗ ᑕᕙ ᑐᓐᖓᕕᓪᓚᕆᐅᒻᒪᑕ 
ᓄᓇᕗᒻᒥᐅᓕᒫᑦ ᕿᒥᕐᕈᔭᕆᐊᖃᕋᑦᑎᒍᑦ 
ᐃᓕᓐᓂᐊᕐᕕᖏᑦ ᐊᒻᒪᓗ ᑖᓐᓇ 
ᓇᓗᓇᐃᖅᓯᑦᑎᐊᕐᓂᐊᖅᐳᒍᑦ ᑖᒃᑯᓄᖓ ᓴᓪᓕᕐᒥᐅ 
ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ ᐅᑯᐊ 
ᑐᐊᕕᕆᔭᐅᓂᖅᓵᓘᖕᒪᑕ.  
 
ᐊᒻᒪᓗ ᑮᓇᐅᔭᓂᒃ ᖃᐃᑦᑎᔭᐅᒍᑦᑕ $300 ᒥᓕᐊᓐ 
ᐱᔪᒪᔪᐊᓗᑐᐃᓐᓇᐅᒐᓗᐊᖅᑐᖓ ᑭᓯᐊᓂ ᐃᒪᓐᓇ 
$130 ᒥᓕᐊᓐ ᑐᐃᓐᓇᕐᓂᒃ ᓇᓕᕋᖅᑎᕝᕕᐅᓪᓗᑕ 
ᐃᓕᓐᓂᐊᕐᕕᓕᐅᕈᑎᒃᓴᓄᑦ ᑕᒪᓐᓇ ᓲᕐᓗ 
ᐋᖅᑭᑦᑎᐊᖅᓯᒪᓐᓇᖅᑐᐊᓘᖕᒪᑦ. ᐅᑯᐊ 
ᑐᐊᕕᕐᓇᕆᔭᐅᒋᐊᙳᐊᓚᐅᕐᒪᑕ ᕿᑭᖅᑕᕐᔪᐊᕐᓗ, 
ᓴᓂᑭᓗᐊᕐᓗ ᐊᒻᒪᓗ ᑭᓐᖓᐃᑦ. ᑖᒃᑯᐊ 
ᓄᑕᐅᓐᖏᓗᐊᓕᖅᖢᑎᒡᓗ ᑕᑖᕐᕕᒃᓲᑕᕿᓪᓗᑎᒡᓗ 
ᑖᒃᑯᐊ ᑐᐊᕕᕆᔭᐅᓂᕐᓴᐅᓚᐅᕐᒪᑕ.  
 
ᑕᐃᒪ ᐊᐱᖅᑯᑎᒋᓵᖅᑕᕋ ᑕᐃᒃᑯᓄᖓ ᓴᓪᓕᕐᒥᐅᑦ 
ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ ᕿᓚᒻᒥᐅᓂᖅᐹᒃᑯᑦ 
ᑐᓴᖅᑎᑦᑎᔪᓐᓇᕐᒪᖔᑦᑎᓐᓂᒃ. ᐄ, ᑭᓯᐊᓂ 
ᑕᐃᑯᖓᓪᓚᑦᑖᖅ ᑕᐃᑯᖓᒻᒪᕆᐊᓐᓄᑦ 
ᑕᐃᑯᖓᕋᔭᕐᒪᖔᓐᓂᒃ ᒫᓐᓇ 
ᐅᖃᕈᓐᓇᓐᖏᑐᐃᓐᓇᖅᐳᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐄ, ᑖᓐᓇᖃᐃ 
ᓇᓗᓇᐃᑦᑎᐊᕈᓐᓇᕈᔅᓯᐅᒃ 2006-ᒥ ᖃᑦᑎ 
ᐳᓴᓐᑎᒦᓚᐅᕐᒪᑦ. ᑖᓐᓇ ᑭᐅᔭᐅᒍᓐᓇᖅᐸᑦ 
ᐃᓛᑐᐃᓐᓇᐸᓘᔪᒃᓴᐅᒻᒪᑕ ᑖᒃᑯᐊ ᓇᒻᒪᐃ 
ᓇᓂᔭᐅᓵᕈᓐᓇᑐᔅᓴᐅᒻᒪᑕ ᓯᕗᓂᑦᑎᐊᑎᓐᓂ ᑖᓐᓇ  

 



ᐊᐃᑉᐱᖅ, ᒫᑦᓯ 24, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

338

ᑭᐅᔭᐅᑦᑎᐊᕈᓐᓇᕋᔭᖅᑐᖅ. ᒥᔅᑕ ᓂᖏᐅᖓᓐ, 
ᐊᐱᕆᒃᑲᓐᓂᕈᒪᕖᑦ? 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᖏᓛᒃ 
ᓯᕗᓂᕆᖃᑦᑕᖅᑕᑦᑎᓐᓂ 
ᐅᐸᓗᖓᐃᔭᐃᖃᑎᖃᖅᓯᒪᖅᑳᕐᓗᑕ ᓄᓇᓕᐅᔪᓂᒃ 
ᒪᐅᖓᑐᐃᓐᓈᖅᑎᑦᑎᖃᑦᑕᕐᓂᐊᖅᐸᑦ ᒐᕙᒪᒋᔭᖅᐳᑦ 
ᐅᒃᐱᓐᓇᕈᓐᓃᒋᕙᓪᓕᐊᓂᖅᐳᑦ 
ᐸᕐᓇᒍᓐᓃᖅᐸᓪᓕᐊᓗᓂ 
ᑕᐃᒪᐃᑐᐃᓐᓇᕆᐊᖃᑦᑎᐊᕐᒪᑦ. 
ᐸᕐᓇᑦᓯᒪᓐᖏᑦᑐᖅᐹᓘᑦᑎᓪᓗᒍ ᓄᓇᓕᐅᔪᖅ 
ᐊᑲᐃᓪᓕᐅᕈᑎᖃᖔᓕᖅᑎᓪᓗᒍ ᐊᑲᐅᔮᓐᖏᒻᒪᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐅᐸᓗᖓᐃᔭᑦᑎᐊᕐᓗᑎᒃ 
ᕿᒥᕐᕈᑦᓯᐊᕆᐊᖃᒃᑲᓐᓂᖅᑐᒥᓂᐅᔮᕋᒃᑯ 
ᐊᑭᑐᔪᖅᑐᕈᑎᒃᓴᓄᑦ ᑕᐃᒫᒃ 
ᓴᓂᕐᕙᐃᓚᐅᖅᑳᖏᓐᓂᕐᓂᐅᔪᖅ ᓄᓇᓕᐅᔪᒧᑦ 
ᓴᓪᓕᕐᒥᑐᐃᓐᓇᐅᓐᖏᑦᑐᖅ ᐅᖃᐅᓯᖃᖅᑐᒥᒃ. 
ᐃᒃᓯᕙᐅᑕᖅ, ᐅᖃᕋᑦᓴᑑᓐᖏᒃᑲᓗᐊᕐᒪᑦ, ᑭᓯᐊᓂᓕ 
ᒫᓐᓇ ᐊᑦᑐᖅᑕᐅᓯᒪᓂᖓᓄᑦ ᑖᓐᓇ ᓴᖅᑭᓚᕿᒐᒃᑯ.  
 
ᑕᐃᒪ ᒥᓂᔅᑕ, ᑕᐃᒪᐃᒻᒪᑦ Capital Estimates 
ᓄᐃᕙᓪᓚᐃᒻᒪᑦ ᑕᐃᒪ ᓴᓪᓕᒧᑦ 
ᐃᓕᓐᓂᐊᕐᕕᒃᓴᐅᓇᔭᓚᐅᖅᑑᒐᓗᐊᖅ 
ᓴᓪᓕᕐᒥᐅᑕᓂᒃ, 
ᐱᓕᕆᖃᑎᖃᕆᐊᒃᑲᓐᓂᖅᓵᓕᕈᓐᓇᕋᔭᖅᐹᑦ ᑕᒪᓐᓇ 
ᓱᓕ ᓴᖅᑭᒃᑲᓐᓂᖅᑎᑕᐅᔫᓪᓗᐊᖅᑎᒋᐊᕐᓗᒍ 
ᐃᓕᓐᓂᐊᕐᕕᒃᓴᖃᕋᔭᕐᓂᖅ ᓴᓪᓕᕐᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ, ᑭᐅᒋᐊᕈᓐᓇᖅᑮᑦ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑖᓐᓇ 
ᐊᖏᖃᑎᒋᑦᓯᐊᖅᑕᕋᐃᓛᒃ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒐ ᑖᓐᓇ 
ᐱᓕᕆᖃᑎᒋᔪᒪᑦᓯᐊᖅᑕᕋ ᑕᒪᑐᒥᖓ 
ᐸᕐᓇᑦᑕᐅᕙᓪᓕᐊᓂᐊᖅᑎᓪᓗᒍ. ᓲᖃᐃᒻᒪ ᑕᐃᓐᓇ 
ᓂᕈᐊᖅᑕᐅᓯᒪᖕᒪᑦ ᐊᖅᑯᑎᒋᔭᐅᔪᒪᓪᓗᓂ, ᑖᓐᓇ 
ᐱᓕᕆᖃᑎᒋᔪᒪᕕᒡᔪᐊᓂᐊᖅᑕᕋ, ᑕᒪᑉᓰᓛᒃ 
ᑕᒪᒃᑯᓂᖓ ᐱᕙᓪᓕᐊᑎᓪᓗᓯ.  
 
ᑖᒃᑯᐊᓕ ᐃᖅᑲᓇᐃᔭᖅᑎᕗᑦ ᑕᓪᓕᒪᐅᓚᐅᖅᓯᒪᖕᒪᑕ 
ᑕᒪᓐᓇ ᐸᕐᓇᒃᑕᐅᕙᓪᓕᐊᒋᐊᖅᑎᓪᓗᒍ ᐅᑭᐊᒃᓵᒃᑯᑦ  

2008-ᖑᑎᓪᓗᒍ ᐊᒻᒪ ᑕᐃᑲᓂ ᓱᓕᑦᑎᐊᖅᐳᑎᑦ 
ᓂᕆᐅᒋᔭᐅᓕᓚᐅᖅᑐᖅ. ᐅᓇ 
ᓇᓗᓇᐃᒃᑲᓐᓂᓚᐅᕐᓗᒍ 1979-ᒥ ᑕᐃᓐᓇ ᓴᒃᑯ 
ᓴᓇᔭᐅᓚᐅᖅᓯᒪᔪᖅ ᐃᓕᓐᓂᐊᕐᕕᒃ ᐊᒻᒪᓗ 2007-ᒥ 
ᓄᑖᓐᖑᖅᑎᑕᐅᒋᐊᖅᖢᓂ. ᐊᕐᕌᓂ ᐅᖓᓪᓕᕐᒥᓵᖅ 
$5.6 ᒥᓕᐊᓐᓂᒃ ᑮᓇᐅᔭᓂᒃ ᐊᑐᖅᓯᒪᓕᕋᑦᑕ 
ᑖᔅᓱᒧᖓ ᓄᑖᒥᒡᓗ ᒪᑯᐊ ᓇᑎᖏᓪᓗ ᖁᓛᓗ 
ᐊᒻᒪᓗ ᑕᒪᒃᑯᐊ ᒥᖑᐊᖅᑕᐅᔭᕆᐊᓖᓪᓗ. ᑖᒃᑯᐊ 
ᐃᓱᒪᒋᓪᓗᑎᒍ, ᑖᓐᓇ ᐊᓯᖏᑦ ᐃᓕᓐᓂᐊᕐᕖᑦ 
ᑐᐊᕕᕐᓇᕐᓂᖅᓴᐅᖕᒪᑕ ᐱᔭᕆᐊᖃᕐᓂᖅᓴᐅᓂᖏᑦ.  
 
ᐅᓇ ᑕᒻᒪᖅᑲᐅᓐᓂᕋᒪ, ᐃᒃᓯᕙᐅᑖᖅ, 
ᓇᓗᓇᐃᕌᕐᔪᓚᐅᕐᓂᐊᕋᒪ. ᐅᓇ $130 ᒥᓕᐊᓐ 
ᓇᓗᓇᐃᖅᑲᐅᔭᕋ ᐃᓕᓐᓂᐊᕐᕕᑐᐃᓐᓇᐅᖏᑦᑐᓄᑦ 
ᑭᓯᐊᓂ ᑕᒪᕐᒥᓕᒫᑦᑎᐊᖅ ᐊᑭᑐᔫᑎᓄᑦ 
ᑮᓇᐅᔭᖅᑑᑎᒋᓂᐊᖅᑕᖓ ᓄᓇᕘᑦ ᒐᕙᒪᒃᑯᑦ. ᑖᓐᓇ 
ᑲᑎᒪᔾᔪᑎᓂ ᓇᓗᓇᐃᖅᑕᐅᑦᑎᐊᖁᓪᓗᒍ 
ᑕᒻᒫᓪᓛᓗᖅᑲᐅᒐᒪ. ᒪᒥᐊᓇᐅᒍᓗᐊᖅ ᑖᔅᓱᒥᖓ 
ᑐᑭᓯᓇᖅᓯᑎᒋᐊᒃᑲᓐᓂᖅᐳᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᐄ, ᑖᓐᓇ ᐃᑲᔫᑎᓕᐊᓗᒃ. ᑖᓐᓇᖃᐃ 
ᓂᕈᑦᑐᓯᒋᐊᖅᑕᐅᓂᕐᖓᑦ 2007-ᒥ ᑕᐃᒫᒃ 
ᓈᒻᒪᓈᖅᓯᒪᓕᖅᑳ, ᒥᓂᔅᑕ?  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ 
ᓂᕈᑦᑐᕆᐊᖅᑕᐅᓚᐅᓐᖏᑦᑐᖅ, ᑭᓯᐊᓂ 
ᐊᑦᑕᕐᓇᕈᓐᓃᖅᑎᑕᐅᒃᑲᓐᓂᓚᐅᖅᑐᖅ ᑕᒪᒃᑯᐊ 
ᓱᕋᖅᐸᓕᐅᓂᖏᑦ. ᑭᓯᐊᓂ 78-ᐳᓴᓐᑎᐅᓚᐅᕐᒪᑦ 
ᑕᐃᓐᓇ ᑕᑖᓐᖏᓗᐊᓚᐅᕐᒪᑦ ᑖᓐᓇ 
ᓂᕈᑦᑐᕆᐊᖅᑕᐅᖏᔾᔪᑖ. ᑭᓯᐊᓂ ᑕᒪᒃᑯᐊ 
ᐊᑦᑕᕐᓇᕈᓐᓃᖅᑎᑕᐅᒃᑲᓐᓂᓚᐅᖅᑐᑦ ᓴᓇᔭᕆᐊᓖᑦ 
ᓄᑕᐅᓯᕆᐊᖅᑕᐅᑲᓐᓂᖅᖢᑎᒃ 
ᓂᕈᑦᑐᕆᐊᖅᑕᐅᓐᖏᖦᖢᓂ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᑖᒃᑯᓄᖓ ᓱᓕ? ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᑕᐅᓯᑎᕆᓂᖅ ᐊᖏᓕᕆᐊᕆᓂᐅᓐᖏᑦᑕᕌᖓᑦ 
ᓱᕐᕋᐃᓐᖏᒻᒪᑦ. (ᑐᓵᔨᑎᒍᑦ) ᓲᖅ ᓄᓇᓕᒃ 
ᐊᒃᓱᕈᕐᓇᖅᑐᒃᑰᖅᑎᑕᐅᓇᔭᖅᐸ ᑕᒪᓐᓇ 
ᐱᔾᔪᑎᒋᓪᓗᒍ? ᑖᓐᓇ ᐃᒡᓗ ᐃᓕᓐᓂᐊᕐᕕᒃ 
ᐊᖏᓪᓕᒋᐊᖅᑕᐅᓐᖏᒻᒪᑦ. ᑖᓐᓇ ᐊᔭᐅᖅᑐᕋᔭᖅᑕᕋ 
ᒥᓂᔅᑕᐅᔪᖅ ᐱᓕᕆᖃᑎᖃᖁᓗᒍ ᓴᓪᓕᕐᒥᐅᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓂᒃ ᑕᒪᓐᓇ  
ᐱᖕᒪᕆᐊᓘᖕᒪᑦ. ᓴᓪᓕᕐᒧᑦ 
ᐱᔾᔪᑎᒋᑐᐃᓐᓇᓐᖏᖦᖢᒍ.  

(ᑐᓵᔨᑎᒎᕈᓐᓃᖅᑐᖅ) ᐊᒻᒪ ᐃᓕᓴᕐᓂᖅ 
ᐱᒻᒪᕆᐅᔪᖁᑎᒋᖃᑦᑕᖅᑕᑦᑎᓐᓂ 
ᐸᕐᓇᖃᑎᒋᓚᐅᖅᑕᒧᑦ 
ᒪᐅᖓᑐᐃᓐᓈᖅᑎᑦᑎᔾᔪᑕᐅᑎᓪᓗᒍ, 
ᖃᓄᕐᓕᑕᐃᒫᕐᓇᖅᑐᐹᓘᖕᒪᑦ. ᐃᒃᓯᕙᐅᑖᖅ, ᑖᒻᓇ 
ᐅᕙᓐᓄᓪᓗ ᐅᖁᒪᐃᑦᑑᒐᓚᑦᓱᓂᐅᒐᓗᐊᖅ.  
 
ᑭᓯᐊᓂ ᐅᑉᐱᓇᐃᓪᓕᑎᑦᓯᒐᓱᐊᕈᑎᒋᓗᒎᓐᖏᑦᑐᖅ 
ᐃᓕᓐᓂᐊᖅᑐᓕᕆᔨᒃᑯᓐᓂᒃ, ᐊᓯᖏᓐᓂᓪᓘᓐᓃᑦ. 
ᑭᓯᐊᓂᓕ ᐅᖃᕋᓱᒃᑐᖓ ᐸᕐᓇᐃᓯᒪᑦᓯᐊᖃᑎᒌᖕᓂᖅ 
ᐊᓱᐃᓛᒃ ᐊᑲᐅᔫᕗᖅ. ᐃᒪᓐᓇᓗ 
ᑐᓐᖓᕕᖃᑦᑎᐊᖅᑐᒥᒃ ᒪᓐᖑᖃᑦᑎᐊᖅᑐᒥᒃ 
ᐸᕐᓇᖃᑦᑕᕐᓂᖅ ᐃᓛᒃ, ᐱᐅᔫᓚᖓᕗᖅ.  
 
ᒫᓐᓇ ᐃᓕᒃᑲᓐᓂᖅᐹᓪᓕᕈᑎᒋᔫᓪᓗᐊᕋᑦᑎᒍ ᑖᒻᓇ 
ᐅᐸᓗᖓᐃᔭᖅᓯᒪᑦᓯᐊᓐᖏᓗᐊᕐᓂᕐᒧᑦ 
ᑕᐃᒪᐃᓚᕿᔪᒥᓂᐅᖅᑰᓕᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᑐᐊᖅ.  
 
ᐃᒃᓯᕙᐅᑕᖅ: ᑖᓐᓇ ᐅᖃᐅᓯᐅᒻᒪᑦ. ᐄᓛᖏᓛᒃ 
ᓇᒻᒪᖃᑦᓯᐊᖅᑐᓂᒃ ᐃᓇᑉᐸᓯ 
ᐅᓂᒃᑳᖅᓯᒪᑦᑎᐊᖅᑐᓂᒃ. 2006-ᒥ ᖃᑦᓯ 
ᐳᓴᓐᑎᐅᓚᐅᕐᖓᑦ? ᑖᓐᓇ ᑭᐅᔭᐅᒋᐊᖃᓛᖅᑐᖅ 
ᐊᑲᐅᓈᓕᖅᑲᑦ, ᓯᕗᓂᑦᑎᐊᑎᓐᓂᖃᐃ.  
 
ᐊᐱᖅᑯᑎᒃᓴᖅᑕᖃᒃᑲᓂᕐᖓᑦ. ᒥᔅᑕ ᓂᖓᖅ, 
ᐊᐱᕆᔪᓐᓇᓯᒻᒥᔪᑎᑦ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᐱᖅᑯᑎᒋᓂᐊᓕᖅᐸᕋ ᑕᒪᒃᑯᐊ ᐃᓕᓴᕋᐃᑦᑐᑦ, 
ᓯᕗᒧᑦ ᐃᓕᑉᐸᓪᓕᐊᔪᑦ ᐃᓕᓴᕋᐃᑦᑐᑦ ᐃᓕᑦᑐᑦ ᓲᕐᓗ 
ᒪᓕᒐᓕᕆᔨᓐᖑᕈᓐᓇᖅᑐᐃᑦ, ᓘᒃᑖᓐᖑᕈᓐᓇᖅᑐᐃᑦ 
ᑕᒪᒃᑯᐊ ᐱᒻᒪᑕ.  
 
ᐱᑕᖃᐅᕐᒪᑦ ᓄᓇᕗᒻᒥ ᐊᒥᓲᓐᖏᑦᑐᒃᓴᐅᔪᐃᑦ. 
ᓄᓇᓖᑦ ᑕᒪᕐᒥᒃ ᑕᐃᒪᐃᑦᑐᖃᖅᑐᑦ ᓇᓗᓇᓐᖏᑦᑐᖅ. 
ᐃᓕᓐᓂᐊᖅᑎᑦᑎᔨᒥᓂᒃ ᖃᐅᔨᒪᔭᐅᔪᒃᓴᐅᖕᒥᔫᒐᓗᐃᑦ 
ᓄᓇᓕᖕᓂ. ᐅᕙᒍᓪᓗᐃᓛᒃ ᐃᓚᐃᑎᒍᑦ 
ᒪᓕᒐᓕᐅᖅᑎᐅᑎᓪᓗᑕ ᓄᓇᑦᑎᓐᓂ 
ᒪᓕᒐᓕᐅᖅᑎᒋᔭᐅᔪᒍᑦ ᖃᐅᔨᒐᑦᓴᐅᔪᖅ.  
 
ᓯᕗᓪᓕᕐᒥᒃ ᐊᐱᕆᔪᒪᕙᕋ: ᑕᒫᓂ ᓄᓇᕗᑦ ᐃᓗᐊᓂ 
teacher/student ratio ᖃᓄᐃᑦᑐᖏᓐᓇ?  

25:1? ᖃᓄᐃᑦᑐᒪᓐᖔᑭᐊᖅ ᓈᓴᐅᑎᒃᑯᑦ 
ᐊᐱᕆᔪᒪᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐃᓕᒍᓐᓇᓐᖏᓗᐊᕋᒪᓕ upgrade-
ᒋᐊᖃᓚᐅᖅᓯᒪᒐᒪ ᑕᐃᒫᒃ ᑕᐃᔭᐅᔪᒪᓐᖏᑦᑐᖓ. 
ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃᓕᓴᐃᔨᖅ ᐊᑕᐅᓯᖅ 
20-ᓂᑦ ᐃᓕᓴᐃᔭᕆᐊᓕᒃ. ᑕᐃᒪᓐᓇ ᑕᒫᓂ 
ᐋᖅᑭᒃᑕᐅᓯᒪᔪᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑖᒃᑯᐊ ᐊᐅᓚᔾᔪᑎᔅᓴᓅᖓᔪᒐᓗᐊᑦ 
ᑲᔪᓯᑎᑐᐃᓐᓇᖅᑕᕗᑦ. ᒥᔅᑕ ᓂᓐᖓᖅ.  
 
ᓂᓐᖓᖅ: ᐅᐊᑦᑎᐊᖅ ᐅᖃᓪᓚᖅᑲᐅᒻᒪᑦ ᒪᑯᐊ 
ᐃᓕᓐᓂᐊᕐᕖᑦ ᐃᓚᖏᑦ ᑕᑖᓗᐊᓕᕐᒪᑕ. ᑕᐃᒪᖃᐃ 
ᑕᑖᓗᐊᕐᓂᖏᓐᓄᑦ ᑕᒪᒃᑯᐊ ᐃᓕᓴᕋᐃᑦᑐᒥᓃᑦ 
ᐃᓕᓴᕋᐃᑦᑐᑯᓗᐃᑦ ᐊᕐᓇᑯᓗᐃᓪᓗ, ᐊᖑᑎᑯᓗᐃᑦ, 
ᓄᑕᕋᐃᑦ, ᐃᓐᓇᐃᑦ, ᐃᓐᓈᕋᐃᑦ ᑕᒪᒃᑯᐊᖑᒻᒪᖓᑕ. 
ᖃᓄᐃᒻᒪᓪᓕᑭᐊᖅ ᑕᒪᒃᑯᐊ ᐃᑲᔪᖅᑕᐅᓂᖏᑦ 
ᑕᐅᑐᓐᓇᖅᑑᔮᖃᑦᑕᓐᖏᓚᖅ ᐊᑏᓛᖅᑕᐅᓗᑎᑦ 
ᐃᑲᔪᖅᑕᐅᓗᑎᑦ ᓯᕗᒨᒃᑲᓐᓂᕆᐊᕆᑦ? 
ᖃᓄᐃᒻᒪᒃᑭᐊᕐᖓᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ, 
ᑭᐅᒐᓱᒍᓐᓇᖅᑭᐅᒃ?  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᑐᖏᓕᕐᒪ 
ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐅᒃᐱᒃ. 
 
ᐅᒃᐱᒃ: ᐅᖃᕋᑖᕐᖓᑦ ᐊᑕᐅᓯᕐᒥᑦ 
ᐃᓕᓴᐃᔨᖃᖅᑎᑦᑎᓲᖑᕗᒍᑦ 20 ᐃᓕᓐᓂᐊᖅᑐᐃᑦ. 
ᑭᓯᐊᓂ ᐃᓕᓐᓂᐊᕐᕕᓕᒫᑦ ᐊᕕᑦᑐᖅᓯᒪᓪᓗᑎᑦ  
ᐃᒫᒃ 20-ᔪᐃᓐᓇᓲᖑᓐᖏᒻᒪᑕ. ᑕᐃᒪᓐᓇ 
ᐊᑐᐃᓐᓇᐅᑎᑦᑎᖃᑦᑕᖅᑐᒍᑦ ᐃᓕᓴᐃᔩᑦ ᐊᒥᓲᓂᖏᑦ 
ᐃᓕᓐᓂᐊᕐᕕᐅᑉ ᐃᓗᐊᓂ. ᓲᕐᓗ ᐃᓚᖏᑦ, 15-
ᑐᐃᓐᓇᐅᔪᓐᓇᖅᑐᑦ ᐃᓚᖏᓪᓗ 
ᐊᒥᓲᓂᖅᓴᐅᔪᓐᓇᖅᑐᑎᑦ.  

ᑭᓯᐊᓂ ᐊᑐᐃᓐᓇᐅᑎᑦᑎᖃᑦᑕᖅᑐᒍᑦ ᐃᓕᓴᐃᔨᓂᑦ 
ᐊᒥᓲᓂᖏᓐᓂ ᑖᒃᑯᐊ ᐃᓕᓐᓂᐊᕐᕕᐅᑉ ᐊᖓᔪᖅᑳᖓ 
ᐊᒻᒪᓗ ᑲᑎᒪᔩᑦ ᓄᓇᓕᓐᓃᑦᑐᑦ 
ᐃᓱᒪᔅᓴᖅᓯᐅᓕᖅᑐᑎᑦ ᖃᓄᖅ ᑖᒃᑯᐊ 
ᐃᓕᐅᖅᑲᖅᑕᐅᓂᐊᕐᒪᖔᑕ ᐃᓕᓐᓂᐊᖅᑐᑦ. ᓲᕐᓗ 
ᐃᖃᐃᓕᓴᕐᓂᕐᒧᑦ ᐃᓕᓴᐃᔨᖃᕈᒪᑉᐸᑕ 
ᓴᓂᕌᒎᖓᔪᒥᑦ ᑕᕝᕘᓇ ᐃᓕᓯᒐᔭᖅᑐᑦ 
ᐲᖃᓯᐅᑎᓗᓂ ᑕᕝᕙᓐᖓᑦ ᐃᓕᓴᐃᔨᐅᓂᕐᒥᑦ 
ᐅᕝᕙᓘᓐᓃᑦ ᓂᔾᔭᐅᓯᔭᕐᓂᒧᓪᓘᓐᓃᑦ 
ᐃᓕᓴᐃᔨᖃᕈᒪᑉᐸᑕ, ᐃᓱᒪᖅᓱᑦᑎᐊᖃᑦᑕᕐᒪᑕ ᑖᒃᑯᐊ 
ᐃᓕᓐᓂᐊᖅᑐᓕᕆᔨᑦ ᓄᓇᓕᓐᓃᑦᑐᑦ ᖃᓄᖅ 
ᐋᖅᑭᓯᒪᓂᖃᕐᓂᐊᕐᒪᖔᑕ ᐃᓕᓴᐃᔩᑦ.  
 
ᐊᒻᒪᓗ ᑖᒃᑯᐊ ᐃᓕᓴᐃᔩᑦ ᓯᓚᑖᒎᖓᓪᓗᑎᑦ 
ᐃᑲᔪᖅᑎᐅᖃᑦᑕᖅᑐᑦ ᐃᑲᔪᖅᑕᐅᑲᓐᓂᕆᐊᖃᖅᑐᓂᑦ 
ᐃᓕᓐᓂᐊᖅᑎᑦ 143 ᑕᒫᓂ ᐊᒥᓲᓂᓖᑦ, Student 
Support Assistants-ᖑᓂᕋᖃᑦᑕᖅᑕᕗᑦ. 
ᐃᑲᔪᖅᑕᐅᑲᓐᓂᕆᐊᖃᖅᑐᑦ ᐅᕝᕙᓘᓐᓃᑦ 
ᐃᓕᓐᓂᐊᖅᑕᒥᓂᑦ ᐊᔪᕐᓇᓐᖏᓗᐊᖅᐸᑕ 
ᐃᓕᓐᓂᐊᖅᑕᖏᑦ ᑕᐃᒪᓐᓇᑦᑕᐅᖅ 
ᐃᑲᔪᖅᑕᐅᑲᓐᓂᕈᓐᓇᓂᐊᕐᒪᑕ ᐃᓕᓴᐃᔨᐅᑉ 
ᐊᒥᓲᓂᖓᑕ ᓯᓚᑖᒍᒃᑲᓐᓂᖅ ᐊᑐᐃᓐᓇᐅᑎᑦᑎᔪᒍᑦ 
143 ᐃᑲᔪᖅᑎᐅᓂᐊᖅᑐᓂᑦ ᐃᓕᓐᓂᐊᕕᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑖᓐᓇ ᐊᐱᖅᑯᑕᐅᖅᑲᐅᔪᖅ Gifted 
Students. ᑖᓐᓇ ᑎᑎᖅᑲᒃᑯᖃᐃ 
ᐊᐱᖅᑯᑎᒋᔪᓐᓇᖅᑕᐃᑦ ᐊᑭᑐᔫᑎᓕᕆᒐᑦᑕ 
ᒫᓐᓇᒃᑯᑦ. ᑖᓐᓇ ᐊᐱᖅᑯᑎᑦᑎᐊᕙᓪᓚᕆᐅᒻᒪᑦ 
ᑲᔪᓯᖁᓪᓚᕆᑦᑕᕋ Gifted Students-ᑯᓗᐃᑦ 
ᖃᓄᓕᒫᖅ ᐱᔪᓐᓇᕐᓂᖏᑦ ᓴᖅᑭᖅᑎᒋᐊᖃᕋᑦᑎᒍ 
ᓄᓇᕗᓕᒫᒥ.  
 
ᑖᓐᓇ ᐊᑭᑐᔫᑎᐅᓐᖏᒻᒪᑦ ᖃᐅᑉᐸᓘᓐᓃᑦ 
ᐅᖃᐅᓯᒃᑯᑦ ᐊᐱᖅᓱᕐᓇᒥᖔᕐᓘᓐᓃᑦ ᑎᑎᖅᑲᒃᑯᑦ 
ᐊᐱᖅᑐᑎᑎᒍᓪᓘᓐᓃᑦ ᐊᐱᖅᑯᑎᒋᖁᑦᑎᐊᓛᖅᑕᕋ.  
 
ᒥᔅᑕ ᐊᕐᕚᕐᓗᒃ, ᐃᓵᒃᑲᕕᑦ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. O&M-
ᓕᕈᑦᑕᖃᐃ ᐱᒋᐊᒃᑲᓐᓂᓛᖅᑯᖅ ᐅᕙᑦᑑᖅᑐᑯᓗᐃᑦ 
ᑕᐃᒃᑯᐊ ᐃᒪᐃᓕᖃᑦᑕᕐᓗᑎ.ᑦ ᔮᓂ ᓂᖏᐅᖓᐅᑉ 
ᐊᐱᖅᑯᑎᖓ ᐊᒃᓱᕐᔪᐊᕌᓗᒃ ᐊᐱᖅᑯᑎᑦᑎᐊᕙᐅᒪᑦ, 
ᐃᒪᓐᓇᕐᔪᐊᕌᓗᒃ ᑖᔅᓱᒧᖓᑐᐊᖑᓐᖏᑦᑐᖅ 
ᐃᓕᓐᓂᐊᕕᒻᒧᑦ ᐊᓯᖏᓄᓪᓗ ᐲᖅᑕᐅᔪᕕᓂᕐᓄᑦ 
ᐃᓕᓯᒪᓚᐅᑲᖅᖢᑎᑦ ᐲᖅᑕᐅᓕᖅᖢᑎᑦ, ᑭᓱ 
ᐱᔾᔪᑎᒋᓪᓗᒍ?  
 

ᑕᒪᓐᓇ ᐱᔪᒥᓇᖅᑐᐋᓘᒻᒪᑦ ᕿᑦᑕᐃᖓᑦᑎᐊᕐᓗᖓ 
ᐱᒋᐊᕈᒪᓛᕋᒪ ᑖᔅᓱᒪ ᓱᓕ ᐃᓕᓐᓂᐊᖅᑐᓕᕆᓂᕐᒥᑦ 
ᖃᐅᑉᐸᑦ. (ᑐᓵᔨᑎᒍᑦ) ᓄᖅᑲᖅᐸᓪᓕᐊᔪᒪᓪᓗᖓ 
ᐱᒋᐊᖅᑎᑦᑎᕗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐄ, ᒥᔅᑕ ᐊᕐᕚᕐᓗᒃ 
ᐃᓐᓇᐅᓂᖅᓴᑯᓘᒻᒪᑦ ᑕᖃᓴᕋᐃᑦᑐᑯᓘᓕᕋᒥ.  
 
ᓅᑦᑎᒋᐊᕐᖓᑦ ᑖᓐᓇᓗ ᓅᒋᐊᕈᑎᖓ 
ᐊᐱᖅᑯᑕᔅᓴᐅᒐᓂ. ᓇᓕᐊᑐᐃᓐᓇᖅ ᑖᔅᓱᒧᖓ 
ᓅᒋᐊᕈᑎᒧᑦ ᐊᑲᐅᔅᓴᖅᑐᑦ. ᐊᑲᐅᖅᓴᖅᑐᑦ. 
ᐊᑲᐅᔅᓴᓐᖏᑦᑐᑦ. ᑲᔪᓯᕗᖅ. ᑕᐃᒪ 
ᐅᓂᒃᑳᕆᐊᕋᓱᒍᓐᓇᖅᓯᓂᐊᓕᕆᕗᖓ. ᖁᔭᓐᓇᒦᒃ 
ᐊᒻᒪᓗ ᖃᐅᑉᐸᑦ ᑕᑯᓂᐊᕆᕗᒍᑦ ᑖᒃᑯᐊ 
ᑕᒫᓃᑲᐃᓐᓇᖅᑐᑯᓗᐃᑦ. ᐅᓐᓄᖃᑦᑎᐊᓂᐊᖅᑯᓯ. 
 
ᐅᖃᖅᑎ: ᑖᒃᑯᓄᖓ ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
20-ᖓᓄᑦ. ᐅᓂᒃᑳᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ, 
ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᖓᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᑎᑦ 
ᑲᑎᒪᖅᑲᐅᒻᒪᑕ ᕿᒥᕐᕈᓪᓗᑎᒃ ᑖᔅᓱᒥᖓ ᒪᓕᒐᔅᓴᕐᒥᑦ 
ᓇᒻᒪᓕᒃ 1 ᐊᒻᒪᓗ ᐅᓂᒃᑳᕈᓐᓇᓯᓪᓗᑕ 
ᖃᓄᐃᓕᐅᖅᐸᓪᓕᐊᖅᑲᐅᒻᒪᖔᑦᑕ. ᑖᒃᑯᐊ 
ᑲᑎᒪᓪᓗᑕ ᐊᑕᐅᓯᕐᒥᒃ ᓅᒋᐊᕈᒻᒥᒃ 
ᑲᔪᓯᑎᑦᑎᖅᑲᐅᔪᒍᑦ. ᐊᒻᒪᓗ ᐅᖃᖅᑎᑦᑎᔩ, 
ᓅᑦᑎᒋᐊᖅᑯᖓ ᑖᒃᑯᐊ ᐅᓂᒃᑳᕆᓯᒪᔭᕗᑦ 
ᑲᑎᒪᑐᓐᓇᖅᑎᓪᓗᑕ ᐊᖏᖅᑕᐅᖁᓪᓗᒋᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐱᒋᐊᖅᑎᑦᑎᔾᔪᑎᑕᖃᕐᒪᑦ ᓇᑎᕐᒥ. ᐊᐃᑉᐱᖅᑕᐅᕚ? 
ᒥᔅᑕ ᓂᓐᖓᖅ. ᑖᓐᓇ ᓈᒻᒪᒻᒪᑦ ᐱᖁᔨᕗᖔᕈᑦ. 
ᓈᒻᒪᓴᖅᑐᑦ ᐃᓵᓪᓕᑦ. ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ.  
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
22. ᑲᑎᒪᔾᔪᑎᔅᓴᐃᑦ. ᒥᔅᑕ ᑎᑎᕋᖅᑏ. 

 



ᐊᐃᑉᐱᖅ, ᒫᑦᓯ 24, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᒃᓴᐃᑦ ᒫᑦᓯ 25-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 19 - 3(1) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

• ᒪᓕᒐᒃᓴᖅ 4 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. ᒫᓐᓇ 
ᑕᐃᒪ ᓄᖅᑲᑲᐃᓐᓇᕐᓂᐊᓕᕆᕗᒍᑦ 
ᐱᖓᓲᓕᖅᑑᑎᕈᕋᓱᓐᓂᖓᓂᑦ, ᒫᑦᓯ 25, 1:30 
ᐅᓐᓄᓴᒃᑯᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᖅ 18:03ᒥ ᐅᓐᓄᒃᑯᑦ



 

 

 


